
ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐅᖃᐅᓯᓕᕆᓂᕐᒧᑦ; ᒥᓂᔅᑕ 
ᓄᓇᖃᖅᑳᖅᓯᒪᔪᓕᕆᓂᕐᒧᑦ 

 

ᐊᖓᔪᖅᑳᖅ ᐲᑕ ᑕᑉᑑᓇ 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ 

 
ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒧᑦ  

ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᓲᓴᓐ ᑰᐸ 

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᑎᑎᖅᑲᒃᑯᕕᒃ 1200 

ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 
ᐊᐃᑉᐱᖅ, ᔫᓂ 9, 2009 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᓯᕗᓕᖅᑎ ᐄᕙ ᐋᕆᐊᒃ, ᐅᖃᖅᑎ ᔭᐃᒥᓯ ᐋᕆᐊᒃ, 
ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ ᑕᒑᖅ ᑰᓕ, ᕌᓐ 
ᐃᐊᓕᐊᑦ, ᐋᑕᒥ ᖁᒻᒧᐊᑦᑐᖅ, ᐊᖓᔪᖅᑳᖅ ᓗᐊᓐ 
ᑯᓱᒐᖅ, ᔮᓐ ᓂᓐᖓᖅ, ᔮᓂ ᓂᖏᐅᖓᓐ, 
ᐊᖓᔪᖅᑳᖅ ᑮᑦ ᐲᑕᓴᓐ, ᐋᓚᓐ ᕋᒻᐴᑦ, ᕗᕆᑦ ᓯᐊᓪ, 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, ᐊᖓᔪᖅᑳᖅ ᐲᑕ 
ᑕᑉᑑᓇ, ᐊᖓᔪᖅᑳᖅ ᕼᐊᓐᑐ ᑐᑐ. 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᔭᐃᒥᓯ ᐋᕆᐊᒃ): ᑕᐃᒪ 
ᐱᒋᐊᖏᓂᑦᑎᓐᓂ ᐊᐱᕆᔪᒪᓪᓗᒍ ᒥᔅᑕ ᑖᓂᐅᓪ 
ᓯᐅᑦᓴᒃ ᑐᒃᓯᐊᓂᒃᑯᑦ ᐱᒋᐊᖅᑎᑦᑎᔪᓐᓇᕐᒪᖔᑦ. ᒥᔅᑕ 
ᓯᐅᑦᓴᒃ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐅᓐᓄᓴᒃᑯᑦ, ᓯᕗᓕᖅᑎ, 
ᒥᓂᔅᑕᐃᑦ, ᒪᓕᒐᓕᐅᖅᑎᑦ, ᓄᓇᕘᒻᒥᐅᑦ ᐊᒻᒪᑦᑕᐅᖅ 
ᑲᖏᑦᑐᒑᐱᒻᒥ ᐃᕐᖑᑕᒃᑲᓗ ᐱᓗᐊᖅᑐᒥᒃ. 
 
(ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 2, ᒥᓂᔅᑕᐃᑦ 
ᐅᖃᐅᓯᖏᑦ. ᒥᔅᑕ ᑰᓕ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 014 - 3(2): 

ᒥᓂᔅᑕᐅᖃᑕᐅᔪᖅ ᒪᓕᒐᓕᐅᕐᕕᒦᔾᔮᖏᑦᑐᖅ 
(ᑰᓕ) 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎ. 
ᓂᑯᕕᑐᖓ ᒫᓐᓇ ᑲᑎᒪᔨᐅᖃᑎᒃᑲ ᑕᕝᕙᓂ 
ᖃᐅᔨᒪᖁᓪᓗᒋᑦ ᑖᓐᓇ ᐃᓚᒋᔭᕗᑦ ᒥᓂᔅᑕ ᓗᐃ 
ᑕᐹᖅᔪᒃ ᒥᓂᔅᑕᐅᓂᓂ ᐱᔾᔪᑎᒋᓪᓗᒍ 
ᐊᐅᓪᓚᖅᓯᒪᓚᖓᒻᒪᑦ ᔫᓂ 9 ᐊᒻᒪ 10. ᖁᔭᓐᓇᒦᒃ, 
ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒍᑦ) 
ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᑉ ᐅᖃᐅᓯᖓ 015 - 3(2): 

ᓂᓪᓚᓱᑦᑐᒥᑦ ᖃᖓᑕᓲᓂᑦ ᖃᐅᔨᓴᕐᓂᖅ 
ᐃᖃᓗᐃᑦ ᖃᖓᑕᓲᒃᑯᑯᖓ (ᑕᑉᑑᓇ) 

 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐊᒥᓱᑦ ᑕᕝᕙᓃᑦᑐᑦ ᒪᓕᒐᓕᐅᖅᑏᑦ 
ᖃᐅᔨᒪᒻᒪᑕ ᐃᖃᓗᐃᑦ ᓄᓇᕐᔪᐊᒥ ᖃᖓᑕᔫᒃᑯᕕᖓ 
ᓄᓇᕐᔪᐊᒥ ᖃᐅᔨᒪᔭᐅᓕᖅᓯᒪᓂᖓᓂᒃ ᓄᓇᕐᔪᐊᒥ 
ᐱᐅᓂᖅᐹᖑᓂᖓ ᖁᐊᕐᓇᖅᑎᓪᓗᒍ ᖃᖓᑕᔫᓂᒃ 
ᖃᐅᔨᓴᕐᕕᐅᓗᓂ ᑕᕆᐅᕐᔪᐊᑉ ᐊᑭᐊᓂ 
ᖃᖓᑕᔫᓕᐅᖅᑎᖏᓐᓄᑦ. 
  
2005-ᒥᓂᖅ, ᖁᐊᕐᓇᖅᑎᓪᓗᒍ 
ᖃᐅᔨᓴᖃᑦᑕᕆᐊᓕᓚᐅᕐᖓᑕᓂᒃ, ᓲᕐᓘᕈᑕᐅᓯᒪᔪᖅ 
$3 ᒥᓕᐊᓐᕈᔪᓐᓂᒃ ᑮᓇᐅᔭᖅᑐᕐᓂᖃᖅᓯᒪᒻᒪᑕ 
ᐃᖃᓗᓐᓂ ᐱᖓᓲᔪᖅᑐᓄᑦ ᑲᒻᐸᓂᐅᔪᓄᑦ 
ᐃᓚᒋᔭᐅᓪᓗᑎᒃ Airbus ᐊᒻᒪᓗ Eurocopter. 
ᓱᓕᔪᖅᓴᖅᑐᖓ ᑕᑯᓛᕋᑦᑕ ᑕᒪᓐᓇ 
ᐱᕈᖅᐸᓕᐊᓛᕐᓂᖓᓂᒃ ᐊᕐᕌᒍᒐᓚᐅᓂᐊᖅᑐᓂ. 
ᑕᒪᓐᓇ ᑲᔪᓯᒍᓐᓇᖁᓪᓗᒍ ᐱᒻᒪᕆᐅᒻᒪᑦ 
ᓂᐅᕐᕈᑎᖃᕋᓱᐊᕆᐊᖃᕐᓂᖅ ᐃᖃᓗᐃᑦ ᓄᓇᕐᔪᐊᒥ 
ᖃᖓᑕᔫᒃᑯᕕᖓᓂᒃ ᐃᑲᔪᖅᑕᐅᒋᐊᖅᑐᖅᓯᒪᔪᑦ 
ᐃᖅᑲᐅᒪᐃᓐᓇᖁᓪᓗᒋᓪᓗ ᐊᑐᐃᓐᓇᐅᓂᖓᓂᒃ. 
  
ᔫᓂ 10-ᒥ, ᐅᖃᖅᑎᑦᑎᔩ, ᓯᕗᒃᑲᑕᓛᖅᑐᖓ 
ᓂᐅᕐᕈᔪᓂᒃ ᐱᕙᓪᓕᐊᔪᓕᕆᔨᒃᑯᓐᓂᒃ 
ᐃᖏᕐᕋᔪᓕᕆᔨᒃᑯᓂᓪᓗ 48-ᖓᓐᓂ ᐱᐅᕆᔅ 
ᓄᓇᕐᔪᐊᒥ ᖃᖓᑕᔫᓂᒃ ᓴᖅᑭᔮᖅᑎᑦᓯᓂᖏᓐᓄᑦ. 
2,000-ᑲᓴᐃᑦ ᓴᖅᑭᔮᖅᑎᑦᓯᓂᐊᖅᑐᑦ 40-ᓂᒃ 
ᓄᓇᓕᕐᔪᐊᓃᖔᖅᓯᒪᓗᑎᒃ, 154,000 
ᑕᑯᔭᖅᑐᓛᖅᑐᑎᒃ, ᓴᖅᑭᔮᖅᑎᑦᓯᓂᖏᑦ ᓄᓇᕐᔪᐊᒥ 
ᐊᖏᓂᖅᐹᖅ ᐱᒻᒪᕆᐅᓂᖅᐹᖑᓪᓗᓂᓗ 
ᖃᖓᑕᔫᓕᕆᓂᕐᒧᑦ ᖃᓄᐃᓕᐅᕈᑕᐅᕙᑦᑐᓂ. 
  
ᑲᑎᖃᑎᖃᓛᖅᑐᖓ ᖃᖓᑕᔫᓕᕆᓂᕐᒧᑦ 
ᓂᐅᕐᕈᑎᖃᕐᕕᑦᓴᐅᑐᐃᓐᓇᕆᐊᓕᓐᓄᑦ 
ᓇᒻᒥᓂᖃᖅᑎᐅᔪᓂᒃ, ᐅᓇᓕᑦᓴᔭᐃᓪᓗ 
ᖃᖓᑕᔫᓕᕆᔨᖏᓐᓂᒃ, ᓴᖅᑭᔮᖅᑎᑦᓯᓂᐊᖅᑐᑕᓗ 
ᐊᑐᖅᑕᐅᖃᑦᑕᖁᓪᓗᒍ ᐃᖃᓗᐃᑦ ᓄᓇᕐᔪᐊᒥ 
ᖃᖓᑕᔫᒃᑯᕕᖓ ᖁᐊᕐᓇᖅᑎᓪᓗᒍ 
ᖃᐅᔨᓴᕐᕕᐅᖃᑦᑕᕐᓗᓂ. 

ᐱᒐᓱᐊᕐᓂᐊᖅᑐᒍᑦ ᑭᖑᓪᓕᕐᒥ 
ᖃᐅᔨᓴᖅᑕᐅᓂᐊᖁᓪᓗᒍ ᖁᓛᒎᓕᒃ Eurocopter 
EC- 175, ᐊᒻᒪᓗ ᓴᓇᔭᐅᓂᐅᓴᔪᖅ ᓱᐴᔫᕐᔪᐊᖅ 
Airbus A400M ᐅᓇᓕᓴᔭᓄᑦ ᓱᓇᒃᑯᑖᓯᐅᑦ 
ᖃᐅᔨᓴᖅᑕᐅᖁᓪᓗᒍ, ᓱᐴᔫᖅ Boeing 787 
Dreamliner, ᐊᒻᒪᓗ ᓱᐴᔫᖅ Airbus A350XWB. 
ᑲᑎᒪᖃᑎᖃᓛᖅᑐᖓ ᐊᖏᔪᖅᑲᐅᑎᖏᓐᓂᒃ 
ᑖᒃᑯᓇᙵᑦ ᖃᖓᑕᔫᓕᐅᖅᑎᒃᑯᑦ. 
  

ᖁᐊᕐᓇᖅᑎᓪᓗᒍ ᖃᖓᑕᔫᓂᒃ ᖃᐅᔨᓴᖃᑦᑕᕐᓂᖅ, 
ᐅᖃᖅᑎᑦᑎᔩ, ᓴᖅᑭᕈᑕᐅᓯᒪᔪᖅ ᐊᔾᔨᐅᙱᑦᑐᓂᒃ 
ᐱᕙᓪᓕᐊᔪᓕᕆᓂᕐᒥᒃ ᓄᓇᕗᒻᒥ. ᖁᐊᕐᓇᖅᑎᓪᓗᒍ 
ᖃᐅᔨᓴᖃᑦᑕᖅᑐᒥᒃ ᑮᓇᐅᔭᓕᐅᕈᑎᖃᕐᓂᖅ 
ᐊᑭᑐᔫᑎᓂᒃ ᑮᓇᐅᔭᖃᖅᑎᑕᐅᓗᐊᕆᐊᑐᙱᑦᑐᖅ 
ᑭᓯᐊᓂ ᕿᓚᒥᑦᓴᐅᑎᒋ 
ᐱᕚᓪᓕᕈᑎᑦᓴᓂᐅᒍᓐᓇᖅᑐᖅ ᓄᓇᓕᓐᓂ 
ᐊᑐᐃᓐᓇᐅᑎᑦᓯᓂᖏᓐᓄᑦ ᐱᔨᑦᓯᕋᐅᑎᓂᒃ 
ᐃᓚᒋᔭᐅᓪᓗᑎᒃ ᑐᔪᕐᒥᕕᖃᖅᑎᑦᓯᓂᒃᑯᑦ, 
ᓂᕿᓕᐅᖃᑦᑕᓂᒃᑯᑦ, ᓄᓇᓯᐅᑎᓂᒃ 
ᐊᑐᖅᑐᐊᖃᑦᑕᕐᓂᖏᓐᓄᑦ ᓄᓇᒥᓗ 
ᐃᑲᔪᖅᑕᐅᖃᑦᑕᕐᓂᖏᓐᓄᑦ, 
ᓂᐅᕐᕈᑎᖃᖃᑦᑕᓂᒃᑯᓪᓗ ᐅᖅᓱᐊᓗᓐᓂᒃ, 
ᐊᓐᓄᕌᓂᒃ, ᓄᓇᓕᓐᓂᓗ ᓴᓇᐅᒐᕐᓂᒃ 
ᒥᖅᓱᒐᒐᓚᓐᓂᓪᓗ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐅᖃᖅᑏ. 
  

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ 
ᐅᖃᐅᓯᖏᑦ. ᒥᓂᔅᑕ ᑯᓱᒐᖅ. 
  

ᐊᖓᔪᖅᑳᑉ ᐅᖃᐅᓯᖓ 016 - 3(2): 
ᐆᒻᒪᖅᑯᑎᓕᕆᓂᕐᒧᑦ ᐃᓕᓴᐃᔩᑦ 
ᐃᓕᓴᐅᑎᒃᓴᖏᑦ (ᑯᓱᒐᖅ) 

  

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. (ᑐᓵᔨᑎᒍᑦ) ᖁᕕᐊᓱᒃᐳᖓ 
ᑐᓴᖅᑎᑦᑎᔭᕆᐊᒃᓴᖅ ᐆᒻᒪᖅᑯᑎᓕᕆᓂᕐᒧᑦ 
ᐃᓕᓴᐃᔩᑦ ᐃᓕᓴᐅᑎᒃᓴᖏᑦ 
ᐊᑐᐃᓐᓇᐅᒪᒍᓐᓇᖅᓯᓛᓕᕐᒪᑕ ᐃᓕᓐᓂᐊᕐᕕᓂ 
ᓄᓇᕗᓕᒫᕐᒥ.  ᐆᒻᒪᖅᑯᑎᓕᕆᓂᕐᒧᑦ ᐃᓕᓴᐃᔩᑦ 
ᐃᓕᓴᐅᑎᒃᓴᖏᑦ ᐃᓕᓴᐃᔨᓄᑦ 
ᐊᑐᖅᑕᐅᔪᓐᓇᕋᔭᖅᑐᐃᑦ ᐱᔭᕆᐊᑭᑦᑐᑦ ᐃᓕᓴᐅᑏᑦ 
ᐆᒻᒪᖅᑯᑎᓕᕆᓂᕐᒨᖓᔪᓂ 
ᐃᓕᓐᓂᐊᕈᑎᒃᓴᖏᓐᓅᖅᑲᖅᑕᐅᔪᓐᓇᕋᔭᕐᒪᑕ.  
  

ᐃᓕᓴᐃᔩᑦ ᐃᓕᓴᐅᑎᒃᓴᖏᑦ ᐋᖅᑭᓱᖅᑕᐅᓯᒪᕗᐃᑦ 
ᒥᑭᔫᑕᐅᓂᖅᐹᕐᓂ ᐱᒋᐊᖅᑐᒋᑦ ᑎᑭᑦᑐᒋᑦ 
ᖁᑦᑎᓂᖅᐹᑦ 12-ᓄᑦ ᐃᓕᓐᓂᐊᖅᑎᓄᑦ 
ᐃᓕᓐᓂᐊᒐᒃᓴᐅᒐᔭᖅᑐᑎᑦ ᐊᒻᒪᓗ 
ᐊᑐᐃᓐᓇᐅᒐᔭᖅᑐᑦ ᖃᓪᓗᓈᑎᑐᑦ, ᐃᓄᒃᑎᑐᑦ, 
ᐃᓄᐃᓐᓇᖅᑐᓐ ᐊᒻᒪᓗ ᐅᐃᕖᑎᑐᑦ.  
ᐃᓕᓐᓂᐊᕈᑎᒃᓴᐃᑦ ᐱᔾᔪᑎᖃᕋᔭᖅᑐᐃᑦ 

ᐊᑐᖅᑕᐅᒃᑲᓐᓂᕈᓐᓇᖅᑐᐃᑦ ᐊᒻᒪᓗ 
ᐊᑐᖅᑕᐅᒃᑲᓐᓂᕈᓐᓇᙱᑦᑐᐃᑦ ᐆᒻᒪᖅᑯᑏᑦ, 
ᐆᒻᒪᖅᑯᑎᒃᓴᓕᐅᕐᓂᖅ, 
ᐆᒻᒪᖅᑯᑎᑐᓗᐊᖅᑕᐃᓕᒪᓂᖅ ᐊᒻᒪᓗ ᐆᒻᒪᖅᑯᑎᒥ 
ᐊᑐᑦᑎᐊᕐᓂᖅ. 
  

ᐅᖃᖅᑏ, ᐆᒻᒪᖅᑯᑎᓕᕆᓂᕐᒧᑦ ᐃᓕᓴᐅᑎᒃᓴᐃᑦ 
ᐃᓕᓐᓂᐊᖅᑎᓂ ᐱᕕᖃᖅᑎᑦᑎᒐᔭᖅᑐᐃᑦ 
ᖃᐅᔨᓴᕐᓗᑎᑦ ᐆᒻᒪᖅᑯᑏᑦ ᐊᑐᖅᑕᐅᔪᓐᓇᕐᓂᖏᓐᓂ, 
ᐊᒻᒪᓗ ᖃᓄᖅᑑᕈᑎᒃᓴᓕᐅᕈᓐᓇᖅᓯᓗᑎᑦ 
ᐆᒻᒪᖅᑯᑎᑐᓗᐊᖅᑕᐃᓕᒪᓂᐅᔪᓂ 
ᐃᓕᓐᓂᐊᕐᕕᖏᓐᓂ ᐊᒻᒪᓗ ᓄᓇᓕᖏᓐᓂ.  
ᐆᒻᒪᖅᑯᑎᓕᕆᓂᕐᒧᑦ ᐃᓕᓴᐃᔩᑦ ᐃᓕᓴᐅᑎᒃᓴᖏᑦ 
ᑐᓂᐅᖅᑲᖅᑕᐅᒐᔭᖅᑐᐃᑦ ᐱᕙᓪᓕᐊᒍᑎᖃᖅᑎᓪᓗᑕ 
ᐆᒻᒪᖅᑯᑎᓕᕆᓂᕐᒧᑦ ᐃᓕᓴᐅᑎᒃᓴᓂᑦ ᑕᒪᐃᓐᓄᑦ 
ᓄᓇᕗᑦ ᐃᓕᓐᓂᐊᕐᕕᖏᓐᓄᑦ.  
  

ᐋᖅᑭᓱᖅᑕᐅᓂᖏᑦ ᐆᒻᒪᖅᑯᑎᓕᕆᓂᕐᒧᑦ 
ᐃᓕᓐᓂᐊᕈᑎᒃᓴᐃᑦ ᐱᒻᒪᕆᐊᓘᕗᖅ 
ᐱᓕᕆᐊᖑᓪᓗᓂ ᐆᒻᒪᖅᑯᑎᓕᕆᓂᕐᒧᑦ 
ᖃᓄᖅᑑᕈᑎᑦᑎᓐᓄᑦ.  ᐃᓕᓴᖅᓯᓯᒪᕗᒍ 
ᐃᓱᒪᓕᐅᕈᑎᖃᑦᑎᐊᕐᓗᓂ ᐆᒻᒪᖅᑯᑎᑉ ᒥᒃᓵᓄᑦ 
ᐅᓪᓗᒥᐅᔪᖅ ᐃᓕᓐᓂᐊᖅᑎᓂ 
ᑐᑭᓯᐅᒪᓂᖃᖅᑎᑦᑎᒋᐊᖃᕋᑦᑕ ᐆᒻᒪᖅᑯᑎᑉ ᐱᓪᓗᒋᑦ 
ᐊᒻᒪᓗ ᑕᒪᐃᓐᓂ ᑐᕌᖓᔪᐃᑦ ᐱᔾᔪᑎᐅᔪᑦ 
ᓯᕗᓂᑦᑎᓐᓂ ᓯᕗᓕᖅᑎᐅᑦᑎᐊᕈᓐᓇᖁᓪᓗᒋᑦ.  
  

ᐅᖃᖅᑏ, ᐃᓚᖓᑦ ᑎᒪᓴᖓᓐᓂ ᑎᑭᓐᓇᓱᐊᖅᑕᑦᑕ 
ᐆᒻᒪᖅᑯᑎᓕᕆᓂᕐᒧᑦ ᖃᓄᖅᑑᕈᑎᑦᑎᓐᓂ 
ᐋᖅᑭᒃᓱᐃᓯᒪᓇᓱᐊᖅᑐᒍᑦ ᐆᒻᒪᖅᑯᑎᕐᓂᓅᖓᔪᐃᑦ 
ᑐᕌᖓᔪᐃᑦ ᓇᒻᒥᓂᖃᕐᓂᐅᔪᓂ ᐊᒻᒪᓗ 
ᐃᖅᑲᓇᐃᔭᕐᕕᒃᓴᐅᒐᔭᖅᑐᓂ ᓄᓇᕗᒥ.  ᓴᖅᑮᓪᓗᑕ 
ᐆᒻᒪᖅᑯᑎᓕᕆᓂᕐᒧᑦ ᐃᓕᓐᓂᐊᕈᑎᒃᓴᓂ 
ᓂᕆᐅᓐᓂᖃᕋᓗᐊᖅᑐᒍᑦ ᓄᓇᕗᒥᐅᑕᐅᔪᐃᑦ 
ᐃᓕᓐᓂᐊᖅᑏᑦ ᐃᖅᑲᓇᐃᔮᖅᑖᕋᓱᐊᕋᔭᕐᒪᑕ 
ᐆᒻᒪᖅᑯᑎᓕᕆᓂᕐᒥ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑎᑦᓯᔩ. 
  

>>ᐸᑦᑕᑐᖅᑐᑦ 
  

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ 
ᐅᖃᕐᕕᖓ. ᒥᓂᔅᑕ ᑕᑉᑑᓇ.  
  

ᐊᖓᔪᖅᑳᑉ ᐅᖃᐅᓯᖓ 017 - 3(2): ᓄᓇᕗᒻᒥ 
ᐃᓚᐅᖃᑕᐅᓂᖏᑦ ᓯᕗᒧᑦ ᐱᕈᖅᐸᓪᓕᐊᓂᖅ 
2009-ᒥᒃ 2013-ᒧᑦ (ᑕᑉᑑᓇ) 

  

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᒪᓕᒐᓕᐅᖅᑏᑦ, ᖃᐅᔨᒪᔪᐃᓐᓇᐅᒐᑦᑕ 
ᑮᓇᐅᔭᓕᐅᕈᑕᐅᒍᓐᓇᕐᓂᖏᓐᓂᒃ ᐃᓕᖅᑯᓯᖅᑎᒍᓪᓗ 
ᐱᒻᒪᕆᐅᓂᖏᓐᓂᒃ ᐃᓕᖅᑯᓯᑐᖃᖅᓯᐅᑎᓂᒃ 
ᑮᓇᐅᔭᓕᐅᕈᑎᖃᕈᓐᓇᓂᕐᒥᒃ ᓄᓇᕗᒻᒥ. 



ᐊᐃᑉᐱᖅ, ᔫᓂ 9, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᐱᒍᓱᑦᑐᒍᑦ ᐃᑲᔪᖅᓱᐃᒍᓐᓇᕋᑦᑕ 
ᐊᖑᓇᓱᑦᑎᑦᑎᓐᓂᒃ. ᐊᑐᐃᓐᓇᐅᑎᑦᓯᖃᑦᑕᕐᖓᑕ 
ᓂᕿᑦᓯᐊᕙᓐᓂᒃ ᐃᓚᑦᑎᓐᓄᑦ, 
ᐃᓕᓐᓂᐊᑎᑦᓯᕙᑦᑐᑎᒃ ᐃᓕᖅᑯᓯᖅᑎᒍᑦ 
ᖃᐅᔨᒪᔭᒥᓐᓂᒃ ᕿᑐᕐᖓᑎᓐᓄᑦ, ᑐᙵᕕᒋᓪᓗᑎᒍᓗ 
ᓄᓇᓕᑦᑎᓐᓂ. 
  

ᒫᑦᓯ 27 ᐱᓕᕆᕕᕗᑦ ᐊᑎᓕᐅᖃᑕᐅᓚᐅᖅᑐᑦ 
ᐊᖏᖃᑎᒌᒍᒻᒥᒃ ᐱᕈᖅᓴᐃᔪᓕᕆᔨᒃᑯᓐᓄᑦ 
ᐱᕈᖅᑐᓂᓪᓗ ᓂᕿᓕᕆᔨᒃᑯᓐᓄᑦ ᑲᓇᑕᒥ 
ᐸᕐᓇᐅᑎᑎᒍᑦ ᓯᕗᒧᑦ ᐱᕈᖅᐸᓪᓕᐊᓂᖅ. ᓯᕗᒧᑦ 
ᐱᕈᖅᐸᓪᓕᐊᓂᖅ ᐱᓕᕆᐊᑎᒍᑦ, ᑲᑐᔾᔨᓪᓗᑎᒃ 
ᒐᕙᒪᑐᖃᒃᑯᑦ-ᐊᕕᑦᑐᖅᓯᒪᓂᕗᑦ 
ᑮᓇᐅᔭᖃᖅᑎᑦᓯᓂᕐᒥᒃ ᐃᑲᔪᕈᑕᐅᓂᐊᖅᑐᖅ 
ᒪᑭᑕᔾᔪᑕᐅᒍᓐᓇᖅᑐᓂᒃ ᓴᓇᑐᔪᓂᓪᓗ 
ᐊᖑᓇᓱᖃᑦᑕᓂᕐᒧᑦ ᖃᓄᐃᓕᐅᕈᑎᓄᑦ 
ᐃᑲᔪᕐᓂᖃᕐᓗᑎᓪᓗ ᓄᓇᓕᓐᓂ 
ᐱᕙᓪᓕᐊᔪᓕᕆᓂᕐᒥᒃ. 
  

ᓯᕗᒧᑦ ᐱᕈᖅᐸᓪᓕᐊᓂᖅ ᐱᓕᕆᐊᑎᒍᑦ ᑮᓇᐅᔭᐃᑦ 
ᓄᓇᕗᒻᒥ ᐃᑲᔪᕈᑕᐅᓂᐊᖅᑐᑦ ᑐᑦᑐᓕᕆᓂᕐᒧᑦ 
ᐊᐅᓚᑦᓯᓂᕐᒥᒃ ᖃᐅᔨᓴᕐᓂᕐᒥᒃ, ᓂᕿᓂᒃ 
ᐊᑦᑕᓇᑦᑕᐃᓕᑎᑦᓯᓂᕐᒧᑦ ᐱᓕᒻᒪᑦᓴᐃᓂᕐᒥᒃ 
ᐊᓯᖏᓐᓄᓪᓗ ᐱᔪᓐᓇᕐᓂᖅᑖᖅᐸᓪᓕᐊᑎᑦᓯᓂᕐᒧᑦ 
ᐱᓕᕆᐊᓂᒃ, ᓂᐅᕐᕈᑎᖃᕐᓂᕐᒧᑦ 
ᐊᖑᓇᓱᑦᑎᑦᓯᖃᑦᑕᓂᒃᑯᑦ ᐱᓕᕆᐊᓂᒃ, 
ᓂᐅᕐᕈᑎᖃᕐᕕᑦᓴᓂᓪᓗ ᐱᕙᓪᓕᐊᑎᑦᓯᓂᕐᒨᖓᔪᓂᒃ.  
  

ᒪᓕᒐᓕᐅᖅᑏᑦ ᐃᓚᖓᑦ: ᐃᓛᒃ, ᐃᓛᒃ. 
  

ᓯᕗᒧᑦ ᐱᕈᖅᐸᓪᓕᐊᓂᖅ ᐱᓕᕆᐊᑦ ᓄᓇᕗᒻᒥ 
ᐃᑲᔪᕈᑕᐅᓂᐊᕐᒥᔪᑦ ᓯᕗᒧᒋᐊᖅᑎᑦᓯᓂᕐᒧᑦ 
ᖃᐅᔨᓴᕐᓂᕐᒥᒃ ᓇᓗᓇᐃᔭᕈᑕᐅᒍᓐᓇᖅᑐᓂᓪᓗ 
ᐱᓕᕆᐊᓂᒃ ᑐᕌᖓᔪᓂᒃ ᓄᓇᕗᒻᒥ 
ᐊᖑᓇᓱᖃᑦᑕᓂᕐᒧᑦ ᐃᓚᐅᖅᑐᖅᓯᒪᔪᓂᓪᓗ 
ᑮᓇᐅᔭᓕᐅᕈᑕᐅᒍᓐᓇᖅᑐᓂᒃ. ᐊᕐᕌᒎᓂᐊᖅᑐᒥ 
ᐱᓕᕆᕕᕗᑦ ᖃᐅᔨᓴᖅᐸᓪᓕᐊᓂᐊᖅᑐᑦ 
ᓄᑖᖑᓂᖅᐹᓂᒃ ᓄᓇᓕᓐᓂ ᖁᐊᖃᐅᑎᓂᒃ, 
ᓄᓇᓕᓐᓂ ᓂᐅᕐᕈᑎᖃᕈᓐᓇᓂᕐᒧᑦ ᐃᓄᑦᓯᐅᑎᓂᒃ 
ᓂᕿᓂᒃ, ᓄᓇᓕᓐᓂᓗ ᐱᕈᖅᓴᐃᕕᓐᓂᒃ. 
  

ᐱᓕᕆᕕᕗᑦ ᐱᓕᕆᖃᑎᖃᕐᓂᐊᖅᑐᑦ 
ᐊᕙᑎᓕᕆᔨᒃᑯᓐᓂᒃ, ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ 
ᑎᒥᖁᑎᖏᓐᓂᒃ, ᐊᖑᓇᓱᑦᑐᓕᕆᔨᒃᑯᑦ 
ᑲᑐᔾᔨᖃᑎᒌᖏᓐᓂᒃ, ᐊᖑᓇᓱᑦᑎᓐᓂᒃ, ᐃᓄᐃᑦ 
ᑲᑐᔾᔨᖃᑎᒌᖏᓐᓂᒃ, ᓄᓇᓕᓐᓂᒃ, ᑎᒥᐅᔪᓂᒃ 
ᓄᓇᕗᒻᒥᓗ ᓇᒻᒥᓂᖃᖅᑎᐅᔪᓂᒃ 
ᐊᑐᓕᖅᑎᑦᓯᕙᓪᓕᐊᓗᑎᒃ ᐱᓕᕆᐊᓂᒃ 
ᐱᒋᐊᖅᑎᑕᐅᓯᒪᔪᓂᓪᓗ ᐊᑐᕐᓗᒋᑦ ᓯᕗᒧᑦ 
ᐱᕈᖅᐸᓪᓕᐊᓂᖅ. ᖁᔭᓐᓇᒦᒃ, ᐅᖃᖅᑏ. 
  

>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᒥᓂᔅᑕᐃᑦ ᐅᖃᐅᓯᖏᑦ. ᑐᓴᖅᑎᑦᑎᒍᒪᓪᓗᖓ 
ᒪᓕᒐᓕᐅᖅᑎᓂᒃ ᒪᓕᒐᓕᐅᖅᑎ ᐃᖃᓗᐃᑦ 
ᐱᖓᓐᓇᖓᓄᑦ, ᐹᓪ ᐅᑲᓕᖅ, ᐅᓪᓗᒥ 
ᐅᕙᓃᔾᔮᓐᖏᒻᒪᑦ ᕿᑎᖅᑰᕐᒥ ᐅᑎᓛᖅᑑᒐᓗᐊᖅ.  
 
ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᔅᑕ 
ᐊᐅᐸᓗᒃᑐᖅ. 
 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 023 - 3(2): 

ᖃᒪᓂᑦᑐᐊᒥᐅᑕᐃᑦ ᐱᔭᕇᖅᓯᔪᑦ ᓄᓇᕗᑦ 
ᓯᕗᓂᒃᓴᕗᒻᒥ (ᐊᐅᐸᓗᑦᑐᖅ) 

 
ᐊᐅᐸᓗᒃᑐᖅ: ᒪ’ᓇᐅᔪᑎᑦ, ᐅᖃᖅᑎᑦᑎᔩ. 
ᖃᒪᓂᖅᑐᐊᕐᒥᐅᑕᐃᑦ ᑕᕝᕙᐅᕗᑏᖅHᐃᓇᐸᒃᑲ, 
ᐃᕼᐅᒪᒋᕙᒃᑲ. ᐅᐱᓐᖔᖅᕼᐃᐅᓗᐊᓚᐅᖅᑎᓪᓗᑎᑦ 
ᑖᓐᓇ ᐱᓗᐊᖅᑐᒥᒃ ᓂᑉᑯᓕᐅᖅᖢᑎᓪᓗ, 
ᐱᒃᕼᐃᓕᐅᖅᐸᒃᖢᑎᒡᓗ, 
ᐸᖅᑯᑎᓕᐅᖅᑕᒻᒫᖅᖢᑎᓪᓗ, 
ᐊᐃᒍᐊᓐᓇᓕᕋᓗᐊᑯᓃ.  
 
ᐊᒻᒪᑦᑕᐅᖅ ᑖᒃᓱᒧᖓ ᐱᓗᐊᖅᑐᒥᑦᑕᐅᖅ 
ᐃᓅᕼᐅᒃᑐᓄᑦ, ᑖᒃᑯᐊ ᒪᒃᑯᑦᑐᓄᑦ ᐱᓗᐊᖅᑐᒥᒃ 
ᐃᕼᐅᒪᒋᔭᒃᑲ ᑖᒃᑯᐊ ᐃᓕᓐᓂᐊᒐᓂᓚᐅᖅᑐᖅ 
ᐋᑐᕚᒥ. ᑖᒃᑯᐊ ᖃᒪᓂᖅᑐᐊᕐᒥᐅᑕᐃᑦ ᓄᓇᕗᑦ 
ᓯᕗᓂᒃᓴᒥ ᐃᓕᓐᓂᐊᕐᓚᐅᖅᑐᑦ ᕼᐃᕗᓪᓕᖅᐹᖅ 
ᐅᑭᐅᖓᓂ ᑖᒃᑯᐊ ᐱᐊᓂᒃHᐃᒪᓕᖅᑐᓪᓗ. ᓯᕚᓐ 
ᐃᒃᓯᒃᑖᕐᔪᒃ, ᐸᐅᓚ ᕋᒻᐴᑦ, ᑭᐊᕙᓐ ᐃᒃᓯᑖᕐᔪᒃ, 
ᐊᒻᒪᓗ ᑖᓐᓇ ᖃᖏᐊᕋᑦᑕᐅᖅ ᑲᐃᔭ ᐊᖄᑐᐊᖅ 
Hᐋᓯ ᐃᓕᓐᓂᐊᒑᓂᒃHᐃᒪᒻᒪᑎᒃ ᑖᒃᑯᐊ.  
 
ᑖᓐᓇ ᐊᖅᑯᑎᒋᓚᐅᖅᓯᒪᒐᒃᑯᑦ 1992-93 
ᐃᓕᓐᓂᐊᑎᐊᕐᓇᖅᖢᓂ ᑖᒃᑯᓂᖓ ᐱᖁᔭᓂᒃ, 
ᒐᕙᒪᓕᕆᔨᑐᖃᒃᑯᓐᓂᒃ ᐊᒻᒪᓗ ᑖᒃᑯᐊ 
ᓄᓇᕗᑦᑖᖃᓂᓗᓚᖅᐅᖅᕼᐃᒪᔪᑦ ᑖᒃᑯᐊ 
ᐃHᐅᒪᒋᑉᓗᒋᑦᑕᐅᖅ. ᑖᒃᑯᐊ ᐃᓅᕼᐅᒃᑑᑎᕗᑦ 
ᖃᒪᓂᖅᑐᐊᕐᒥ ᐃᓕᓐᓂᐊᒑᓂᒃᓯᒪᔪᑦ 
ᐃᓕᑕᕆᕈᐊᖅHᐃᓇᖅᑎᒃ ᐃᓛᒃ 
ᐃᓕᑕᕆᕼᐅᐊᕼᐃᓇᖅᖢᑎᒃ ᑕᒫᓂ ᓇᖏᖅᕼᐃᕗᖓ. 
ᒪ’ᓇᐅᔪᑎᑦ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ 
ᐃᐊᓕᐊᑦ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 024 - 3(2): 

ᐊᐅᓚᓂᕐᒥᑦ ᓄᓇᓕᕗᑦ 2009 (ᐃᐊᓕᐊᑦ) 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᓪᓗᒥ ᓂᑯᕕᑉᐳᖓ ᐃᓕᓴᖅᓯᒍᒪᓪᓗᖓ 
ᐃᓚᒋᔭᐅᓂᖏᓐᓄᑦ ᑕᒫᓂ ᐊᐅᓚᓂᕐᒥᒃ ᓄᓇᓕᕗᑦ 
ᖃᐅᔨᒪᒻᒪᑕ ᒪᓕᒐᓕᐅᖅᑏᑦ ᑖᒃᑯᐊ ᐱᖓᓲᔪᓂᒃ 
ᐅᑭᐅᖅᑕᖅᑐᒥ ᐱᓕᕆᐊᕐᓗᐊᑕᐅᒻᒪᑦ ᐊᕐᕌᒍᑕᒫᑦ 
ᐅᓇᓕᔅᓴᐅᔪᓂᒃ.  
 
ᑖᓐᓇ ᐊᐅᓚᓂᐅᔪᖅ ᒫᑦᓯᒥᐅᓚᐅᖅᑐᖅ ᐃᐳᕈᒥᓗ. 
ᑕᐃᒪ ᐃᓚᒋᓚᐅᕐᕋᒃᑯᑦ ᓯᕗᓕᖅᑎ ᐊᒻᒪᓗ 
ᐊᖏᔪᖅᑳᖅ ᑕᐃᕕᑦ ᒥᓗᕐ, ᑐᓐᖓᓱᒃᑎᒋᐊᖅᑐᖅᑐᒋᑦ 
ᑕᐃᒃᑯᐊ ᐅᓇᓕᒃᓴᐅᔪᑦ ᑕᐅᕙᓐᒐᑦ Ellesmere 
Island-ᒥ (ᐊᐅᓱᐃᑦᑐᕐᒥᐅᑦ ᕿᑭᖅᑕᖓᑦ).  
 
ᐅᖃᖅᑏ, ᑖᓐᓇ ᐃᓕᓴᕆᔭᐅᓂᖓᒍᑦ ᐊᐅᓱᐃᑦᑐᒥ, 
ᔮᕐᓗ ᑭᒍᑦᑕᖅ ᑐᓂᓯᒪᐅᕐᖓᑦ ᐊᓐᓄᕌᖏᓐᓂᒃ. ᐄ, 
ᖃᐅᔨᒪᔪᖓ ᐊᑐᓛᖅᑕᖏᑦ ᐅᐱᒍᓱᓪᓗᓂ. 
 
ᐅᖃᖅᑏ, ᑕᕝᕙᓂᓗ ᐃᓚᒋᔭᐅᓚᐅᖅᑐᖅ 
ᐊᖓᔪᖅᑳᖑᔪᖅ ᑖᓄᑦ ᐃᑦᑐᓵᕐᔪᐊᑦ, ᐅᓇᓕᒃᓴᖅ 
ᐋᓕᒃᔅ ᐊᒪᖅᓚᒃ, ᐊᒻᒪ ᐅᓇᓕᒃᓴᖅ ᔪᐃᓕ ᖃᐅᓇᖅ. 
 
ᐅᖃᖅᑏ, ᑕᒪᒃᑯᐊ ᐱᓕᕆᖃᑎᒋᓐᓂᖏᑦ 
ᐃᑲᔪᖅᑐᑕᒃᑲ ᒐᕙᒪᑐᖃᒃᑯᓐᓄᑦ ᓄᓇᕗᓪᓗ 
ᓄᓇᓕᓐᓂᓗ ᐊᑦᑐᐊᓂᖃᖅᐸᑦᑐᑦ ᖁᑦᑎᑦᑐᒥᑦ 
ᐅᓇᓕᒃᓴᐅᔪᑦ ᐊᒃᓱᐊᓗᒃ ᐱᓕᕆᐊᖃᕐᒪᑕ 
ᓄᓇᖃᓂᕐᒧᑦ, ᕿᓂᕐᓂᒧᓪᓗ. 
 

ᐅᖃᖅᑏ, ᑖᒃᑯᐊ ᐅᓇᓕᒃᓴᕆᔭᕗᑦ 
ᐃᑲᔪᖅᑐᑦᑎᐊᕆᐊᖃᖅᑕᕗᑦ. ᑖᒃᑯᐊᓗ 
ᐅᐱᒋᔪᒪᓪᓗᒋᑦ ᑕᒫᓂ ᐊᕐᕌᒎᔪᒥᑦ ᐃᓚᒋᔭᐅᓚᐅᖅᑐᑦ 
ᐊᐅᓚᓂᕐᒥᑦ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᖏᖅᖠᓂᐅᑉ 
ᓂᒋᐊᓄᑦ ᑎᑭᕋᕐᔪᐊᒧᓪᓗ ᒪᓕᒐᓕᐅᖅᑎ, ᒥᔅᑕ 
ᑯᓱᒐᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 025 - 3(2): 

ᑎᑭᕌᖅᔪᐊᒥᑦ ᐃᓕᓐᓂᐊᕌᓂᓚᐅᖅᑑᒃ ᒍᕋᐃᑦ 
12-ᒥᑦ (ᑯᓱᒐᖅ) 

 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᑎᑭᕋᖅᔪᐊᒥᐅᑕᐃᓪᓗ 
ᑲᖏᕐᖠᓂᕐᒥᐅᑕᐃᓪᓗ ᐅᑉᓗᒃᑰᖅᖢᒋᑦ 
ᐃᖃᓪᓕᐊᖃᑕᑐᐊᓐᓅᓕᕐᒪᑕᓛᒃ ᑐᓱᓐᓇᖅ. 
 
ᐅᑉᓗᒥ ᓂᑯᕕᔾᔪᑎᒋᔭᕋ ᓴᕆᒪᕆᔪᒪᑉᓗᒋᑦ 
ᑎᑭᕌᖅᔪᐊᒥᑦ ᐃᓕᓐᓂᐊᕌᓂᓚᐅᖅᑑᒃ ᒍᕋᐃᑦ 12-ᒥᑦ 
ᐃᕿᐱᕆᐊᖅ ᐋᕈᐊᖅ ᐊᒻᒪ ᑑᑕᐃ ᕿᑎᕐᖠᒃ 
ᓴᕆᒪᒋᕙᒃᑲ ᐊᖏᔪᒥᑦ ᖁᕕᐊᒋᕙᒃᑲᓗᔭ  
 
ᐊᖓᔪᖅᑳᖏᓪᓗ ᓴᕆᒪᓱᑦᑐᑦ ᓇᓗᓇᓐᖏᒻᒪᑦ 
ᑕᐃᒪᓐᓇ ᒍᕋᐃᑦ 12-ᒧᑦ ᐃᓱᓕᑦᑎᔪᖃᕌᖓᑦ 
ᓴᕆᒪᓇᖅᑐᒻᒪᕆᐊᓘᖃᑦᑕᒪᑦ ᑎᑭᕋᕐᔪᐊᖅ 
ᓄᓇᓕᐊᓛᖑᒐᓗᐊᖅᑐᓂ ᓄᖅᑲᖓᓐᖏᑦᑎᐊᕐᒪᑦ 
ᓱᓇᓗᑦᑖᓄᑦ ᖁᕕᐊᓇᖅᑐᖅ. ᐊᒻᒪ 
ᓄᑕᖅᑲᒥᓂᑦᑕᐅᖅ ᐊᔭᐅᖅᑐᐃᓐᖏᓐᓇᕐᒪᑕ.  
 
ᑖᒃᑯᐊ ᐆᑦᑑᑎᒃᓴᐅᕘᒃ ᐃᕿᐱᕆᐊᕐᓗ ᑑᑕᐃᓗ 
ᖃᓄᖅ ᐊᒃᓱᕈᐃᓐᓇᕈᑦᑕ 
ᐃᓕᓐᓂᐊᕌᓂᒍᓐᓇᖅᑎᑉᑎᓂ. ᓴᕆᒪᖃᑎᒋᔪᒪᕙᒃᑲ  

ᑲᑎᒪᔨᐅᖃᑎᒃᑲ ᑖᒃᑯᓂᖓ 
ᐃᓕᓐᓂᐊᕌᓂᒃᑐᑯᓘᓐᓂᒃ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑯᓱᒐᖅ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᒪᓕᒐᓕᐅᖅᑎ ᐸᓐᓂᖅᑑᒧᑦ, ᒥᔅᑕ 
ᖁᒻᒧᐊᑦᑐᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 026 - 3(2): 

ᐸᓐᓂᕐᑑᒥᑦ ᖃᓕᕋᓕᓐᓂᐊᕐᓂᐅᔪᖅ 
(ᖁᒻᒧᐊᑦᑐᖅ) 

ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 
ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᑐᓴᖅᑎᒍᒪᓪᓗᒋᑦ 
ᑕᒫᓂ ᐊᕐᕌᒍᒥ, ᑖᓐᓇ ᐃᖃᓗᒐᓱᓐᓂᐅᔪᖅ 
ᐸᓐᓂᕐᑑᒥᑦ ᖃᓕᕋᓕᓐᓂᐊᕐᓂᐅᔪᖅ 
ᐱᔭᕇᖅᓯᒪᓕᕐᒥᒻᒪᑦ.  
 
ᑕᐃᔅᓱᒪᓂ ᐅᑭᐊᒃᓵᖅ ᑕᒫᓂ ᓅᕕᐱᕆᐅᑎᓪᓗᒍ, 
106 metric tonnes ᓂᓯᔪᖃᔪᒻᒪᑦ ᐸᓐᓂᕐᑑᒧᑦ 
ᐃᖃᓗᒐᓲᑎᑯᓗᒻᒧᑦ ᑖᓐᓇ ᐃᖅᑲᓇᐃᔮᖑᓂᐊᖅᑐᓂ 
ᑕᕝᕙᓂ ᐸᓐᓂᕐᑑᑉ ᐃᖃᓗᓕᕆᑯᖓᓂ. ᑖᒃᑯᐊ 
ᐱᓕᕆᐊᖑᑦᑕᔪᕗᑦ ᑕᒫᓂ ᓅᕕᐱᕆᒥᑦ 
ᔮᓐᓄᐊᕆᕈᕋᓱᓐᓂᖓᓂᑦ. ᑭᓯᐊᓂ ᑖᓐᓇ ᐸᓐᓂᕐᑑᑉ 
ᓯᓚᑖ ᓯᑯᑦᑎᐊᖅᑐᐊᓗᑕᐃᓐᓇᐅᒪᐅᕐᒪᑦ ᑕᒫᓂ 
ᐊᕐᕌᒍᒥ ᐊᒻᒪᓗ ᓱᕌᔭᖃᑦᑕᕋᓂ ᐃᖃᓗᒐᓱᑦᑎᕗᑦ 
ᑕᕝᕗᖓ ᐃᖃᓪᓕᐊᖅᓯᒪᐃᓐᓇᑦᑎᐊᓚᐅᕐᖓᑕ. 
 
ᑕᕝᕙᓂ ᐱᒋᐊᖅᑐᓂ ᓯᕗᓪᓕᖅᐹᒥᒃ 
ᓄᓈᖅᓯᔪᖃᓚᐅᖅᑐᕉᖅ ᔮᓄᐊᕆ 22, 
ᑭᖑᓪᓕᖅᐹᐹᒥᑦ ᓄᓈᖅᓯᔪᖃᖅᑐᓂ ᒪᐃ 15. ᐊᒻᒪᓗ 
ᐃᖃᓗᒐᓱᑦᑏᑦ ᑕᒫᓂ 31 ᑕᐅᕙᓂ 
ᐃᖃᓗᒐᓱᐃᓐᓇᓚᐅᖅᑐᑦ, ᐃᑲᔪᖅᑎᖃᕆᓪᓗᑎᑦ. 
ᐊᒻᒪᓗ ᑖᒃᑯᐊ ᐃᖃᓗᑦ ᐸᓐᓂᕐᑑᒥᑦ 
ᓯᓚᑎᑦᑎᐊᖓᓂ ᓄᓈᖅᑕᐅᓚᐅᖅᑐᑦ 238,722 
ᐸᐅᓐᔅ ᐊᒻᒪᓗ ᑖᒃᑯᐊ ᑮᓇᐅᔭᓕᐅᕈᑕᐅᓚᐅᕐᒥᔪᑦ 
ᐃᖃᓗᒐᓱᑦᑎᓄᑦ ᑕᒫᓂ $250,000. 
 
ᐊᒻᒪᓗ ᑕᕝᕙᓂ ᐃᖃᓗᓕᕆᕕᒻᒥ 
ᐃᖅᑲᓇᐃᔭᖅᑐᖃᐃᓐᓇᒥᒻᒪᑦ, ᐅᖃᖅᑎᑦᑎᔩ, ᑕᒫᓂ 
35-40-ᓂᑦ ᐃᖅᑲᓇᐃᔭᖅᑎᖃᐃᓐᓇᕆᓪᓗᑎᑦ  

ᑖᒃᑯᐊ ᐃᖃᓗᒻᒥᑦ ᐃᖅᑲᓇᐃᔮᒃᓴᖃᓪᓚᕆᑦᑎᓪᓗᒍ 
ᐊᒻᒪᓗ ᑖᒃᑯᐊ ᐃᖅᑲᓇᐃᔭᖅᑐᑦ ᔮᓐᓄᐊᕆᒥᓂᑦ 
ᑕᕝᕗᖓ ᒪᐃᒧᑦ ᐃᖃᓗᓕᕆᕕᐅᑉ ᐃᓗᐊᓂ 
$200,000 ᖃᓂᒋᔭᑯᓗᐊᓂ ᑮᓇᐅᔭᓕᐅᓚᐅᕐᒥᔪᑦ. 
 
ᐅᖃᖅᑏ, ᑕᒪᓐᓇᐃᓛᒃ ᓄᓇᑦᑎᓐᓄᑦ 
ᐱᕙᓪᓕᐊᑎᓯᒪᓪᓚᕆᖃᑦᑕᕐᒃᖓᑦ ᐃᖃᓗᒐᓱᓐᓂᖅ, 
ᑕᐅᓇᓂᑑᖏᑦᑐᖅ ᐱᓇᓱᖃᑦᑕᕐᖓᑕ 
ᑕᓯᒐᓚᐅᒋᓪᓗᑎᓪᓗ ᑕᕝᕙᓂ ᑲᖏᖅᑐᐊᓗᑦᑎᓐᓂ 
ᑕᒪᒃᑯᓂᖓ ᐃᖃᓗᑐᐃᓐᓇᕐᓂᑦ ᑰᑕᖃᕐᖓᑕ 
ᑖᒃᑯᓇᖓᑦ ᐱᔭᐅᕙᒃᑭᓪᓗᑎᑦ. 
 
ᑭᓯᐊᓂ ᑖᒃᑯᐊ ᐃᖅᑲᓇᐃᔭᖅᑐᖅᐹᓘᕙᑦᑐᑦ ᑕᐅᓇᓂ 
ᐃᖃᓗᒐᓱᑦᑐᑦ ᐃᑎᔪᐊᓗᒻᒥᑦ ᐱᓇᓱᒡᒐᖃᑦᑕᕐᖓᑕ. 
ᑕᒫᓂ 1,200 feet (ᐃᓯᒐᐃᑦ ᑕᑭᓂᖏᑦ) ᑕᐃᒫᖃᐃ 
ᐃᑎᔪᒥᑦ ᐃᓛᓐᓂᒃᑯᑦ ᑖᓐᓇ ᐱᓇᓲᑎᑯᓗᐊ 
ᑕᐅᓄᖓ ᐊᐅᖅᓵᕋᓱᓐᓂᖓ ᑕᒫᓂ ᐃᑲᕐᕋᐅᑉ 
ᖃᓂᒋᔭᑯᓗᐊᓂ ᑎᑭᓐᓇᓱᑉᐸᑦᑐᖅ ᑕᐅᓄᖓ 
ᐃᖅᑲᖓᓄ. ᖁᔭᓐᓇᒦᒃ ᑭᑯᑐᐃᓐᓇᐃᑦ ᑖᔅᓱᒥᖓ 
ᐃᑲᔪᖃᑦᑕᖅᓯᒪᔪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᖁᒻᒧᐊᑦᑐᖅ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᐊᑯᓪᓕᕐᒧᑦ, ᒥᔅᑕ ᓂᓐᖓᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 027 - 3(2): 

ᐅᔭᕋᓐᓂᐊᓂᕐᒧᑦ 
ᐱᕙᓪᓕᐊᑎᑦᑎᕕᐅᔪᓐᓇᖅᑐᑦ ᓄᓇᕗᒻᒥ 
(ᓂᓐᖓᖅ) 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. ᒫᓐᓇ 
ᐅᖃᓪᓚᓚᐅᐱᓪᓚᒍᒪᔪᖓ ᑕᐃᒃᑯᐊ ᐅᔭᕋᒃᓯᐅᓐᓂᐅᑉ 
mining development ᒥᔅᓵᓄᑦ ᓄᓇᕗᑦ ᐃᓗᐊᓂ 
ᓴᕕᒃᓴᓂᑦ ᐱᕙᓪᓕᐊᓂᐅᑉ. ᐃᖢᐊᕐᓂᐊᓗᖓᓂᒃ 
ᐅᖃᐅᓯᒃᓴᖃᓐᖏᑦᑐᖓ. 
 
ᑭᓯᐊᓂᓕ ᑕᒪᒃᑯᐊ ᐱᕙᓪᓕᐊᓕᖅᑎᓪᓗᒋᑦ 
ᑮᓇᐅᔭᓕᐅᕈᑕᐅᔪᑦ ᐱᕙᓪᓕᐊᔾᔪᑕᐅᔪᑦ ᓄᓇᕗᑦ 
ᐃᓗᐊᓂ, ᐊᐱᕆᖃᑦᑕᕆᐊᖃᕋᑉᑕ,  

ᑭᓱᑖᕐᕕᒋᓂᐊᖅᐸᕋ, ᑭᓱᑖᕐᓂᐊᖅᐱᑕ? 
ᐃᑲᔪᖅᑕᐅᓂᐊᖅᐱᑖ?  
 
ᐄ, ᑕᐃᒪ ᓇᐅᔮᓂ ᐅᖃᐅᑎᔭᐅᓯᒪᒐᒪ, 
ᓂᕈᐊᖅᑕᐅᓯᒪᕕᓐᓂᑦ ᐃᑲᔪᖅᑕᐅᔪᒪᔪᒥᑦᑕᐅᖅ 
ᑕᒪᒃᑯᐊ ᐅᔭᕋᓐᓂᐊᕋᑦᓴᓯᐅᖅᑏᑦ, ᒥᑦᓵᓄᑦ, ᐊᒡᓛᑦ, 
ᖃᓄᖅ ᐃᑰᑕᕐᓂᒧᒡᓘᓐᓃᑦ ᐃᑲᔪᖅᑕᐅᔪᓐᓇᕐᒪᖔᕐᒥᒃ, 
ᐃᓐᓇᕐᒥᒃ.  
 
ᓲᖃᐃᒻᒪ, ᐅᐱᓐᓇᕋᓂ ᐃᑲᔪᖅᑕᐅᔪᒪᔪᑦ 
ᐃᑲᔪᕋᓱᒋᐊᖃᕋᑦᑎᒍ. ᐊᒻᒪ ᑰᒑᕐᔪᒻᒥ ᒪᒃᑯᑦᑐᒥᑦᑕᐅᖅ 
ᐅᔭᕋᑦᓯᐅᑎᓪᓗᒋᑦ ᐊᐅᔭᒃᑯᑦ ᓴᓇᔪᒪᔪᒥᒃ 
ᐅᖃᐅᑎᔭᐅᓯᒪᒻᒥᒐᒪ ᑕᒪᑐᒧᖓ. 
 
ᑖᒃᑯᐊ ᐃᓕᑕᕆᑦᓯᐊᖅᑖᒃᑲ ᐱᕙᓪᓕᐊᔪᖃᓕᕌᖓᑦ 
ᐅᕙᑦᑎᓐᓂᒃ. ᐅᖃᖅᑎᑦᑎᔩ, ᐃᑲᔪᕋᓱᒋᐊᖃᕋᑦᑕ, 
ᓄᖅᑲᖓᑎᓐᓂᒃ ᐊᔪᕋᑦᑎᒍ ᐊᐅᓪᓚᖅᑎᑦᑎᓂᓪᓗ 
ᐊᔪᖅᑑᔮᕐᖢᑕ ᑕᒫᓂ ᓄᓇᕗᑦ ᐃᓗᐊᓂ. 
 
ᑕᐃᒪ ᓴᓇᔪᒪᔪᐃᑦ, ᑮᓇᐅᔭᓕᐅᕈᒪᔪᐃᑦ ᐃᒻᒥᓂᒃ 
ᐃᑲᔪᕈᒪᔪᐃᑦ, ᐃᓚᒥᓐᓂ ᐃᑲᔪᕈᒪᔪᐃᑦ 
ᐃᑲᔪᖃᑦᑕᕆᐊᖃᕋᑦᑎᒍ, ᐊᑎᖅᐳᑦ ᓇᓪᓕᐅᑎᑉᐸᑦ 
ᒥᓂᔅᑐ ᑖᑉᓱᒥᖓ ᐅᔭᕋᓐᓂᐊᓂᕐᒧᑦ ᐅᔪᕋᒡᓂᐊᓂᒧ 
ᐊᐱᖅᓱᕐᓂᐊᖅᐸᕋ ᑕᒪᑦᓱᒧᖓ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᓐᖓᖅ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. (ᑐᓵᔨᑎᒍᑦ) 
ᑲᑎᒪᔾᔪᑎᒃᓴᖅ 4. ᑭᐅᔾᔪᑏᑦ ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ. ᒥᔅᑕ ᑐᑐ. 

 
ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 
 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᒧᑦ 019 - 3(2): 

ᕿᒥᕐᕈᔭᐅᓂᖏᑦ ᓄᓇᕗᒥ 
ᐃᓪᓗᓕᕆᔨᕐᔪᐊᒃᑯᑦ ᐋᖅᑭᐅᒻᒪᐃᓐᓇᕈᑎᓂᑦ 
ᒥᐊᓂᖅᓯᔾᔪᑎᖏᓐᓂᑦ (ᑐᑐ) 

 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᒃᑲᓐᓂᕈᒪᓪᓗᖓ 
ᑐᓴᖅᑎᑦᑎᒃᑲᓐᓂᕈᒪᓪᓗᖓ ᐊᐱᖅᑯᑎᐅᓚᐅᖅᑐᒧᑦ 
ᕼᐊᓴᓐ ᐸᐃ ᓄᓇᓕᖁᑎᖓᓐᓄᑦ, ᐃᓪᓗᓕᕆᔨᕐᔪᐊᑯᑦ 
ᒥᑦᓵᓄᑦ, ᓴᓇᕕᖏᑦ ᐊᐅᓚᓂᕆᕙᑦᑕᖏᑕ 
ᖃᓄᐃᓕᖓᓕᕐᒪᖔᑕ ᓄᓇᓕᓐᓂ ᐃᓪᓗᓕᕆᔨᒃᑯᑦ 
ᓴᓇᔨᒃᑯᖏᓐᓂ.  
 
ᓇᓗᓇᐃᖅᓯᒃᑲᓐᓂᕈᒪᕗᖓ ᖁᕕᐊᑦᑐᖓᑦᑕᐅᖅ 
ᐃᖅᑲᐅᒪᑦᓯᐊᕈᓘᔭᕐᓂᕋᒪ ᑕᐃᒫᑦᓯᐊᖅ 
ᐅᖃᖅᑐᕕᓂᐅᓪᓗᖓ ᑖᒃᑯᐊ ᕿᒥᕐᕈᔭᐅᓚᐅᕐᒪᑕ 
ᓴᓇᔩᑦ ᐱᓕᕆᔾᔪᑎᖏᑦ, ᓴᓇᔾᔪᑎᖏᑦᑕᓗ 
ᐊᐅᓚᓂᕆᕙᑦᑕᖏᑦ 7-ᓂ ᓄᓇᓖᑦ 
ᐱᔭᕇᖅᑕᐅᓯᒪᓕᕐᒪᑕ ᑭᒻᒥᕈᑦ, ᒥᑦᑎᒪᑕᓕᒃ, 
ᐃᖃᓗᑦᑑᑦᑎᐊ, ᑲᖏᕐᖠᓂᖅ, ᖃᒪᓂ’ᑐᐊᖅ, 
ᐸᓐᓂᖅᑑᖅ, ᕿᑭᖅᑕᖅᔪᐊᕐᓗ. 
 
ᐊᒻᒪ ᐅᖃᐅᑎᔪᒪᓪᓗᒍ ᓄᓇᕗᒻᒥ 
ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓ 
ᕿᒥᕐᕈᑲᓐᓂᕈᒪᓚᖓᒻᒪᑕ ᓴᓇᔩᑦ 
ᐱᓕᕆᔾᔪᑎᒋᕙᑦᑕᖏᑦ ᓴᓇᔾᔪᑎᒋᕙᑦᑕᖏᑕᓗ 
ᐊᐅᓚᔾᔪᑎᒋᕙᑦᑕᖏᑦ ᐅᑭᐅᖑᓛᖅᑐᖅ 
ᐱᔭᕇᖅᑕᐅᓛᖅᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 
ᑲᑎᒪᔾᔪᒃᓴᖅ 5. ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᓂᒃ 
ᐃᓕᓴᖅᓯᓂᖅ. ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ 
ᐊᐱᖅᑯᑏᑦ. ᕿᑭᖅᑖᓘᑉ ᓂᒋᐊᓄᑦ ᒪᓕᒐᓕᐅᖅᑎ, 
ᒥᔅᑕ ᓯᐊᓪ.  
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

ᐊᐱᖅᑯᑦ 032 - 3(2): ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ Telehandlers-ᓂᑦ 
ᓂᐅᕕᕐᓂᖏᑦ (ᓯᐊᓪ) 

 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒋᓂᐊᖅᑕᕋ ᓄᓇᕗᒥ ᐃᓪᓗᓕᕆᔨᕐᔪᐊᒃᑯᑦ 
ᑯᐊᐳᕇᓴᖓᓄᑦ ᒥᓂᔅᑕᒧᑦ.  
 
ᒥᓂᔅᑕ ᖃᐅᔨᒪᒻᒪᓂᓛᖅ, ᓄᓇᕗᒻᒥ 
ᐃᓪᓗᓕᕆᔨᕐᔪᐊᒃᑯ ᑯᐊᐳᕇᓴᓐᖓ ᓂᐅᕕᕋᑖᓚᐅᕐᒪᑕ 
ᑕᐅᓴᖏᓐᓃᑦᑐᓂᒃ ᒪᑯᓂᖓ Weagant Farm 
Supplies (ᐅᐄᒐᓐ ᐱᕈᖅᓰᕕᓐᓄᑦ ᓂᐅᕕᕐᕕᒃ), 
South Mountain, ᐋᓐᑎᐅᕆᐆᒥ.  
 
ᐅᖃᖅᑏ, ᖃᐅᔨᓚᐅᓐᖏᑦᑐᖓ ᓄᓇᕗᒥ 
ᐃᓪᓗᓕᕆᔨᕐᔪᐊᒃᑯᑦ ᐱᕈᕐᓰᕕᓕᕆᓂᕐᒥᒃ 
ᑲᒪᖃᑦᑕᓕᕐᓂᕐᒪᑕ. ᒥᓂᔅᑕ ᐊᐱᕆᖅᑳᕈᒪᔭᕋ ᓱᒻᒪᑦ 
ᐃᓪᓗᓕᕆᔨᕐᔪᐊᒃᑯᑦ ᐃᓪᓗᒃᓴᓂᒃ ᓴᓇᕙᒌᖅᓯᒪᔪᓂᒃ 
ᓇᓚᐅᑦᓵᑎᑦᑎᓂᒃᑯᑦ ᑳᓐᑐᕌᒃᑖᕋᓱᐊᕐᓗᑎᒃ 
ᐱᔭᐅᓐᓂᓐᖏᒻᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑲᒪᔪᖅ 
ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ, ᐊᖓᔪᖅᑳᖅ 
ᕼᐊᓐᑐ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᐃᒫᒃ ᐱᕈᖅᓰᔨᐅᓐᖏᑦᑐᒍᑦ, 
ᖃᓪᓗᓈᓂᑎᑐᑦ, ᐃᒻᒪᖃ ᒪᓕᒐᓕᐅᖅᑎ ᐊᓯᐊᓂᒃ 
ᑐᑭᓯᓂᕐᓗᑎᑕᐅᔪᑦᓴᐅᓂᕐᖓᑦ, 
ᐱᕈᖅᓰᔨᐅᓐᖏᑦᑐᒍᓪᓕ ᑕᒫᓂ.  
 
ᐅᖃᖅᑏ, ᑖᒃᑯᐊᓕ ᓄᓇᕗᒥ ᐃᓪᓗᓕᕆᔨᕐᔪᐊᒃᑯᑦ 
ᕿᒥᕐᕈᓚᐅᕐᖓᑕ ᖃᓄᖅ ᐊᕐᕌᒍᑦᑎᓐᓂ 
ᐱᓕᕆᐊᖑᒋᐊᓕᓐᓂᒃ ᐃᒡᓗᓕᐊᖑᒋᐊᓕᓐᓂᒃ 
ᑕᓪᓕᒪᐅᓕᖓᔪᓂᒃ ᐃᒡᓗᓕᐊᑦᓴᐃᑦ ᓴᓇᒪᓂᖏᓐᓂᒃ 
ᓴᓇᔪᖃᓚᖓᒻᒪᑦ ᑕᐃᒃᑯᐊ ᖁᓕᕇᓖᑦ ᓯᐊᑦᑐᑦ 
ᐃᓪᓗᐃᑦ ᐃᓛᒃᑯᑦ ᐃᓪᓗᑯᑖᖑᓪᓗᑎᒃ. ᑕᐃᒃᑯᐊ 
ᓴᓇᔭᐅᓚᖓᒻᒪᑕ ᐃᓪᓗᓕᕆᓂᕐᒧᑦ ᐸᐸᑦᓯᕕᒃᑯᑦ 
ᑮᓇᐅᔭᖓᑎᒍᑦ ᐃᓪᓗᓕᐅᖁᔭᐅᓯᒪᒐᑦᑕ ᑕᒪᒃᑯᓂᖓ  

ᓯᐊᑦᑐᓂᒃ ᖁᓕᕇᓕᓐᓂᒃ.  
 
ᑯᐊᐳᕇᓴᒃᑯᑦ ᖃᐅᔨᒪᒻᒪᑕ ᑲᒻᐸᓂᑕᓕᐅᒐᓗᐊᖅ 
ᐊᑕᐅᓯᕐᒥᒃ. ᓄᓇᕗᑦᒥ ᑕᐃᒪᐃᑦᑐᓕᕆᕙᑦᑐᓂᒃ 
ᑭᓯᐊᓂ ᓴᓇᔪᖃᓪᓚᑦᑖᖅᓯᒪᓲᖑᖏᒻᒪᑦ 
ᐋᖅᑭᒃᓯᒪᕙᒌᖅᑐᓂᒃ ᐃᓪᓗᓕᐅᕋᔅᓴᓂᒃ. ᖃᓪᓗᓈᓂᒃ 
ᑭᓯᐊᓂ ᐱᔭᐅᔪᓐᓇᕐᒪᑕ. ᐅᖃᐅᔾᔭᐅᓚᐅᖅᓯᒪᒻᒪᑕᒎᖅ 
ᑕᐃᒫᒃ ᐱᔭᕆᐊᑭᓐᓂᖅᐹᖑᓚᖓᒻᒪᑦ. 
 
ᑕᐃᒫᒃ ᐊᑭᒃᓴᖏᓐᓂᒃ ᖃᐅᔨᒃᑲᑦᑕᐅᒍᑦᑕ ᑎᓴᒪᓂᒃ 
ᑲᑉᐸᓂᐅᔪᓂᒃ ᕿᒥᕐᕈᓇᓚᐅᖅᑐᑕ ᐊᑭᒃᓴᖏᓐᓂᒃ 
ᑕᐃᒫᒃ ᓂᕈᐊᖅᑕᐅᓚᕿᓚᐅᖅᑐᖅ ᐊᑭᒃᓴᓕᐊᖏᑦ 
ᒪᓕᒃᑐᒋᑦ ᐊᑭᑭᓛᒐᓐᓂᒃ ᑯᐊᐳᕋᐃᓴᓐᑯᑦ ᑕᐃᒫᒃ 
ᕿᒥᕐᕈᓚᕆᕿᓕᓚᐅᖅᑐᑦ ᐊᑭᑭᓐᓂᐹᖅᓯᐅᖅᑐᑎᒃ 
ᓇᓚᐅᒃᑖᑎᑦᓯᒐᑎᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᕆᒍᒪᒐᒃᑯ ᒪᓕᒐᓕᐅᖅᑎᓂᒃ 
ᖃᐅᔨᒃᑲᐃᔪᓐᓇᕐᒪᖔᑦ ᓄᓇᕗᒻᒥ 
ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᑕ 
ᑳᑦᑐᕌᒃᑎᒋᖃᑦᑕᖅᓯᒪᔭᖏᑦ, ᖃᐅᔨᒪᔨᑕᖏᓪᓘᓐᓃᑦ 
ᐃᓪᓗᓕᐅᕈᑎᔅᓴᓂᒃ ᐊᑐᐃᓐᓇᐅᑎᑦᑎᖃᑦᑕᖅᑐᑦ 
ᑲᑉᐸᓂᖓᓐᓅᑦ ᐊᑕᕙᓐ, ᐃᓚᒋᔭᐅᕙᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐃᓚᒋᔭᐅᔪᖅ ᑖᓐᓇ ᒪᓕᒐᓕᐅᖅᑎ 
ᐅᖃᐅᓯᖃᑦᑑᔮᒪᑦ ᐃᓪᓗᓕᕆᔨᕐᔪᐊᒃᑯᑦ 
ᐱᑦᑎᐊᖏᑦᑐᒥᓂᐅᒋᐊᖏᑦ ᑲᖐᓇᖅᑰᔨᓪᓗᓂ 
ᐅᖃᒻᒪᑦ. ᐅᖃᕈᓐᓇᖅᑐᖓᓕ ᐊᓪᓚᕕᓐᓂ ᐃᒻᒥᓄᑦ 
ᐃᖅᑲᓇᐃᔮᒥᓄᓪᓗ ᐊᑲᐃᓕᐅᕈᑎᑕᖃᖏᑎᐊᖅᑐᖅ. 
ᑕᒪᓐᓇ ᐱᓕᕆᐊᖑᑦᑎᐊᖃᑦᑕᖅᑐᖅ, 
ᐋᖅᑭᒃᓱᐃᖃᑦᑕᖅᑐᐃ ᐃᓪᓗᓕᐅᕈᑎᔅᓴᓂᒃ 
ᐱᓕᕆᐊᖃᖃᑦᑕᖅᑐᑦ ᓈᓴᐅᑎᖏᓐᓂᓪᓗ 
ᐊᑭᒃᓴᒐᓚᓐᓂᓪᓗ ᖃᐅᔨᒋᐊᕋᐃᒻᒪᑕ 
ᐃᓚᓐᓂᖅᓱᐃᖃᑦᑕᖏᑦᑐᐃᓐ ᐱᑯᒋᔭᒥᓂᒃ. 
ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑲᐅᒐᒪᐃᓛᒃ ᐅᐊᑦᑎᐊᕈ ᑲᒻᐸᓂᒥᒃ 
ᓂᐅᕕᖅᑐᕕᓂᐅᒻᒪᑕ ᐃᓪᓗᓕᕆᔨᕐᔪᐊᒃᑯᑦ ᓲᕐᓗ 
ᐱᕈᖅᓰᕕᓐᓂᒃ (Farms-ᓂᒃ) ᑕᐃᒪᐃᑦᑐᓕᕆᔨᐅᔪᓂᒃ 
ᑕᐅᓇᓂ ᐅᖅᑰᔪᐊᐱᐅᕙᑦᑎᓪᓗᒍ ᐋᓐᑎᐅᕆᐆᒥ.  
 
ᑐᐊᕈᒫᓐᑯᑦ (Toromont-ᑯᑦ) ᑕᐃᒃᑯᐊ 
ᐅᑭᐅᖅᑕᖅᑐᒥ ᓄᓇᓯᐅᑎᕐᔪᐊᓄᑦ 
ᐊᐅᓚᑦᓯᒍᓐᓇᖅᑐᓂᒃ ᐊᐅᓚᒍᓐᓇᖅᑐᓂᒃ 
ᓴᓇᖃᑦᑕᕐᒪᑕ ᑕᒪᒃᑯᐊᖑᒐᓗᐊᕐᒪᑕ.  
 
ᒥᓂᔅᑕ ᓇᓗᓇᐃᖅᓯᔪᓐᓇᖅᑳ ᖃᓄᕐᓕ ᑕᐃᒃᑯᐊ 
ᐅᑭᐅᖅᑕᖅᑐᒥᐅᑕᐅᓐᖏᑦᑐᑦ ᓄᓇᓯᐅᑎᐸᐅᔭᐃᑦ 
ᐱᕈᖅᓰᕕᓄᑦ ᐊᑐᖅᑕᐅᖃᑦᑕᖅᑐᑦ ᒫᓂ 
ᐊᑐᕈᓐᓇᕋᔭᕋᓗᐊᕐᒪᖔᑕ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᓇᓗᓇᐃᖅᓯᕕᒋᔪᒪᓪᓗᒍ 
ᒪᓕᒐᓕᐅᖅᑎᐅᖃᑕᐅᔪᖅ ᑯᐊᐳᕋᐃᓴᒃᑯᑦ 
ᐃᓪᓗᓕᕆᔨᕐᔪᐊᒃᑯᑦ ᐃᖅᑲᓇᐃᔭᖅᑎᖏᑦ ᑐᒃᓯᕋᒻᒪᑕ 
ᐊᑭᒃᓴᓂᒃ ᖃᑦᑎᑐᕋᔭᕐᒪᖔᑕ. ᑕᐃᒃᑯᐊ 
ᓴᓇᖃᑦᑕᖅᑐᑦ ᐃᓪᓗᒃᓴᓂᒃ ᖃᐅᔨᒋᐊᖅᕕᐅᑐᐊᕐᒪᑕ 
ᑕᒫᓂ ᐅᑭᐅᖅᑕᖅᑐᒥ ᓴᓇᒪᔭᖏᑦ 
ᐅᑭᐅᖅᑕᖅᑐᒥᐅᑕᐅᓕᕈᑎᒃ 
ᖃᓄᐃᒐᔭᓐᖏᒃᑲᓗᐊᕐᒪᖔᑕ.  
 
ᑕᒪᒃᑯᐊᒐᓚᐃᑦ ᐃᓚᓕᐅᔾᔭᐅᓚᐅᖅᑐᑦ 
ᕿᒥᕐᕈᓇᓕᕋᑦᑎᒍ, ᑕᐃᒪ ᐅᖃᐅᓯᕆᕋᑖᖅᑕᖏᑦ 
ᑕᐃᒃᑯᐊ ᖃᐅᔨᒋᐊᕐᕕᒋᓚᐅᖅᑕᕗᑦ 
ᖃᓄᐃᓐᖏᓐᓂᕋᐃᓚᐅᕐᒪᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ, ᒥᓂᔅᑕ. 
ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒥᓲᒻᒪᑕ 
ᑭᐅᔭᐅᓯᒪᓐᖏᑦᑐᑦ 

ᑖᓐᓇ ᐱᔾᔪᑎᒋᓪᓗᒍ. ᒥᓂᔅᑕ ᓵᖅᑮᔪᓐᓇᖅᑳ 
ᒪᓕᒐᓕᐅᕐᕕᒻᒧᑦ ᑎᑎᖅᑲᑎᒍᑦ ᓈᓴᖅᓯᒪᔪᓂᒃ 
ᑲᑎᖅᓱᖅᑕᐅᔾᔪᑎᒥᓂᐅᔪᓂᒃ ᖃᐅᔨᒋᐊᕈᑎᓂᓪᓗ 
ᐊᑭᖏᓐᓂᒃ ᐃᓪᓗᓕᕆᔨᕐᔪᐊᒃᑯᑦ, ᐄ ᐋᒡᒐᓘᓐᓃᑦ?  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖃᓄᐃᔅᓴᔾᔮᖏᑦᑎᐊᖅᑐᖓ ᓴᖅᑮᒋᐊᔅᓴᖅ 
ᑎᑎᖅᑲᒃᑯᑦ ᓴᖅᑭᒋᐊᓕᓐᓂᒃ. ᑕᐃᒫᒃ 
ᐅᓂᒃᑳᕆᒌᓚᐅᕐᕋᒃᑭᓐ ᐃᓪᓗᓕᕆᔨᕐᔪᐊᒃᑯᑎᒍᑦ 
ᐊᐱᖅᑯᑎᒋᔭᖏᑦ. ᐃᒻᒥᓂᒃ ᐱᓯᒪᕙᐅᓪᓚᐃᒻᒪᒋᑦ 
ᖃᐃᑦᑐᐊᖅᐸᖏᑦ ᓴᖅᑭᕈᓐᓇᕐᒥᔭᒃᑲ ᑕᐃᓐᓇ 
ᐅᖃᐅᓯᕆᔭᐅᖁᑉᐸᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ 
ᐊᐱᖅᓱᕐᓂᖅ. ᒪᓕᒐᓕᐅᖅᑎ ᖃᒪᓂᖅᑐᐊᕐᒧᑦ, ᒥᔅᑕ 
ᐊᐅᐸᓗᒃᑐᖅ. 
 
ᐊᐱᖅᑯᑦ 033 - 3(2): ᖃᓄᐃᓕᖓᓕᕐᓂᖓ 

ᓄᓇᕗᑦ ᒐᕙᒪᒃᑯᑦ ᕿᒥᕐᕈᓂᖓ ᓇᒻᒥᓂᖅ 
ᐱᓕᕆᕝᕕᖃᖅᑐᓂᑦ ᐱᕙᓪᓕᐊᔪᓕᕆᔨᓂᒃ 
(ᐊᐅᐸᓗᒃᑐᖅ) 

ᐊᐅᐸᓗᒃᑐᖅ: ᒪ’ᓇᐅᔪᑎᑦ, ᐅᖃᖅᑎᑦᑎᔩ. 
(ᑐᓵᔨᑎᒍᑦ) ᐊᐱᖅᑯᑎᒋᓂᐊᖅᑕᕋ 
ᐱᕙᓪᐊᓕᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᒥᓂᔅᑕᖓᓐᓄᑦ, ᒥᓂᔅᑕ ᑕᑉᑑᓈ.  
 
ᐊᕐᕌᓂ ᓯᑎᐱᕆᐅᑎᓪᓗᒍ 
ᖃᐅᔨᓴᖅᑕᐅᓚᐅᖅᓯᒪᔪᒥᓂᖅ ᓇᒻᒥᓂᖅ 
ᐱᓕᕆᕝᕕᖃᑦᑐᓂ ᐱᕙᓪᓕᐊᔪᓕᕆᔨᓂᒃ ᕿᑎᕐᒥᐅᓂ, 
ᑭᕙᓪᓕᕐᒥ, ᕿᑭᖅᑖᓗᒻᒥᓗ. ᓴᖅᑭᑕᐅᓚᐅᖅᓯᒪᒻᒪᑕ 
ᒪᓕᒐᓕᐅᕐᕕᒻᒧᑦ ᐊᐅᒎᓯ 2008-ᖑᑎᓪᓗᒍ. 
 
ᐃᓚᖓᓂᑦ ᓯᕗᓪᓕᐅᔾᔨᔪᒪᓯᒪᒻᒪᑕᒎᖅ ᑖᒃᑯᐊ 
ᐊᑐᓕᖅᑎᑕᐅᕙᓪᓕᐊᓕᖁᓪᓗᒋᑦ 
ᐊᑐᓕᖁᔭᓕᐊᖑᓚᐅᖅᑐᑦ 
ᖃᐅᔨᓴᕐᓂᐅᓚᐅᖅᑎᓪᓗᒍ. ᒥᓂᔅᑕ ᒪᓕᒐᓕᐅᕐᕕᒻᒥ 
ᑐᓴᖅᑎᑦᑎᒍᓐᓇᖅᐹ ᖃᐅᔨᓴᖅᑕᐅᔪᒥᓃᑦ  
ᖃᓄᐃᓕᖓᓕᕐᒪᖔᑕ ᓇᒻᒥᓂᖃᐅᖅᑐᑦ 
ᐱᕙᓪᓕᐊᔪᓕᕆᔨᖏᓐᓂᑦ?  

(ᑐᓵᔨᑎᒎᕈᓐᓃᖅᑐᖅ) ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, 
ᐊᖓᔪᖅᑳᖅ ᐲᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐊᐱᖅᑯᑎᒋᔭᕐᓄᑦ 
ᓇᓗᓇᐃᖅᓯᑲᐃᓐᓈᕐᔪᒋᑦ ᓇᓪᓕᐊᓂ 
ᐅᖃᐅᓯᖃᕐᒪᖔᖅᐱᑦ, ᕿᑎᕐᒥᐅᑦ ᑭᕙᓪᓕᕐᓘᓐᓃᑦ. 
(ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐊᐅᓚᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒋᓪᓗᐊᕋᑖᖅᑕᕋ ᑕᐃᒪᐃᓐᓄᓕᒫᑦᑎᐊᖅ 
ᓄᓇᕗᓕᒫᒧᑦ ᓇᒻᒥᓂᖅ ᐱᓕᕆᕝᕕᖃᖅᑐᑦ 
ᐃᑲᔪᖅᑎᒋᕙᑦᑕᖏᑦ ᐱᕙᓪᓕᐊᔪᓕᕆᔩᑦ ᑭᕙᓪᓕᖅ 
ᐱᓗᐊᖑᐊᖅᑐᒥᑦ ᑐᑭᓯᔪᒪᔭᕋᓗᐊᕋ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᑎᕐᕕᒋᒋᐊᖃᕐᓂᐊᖅᑕᕋ ᒫᓐᓇ 
ᐊᑐᐃᓐᓇᖃᖏᓐᓇᒪ ᐅᓂᒃᑳᕋᒃᓴᓂᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᕈᒪᓪᓗᒍᓗ ᑖᓐᓇ ᒥᓂᔅᑕ 
ᓂᕆᐅᑦᑎᐊᓂᐊᖅᐳᖓ ᑭᐅᔾᔪᑎᒋᓂᐊᖅᑕᖓᓂᑦ. 
ᐊᐱᕆᓗᐊᓚᕿᖅᑲᐅᔪᖓ ᖃᐅᔨᒪᒐᓗᐊᖅᑐᖓ 
ᑭᐅᓛᖅᑕᓐᖓ. ᐆᒥᖓ 
ᐊᐱᖅᑯᑎᒋᒍᒪᓗᐊᖅᑲᐅᒻᒥᔪᖓ ᖃᐅᔨᒪᒐᒪ 
ᓯᐊᕈᒃᑲᓐᓂᖅ ᐅᑎᕐᕕᒋᓇᐊᕋᕕᓐᖓ.  
 
ᖃᐅᔨᓴᕐᓂᐅᓚᐅᖅᑐᒥ ᐅᔾᔨᕆᔭᐅᓚᐅᕐᒥᔪᖅ 
ᓄᓇᕗᒻᒥ ᓇᒻᒥᓂᓖᑦ ᐱᕙᓪᓕᐊᔪᓕᕆᔨᖏᑦ 
ᑭᕙᓪᓕᕐᒥᑦ  

ᑕᒪᒃᑭᖅᑕᓕᒫᕆᓂᕐᓗᒍ ᐊᐅᓚᓐᖏᒻᒪᑦ ᐃᓚᖓᒍᑦ 
ᓱᓕ ᐊᐅᓚᔾᔭᒋᐊᕆᐊᖃᕐᒪᑦ. ᓇᒦᓕᕐᒪᖔᖅ ᒥᓂᔅᑕ 
ᑐᑭᓯᔪᒪᔭᕋᓗᐊᕋ ᑖᓐᓇ ᖃᐅᔨᓴᖅᓯᒪᔭᖓ, ᐅᖃᖅᑏ. 
(ᑐᓵᔨᑎᒎᕈᓐᓃᖅᑐᖅ) ᒪ’ᓇᓪᓗᐊᕕᒃ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑭᕙᓪᓕᕐᒥᑦ ᑲᑐᔾᔨᖃᑎᒋᔭᕗᑦ 
ᐱᕙᓪᓕᐊᔪᓕᕆᓂᕐᒧᑦ ᑲᖐᓱᒃᑲᒪ ᐅᖃᐅᓯᕆᔭᐃᑦ 
ᐊᐱᖅᓱᕋᕕᑦ ᑕᐃᒃᑯᐊ ᑎᒥᐅᔪᑦ ᒥᔅᓵᓄᑦ.  
 
ᐅᖃᓚᐅᖅᓯᒪᒐᒪ ᒐᕙᒪᒃᑯᑦ ᑯᒪᐃᑦᑎᐊᕐᓗᑎ 
ᕿᒥᕈᓚᖓᒻᒪᑕ ᑖᒃᑯᓂᖓ ᓲᕐᓗ ᐃᓕᓐᓂᐊᕕᒻᒥ 
ᐱᔭᕇᖅᐸᓪᓕᐊᔪᑎᑐᑦ ᐅᓂᒃᑳᓕᐅᕈᒪᓯᒪᒐᑦᑕ. 
ᐱᔭᕇᖅᑕᐅᕙᓪᓕᐊᔪᓂᑦ ᐅᓂᒃᑳᖃᓛᕋᑦᑕ 
ᓄᓇᕗᒻᒥᐅᑦ ᑐᑭᓯᑦᑎᐊᖁᓪᓗᒋᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒍᑦ) 
ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 
(ᑐᓵᔨᑎᒍᑦ) ᖁᔭᓐᓇᒦᕈᒪᒻᒥᔭᕋ ᒥᓂᔅᑕ 
ᑭᐅᔾᔪᑎᖓᓂᑦ. ᐊᐱᖅᖁᑯᑎᒋᓗᐊᕋᑖᖅᑕᕋ ᑕᐃᓐᓇ 
ᑭᕙᓪᓕᕐᒥᑦ ᓇᒻᒥᓂᓕᓐᓂᑦ ᐱᕙᓪᓕᐊᔪᓕᕆᔨᐅᔪᑦ 
ᐃᑲᔪᖅᑎᐅᖃᑦᑕᖅᑐᑦ. 
 
ᐃᓚᒋᐊᕈᑎᒐ ᐊᐱᖅᑯᑎᒋᔪᒪᒐᒃᑯ, ᒥᓂᔅᑕ 
ᖃᐅᔨᒪᔪᒃᓴᐅᒻᒪᑦ ᐱᓕᕆᕝᕕᖓᑕ 
ᑲᑐᔾᔨᖃᑎᒌᓐᓂᕐᒧᑦ ᐊᑐᐊᒐᖅᑕᖃᕐᒪᑦ, ᑕᐅᕙᓂ 
ᐊᕕᑦᑐᖅᓯᒪᔪᑎᒍᑦ ᐱᕙᓪᓕᐊᔪᓕᕆᓂᕐᒥᑦ  
ᑲᒪᖃᑦᑕᔪᒐᓗᐊᕐᖓᑕ ᓇᒻᒥᓂᓕᓐᓂᑦ 
ᐃᑲᔪᖅᑎᐅᖃᑦᑕᖅᑐᑦ ᐱᕙᓪᓕᐊᔪᓕᕆᔩᑦ 2005-ᒥ.  
 



ᐊᐃᑉᐱᖅ, ᔫᓂ 9, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᐱᑐᖃᐅᓗᐊᓕᕐᒪᑦ 
ᕿᒥᕈᔭᐅᒃᑲᓐᓂᕆᐊᖃᖅᐸᓪᓚᐃᓕᖅᑐᖅ. ᒥᓂᔅᑕ 
ᐅᖃᕈᓐᓇᖅᐹ ᐱᓕᕆᕝᕕᖓ ᑭᕙᓪᓕᕐᒥᐅᓂᑦ 
ᑲᑐᔾᔨᖃᑎᒋᓐᓂᕆᕙᑦᑕᖓᓐᓂ 
ᕿᒥᕈᑦᑎᐊᕈᓐᓇᓛᕐᒪᖔᖅ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐃ, ᕿᒥᕈᓛᖅᑐᒍᑦ, ᖃᐅᔨᓴᓛᖅᑕᕗᑦ 
ᐊᑐᖅᑕᐅᖃᑦᑕᕐᓂᑯᐃᑦ ᖃᓄᕐᓗ ᑕᒪᓐᓇ 
ᑮᓇᐅᔭᖅᑎᒍᑦ ᒪᑭᑉᐸᓪᓕᐊᔾᔪᑎᒃᓴᐃᑦ, 
ᐱᕙᓪᓕᐊᔾᔪᑎᒃᓴᐃᑦ ᑐᓂᐅᖅᑲᖅᑕᐅᖃᑦᑕᕐᒪᖔᑕ 
ᑭᕙᓪᓕᕐᒥᑦ ᕿᒥᕈᓛᕋᑦᑎᒍᑦ.  
 
ᑕᐃᒃᑯᐊ ᓄᓇᓖᑦ ᑲᑐᔾᔨᖃᑎᒋᔭᕗᓪᓗ 
ᐱᓕᕆᖃᑎᒋᓂᐊᖅᑕᕗᑦ ᐊᐅᓚᑦᑎᖃᑦᑕᖅᑐᑦ 
ᑕᒪᒃᑯᓂᖓ ᐊᒻᒪ ᐅᑭᐊᒃᓵᖑᓛᖅᑐᖅ ᐃᒻᒪᖃ 
ᖃᐅᔨᔪᒫᖅᑐᒍᑦ ᐱᐊᓚᓂᖅᐹᒥᑦ ᐊᑲᐅᓛᒥᓪᓗ 
ᐋᖅᑭᑦᓯᒪᑦᑎᐊᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒻᒪᕆᐊᓗᒃ, 
ᐅᖃᖅᑏ. ᖁᔭᓕᕗᖓ ᒥᓂᔅᑕᐅᑉ ᑭᐅᔾᔪᑎᖓᓂᑦ, 
ᐃᓚᒋᐅᕈᑎᐅᔾᔭᖏᑦᑑᒐᓗᐊᖅ ᐊᐱᖅᑯᑦ ᑭᓯᐊᓂ 
ᐃᑲᔪᖅᑐᐃᔪᒪᓂᕋ ᐅᖃᕈᒪᒐᒪ ᖃᓄᓕᒫᑦᑎᐊᖅ 
ᐊᑲᐅᓛᒃᑯᑦ ᓄᓇᕗᒻᒥᐅᑦ ᐃᑲᔪᕈᒪᓂᐊᕋᓗᐊᕋᑦᑎᒍᑦ 
ᑭᕙᓪᓕᕐᒥᐅᑦ ᑕᐅᕙᓂ ᐊᒥᓲᒻᒪᑕ ᓴᓇᓐᖑᐊᖅᑏᑦ 
ᒪᑯᓂᖓ ᐊᑐᐃᓐᓇᖃᕆᐊᖃᕋᓗᐊᕐᖓᑕ 
ᐱᓕᕆᔾᔪᑎᒃᓴᖓᓂ ᓴᓇᔾᔪᑎᒃᓴᖏᓐᓂ.  
 
ᒥᓂᔅᑕ ᐱᒃᑯᕆᒋᕙᕋ ᑐᓴᖅᑎᑦᑎᒻᒪᑦ ᐊᒻᒪ 
ᑐᓴᒐᒃᓴᐃᑦ ᑭᐅᔾᔪᑎᒋᓂᐊᖅᑕᖏᑦ 
ᓂᕆᐅᒋᑦᑎᐊᓂᐊᖅᐸᒃᑲ. ᖁᔭᓐᓇᒦᒻᒪᕆᐊᓗᒃ, 
ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᑎᒥᑦ 
ᑐᓴᓗᐊᓐᖏᒃᑲᓗᐊᖅᑐᖓ, ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᒐᕙᖑᓪᓗᑕ ᑕᐃᒫᒃ ᐅᓂᒃᑳᖃᑦᑕᕐᓂᐊᕋᑦᑕ 
ᖃᓄᐃᓕᐅᕈᑕᐅᔪᓂᒃ ᐱᓕᕆᐊᓕᒫᑦᑎᓐᓂᒃ. 
ᐱᓕᕆᕕᕗᑦ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ, ᑕᐃᒃᑯᐊ ᒐᕙᒪᒃᑯᑦ 
ᖃᓄᐃᓕᐅᕈᓐᓇᖅᑕᖏᑦ ᑖᓐᓇ ᐃᑲᔫᑕᐅᔪᖅ 
ᐊᑑᑎᖃᑦᓯᐊᓂᖅᓴᐅᖁᓪᓗᒍ ᑖᒃᑯᐊ 
ᐱᓕᕆᐊᕆᔭᐅᓂᐊᖅᑐᑦ ᐋᔩᖃᑎᒋᔭᐅᓗᑎᒃ ᑕᒪᒃᑯᐊ 
ᐃᓚᐅᖃᑕᐅᔪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, 
ᒥᔅᑕ ᐃᐊᓕᐊᑦ.  
 
ᐊᐱᖅᑯᑦ 034 - 3(2): ᐅᑭᐅᖅᑕᖅᑑᑉ ᐃᒪᖓᓂ 

ᓴᓗᒪᐃᓪᓕᖅᑕᐅᑦᑕᐃᓕᒪᓂᖓ (ᐃᐊᓕᐊᑦ) 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒐ ᑐᕌᖅᑎᓐᓂᐊᖅᑕᒃᑲ ᐊᕙᑎᓕᕆᔨᒃᑯᑦ 
ᒥᓂᔅᑕᖓᓐᓄᑦ. 
 
ᐅᖃᖅᑏ, ᒫᑦᓯᒥ ᑕᕝᕙᓂ ᐊᕐᕌᒍᒥ ᒥᓂᔅᑕ 
ᐊᐱᕆᓚᐅᕋᒃᑯ ᓄᓇᕗᑦ ᐸᕐᓇᐃᓯᒪᖕᒪᖔᖅ 
ᐅᖅᓱᐊᓗᖕᓂ ᑯᕕᔪᖃᑳᓪᓚᑉᐸᑦ ᐊᕙᑎᕗᓪᓘᓐᓃᑦ 
ᓱᕋᒃᑕᐅᑳᓪᓚᒃᐸᑦ, ᑖᒃᑯᐊ ᑲᓇᑕᒥ ᒪᓕᒐᓕᐅᕐᕕᒡᔪᐊᑦ 
ᐃᓱᒪᒃᓴᖅᓯᐅᕈᑎᖃᓚᐅᕐᖓᑦ ᐱᖁᔭᒃᓴᖅ C-3 
ᑖᒃᑯᓇᓂ ᐃᓱᒪᒃᓴᖅᓯᐅᕈᑕᐅᓂᐊᖅᑐᖅ 
ᐋᖅᑭᒋᐊᕈᑕᐅᓂᐊᖅᑐᖅ ᐅᑭᐅᖅᑕᖅᑑᑉ ᐃᒪᖓᓂ 
ᓴᓗᒪᐃᓪᓕᖅᑕᐅᑕᐃᓕᒪᓂᖓᓄᑦ ᐱᖁᔭᕐᔪᐊᖅ.  
 
ᑕᐃᒪ ᑖᒃᑯᐊ ᐃᓕᓴᕆᒐᒃᑯ ᒐᕙᒪᑐᖃᒃᑯᑦ ᑖᒃᑯᐊ 
ᐱᕕᖃᕐᖓᑕ ᐃᓛᒃ ᑲᒪᒋᔭᖃᕐᖓᑕ ᐃᒪᖁᑎᑦᑎᓐᓂᒃ, 
ᑕᐸᐃᓚᐅᕋᒪ ᑖᒃᑯᐊ ᓄᓇᕗᑦ ᒐᕙᒪᒃᑯᑦ  
ᐅᖃᕐᕕᐅᓐᓂᖏᑦᑐᕕᓂᐅᒻᒪᑕ ᒐᕙᒪᑐᖃᒃᑯᓐᓄᑦ 
ᑕᒪᓐᓇ ᐱᔾᔪᑎᒋᓪᓗᒍ, ᓄᓇᓕᓐᓂ ᐃᓄᖁᑎᒋᔭᕗᑦ  

ᑕᒫᓂ ᐊᑦᑕᕐᓇᖅᑐᒦᒍᓐᓇᖅᑎᓪᓗᒋᑦ ᐊᕙᑎᑦᑎᓐᓂ 
ᐱᕐᕈᓗᐊᕿᔪᖃᖅᑐᒥᓂᐅᑎᓪᓗᒍ. 
 
ᒥᓂᔅᑕ ᒪᓕᒐᓕᐅᕐᕕᖕᒧᑦ ᓇᓗᓇᐃᖅᓯᔪᓐᓇᖅᑲ 
ᖃᓄᐃᓕᐅᖅᓯᒪᔪᖃᕐᒪᖔᖅ ᓄᓇᕗᑦ ᒐᕙᒪᒃᑯᖏᑦ 
ᐊᒻᒪᓗ ᒐᕙᒪᑐᖃᒃᑯᑦ ᖃᓄᐃᓕᐅᕈᑎᖃᖅᓯᒪᒻᒪᖔᑕ 
ᐃᖅᑲᓇᐃᔮᖃᕋᔭᕐᓂᕐᒥᒃ ᑕᒪᑦᓱᒥᖓ? ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐊᕙᑎᓕᕆᓂᕐᒧᑦ, ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐊᐱᕆᕋᑖᕐᖓᑦ ᐃᖅᑲᐅᒪᔪᖓ 
ᑖᑦᓱᒥᖓ ᐊᐱᕆᑎᓪᓗᒍ. 
 
ᑖᓐᓇ ᒪᓕᒐᓕᐅᖅᑎ ᐅᖃᕋᑖᕐᒪᑦ 
ᐋᔩᖃᑎᒌᓗᐊᓚᐅᓐᖏᓇᑦᑕ ᐱᖁᔭᒃᓴᖅ C-3 
ᐱᔾᔪᑎᒋᓪᓗᒍ, ᒐᕙᒪᑐᖃᒃᑯᑦ ᑖᓐᓇ ᐱᖁᔭᒃᓴᖅ C-3 
ᑲᓇᑕᐅᑉ ᒪᓕᒐᓕᐅᕐᕕᐊᓂ ᐊᖏᕈᑕᐅᓚᐅᖅᑐᖅ 
ᑖᒃᑯᐊ ᐃᓱᒪᒋᔭᖏᑦ ᑕᒡᕙᓃᑦᑐᑦ ᐊᖏᕈᑎᒋᒐᑦᑎᒍ 
ᐅᖃᖅᓯᒪᓂᖏᑦ.  
 
ᑕᐃᒪ ᐱᐅᔪᖅ ᓄᓇᕗᒻᒧᑦ ᑐᕌᖅᑐᖅ ᑕᒪᒃᑯᐊ 
ᐃᒪᕗᑦ ᓴᓗᒪᐃᓪᓕᖅᑕᐅᒐᔭᕐᓂᖓᓂ ᑕᒫᓂ 100-
200 ᒪᐃᓕᒥᒃ ᐅᖓᑖᓄᑦ ᑲᒪᒋᔭᐅᒐᔭᕐᒪᑦ ᓄᓇᕗᑦ 
ᓯᔾᔭᖓᓂᒃ ᐊᒻᒪ ᑲᓇᑕᐅᑉ ᐅᐊᓐᓇᖓᑕ ᓯᔾᔭᖓᓂᒃ 
ᐱᐅᒋᓪᓗᒍ.  
 
ᒪᓕᒐᓕᐅᖅᑎ ᖃᐅᔨᒪᖁᕙᕋᓗ ᑖᒃᑯᐊ 
ᐅᖃᓕᒪᖃᑎᒋᖃᑦᑕᖅᑕᕗᑦ ᒫᓐᓇᐅᔪᖅ ᑖᒃᑯᐊ 
ᐃᒪᕐᒥᐅᑕᓕᕆᔨᒃᑯᑦ ᑕᒪᓐᓇ ᐱᔾᔪᑎᒋᓪᓗᒍ. 
ᖁᔭᓐᓇᒦᒻᒪᕆᐊᓗᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒥᓂᔅᑕ ᖁᔭᒋᕙᕋ ᑭᐅᒐᑖᕐᖓᑦ. ᐄᑉᕈᒥ ᑕᒫᓂ 
ᐊᕐᕌᒍᒥ ᑕᐃᒃᑯᐊ ᐅᒥᐊᖅᔪᐊᒃᑰᖅᑎᑦᓯᖃᑦᑕᖅᑐᑦ 
ᕼᐊᓕᕙᒃᓯᒥ (Halifax-ᒥ) ᑐᐊᕕᕐᓇᖅᑐᖃᕐᓂᖅᑲᑦ 
ᐅᑭᐅᖅᑕᖅᑐᒥ ᓄᓇᕗᑦ ᐃᑦᑑᑎᓃᓐᖔᖅᓯᒪᔪᖅ 
ᑲᑎᒪᔨᖓ ᐅᐸᐅᑎᓯᒪᓚᐅᕋᓗᐊᕐᖓᑦ ᑕᒡᒐ ᓄᓇᕗᑦ 
ᒐᕙᒪᒃᑯᑦ ᑭᒡᒐᖅᑐᖅᑕᐅᓚᐅᓐᖏᒻᒪᑕ.  
 
ᑖᓐᓇ ᒥᓂᔅᑕ ᐅᖃᕈᓐᓇᖅᑲ ᖃᓄᖅ 
ᐱᓕᕆᖃᑎᖃᕐᒪᖔᑕ ᑖᒃᑯᓄᖓ ᓯᑯᓯᐅᖅᑎᓄᑦ 
ᑖᒃᑯᐊ ᐃᓚᐅᖁᓪᓗᒋᑦ ᓄᓇᕗᑦ ᒐᕙᒪᖏᑦ 
ᓯᕗᓂᒃᓴᒥ ᐱᕙᓪᓕᐊᔪᖃᓚᐅᓐᖏᓐᓂᖓᓂ ᑕᒫᓂ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᑕᐃᒪ 
ᐅᖃᐅᑎᒍᒪᑐᐃᓐᓇᖅᑕᕋ ᑖᓐᓇ ᒪᓕᒐᓕᐅᖅᑎ ᑖᓐᓇ 
ᐱᓕᕆᕕᕗᑦ ᐋᔩᖃᑎᖃᐃᓐᓇᖅᑐᖅ ᐃᒪᓐᓇ 
ᐃᑲᔪᕈᒪᓪᓗᒋᑦ ᓄᓇᕗᒻᒥᐅᑦ. 
 
ᑭᓯᐊᓂ ᐅᖃᕈᒪᔪᖓ ᐱᓇᓱᐊᕈᓯᐅᓚᐅᖅᑐᒥ 
ᒥᓂᔅᑕᖓ ᐊᖏᔪᖅᑳᖅ ᒥᓚ ᑲᑎᒪᖃᑎᒋᓚᐅᕋᒃᑯ, 
ᑕᐃᒃᑯᓂᖓ ᐱᓕᕆᐊᖃᖅᑐᖅ ᐅᑭᐅᖅᑕᖅᑐᒥ 
ᓴᓗᒪᐃᓪᓕᖅᑕᐅᓐᓂᖅᑲᑦ, ᑖᓐᓇ ᓇᓗᓇᐃᓚᐅᖅᑐᖅ 
ᐸᕐᓇᒃᓯᒪᔪᑦ ᐅᕙᑦᑎᓐᓂᒃ 
ᐅᖃᓕᒪᖃᑎᖃᕐᓂᐊᖅᓱᑎᒃ ᐃᒪᓐᓇ ᐃᓚᐅᖁᓪᓗᑕ 
ᐱᓐᖑᐊᖅᑐᓂ ᓴᓗᒪᐃᓪᓕᖅᑎᑦᑎᒪᓐᖑᐊᖅᑐᓂ 
ᓴᓗᒻᒪᖅᓴᐃᓪᓗᑎᒃ ᐅᑭᐅᖅᑕᖅᑑᑉ ᐃᒪᖓᓂ. 
 
ᐸᕐᓇᑕᐅᔪᑦ ᐋᖅᑭᒃᓯᒪᓕᖅᐳᑦ ᒫᓐᓇᒃᑯᑦ ᐊᒻᒪ 
ᑕᒪᒃᑯᓄᖓ ᐃᓚᐅᓂᖃᑦᑎᐊᕐᓂᐊᖅᑐᒍᑦ.  



ᐊᐃᑉᐱᖅ, ᔫᓂ 9, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

186 

ᐃᓚᒋᔭᐅᓗᑎᒃ ᓄᓇᑦᑎᓐᓂ ᒐᕙᒪᕗᑦ, ᓄᓇᓖᑦ 
ᒐᕙᒪᖏ, ᐅᓇᓕᒃᓴᔭᐃᑦ ᐊᒻᒪᓗ 
ᑲᑐᔾᔨᖃᑎᒌᓕᒫᑦᓯᐊᑦ ᓄᓇᓕᓐᓃᑦᑐᑦ, ᓲᕐᓗ 
ᐊᖑᓇᓱᑦᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ 
ᐃᓚᒋᔭᐅᖃᑕᐅᓗᑎᑦᑕᐅᖅ, ᐊᓯᖏᓪᓗ.  
 
ᐅᖃᐅᓯᕆᔭᐅᕙᓪᓕᐊᖏᓐᓇᖅᑐᖅ ᑕᒪᓐᓇ 
ᐊᖏᕈᑕᐅᓯᒪᓪᓗᓂ ᐊᖏᔪᖅᑳᒻᒪᕆᒻᒧᑦ, 
ᐸᕐᓇᑕᐅᕙᓪᓕᐊᓂᖓᓄᑦ ᐃᓚᒋᔭᐅᓂᐊᕐᓂᕗᑦ 
ᐊᒻᒪᓗ ᐊᐅᓚᓂᕆᔭᐅᓇᔭᖅᑐᓂᒃ 
ᐃᓕᓐᓂᐊᕐᓂᖃᖅᑎᓪᓗᑕ 
ᐱᓇᓱᐊᕈᑎᖃᕋᔭᕐᓂᑎᓐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹᓂᒃ 
ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑭᐅᕋᑖᕋᕕᓐ ᑖᒃᓱᒥᖓ ᓂᕆᐅᒋᒍᒪᖅᑲᐅᔭᕋᓂᒃ 
ᐅᖃᕋᕕᑦ.  
 
ᖃᐅᔨᓴᖅᑎᓪᓗᖓ ᖃᐅᔨᓚᐅᕐᕋᒪ ᐊᒥᓱᑦ 
ᖃᐅᔨᒪᓐᖏᒻᒪᑕ ᖃᓄᐃᑦᑐᖃᕋᔭᕐᓂᖓᓂᒃ 
ᐅᖅᓱᐊᓗᒻᒥᒃ ᑯᕕᔪᖃᑳᓪᓚᓂᖅᑲᑦ. ᑕᒪᒃᑯᐊᓗ 
ᓯᑯᐃᓐ ᖃᓄᐃᓕᖓᓂᖏᑦ ᐅᑭᐅᖅᑕᖅᑐᒥ. ᑕᐃᒪ 
ᓂᕿᒃᓴᓂᒃ ᐊᑖᓂ ᐆᒪᔪᐃᑦ ᓂᕿᒋᕙᑦᑕᖏᑦ 
ᑕᒪᐅᖓ ᓯᑯᒧᑦ ᐃᓕᓯᒪᖃᑦᑕᕐᖓᑕ, ᐊᑕᖃᑦᑕᕐᖓᑕ.  
 
ᑖᓐᓇ ᑐᓴᕈᒥᓇᕋᑖᖅᑐᖅ ᐅᖃᐅᓯᖓ, ᑖᒃᑯᐊ 
ᐱᓕᕆᕕᓕᒫᑦ ᐱᓕᕆᖃᑎᒌᑦᑐᐃᑦ ᖃᖓ ᑕᒪᓐᓇ 
ᓴᖅᑭᒐᔭᕐᒪᖔᑦ ᐅᖃᐅᔾᔭᐅᓚᐅᖅᑮᓐ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᒫᓐᓇ ᐅᖃᒻᒪᕆᒍᓐᓇᖏᑦᑐᖓ  
ᑭᓯᐊᓂ ᑖᒃᑯᐊ ᓇᓗᓇᐃᕇᓚᐅᕐᖓᑦ ᔨᐊᓄᕈ 
ᑐᓴᐅᒪᑎᑦᑎᓂᐊᕐᓂᕋᑦᑐᓂ ᑕᒪᒃᑯᐊ  

ᐋᖅᑭᒃᑕᐅᕙᓪᓕᐊᑎᓪᓗᒋᑦ. ᐄ, ᑭᓯᐊᓂ ᑕᐅᑐᒃᑕᕋ 
ᒫᓐᓇᒫᑦ ᑕᒪᓐᓇ ᓴᖅᑭᒐᔭᕐᓂᖓᓂᒃ. ᐊᕐᕌᒍᒥᖃᐃ 
ᒪᕐᕉᓂᓪᓘᓐᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᑭᖑᓪᓕᖅᐹᖅ ᐊᐱᖅᑯᑎᒍ. ᒥᓂᔅᑕ 
ᓇᓗᓇᐃᕈᓐᓇᖅᑳ ᑕᒪᓐᓇ ᓴᖅᑭᑕᐅᒐᔭᕐᓂᖓᓂᒃ 
ᖃᐅᓱᐃᑦᑐᒥᒃ ᑕᒪᓐᓇ ᐱᐅᓂᖅᐹᖑᒐᔭᖅᑰᒻᒪᑦ 
ᑕᑉᐸᓐᓇ ᐊᖅᑯᑕᐅᖃᑦᑕᕐᓂᖓᓄᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᓲᖃᐃᒻᒪ, ᒪᓕᒐᓕᐅᖅᑎ 
ᖃᐅᔨᒪᒻᒪᑦ ᑖᒃᑯᐊ ᐃᒪᓕᕆᓂᐅᔪᑦ ᑕᕆᐅᕐᒥ 
ᒐᕙᒪᑐᖃᒃᑯᑦ ᐱᓕᕆᐊᕆᒻᒪᒍ ᑕᐃᒃᑯᐊ ᐸᕐᓇᐃᒻᒪᑕ 
ᑕᒪᑐᒥᖓ.  
 
ᑭᓯᐊᓂ ᑖᕙᓂ ᑲᓇᑕᐅᑉ ᐅᑭᐅᖅᑕᖅᑐᖓᑕ 
ᑕᕆᐅᒃᑰᕈᑖ ᐊᖅᑯᑕᐅᖃᑦᑕᖅᑐᑦ ᑖᕙᑐᒪ ᓴᓂᐊᓂ 
ᐊᑕᐅᓯᐅᖏᑦᑐᖅ ᓄᓇᓖᑦ ᐃᓚᐅᑎᑕᐅᓂᐊᖅᑐᑦ 
ᑕᑉᐹᓂ. ᖁᔭᓐᓇᒦᒻᒪᕆᐊᓗᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᓱᕐᓂᖅ. 
ᓂᕈᐊᖅᑕᐅᓯᒪᔪᖅ ᓇᓄᓕᒻᒧᑦ, ᒥᔅᑕ ᓂᖏᐅᖓᓐ. 



ᐊᐃᑉᐱᖅ, ᔫᓂ 9, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

187 

 
ᐊᐱᖅᑯᑦ 035 - 3(2): ᓄᓇᕗᑦ ᒐᕙᒪᒃᑯᑦ 

ᑐᓴᖅᑎᑦᑎᓂᖏᑦ ᕿᒥᕈᔭᐅᓂᖏᓐᓄᑦ 
ᓂᕿᓄᑦ ᖃᖓᑦᑕᐅᑎᓄᑦ ᐊᑭᑭᓪᓕᒋᐊᕈᑎᓂᑦ 
(ᓂᖏᐅᖓᓐ) 

ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᑖᓐᓇ ᐊᐱᖅᑯᑎᒐ ᓯᕗᓕᖅᑎᒧᑦ, ᐄᕙ ᐋᕆᐊᒃ. 
ᐊᐃᐳᕈ ᑕᒫᓂ ᐊᕐᕌᒎᒥ ᒥᓂᔅᑕᖓ 
ᐃᓄᓕᕆᔨᑐᖃᒃᑯᑦ ᓴᖅᑭᑎᑦᓯᓚᐅᕐᒪᑦ ᒪᕐᕉᓐᓂᒃ 
ᐅᓂᒃᑳᓂᒃ ᐱᔾᔪᑎᒋᓪᓗᒍ ᒐᕙᒪᑐᖃᒃᑯᑦ ᓂᕿᒃᑯᑦ 
ᐊᑭᑭᓪᓕᒋᐊᖅᑎᑦᑎᓯᒪᔾᔪᑎᒋᖃᑦᑕᖅᑕᖏᑦ.  
 
ᐃᑉᐸᔅᓴᖅ ᑲᑎᒪᑐᐃᓐᓇᑎᓪᓗᒋᑦ ᓄᓇᕗᑦ ᒐᕙᒪᖏᑦ 
ᐱᑕᖃᑦᑎᑦᓯᓂᐊᕐᓂᕋᖅᑐᒋᑦ ᒐᕙᒪᑐᖃᒃᑯᓐᓂᒃ 
ᐃᒪᓐᓇ ᑐᓂᓯᓗᑎᒃ ᓇᓗᓇᐃᔭᐃᓯᒪᔪᓂᒃ ᒐᕙᒪᒃᑯᑦ 
ᖃᓄᐃᓕᖓᔾᔪᑎᖏᓐᓄᒃ ᐃᓱᒫᓘᑎᖏᓐᓂᓪᓗ. 
 
ᑖᓐᓇ ᓯᕗᓕᖅᑏ ᐅᖃᕈᓐᓇᖅᑲ ᐅᓪᓗᒥ ᑕᒪᓐᓇ 
ᖃᓄᐃᓕᖓᓕᕐᒪᒑᑦ ᑐᒃᓯᕋᐅᑎᒋᓯᒪᔭᖓ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᕗᒧᑦ 
ᓯᕗᓕᖅᑎ, ᐊᖓᔪᖅᑳᖅ ᐄᕙ ᐋᕆᐊᒃ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᒋᔭᖓ 
ᐊᐱᖅᑯᑎᑦᑎᐊᕙᒻᒪᕆᒃ ᐊᐱᖅᑯᑎᒋᔭᖓ. 
ᓄᓇᕗᒻᒥᐅᓕᒫᓂᒃ ᑕᒪᓐᓇ ᐃᓱᒫᓗᒋᔭᐅᒻᒪᑦ. ᐊᒻᒪᓗ 
ᒫᓐᓇ ᖃᐅᔨᑦᑎᐊᑲᓐᓂᓚᐅᕐᓗᖓ ᑕᐃᒃᑯᓂ 
ᓇᒦᓪᓚᕆᓕᕐᒪᖔᑦ ᐅᖃᐅᑎᔪᓐᓇᓛᕋᒃᑯᑦ, ᒫᓐᓇ 
ᑕᐃᒪᐃᓕᑐᐃᓐᓇᑲᐃᓐᓇᖅᐳᖓ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ 
ᓂᖏᐅᖓᓐ. 
 
ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᐱᖅᑯᑎᒋᖃᑕᐅᓗᐊᕐᕋᒃᑯᑦ ᑖᓐᓇ ᒥᓂᔅᑕᕆᔭᐅᔪᖅ 
ᐃᓄᓕᕆᔨᑐᖃᒃᑯᓐᓄᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ 
ᑕᐃᓯᖃᑕᐅᓯᒪᓚᐅᕐᒪᓐ ᒪᑯᐊ ᐅᑭᐅᖅᑕᖅᑐᒥ 
ᓂᕿᒋᖃᑦᑕᖅᑕᕗᑦ 
ᐃᓚᓕᐅᔾᔭᐅᑐᐃᓐᓇᕆᐊᖃᕋᔭᕐᓂᖏᓐᓂᒃ ᑖᒃᑯᐊ  

ᐃᓄᐃᑦ ᑲᑐᔾᔨᖃᑎᒌᖑᔪᐃᑦ ᑕᒫᓂ ᓄᓇᕗᑦᒥ 
ᐱᓕᕆᖃᑎᒋᓗᓂᔾᔪᒃ. ᑕᒪᓐᓇ ᒐᕙᒪᒋᔭᕗᑦᑕᐅᖅ 
ᑖᓐᓇ ᑕᒪᑐᒧᖓ ᐃᓚᓕᐅᕆᖃᑕᐅᒐᔭᕐᒪᖔᑦ 
ᑐᑭᓯᔪᒪᓐᓇᕋᓗᐊᕐᒪᑦ ᑕᒪᓐᓇ ᓂᕿᒃᓴᔭᕆᔭᑦᑎᓐᓂᒃ. 
 
ᑕᒫᓂ ᓄᓇᕗᑦᒥ ᐊᖑᓇᓱᐊᖅᑎᐅᖃᑦᑕᖅᑐᑎᒍᑦ 
ᐃᑲᔪᖅᓯᕚᓪᓕᑐᖅᔪᐊᖑᖃᑦᑕᕐᒪᑦ 
ᓂᐅᕕᖅᕕᒻᒧᐊᖓᐅᖃᑦᑕᕐᓂᖅ 
ᐊᑭᑐᔫᑎᒻᒪᕆᐅᕙᓕᖅᑎᓪᓗᒋᑦ ᓂᐅᕕᐊᒃᓴᐃᑦ 
ᑕᒪᓐᓇ ᐱᔾᔪᑎᒋᓗᐊᖅᖢᒍ ᑐᑭᓯᑎᑦᑎᒐᔭᖅᐸᑦ.  
 
ᐅᖃᖅᑎᑦᑎᔩ, ᑕᒪᑐᒥᓐᖓ ᐱᐅᔫᒐᓱᐃᔭᒃᑯᑦ 
ᓄᓇᕗᑦᒥᐅᑦ ᐊᒻᒪ ᑕᕝᕙᓂ 
ᒪᓕᒐᓕᐅᕐᕕᐅᖃᑎᒃᑲᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒪᑖᒻ ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᓐᓇ ᑲᒪᒋᔭᐅᓪᓗᐊᓐᖑᐊᑕᕐᒪᑦ 
ᑖᒃᑯᓇᓐᖓᑦ ᐋᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ. 
ᑖᓐᓇ ᐱᒻᒪᕆᐅᒻᒪᑦ ᓄᓇᕗᒻᒥ ᑕᒪᓐᓇ ᓂᕿᓄᑦ 
ᑎᑭᓴᐃᖃᑦᑕᕐᓂᐅᔪᖅ ᓄᓇᕗᒻᒧᓐᖓᐅᔪᓂᑦ 
ᑕᐅᓇᓐᖓᑦ ᖃᓪᓗᓈᑦ ᓄᓇᖓᓐᓂᒃ.  
 
ᐊᒻᒪᓗᑦᑕᐅᖅ ᑖᓐᓇ ᖃᐅᔨᓴᖅᑕᐅᔪᖅ 
ᒐᕙᒪᑐᖃᒃᑯᓐᓂᑦ ᑕᒪᓐᓇ ᐅᖃᐅᓯᕆᕋᑖᖅᑕᖓ 
ᒪᓕᒐᓕᐅᖅᑎᐅᑉ ᑖᒃᑯᓄᖓᓗ ᓄᓇᓕᓐᓄᑦ 
ᓄᓇᕗᒻᒦᑦᑐᓄᑦ ᐳᓚᕋᖅᖢᑎᒃ. ᐊᒻᒪᑦᑕᐅᖅ 
ᐃᓚᐅᖃᑕᐅᔪᒪᓯᒪᒻᒪᑕ ᑖᒃᑯᐊ ᓄᓇᕗᒻᒥᐅᑦ 
ᑕᒪᑐᒥᓐᖓ ᖃᐅᔨᓴᕐᓂᐅᑉ ᐃᓚᖓᓄᑦ, ᑖᒃᑯᐊᓗ 
ᐅᖃᐅᓯᕆᑦᑎᐊᒃᑲᓐᓂᕈᓐᓇᓛᕐᒪᒍ. 

ᒪᓕᒐᓕᐅᖅᑎᐅᖃᑎᒪ ᑕᒑᖅ ᑰᓕᐅᑉ ᓈᒻᒪᓈᓕᖅᐸᑦ. 
ᑖᒃᑯᐊ ᐱᓕᕆᕕᒋᔭᖓ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓕᖅᑯᓯᓕᕆᔨᒃᑯᓪᓗ 
ᐅᖃᖅᓯᒪᔪᑦ ᑕᒪᑐᒥᓐᖓ ᐃᓚᐅᖃᑕᐅᑦᑎᐊᕈᒪᓪᓗᑎᑦ 
ᑲᑎᒪᑎᓪᓗᒋᑦ ᒪᐃ 21, 2009-ᖑᑎᓪᓗᒍ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ 
ᓂᖏᐅᖓᓐ. 
 
ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇ 
ᐱᔾᔪᑎᒋᓪᓗᒍ ᓯᕗᓕᖅᑎ ᐊᐱᕆᒃᑲᓐᓂᕈᒪᓕᕐᒥᔭᕋ.  
 
ᖃᑯᒍ ᑕᒪᓐᓇ ᒐᕙᒪᐅᑉ ᑐᓂᕐᕈᑎᒋᓂᐊᖅᑕᖏᑦ 
ᐃᓱᒪᒃᓴᖅᓯᐅᕈᑕᐅᔪᓐᓇᕋᔭᖁᓪᓗᒍ Food Mail 
(ᓂᕿᓂᑦ ᑎᑭᓴᐃᖃᑦᑕᕐᓂᖅ) ᒥᒃᓵᓅᓕᖓᔪᖅ 
ᓴᖅᑭᑎᒋᐊᕈᓐᓇᕋᔭᕐᒪᖔᒍ ᑕᕝᕗᖓ ᐊᒻᒪ ᖃᑯᒍ 
ᓇᓕᖅᑲᖏᓐᓂᒃ ᑐᓂᔭᐅᔫᓪᓗᐊᖅᑑᓪᓗᐊᕋᔭᕐᒪᖔᑦᑕ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒪᑖᒻ ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ. 
ᓇᓗᓇᓐᖏᑦᑐᖅ ᑭᒃᑯᓕᒫᑦ ᑕᒪᑐᒥᓐᖓ 
ᐅᑕᖅᑭᓂᐊᖅᑐᑦ ᖃᐅᔨᓴᖅᑕᐅᓂᐅᓚᐅᖅᑑᑉ ᒥᒃᓵᓄᑦ. 
 
ᐊᒻᒪᓗ ᖁᕕᐊᓱᒃᑲᔭᕆᕗᖓ ᐊᔪᕐᓇᕈᓐᓃᑐᐊᖅᐸᑦ 
ᑕᐃᒃᑯᐊ ᓇᓗᓇᐃᕈᑕᐅᑦᑎᐊᓛᖅᑐᑦ. 
ᓇᓗᓇᐃᕈᑎᒍᓗᑎᒃ ᑎᑎᕋᖅᓯᒪᓗᑎᒃ 
ᓴᖅᑭᑕᐅᑦᑎᐊᓛᕐᒥᔪᑦ ᑕᕝᕗᖓ ᑲᑎᒪᔨᓄᑦ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᑕᐃᒫ? ᐅᖃᐅᓯᒃᑯᑦ 
ᐊᐱᖅᑯᑏᑦ. ᓂᕈᐊᖅᑕᐅᓯᒪᔪᖅ ᐊᑯᓪᓕᕐᒧᑦ, ᒥᔅᑕ 
ᓂᓐᖓᖅ. 

 
ᐊᐱᖅᑯᑦ 036 - 3(2): ᐅᔪᕋᒡᓂᐊᓂᒡᒧ ᓄᓇᕗᒻᒥ 

(ᓂᓐᖓᖅ) 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 
ᒪᓕᒐᓕᐅᖅᑎᐅᓪᓗᖓ ᐅᖃᐅᓯᕆᓚᐅᖅᑕᒃᑲ 
ᐊᐱᕆᓂᐊᓚᐅᕋᒪ ᒥᓂᔅᑕᖓᓐᓄᑦ 
ᐅᔭᕋᕐᓂᐊᖅᑎᒃᑯᑦ. 
 
ᓇᐅᔮᓂ ᐅᖃᐅᑎᒍᓐᓇᓚᐅᕋᒪ ᕼᐋᒻᓚᒃᑯᑦ 
ᑲᑎᒪᓂᖏᓐᓄᑦ. ᐊᐱᕆᔭᐅᓚᐅᕋᒪ ᑐᓴᕈᒥᓇᖅᑐᒥᒃ 
ᐃᒪᓐᓇ ᐊᒃᓱᕈᖅᑐᒥᒃ ᑭᓯᐊᓂ ᑐᑭᖃᑦᑎᐊᖅᑐᒥᒃ 
ᐃᓕᑕᕆᓪᓗᒋᑦ.  
 
ᑕᒪᓐᓇ ᑮᓇᐅᔭᓕᐅᕋᓱᐊᕐᓂᖅ ᐅᔭᕋᕐᓂᐊᕐᓂᒃᑯᑦ 
ᑲᑕᒃᓯᒪᕈᔪᒃᑎᓪᓗᒍ ᐋᖅᑭᐅᒪᔾᔪᑎᒃᓴᓂᑦ ᑕᒫᓂ 
ᓄᓇᕗᒥ ᐃᒪᓐᓇᒃ ᐊᐱᕆᓚᐅᕋᒪ ᑖᓐᓇ ᒥᓂᔅᑕ 
ᐃᑲᔪᖅᓱᐃᒍᓐᓇᖅᑳ ᐊᑐᓃᖅᑐᓂᑦ ᓄᓇᕗᒦᑦᑐᓂᑦ 
ᐃᒪᓐᓇᒃ ᑲᐃᕘᕈᓐᓇᕈᒪᔪᓂᑦ ᑕᒫᓂ 
ᐅᔭᕋᕐᓂᐊᕐᕕᐅᕋᔭᓐᖑᐊᖅᑐᓂᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 
ᒥᓂᔅᑕ ᑲᒪᔪᖅ ᐅᔭᕋᕐᓂᐊᓂᕐᒧᑦ, ᐊᖓᔪᖅᑳᖅ ᐲᑕ 
ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᒪᒃᑯᐊ ᕿᓂᖃᑦᑕᖅᑐᑦ ᐊᒻᒪᓗ 
ᐃᓕᓐᓂᐊᕈᑎᐅᔪᑦ ᑕᕝᕙᓃᑦᑐᑦ ᓄᓇᖃᖅᑑᔪᓂᒃ 
ᑮᓇᐅᔭᖅᑖᕈᓐᓇᖃᑦᑕᕐᖓᑕ ᕿᓂᖅᑐᑎᑦ.  
 
ᐃᑰᑕᕐᓂᕐᒧᑦ ᑕᐃᒪᓕ ᐅᖃᐅᓯᖃᖅᐸᓪᓚᐃᒐᕕᑦ 
ᓄᓇᓕᓐᓂ ᒥᑭᔫᔪᓂᑦ ᐃᑰᑕᕈᒪᔪᖅᑲᐃ 
ᐊᔾᔨᒋᓐᖏᒻᒪᕆᒻᒥᒻᒪᒍᓕ ᑕᒪᓐᓇ. 
ᐸᕐᓇᒍᓐᓇᕆᐊᖃᒻᒥᔪᖅ ᓄᓇᓕᓐᓂ 
ᓄᓇᖁᑎᒋᔭᐅᔪᒥᒃ ᐅᕝᕙᓘᓐᓃᑦ ᐊᓯᖏᓐᓂ 
ᓇᓗᓇᐃᖅᓯᒌᖅᓯᒪᔪᑦ ᖃᓄᐃᑦᑐᓂᒃ 
ᐅᔭᕋᖅᑕᖃᒻᒪᖔᑦ ᐱᐅᔪᓂᒃ ᓴᕕᕋᔭᔅᓴᐅᔪᓂᒃ, 
ᒎᓗᒥᒃ. 

ᑭᓯᐊᓂ ᐱᑕᖃᖅᓯᒪᓐᖏᒻᒪᑦ ᓄᓇᓕᓐᓂ. ᓄᓇᓕᓐᓂ 
ᐱᒋᐊᖅᑳᖅᑕᐅᔪᓂ ᐅᔭᕋᓐᓂᐊᕐᓂᕐᒧᑦ, 
ᖃᐅᔨᓴᕐᓂᕐᒧᓂᓛᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑰᒑᔾᔪᒻᒥ ᐱᔪᓐᓇᖅᓯᓚᐅᖅᓯᒪᒻᒥᒐᑦᑕ ᐊᕐᕌᒍᑦ ᐊᒥᓱᑦ 
ᐊᓂᒍᓕᖅᑐᖅ ᐊᕐᕕᐊᓂ ᑎᑭᑦᑐᖃᑦᑐᓂ. 
ᓱᖅᑯᐃᓱᑦᑎᐊᕈᒪ ᓄᓇᓕᓐᓂᓗ 
ᐃᓕᓐᓂᐊᖅᑎᑦᑎᓪᓗᑎᒃ. 
 
ᑖᓐᓇᓕ ᐃᓚᒋᐊᕈᑎᒋᔭᕋ ᐊᐱᖅᑯᑎᒐ ᒥᓂᔅᑕᒧᑦ 
ᐅᖃᖅᑏ: ᒥᓂᔅᑕᐅᔪᖅ ᑎᓕᓯᔪᓐᓇᖅᐸ 
ᐊᖓᔪᖅᑲᐅᑎᒥᓂᒃ ᖃᐅᔨᒪᔪᒥᒃ ᓇᐅᔮᓅᖅᑐᖃᓪᓗᓂ 
ᑕᐃᒫᒃ ᐃᓕᓐᓂᐊᖅᑎᑦᑎᔪᖃᓪᓗᓂ ᒥᑭᑦᑑᒐᓗᐊᒥᒃ? 
ᐊᒥᓲᕙᓪᓚᐃᒻᒪᑕ ᐃᓕᓐᓂᐊᕈᒪᔪᑦ ᑕᐃᑲᓂ 
ᓄᓇᓕᓐᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᕝᕙᓂ ᐱᕙᓪᓕᐊᔪᓕᕆᔨᒃᑯᓐᓂ 
ᐃᓕᓐᓂᐊᖅᑎᑦᑎᖃᑦᑕᕐᖓᑕ ᐊᕐᕌᒍᒥ ᐃᓗᐊᓂ 
ᓄᓇᐅᑉ ᒥᒃᓵᓄᑦ ᖃᓄᖅ ᕿᓂᕈᓐᓇᓂᕐᒧᑦ 
ᓇᓗᓇᐃᒃᑯᑎᖅᓱᐃᓂᕐᒧᑦ. ᑕᒪᒃᑲᓗᐊᓗ 
ᑲᔪᓰᓐᓇᖃᑦᑕᖅᑐᑎᒃ ᐊᔾᔨᒌᓐᖏᑦᑐᓂᒃ ᓄᓇᓕᓐᓂ. 
ᐊᒻᒪᓗ ᖁᓚᕐᓇᓐᖏᑦᑐᖅ ᐃᓚᖏᑦᑕᐅᖅ 
ᐱᔪᒪᓂᖃᑦᑐᑦ ᕿᓂᕐᓂᕐᒧᑦ ᐅᔭᕋᓐᓂᒃ ᐊᒃᓱᐊᓗᒃ 
ᐃᑲᔪᖅᐹᓪᓕᕋᔭᖅᑐᖅ ᑕᐃᒃᑯᓄᖓ 
ᐃᓕᓐᓂᐊᖅᑎᑕᐅᓚᐅᖅᑐᓂᒃ. 
 
ᐅᓪᓗᖏᓪᓗ ᓇᓕᐊᓐᓃᑲᔭᕐᒪᖔᑕ ᑖᓐᓇ 
ᐅᑎᕐᕕᒋᓛᖅᐸᕋ ᑭᓯᐊᓂ 
ᐃᓕᓐᓂᐊᖅᑎᑦᑎᔪᖃᑉᐸᑦᑐᖅ ᓄᓇᕗᒻᒥ. ᖁᔭᓐᓇᒦᒃ, 
ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒫᓐᓇᐅᔪᕐᓕ ᑕᐃᒪ ᐊᐱᕆᒍᒪᕙᕋ ᒥᓂᔅᑕᐅᔪᖅ 
ᐃᓕᓐᓂᐊᖅᑎᑦᑎᖁᓪᓗᒋᑦ ᓇᐅᔮᓂ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᒃᑯᐊᓕ ᐊᕐᕌᒎᒥ ᑕᒫᓂ 
ᐋᖅᑭᒃᓯᒪᕙᒌᕐᒪᑕ ᐃᓕᓐᓂᐊᖅᑎᑦᑎᕕᒃᓴᐅᔪᑦ 
ᓇᒦᓛᒪᖔᑕ ᐃᓕᓐᓂᐊᖅᑎᑦᑎᒐᔭᖅᑐᖅ. ᑖᓐᓇ 
ᖃᐅᔨᒋᐊᒃᑲᓐᓂᕈᓐᓇᕐᒥᔭᕗᑦ ᑕᐃᒃᑯᐊ 
ᐃᖅᑲᓇᐃᔭᑎᒃᑲ ᐊᐱᕆᔪᓐᓇᑕᒃᑲ ᓇᐅᔮᑦ 
ᐱᖃᓯᐅᔾᔭᐅᓯᒪᔪᓐᓇᕐᒪᖔᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᕿᑭᖅᑖᓘᑉ ᓂᒋᐊᓄᑦ 
ᒪᓕᒐᓕᐅᖅᑎ, ᒥᔅᑕ ᓯᐊᓪ. 
 
ᐊᐱᖅᑯᑦ 037 - 3(2): ᑐᑭᓯᒋᐊᕐᓂᖅ 

ᐅᓪᓗᒥᒨᖓᔪᓂᑦ ᐆᒻᒪᖅᑯᑎᖃᕐᕕᒃᓴᖅ ᓄᑖᖅ 
ᑭᓐᖓᕐᓄᑦ (ᓯᐊᓪ) 

 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᕆᔪᒪᔪᖓ ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᑦ 
ᒥᓂᔅᑕᖓᓐᓄᑦ. 
 
ᐊᕐᕌᓂᐅᓚᐅᖅᑐᖅ ᓯᕗᓕᖅᑎ 
ᒥᓂᔅᑕᐅᓚᐅᖅᒥᓯᒪᔪᖅ ᑭᓐᖓᕐᓅᓚᐅᖅᓯᒪᒻᒪᑎᒃ 
ᐃᐊᑦ ᐲᑯ ᑐᓴᖅᑎᑦᑎᒍᒪᓚᐅᕐᖓᑎ 
ᐅᖃᐅᔾᔭᐅᓂᐊᕐᓚᐅᕐᒪᑕ ᐊᐅᓚᐅᑎᖃᕝᕕᐅᒐᔭᖅᑐᒥᒃ 
$13 ᒥᓕᐊᓐᕌᕋᔭᖅᑐᓂ ᐊᒻᒪᓗ ᐊᓄᕌᕈᑎᓄᑦ.  
 
ᑕᐃᒪᓐᖓᓂᓪᓕ ᑐᓴᒃᑲᓐᓂᓚᐅᓐᖏᓐᓇᒪ, ᑖᓐᓇᖃᐃ 
ᒥᓂᔅᑕ ᑐᓴᖅᑎᑦᑎᔪᓐᓇᖅᑯᖅ ᑕᒪᓐᓇ 
ᖃᓄᐃᓕᖓᓕᕐᒪᖔᑦ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ.  
ᒥᓂᔅᑕ ᑲᒪᒋᔭᓕᒃ ᖁᓪᓕᖅ ᐃᑯᒻᒪᖅᑯᓕᕆᔨᒃᑯᓐᓂᑦ, 
ᐊᖓᔪᖅᑳᖅ ᕼᐊᓐᑐ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐄ, ᑕᐃᒃᓱᒪᓂ 
ᑐᓴᖅᑎᑦᑎᒐᓚᒃᑐᐊᓘᓚᐅᖅᓯᒪᒻᒪᑕ ᓄᓇᕗᒻᒥ 
ᐊᒻᒪᓗ ᑐᓴᖅᑎᒍᒪᓪᓗᒍ ᑕᒪᓐᓇ ᓱᓕ 
ᕿᒥᕐᕈᓇᒃᑕᐅᕙᓪᓕᐊᒻᒪᑦ ᐆᒻᒪᖅᑯᑎᓕᕆᔨᒃᑯᓐᓂᑦ. 
 
ᑐᑭᓯᐅᒪᔭᒃᑯᓪᓕ ᐊᖏᖃᑎᒌᓐᖏᕈᔪᒻᒪᑕ ᓄᓇᒥᒃ 
ᓱᑯᑦᑎᐊᓂᒃ. ᑕᐃᓐᓇᓗ ᓄᓇᐅᔪᖅ 
ᕿᒥᕐᕈᔭᐅᓯᒪᔫᒐᓗᐊᖅ ᑭᒃᑯᓐᓂᒃ ᐱᖁᑎᒋᔭᐅᒻᒪᖔᑦ 
ᑕᐃᓐᓇ ᓄᓇ ᐊᒻᒪᓗ ᑕᐃᒃᑯᐊ ᐃᓪᓘᔪᑦ ᓇᐸᔪᑦ 
ᑭᒃᑯᓐᓄᑦ ᐱᖁᑎᒋᔭᐅᒻᒪᖔᑕ. 
ᓯᕗᒧᐊᓗᐊᕈᓐᓇᓐᖏᓐᓇᑦᑕ ᑕᐃᒃᑯᐊ 
ᐋᖅᑭᒃᑕᐅᓚᐅᖏᓐᓂᖏᓐᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᖑᓪᓕᕐᓕ 
ᑕᐃᓐᓇ ᐋᖅᑭᑦᑕᐅᓯᒪᓕᖅᐸᑦ 
ᐊᖏᔫᓗᐊᖅᐸᓪᓚᐃᓐᖏᒻᒪᑦ ᐆᒻᒪᖅᑯᑎᓕᕆᔨᒃᑯᑦ. 
ᑕᐃᓐᓇᓕ ᐋᖅᑭᑦᑕᐅᓯᒪᓕᖅᐸᑦ ᖃᓄᑎᒋᐊᖓᐃ 
ᐊᑯᓂᐅᒐᔭᖅᐸ? 
 
ᐃᒫᒃ, ᐅᖃᕆᐊᖅᑐᑐᐃᓐᓇᓚᐅᖅᓯᒪᓐᖏᒻᒪᑕ 
ᓂᕆᕕᒃᔪᐊᑕᖅᑎᓪᓗᒋᑦ ᐊᓪᓛᑦ ᐅᖃᓚᐅᖅᓯᒪᒻᒪᑕ 
ᑭᓯᐊᓂ ᖃᓄᐃᓕᔪᖃᒃᑲᓐᓂᓚᐅᖅᓯᒪᖏᒻᒪᑦ 
ᒪᓐᓇᒧᑦ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑐᑭᓯᔭᕋ ᑖᓐᓇ ᖁᕕᐊᓱᖏᓐᓂᕆᔭᖓ 
ᐅᖃᖅᑲᐅᒐᒪᐃᓛᒃ ᖃᓄᕈᓘᔮᓗᒃ 
ᑐᓴᖅᑎᑦᑎᓚᐅᖅᓯᒪᒻᒪᑕ ᒪᓕᒐᓕᐅᖅᑏᑦ 
ᐃᓱᓕᓛᓕᖅᑎᓪᓗᒋᑦ ᐊᒻᒪᓗ ᑖᒃᑯᐊ ᒐᕙᒪᒋᔭᕗᑦ 
ᐃᓛᒃ ᓂᕈᐊᖅᑕᐅᓯᒪᔪᓄᑦ ᐊᖏᖃᑦᑕᓚᐅᕐᖓᑕ 
ᓯᕗᓪᓕᕆᓚᐅᖅᑕᕗᑦ. 
 
ᖃᐅᔨᒪᓪᓗᖓᓗ ᑕᐃᓐᓇ ᓄᓇᔪᖅ ᕿᒥᕈᔭᕗᑦ 
ᐱᒋᐊᖅᑕᐅᕙᓪᓕᐊᓂᐊᓂᑦ ᑭᓱᖃᕆᐊᖃᕐᓂᐊᕐᒪᖔᖅ 
ᐊᒻᒪ ᕿᒥᕈᒻᒥᔪᑦ ᐋᖅᑭᑦᓯᓂᕐᒧᑦ 
ᐊᐅᓚᐅᑎᖃᕕᐅᒐᔭᖅᑐᒥᑦ ᖃᓄᖅ ᐊᔾᔨᒌᖏᑦᑐᓂᑦ 
ᐆᒻᒪᖅᑯᑎᖃᕐᕕᐅᔪᓐᓇᕋᔭᕐᒪᖔᑦ. 
 
ᑕᒪᓐᓇ ᑲᔪᓰᓐᓇᖅᑐᖅ 
ᐱᕙᓪᓕᐊᓂᖃᑦᑎᐊᓛᖅᑑᒐᓗᐊᖅ ᑭᓯᐊᓂ ᑖᓐᓇ 
ᓄᖅᑲᖓᔾᔪᑎᒋᓕᖅᑕᕗᑦ ᒫᓐᓇᐅᔪᖅ ᖃᓄᖅ 
ᐃᓕᖅᑯᓯᖃᕐᓂᐊᕐᒪᖔᑦ ᑕᕝᕙᓂ ᑭᓐᖓᕐᓂᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ. ᐊᐃᑉᐹᓂᒃ 
ᐃᓚᒋᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 
ᐅᖃᐅᕈᓐᓇᕋᔭᖅᑐᒃᓴᐅᕙ ᑭᓐᖓᐃᑦ ᑭᖑᓪᓕᐅᓗᓂ 
ᐊᐅᓚᐅᑎᑖᓛᓕᕐᖓᑕ ᐆᒻᒪᖅᑯᑎᓕᕆᔨᒃᑯᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᓚᓐᓇᐃᖅᑎᒍᒪᔭᕋ ᑕᕝᕗᖓ ᓲᕐᓗ  

ᑖᒃᑯᐊᑦᑕᐅᖅ ᑲᑎᒪᔨᖃᕐᒥᒻᒪᑕ ᐆᒻᒪᖅᑯᑎᓕᕆᔨᒃᑯᑦ 
ᑕᐃᒃᑯᐊ ᐊᖏᖅᑎᐅᖃᑦᑕᕐᖓᑕ ᐊᑭᑐᔪᖅᑐᕈᑎᓄᑦ 
ᐱᓕᕆᐊᖑᓂᐊᖅᑐᓂᑦ. ᑖᒃᑯᓄᖓᕋᔭᖅᑐᑦ 
ᐃᓪᓗᓕᕆᔨᕐᔪᐊᑯᓐᓄᑦ ᐅᕙᓐᓂ 
ᐃᓱᒫᓗᒋᐊᖃᖏᑦᑐᖅ ᐃᒫᒃ ᓲᕐᓗ ᑎᕐᓕᐊᖅᓯᓗᖓ 
ᑕᕝᕗᖓᖅᓯᓂᐊᕆᐊᓴᒥ. 
 
ᑭᓯᐊᓂ ᑕᐃᒃᑯᐊᓕ ᓱᓕᔪᕆᑦᑎᐊᕋᒃᑭᑦ ᑲᑎᒪᔨᖏᑦ 
ᖃᐅᔨᒪᑦᑎᐊᕋᓱᑉᐸᑦᑐᑎᓪᓗ ᐊᑭᑐᔪᖅᑐᕈᑎᖏᑦ 
ᐋᖅᑭᑦᓯᒪᒐᓗᐊᕐᒪᖔᑕ ᒪᓕᑦᑐᒋᑦ ᓄᓇᓕᓐ 
ᐱᔪᒪᔭᐅᔪᑦ ᑭᓐᖒᒪᔭᐅᔪᓪᓗ. 
ᑕᐃᒪᐃᓐᓇᓱᓐᓂᓕᕐᓂᕋᓗᐊᕈᒪᓕ 
ᐅᑎᖅᑎᑕᐅᑦᑕᐅᑎᒋᒐᔭᕐᖓᑦ. ᖁᔭᓐᓇᒦᒃ, ᐅᖃᖅᑏ. 
 
ᒪᓕᒐᓕᐅᖅᑏᑦ ᐃᓚᖓᑦ: ᐄᓛᒃ, ᐄᓛᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
(ᑐᓵᔨᑎᒎᕈᓐᓃᖅᑐᖅ) ᑕᐃᒫ? 
 
>>ᐃᓪᓚᖅᑐᑦ 
 
(ᑐᓵᔨᑎᒍᑦ) ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᑦᑐᒧᑦ 
ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ. 
 
ᐊᐱᖅᑯᑦ 038 - 3(2): ᐃᓪᓗᐃᑦ 

ᓴᓇᔭᐅᖃᑦᑕᕐᓂᖏᓐᓄᑦ ᐊᑭᖏᑦ ᐊᑕᐅᓯᕐᒧᑦ 
ᐃᓪᓗᒧᑦ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒋᔪᒪᔭᕋ ᓄᓇᕗᒻᒥ ᐃᓪᓗᓕᕆᔨᕐᔪᐊᑯᓐᓄᑦ 
ᒥᓂᔅᑕ ᑐᑐᒧᑦ. 
 
ᑐᑭᓯᐅᒪᒐᒪ 4,000ᖑᒻᒪᑕ ᐃᓪᓗᐃᑦ ᐱᖁᑎᒋᔭᖏᑦ 
ᐃᓪᓗᓕᕆᔨᕐᔪᐊᒃᑯᑦ. $100 ᒥᓕᐊᓐᖑᔪᓪᓗ ᑖᒃᑯᐊ 
ᐃᓱᓕᓛᓕᖅᑐᑦ 150-ᖑᓛᖅᑕ ᐃᓪᓗᒃᓴᐅᔪᑦ 
ᑕᐃᒃᑯᐊ $100 ᒥᓕᐊᓐ 285-ᑲᓂᕐᒃᓂᖅᑲᐃ 
ᐃᓪᓗᑖᕋᔭᕐᖓᑕ ᖃᐅᔨᒍᒪᔪᖓ.  

ᑕᒻᒪᓐᖏᓚᖓ ᐊᑭᖃᖅᑐᖅ ᐃᓪᓗᒥᑦ ᑲᒪᓂᐊᕐᒃᓗᓂ 
$20,000-ᒪᑦ ᐊᕐᕌᒍᒥᑦ ᒪᑭᒪᑎᓪᓗᒍ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑲᒪᒋᔭᓕᒃ ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ, 
ᐊᖓᔪᖅᑳᖅ ᕼᐊᓐᑐ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᒋᔪᒪᔭᕋ ᐊᔅᓱᐊᓗᒃ ᑖᓐᓇ 
ᐅᖃᓕᒫᖃᑦᑕᕐᖓᑦ ᒪᑭᒪᔾᔪᑎᒋᓇᓱᓪᓗᒍ ᑕᒫᓂ 
ᓄᓇᕗᒻᒥ $20,000 ᖃᓂᒋᔭᖓᓃᑦᑐᖅ 
ᒪᑭᒪᓂᖓᓄᑦ. 
 
ᖁᑦᑎᑦᑐᒥᖅᑲᐃ ᐊᑭᑐᓂᖅᓴᐅᔫᒐᓗᐊᖅ ᑭᓯᐊᓂᓕ 
ᑕᓯᐅᔭᖅᔪᐊᒥ ᑕᐃᒃᑯᐊ 
ᐊᑭᑭᓐᓂᖅᓴᐅᕌᖅᔪᐸᑦᑑᒐᓗᐊᑦ ᐊᔾᔨᒌᑉᐸᖏᒻᒥᔪᑦ 
ᐊᑭᖏᑦ ᑕᒫᓂ ᓄᓇᕗᒻᒥ ᑭᓯᐊᓂ 
ᕿᑎᖓᓃᕈᔪᑦᑐᖃᐃ $20,000-ᒦᖃᑦᑕᖅᑐᖅ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒋᔪᒪᔭᕋ ᐃᓪᓗᓕᕆᔨᕐᔪᐊᒃᑯᑦ ᑲᓇᑕᒥ 
ᐊᖏᖅᓯᒪᓂᕆᔭᖏᑦ ᑮᓇᐅᔭᖃᖅᑎᑦᑎᓂᕐᒧᑦ 
ᑐᑭᓯᐅᒪᒐᒪ 2038 ᑕᐃᒃᑯᐊ 
ᓇᑲᑎᖅᑕᐅᑦᑎᐊᒻᒪᕆᓛᕐᒪᑕ ᐊᖏᔫᓐᖏᑦᑑᒐᓗᐊᒥᒃ 
ᑭᓯᐊᓂ ᒥᑭᓪᓕᕙᓪᓕᐊᕌᖅᔪᓪᓗᑎᒃ 
ᓇᑲᑎᖅᑕᐅᔫᒪᕐᖓᑕ ᑕᐃᒃᑯᐊ ᑮᓇᐅᔭᐃᑦ 
ᐊᑐᐃᓐᓇᐅᕈᓐᓃᕋᔭᕐᓗᑎᒃ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑐᓴᖅᑎᒍᒪᓪᓗᒍ ᒪᓕᒐᓕᐅᖅᑎ ᐃᓛᒃ, 
ᐅᖃᐅᑎᒃᑲᓐᓂᕈᒪᓪᓗᒍ ᐊᑦᓱᐊᓗᒃ ᑕᒪᒃᑯᓄᖓ 
ᑐᑭᓯᒐᓱᖃᑦᑕᕐᖓᑦ 2037-38-ᒥ 
ᑮᓇᐅᔭᖅᑖᕆᕙᑦᑕᕗᑦ  

ᑭᒃᑯᑐᐃᓐᓇᕐᓄᑦ ᐃᓪᓗᓄᑦ ᐱᑕᖃᕈᓐᓃᕈᒪᕐᖓᑕ. 
ᐊᒻᒪᓗᑦᑕᐅᖅ ᑕᐅᕙᓂ ᐃᑦᓯᕚᖔᖃᑦᑕᖅᑐᖓ 
ᑕᒪᓐᓇ ᐊᐱᖅᑯᓯᕆᓚᐅᖅᓯᒪᒻᒥᔭᕋ. 
 
ᐊᕐᕌᒍᑕᒫᑦ ᑖᒃᑯᐊ ᐊᑐᖅᑐᒋᑦ ᐃᓪᓗᖃᖅᑎᑦᑎᓂᕐᒧᑦ 
ᐱᒋᐊᓚᐅᖅᓯᒪᔪᖅ 2003-04-ᒥᓗ 
ᑮᓇᐅᔭᖃᖅᑎᑕᐅᓪᓗᑎᒃ ᑲᓇᑕᒥ 
ᐃᓪᓗᓕᕆᔨᕐᔪᐊᒃᑯᓐᓂᒃ ᑕᕝᕗᖓ ᓄᓇᕗᒻᒥ 
ᐃᓪᓗᓕᕆᔨᕐᔪᐊᑯᓐᓄᑦ ᑲᒪᖁᔭᐅᓪᓗᑎᒃ. ᐃᒫᒃ 
ᐋᖅᑭᑦᓯᒪᕙᒻᒪ ᑕᒪᒃᑯᐊ ᐃᓪᓗᒧᑦ 
ᐊᑭᓕᖅᓱᐃᔾᔪᑕᐅᔪᑦ ᐊᑭᓕᖅᑐᒋᐊᖃᓕᕋᐃᒻᒪᑕ 
ᐊᑭᓕᕇᕋᐃᒻᒪᑕ ᑮᓇᐅᔭᖏᑦ ᑕᐃᒃᑯᐊ ᑕᐃᒃᑯᓄᖓ 
ᐃᓪᓗᖏᓐᓄᑦ ᐱᖃᓯᐅᑎᕙᒻᒥᒻᒪᑕ ᑕᕝᕙᓐᖓᑦ 
ᑮᓇᐅᔭᖃᖅᑎᑦᑎᔾᔪᑕᐅᔪᓂᒃ. 
 
ᑕᒫᓂ ᐊᕐᕌᒎᔪᓂ ᐊᕐᕌᒍᓂ ᖁᓕᓂᓘᓐᓃᑦ 
ᖃᑦᓰᓐᓇᕈᕆᐊᖅᓯᒪᓕᖅᑐᑦ $2.3 ᒥᓕᐊᓐ 
ᐅᖓᑎᑦᑎᐊᖓᓃᑦᑐᑦ ᑕᒫᓂ ᐊᕐᕌᒍᒥ, $3.2-
ᒥᓕᐊᖑᓛᖅᑐᖅ ᑕᐃᒪ ᐊᕐᕌᒎᓛᖅᑐᖅ $4.6 ᒥᓕᐊᓐ 
ᐅᖓᑎᑦᑎᐊᖓᓂ ᑭᖑᓪᓕᕐᒥ. ᑕᒪᓐᓇ 
ᐊᒃᑐᐃᓂᖃᕐᓂᐊᖅᑐᖅ 
ᑮᓇᐅᔭᖃᖅᑎᑦᑎᓂᐅᕙᑦᑐᓂᒃ ᐃᓪᓗᖃᖅᑎᑦᑎᓂᕐᒧᑦ 
ᑕᒫᓂ ᓄᓇᕗᒻᒥ. 
 
ᖃᐅᔨᒪᒻᒪᓪᓗ ᒪᓕᒐᓕᐅᖅᑎᐅᔪᖅ ᑖᒃᑯᐊ ᓄᓇᕗᑦ 
ᒐᕙᒪᒃᑯᖏᑦ ᐃᓚᓯᒋᐊᖃᓚᐅᖅᓯᒪᒻᒥᒪᑕ 
ᖃᐃᑦᑎᒍᓐᓃᕐᖓᑕ ᑲᓇᑕᒥ ᐃᓪᓗᓕᕆᔨᕐᔪᐊᒃᑯᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓛᒃ 
ᑕᐃᒫᒃ ᐅᖃᓕᒫᕈᓘᔭᕋᓱᖃᑦᑕᕈᒪ 
ᑐᑭᓯᐅᒪᑦᑎᐊᓂᖅᓴᐅᓂᐊᕋᒪ, ᐊᐱᖅᑯᑎᒋᔪᒪᔭᕋᓕ, 
ᑕᐃᒪᓕ ᓇᑭᑦ ᑮᓇᐅᔭᖅᑖᖃᑦᑕᓛᓕᖅᑭᑕ 
ᒪᑭᒪᔾᔪᑎᒋᓂᐊᖅᑕᖏᓐᓂᒃ ᑲᓇᑕᒥ  

ᐃᓪᓗᓕᕆᔨᕐᔪᐊᒃᑯᓐᓃᓐᖔᕐᓂᐊᓐᖏᑉᐸᑕ 
ᐊᓯᖏᓐᓂᒃ ᐃᓱᒪᖃᖅᓯᒪᕚᑦ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐃᓛᒃ, ᑕᒪᓐᓇᑦᑕᐅᖏᓛᖅ 
ᐊᐱᖅᑯᑎᒋᖃᑦᑕᖅᓯᒪᒻᒥᒐᒃᑯ ᒫᓐᓇᐅᔪᖅ 
ᑲᒪᒋᒋᐊᓕᕐᓗᒍ. 
 
ᐃᓱᒫᓗᒍᑎᒋᑐᐃᓐᓇᓐᖏᑕᕗᑦ ᓄᓇᕗᒻᒥ, ᓄᓇᕗᒻᒥ 
ᐊᓯᖏᓐᓂᑦᑕᐅᖅ. ᔫᑳᓐᒥ ᓄᓇᑦᑎᐊᕐᒥᓗ ᑕᐃᒃᑯᐊ 
ᑲᑎᒪᖃᑎᒋᓯᒪᓕᕋᒃᑭᑦ ᒪᕐᕈᐊᑎᖅᑐᒋᑦ ᑕᖅᑭᓂ 6-
ᖑᔪᓂ ᑕᒪᓐᓇᓗ ᐅᖃᐅᓯᕇᓐᓇᖃᑦᑕᖅᑐᑎᒍ. 
ᔭᓗᓇᐃᕝᒥ ᑲᑎᒪᒐᑦᑕ ᐊᑎᓕᐅᓚᐅᖅᓯᒪᒐᑦᑕ 
ᓄᑖᖑᔪᒥᒃ ᑖᓐᓇ ᐃᓱᒫᓗᒍᑎᒋᔭᐅᔪᖏᓛᒃ 
ᐅᖃᐅᓯᕆᓚᐅᖅᓯᒪᒻᒥᒐᒃᑯ ᖃᐅᔨᓇᓱᑦᑐᑕ.  
 
ᑖᒃᑯᐊ ᐱᖓᓲᔪᑦ ᐋᖅᑭᑦᓯᓇᓱᑦᑐᑦ ᓴᖅᑮᒍᓐᓇᕐᓗᑎᒃ 
ᒐᕙᒪᑐᖃᒃᑯᓐᓂ ᐊᕕᑦᑐᖅᓯᒪᔪᓂᓗ ᐅᑭᐅᖅᑕᖅᑐᒥ 
ᑲᑎᒪᓂᐅᓂᐊᖅᑐᒥ ᑕᒫᓂ ᐋᒋᔅᖑᓕᖅᑲᑦ ᑕᕝᕗᖓ 
ᐱᓕᕆᐊᕆᕙᓪᓕᐊᒐᓱᓪᓗᒍ ᖃᓄᖅ 
ᕿᓂᕋᓱᓐᓂᐊᕐᓗᑕ ᐋᖅᑭᒍᑎᒃᓴᐅᔪᓂᒃ 
ᖃᑦᑏᓐᓇᕈᖅᐸᓪᓕᐊᓂᖏᓐᓄᑦ 
ᑮᓐᓇᐅᔭᖃᖅᑎᑕᐅᓂᕐᒧᑦ. 
 
ᑕᒪᓐᓇ ᐱᕕᔾᔪᐊᖑᓐᖑᓱᒻᒪᑦ ᓄᓇᕗᒻᒧᑦ ᑕᐃᒃᑯᐊᓗ 
ᑕᐃᒫᓴᐃᓐᓇᖅ ᐊᑦᑐᐃᓂᖃᕐᓂᐊᕐᒥᒪᑦ ᑕᒫᓂ 
ᑲᓇᑕᓕᒫᒥ. ᐅᕙᒍᑦ ᐃᑉᐱᒋᓗᐊᓐᖑᐊᕐᓂᐊᕐᕋᑦᑎᒍ 
ᑕᒫᓂ ᓄᓇᕗᒻᒥ, ᓄᓇᑦᑎᐊᕐᒥᓗ, ᔫᑳᓐᒥᓗ.  
 
ᑕᒪᓐᓇ ᑲᒪᒋᕙᓪᓕᐊᓇᓱᐊᖅᑕᕗᑦ ᒥᓂᔅᑕ ᕕᓐᓕᓗ, 
ᑲᓇᑕᒥ ᐃᓪᓗᓕᕆᔨᕐᔪᐊᑯᓐᓂ ᕿᓂᕋᓱᒃᑐᑕ ᖃᓄᖅ  
ᒪᑭᒪᔾᔪᑎᒋᔭᕆᐊᖃᕐᓂᐊᖅᑕᖏᑦ ᖃᓄᖅ  

ᐊᑭᓕᖅᓱᕋᓱᖃᑦᑕᓛᕐᒪᖔᑦᑎᒍ.  
 
ᐃᒡᓗᓕᕆᓂᕐᒧᑦ ᐸᐸᑦᑎᔨᒃᑯᑎᒍᑦ ᑕᕝᕘᓇᓗ ᓄᑖᓂᑦ 
ᑮᓇᐅᔭᒃᓴᓂᑦ ᐱᒃᑲᓐᓂᕈᒫᓐᓂᐊᐸᓪᓚᐃᒐᓗᐊᖅᑐᒍᑦ 
1,000-ᓂᒃ ᑕᐃᓐᓇ ᑎᑭᓐᓇᓱᑦᑎᓪᓗᒍ ᑭᓯᐊᓂ 
$20,000-ᓂᒃ ᒪᑭᒪᔾᔪᑎᖃᕆᐊᖃᕐᓂᐊᖅᐸᑦ 
ᑮᓇᐅᔭᓂᒃ ᐱᔭᕆᐊᖃᕐᓂᐊᕐᕋᑦᑕ ᓇᑭᒃᑭᐊᖅ. 
ᖃᐅᔨᒪᓪᓗᑎᓪᓗ ᑕᒪᓐᓇ ᐃᓱᒫᓗᒍᑎᒋᒐᑦᑎᒍ ᑕᒫᓂ 
ᓄᓇᕗᑦᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑯᓂᓕᕐᒧᑦ ᒪᓕᒐᓕᐅᖅᑎ, 
ᒥᔅᑕ ᓂᓐᖓᖅ. 
 
ᐊᐱᖅᑯᑦ 039 - 3(2): ᑐᓴᒐᒃᓴᖅ H1N1 

ᓄᕙᓐᓇᒧᑦ (ᓂᓐᖓᖅ)  
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ ᒥᓂᔅᑕᒧᑦ 
ᐊᐱᕆᔪᒪᓪᓗᖓ. 
 
ᐃᑉᐸᔅᓴᖅ ᑲᑎᒪᑎᓪᓗᑕ ᑲᑎᒪᕕᑐᐃᓐᓇᕐᒥᒃ, 
Committee of the Whole, ᑕᐃᓐᓇ 
ᐃᓱᐊᖅᖤᐃᔨ ᐅᖃᓚᐅᕐᒪᑦ ᑕᒪᑐᒧᖓ Swine Virus 
ᐋᓐᓂᐊᓂᐅᓂᕋᖅᑕᐅᔪᒧᑦ. ᑕᐃᒪᒎᖅ ᓄᓇᕗᒻᒥ 
ᒫᓐᓇ ᖁᐊᖅᓵᓇᓗᐊᖅᑑᔮᖏᒻᒪᑦ 
ᐋᓐᓂᐊᕋᓗᐊᖅᖢᑎᒃ ᑕᒪᑐᒧᖓ 
ᐋᓐᓂᐊᕕᓕᐊᖃᑦᑕᖅᖢᑎᒃ ᐊᒻᒪᓗ ᑐᐊᕕᓐᓇᑐᒃᑯᑦ 
ᐊᐅᓚᖅᑐᖃᕆᐊᖃᑦᑑᔮᓚᐅᕐᕋᓂ. 
ᖁᐊᖅᓵᓇᓗᐊᖅᑑᔮᖏᒻᒪᑦ ᑕᒪᓐᓇ ᐅᖃᐅᓯᐊᒍᑦ 
ᑕᐃᒪᓐᓇ ᖁᔭᓐᓇᒦᖅᐳᖓ. 
 
ᑭᓯᐊᓂ ᐊᐱᕆᔪᒪᔭᕋ: ᒐᕙᒪᓪᓕ ᑖᒃᑯᐊ 
ᒐᕙᒪᓪᓚᑦᑖᓂᓛᒃ ᑕᐃᒪ ᔫᓂ ᔪᓚᐃᖑᓐᓂᐊᓕᕐᒪᑦ 
ᐊᕙᒻᒧᑕᖅᑕᐃᓕᓚᐅᑲᓚᐅᕐᓂᐊᖅᐳᒍᖅᑲᐃ ᓄᓇᕗᑦ 
ᐃᓗᐊᓂ ᐊᖏᕐᕋᐅᒍᑦᑕ ᓄᓇᓕᓐᓄᑦ 
ᑲᑎᒪᕕᔾᔪᐊᕆᐊᖅᑐᕐᓗᑕ ᑕᒪᓐᓇᖃᐃ 
ᐃᓱᒪᒋᔭᐅᕗᖅ? 
 
ᑐᓴᐅᒪᑦᓯᐊᖅᑑᒐᓗᐊᖅᑐᒍᑦ ᐃᖢᐊᖅᓴᐃᔨᒥᒃ 
ᑐᓴᖅᑎᑕᐅᓕᕋᑦᑕ 
ᖁᐊᖅᓵᓇᖅᑐᓪᓚᕆᖅᑕᖃᖏᒪᓐᖒᖅ. ᐄ, ᑐᑭᓯᔪᖓ, 
ᖁᔭᓐᓇᒦᖅᖢᖓᓗ. ᑭᓯᐊᓂ ᐊᐱᕆᔪᒪᔭᕋ ᖃᓄᖅ  

ᑕᐃᒪ ᐅᔾᔨᖅᓱᒃᑲᓐᓂᕆᐊᖃᕐᓂᐊᖅᐱᑖ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ, 
(ᑐᓵᔨᑎᒍᑦ) ᐊᖓᔪᖅᑳᖅ ᑕᒑᖅ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. ᐄ, 
ᖁᔭᓐᓇᒦᒃ, ᑖᓐᓇ ᐊᐱᖅᑯᑎᒋᔭᐃᑦ. ᐃᒻᒪᖄ ᑕᐃᒪ 
ᐅᓪᓛᖅᑕᐅᖅ ᑕᐃᒪ Press Conference-
ᖃᖅᑲᐅᒐᓐᓄᑦ Dr. ᓲᐳᓪᓗ ᐊᒻᒪ ᑐᖏᓕᕋ 
ᐃᓚᐅᓪᓗᓂ. ᑕᐃᒪ ᐃᑉᐸᔅᓴᖅ ᑕᐃᑲᓂ 
ᑲᑎᒪᑐᐃᓐᓇᖅᑎᓪᓗᑕ ᑐᓴᓚᐅᕋᑦᓯ ᑕᐃᒪ 25-
ᖑᓚᐅᕐᒪᑕ ᐃᑉᐸᔅᓴᖅ ᐅᖓᑖᓂᒥᒃ ᐱᒋᐊᖅᖢᒋᑦ 
ᐃᓛᒃ ᑐᓴᕐᓂᑯᕗᑦ. ᑭᓯᐊᓂ ᐅᓐᓄᐊᖅ, ᑕᐃᒪ ᑖᓐᓇ 
update-ᖃᐅᒐᑦᑎᒍ ᓄᑖᓐᖑᕆᐊᖅᖢᓂ ᑕᐃᒪ 
ᓄᓇᕗᑦᒥ 53-ᖑᓕᖅᑐᑦ ᑕᐃᒪᐃᑦᑐᖃᑦᑐᑦ 
ᖃᓂᒪᓂᖃᑦᑐᑦ ᑕᒪᑐᒧᖓ ᓄᕙᓐᓇᕐᒧᑦ.  
 
ᑭᓯᐊᓂ ᐅᖃᕈᓐᓇᖅᑐᒍᓪᓕ ᒫᓐᓇᐅᑎᓪᓗᒍ 
ᒐᕙᒪᒃᑯᑎᒍᑦ ᑕᐃᒫᒃ ᐃᓱᒪᒋᔭᖃᓐᖏᑦᑐᒍᑦ. ᑕᐃᒃᑯᐊ 
ᐱᓕᕆᖃᑎᒌᓐᓇᕋᑦᑎᒍᑦ ᑲᓇᑕ Health Council, 
ᑲᓇᑕᓕᒫᒧᑦ ᑐᕌᖅᑐᒧᑦ ᑭᓯᐊᓂ ᑕᐃᒪ ᒪᓕᒐᕐᒥᒃ, 
ᐃᓛᒃ ᐋᖅᑭᒋᐊᖅᐸᑕ ᒪᓕᒋᐊᕋᔭᖅᖢᑕᐅᖃᑦᑕᕐᒪᑦ. 
ᐊᒻᒪᓗ ᓯᓚᖅᔪᐊᕐᓕᒫᒧᑦ ᑕᐃᓐᓇ ᐅᓗᕆᐊᓇᕐᓂᖓ 
ᓲᕐᓗ ᑐᒡᓕᐊᓃᑎᑕᐅᓪᓗᓂ, ᓇᒻᒪ 5-ᒦᒪᒡᒎᖅ 
ᑭᓯᐊᓂ ᑕᐃᒃᑯᐊ ᑐᓴᖅᐸᓕᐊᓪᓗᒋᑦ ᑕᐃᓐᓇ 
ᓅᑕᐅᑐᐃᓐᓇᕆᐊᖃᕐᓂᖓᓂᑦ ᑐᓴᖃᑦᑕᐅᑎᒃᑯᑦ 
ᑐᓴᖅᑲᐅᓪᓗᑕ. ᐃᒻᒪᖄ 
ᖁᕝᕙᕆᐊᖅᑕᐅᑐᐃᓐᓇᕆᐊᓕᒃ.  
 
ᑭᓯᐊᓂ ᒫᓐᓇᐅᑎᓪᓗᒍ ᐅᖃᕈᓐᓇᖅᑐᒍᑦ ᑕᒪᒃᑯᐊ 
ᐃᖏᕐᕋᖃᑦᑕᖅᑐᑦ ᐃᓱᒪᒥᓐᓂᒃ, ᐃᓱᒪᔅᓱᕐᒪᑕ 
ᖃᓄᐃᓕᖓᔪᒪᒻᒪᖔᕐᒥᒃ ᐅᕙᒍᓪᓕ ᒐᕙᒪᒃᑯᑎᒍᑦ 
ᖃᓄᖅᑑᖅᓯᒪᖏᑕᕗᑦ ᓱᓕ ᑭᓯᐊᓂ ᑕᒪᓐᓇ. 
ᓈᓚᒃᑲᑦᑕ ᑕᐃᒃᑯᓂᖓ Medical ᑕᒪᒃᑯᐊ Health 
Officials ᑕᐃᒃᑯᐊ ᐊᑐᓕᖁᔭᓕᐅᖅᐸᑕ ᑭᓯᐊᓂ 
ᐊᐅᓚᑦᔭᒋᐊᕋᔭᖅᑐᒍᑦ. ᒫᓐᓇᐅᑎᓪᓗᒍ ᓱᓕ 
ᑕᐃᒪᐃᓕᖓᖏᑦᑐᒍᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᒻᒪᑦᑕᐅᖅ 
ᖁᔭᓐᓇᒦᒃ, ᒥᔅᑕ ᓂᓐᖓᖅ. (ᑐᓵᔨᑎᒍᑦ) ᐅᖃᐅᓯᒃᑯᑦ 
ᐊᐱᖅᑯᑏᑦ. ᕿᑭᖅᑖᓘᑉ ᓂᒋᐊᓄᑦ ᒪᓕᒐᓕᐅᖅᑎ, 
ᒥᔅᑕ ᓯᐊᓪ. 

ᐊᐱᖅᑯᑦ 040 - 3(2): ᐃᓪᓗᒃᓴᓄᑦ 

ᐊᑭᑦᑐᕋᐅᑎᓂᖅ ᑭᓐᖓᕐᓄᑦ (ᓯᐊᓪ) 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 
ᐃᓪᓗᓕᕆᔨᕐᔪᐊᑯᓐᓄᑦ ᐅᓪᓗᒋᕙᓪᓚᐃᒻᒪᒍ. ᑖᓐᓇ 
ᑭᐅᔾᔪᑎᖓ ᐊᑯᓂᐅᖅᑲᐅᔫᒐᓗᐊᖅ, ᑭᓯᐊᓂ. . .  
 
ᓄᑖᑦ ᐃᓪᓗᓕᐊᖑᓂᐊᖅᑐᑦ ᐃᒻᒥᒃᑰᖓᔪᑦ ᑭᓐᖓᕐᓂ 
9-ᖑᒻᒪᑕ ᐃᒻᒥᒃᑰᓕᖓᔪᐃᑦ ᐃᓪᓗᒃᓴᐅᔪᑦ. 
ᓴᓇᒪᕙᒌᖅᑐᑦ ᓴᓇᒪᕙᒌᖅᑐᖅ ᒪᑭᑐᐃᓐᓇᕆᐊᓕᒃ 
ᐊᑕᐅᓯᕐᒧᑦ ᑳᓐᑐᕌᒃᑖᑎᑦᑎᓚᐅᖅᐸ ᐅᕝᕙᓗ 
ᓇᓚᐅᑦᓵᑎᑦᑎᓚᐅᖅᐸᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑲᒪᒋᔭᓕᒃ ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ, 
ᐊᖓᔪᖅᑳᖅ ᕼᐊᓐᑐ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᐅᓯᖃᕈᕕᑦ ᑕᐃᒃᑯᐊ ᓄᑖᑦ 
ᐃᓪᓗᓕᐊᖑᓂᐊᖅᑐᑦ $100 ᒥᓕᐊᓐᓂᒃ ᑮᓇᐅᔭᓂᒃ 
ᐊᑐᕐᓗᑎᒃ ᐃᓪᓗᓕᕆᔨᕐᔪᐊᒃᑯᓐᓂᒃ 
ᐊᑐᖅᑕᐅᓂᐊᖅᑐᑦ ᒐᕙᒪᑐᖃᒃᑯᓃᓐᖔᖅᑐᓂᒃ, 
ᓇᓗᓇᐃᖅᓯᑲᓐᓂᕈᒪᔪᖓ ᑖᒃᑯᐊ 
ᓴᓇᕙᒌᖅᓯᒪᓐᖏᑑᒐᓗᐊᓄᒃᑯᐊ ᓲᕐᓗ, ᐊᑭᓐᓇᐃᑦ 
ᐃᑭᐊᖅᑎᓕᖅᓯᒪᔪᑦ.  
 
ᑕᐃᒫᒃ ᑎᑭᑎᑕᐅᕙᒻᒪᑕ ᐊᑭᓐᓇᑐᐃᓐᓇᐅᓪᓗᑎᒃ 
ᐃᑭᐊᖅᑎᖃᖅᑐᑎᒃ, ᐱᔭᕆᐊᑐᔪᕈᓗᐃᑦ ᓱᓕ 
ᓴᓇᒋᐊᖏᑦ. ᒪᑭᒋᐊᖏᑦ ᓄᓇᓕᓐᓃᓕᖅᑎᓪᓗᒋᑦ 
ᒪᑭᑕᐅᒍᑎᒃ. ᕿᓚᒥᑯᓗᒃ, 
ᐊᕙᓗᔭᐅᑦᓯᐊᑐᐃᓐᓇᕐᓗᓂ ᐃᓪᓗᓕᐊᖑᓗᓂ 
ᖁᓕᓕᖅᑕᐅᓗᓂ, ᐃᓗᓕᐅᑲᐅᑎᒋᓯᒪᔪᒪᒻᒪᑕ 
ᐅᑭᐅᒧᑦ ᓈᒻᒪᓈᕋᓱᐊᖅᑐᒍ.  
 

ᑖᒃᑯᐊᓗ ᓇᓚᐅᑦᓵᕐᓂᒃᑯᑦ 
ᑳᓐᑐᕌᒃᑎᑦᑎᓂᐅᓚᐅᖅᑐᖅ ᓴᖅᑭᓚᐅᓐᖏᒻᒪᑦ ᓱᓕ, 
ᑭᓯᐊᓂ ᐅᖃᐅᑎᔪᓐᓇᖅᑕᕋ ᒪᓕᒐᓕᐅᖅᑎ. ᓄᓇᕗᒥ 
ᐃᓪᓗᓕᕆᔨᕐᔪᐊᒃᑯᑦ ᑭᒃᑯᑐᐃᓐᓇᕐᓄᑦ ᓴᖅᑮᓚᖓᒻᒪᑕ 
ᒪᓂᒪᓵᕆᓗᑎᒃ ᑳᓐᑐᕌᒃᑖᕋᓱᐊᕈᒪᔪᓄᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᓪᓕᐊᑦ 
ᑲᒻᐸᓂᐅᔪᑦ ᓇᓚᐅᑦᓵᖃᑕᐅᔪᓐᓇᖅᑑᑦ 
ᑳᓐᑐᕌᒃᑖᕋᓱᐊᕐᓗᑏᒃ ᑕᐃᒪᐃᑦᑐᓕᐅᓲᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᐃᒫᖑᔾᔮᓐᖏᑦᑐᖅ ᑐᑦᓯᕋᐅᑎᓕᐅᓚᖓᔪᑦ 
ᓇᓚᐅᑦᓵᖃᑕᐅᔾᔮᓐᖏᑦᑐᑦ ᑳᓐᑐᕌᒃᑖᕋᓱᓪᓗᑎᒃ.  
 
ᐅᕙᒍᖔᖅ ᒪᓂᒪᔅᓴᐃᓚᖓᒐᑦᑕ 
ᑳᓐᑐᕌᒃᑖᕋᓱᐊᕈᒪᔪᓄᑦ ᑐᑦᓯᕋᐅᑎᓕᐅᖅᑐᖃᕈᒪᑉᐸᑦ. 
ᐅᕙᑦᑎᓐᓄᑦ ᑐᒃᓯᕋᕆᐊᖃᓚᖓᒻᒪᑕ 
ᑳᓐᑐᕌᒃᑖᖃᑕᐅᒐᓱᐊᓛᕈᒪᔪᒎᓚᔪᓂᒃ. ᑕᐃᒃᑯᐊ 
ᕿᒥᕐᕈᓇᓚᐅᕐᓗᑎᒍᑦ ᕿᒥᕐᕈᒋᐊᖃᓛᕋᑦᑎᒍ ᖃᓄᖅ 
ᐃᓪᓗᓕᐅᕋᔭᓐᖑᐊᕐᒪᖔᑕᓕ ᑲᒻᐸᓂᖁᑎᖏᑦ 
ᕿᒥᕐᕈᓇᒐᔭᕋᑦᑎᒍ ᖃᓄᐃᓕᐅᕋᔭᕐᒪᖔᑦᑕ.  
 
ᑖᓐᓇ ᑭᒃᑯᑐᐃᓐᓇᕐᓄᑦ ᒪᑐᐃᓐᖔᑦᓯᐊᕐᓗᓂ 
ᓇᓚᐅᑦᓵᑎᑦᓯᓚᖓᒐᑦᑕ ᑳᓐᑐᕌᑦᓴᓂᒃ ᑕᐃᒫᒃ 
ᓯᕗᓂᐊᒍᑦ ᒪᓂᒪᓴᐃᓚᕿᕗᒍᑦ ᑳᓐᑐᕌᒃᑖᕋᓱᐊᕈᒪᔪᑦ 
ᑐᑦᓯᕋᖅᑳᖁᓪᓗᒋᑦ, ᐱᕕᖃᑦᓯᐊᓛᕐᖓᑕ 
ᕿᒥᕐᕈᓇᓕᕈᑦᑎᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ 
ᐃᐊᓕᐊᑦ. 

ᐊᐱᖅᑯᑦ 041 - 3(2): ᐃᒃᐱᐊᕐᔪᒻᒥ ᐋᓐᓂᐊᕕᒃ 

(ᐃᐊᓕᐊᑦ) 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᔅᑕ 
ᐅᑲᓕᖅ ᐅᕙᓃᓐᖏᒻᒪᑦ 
ᐊᐱᖅᓱᕈᓐᓇᓂᖅᓴᐅᕙᓪᓚᐃᔪᖓ.  
 
ᐊᐱᖅᑯᑎᒋᓂᐊᖅᑕᕋ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᒥᓂᔅᑕᖓᓐᓄᑦ, ᒥᔅᑕ ᑰᓕ. 
ᐃᑉᐸᒃᓴᖅ ᓄᓇᕗᒥ ᐃᓕᓴᐃᔨᒃᓴᐃᑦ ᐃᓕᓐᓂᐊᖅᑐᑦ 
ᐃᓱᓖᑎᓪᓗᒋᑦ. ᐅᕙᓃᓚᐅᓐᖏᓐᓇᒪ 
ᑭᓐᖑᒪᔭᑦᓴᕆᓚᐅᖅᑕᓐᖓ.  
 
ᐊᐱᖅᑯᑎᒋᓂᐊᖅᑕᕋᓕ ᐃᑉᐱᐊᖅᔪᒻᒥ ᐋᓐᓂᐊᕐᕕᒃ. 
ᒫᑦᓯᐅᑎᓪᓗᒍ, ᐊᑭᑐᔫᑎᓄᑦ ᐸᕐᓇᐅᑎᓕᐅᖅᑎᓪᓗᑕ 
ᒫᑦᓯ 31-ᖑᑎᓪᓗᒍ ᒥᓂᔅᑕ 
ᖃᐅᔨᒃᑲᐃᓚᖓᓚᐅᖅᓯᒪᒻᒪᑦ ᐅᕙᑦᑎᓐᓂᒃ, 
ᖃᓄᐃᓕᖓᓕᕐᒪᖔᖅ ᐃᓪᓗᑦᓴᐅᑉ ᓴᓇᒪᓂᖓ. 
ᑎᑎᕋᐅᔭᖅᓯᒪᓂᖓ ᐋᓐᓂᐊᕕᑦᓴᐅᑉ, 
ᖃᓄᐃᓕᖓᓕᕐᒪᖔᖅ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ, 
ᐊᖓᔪᖅᑳᖅ ᑕᒑᖅ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᒪᓕᒐᓕᐅᖅᑎᐅᖃᑎᕗᑦ ᑕᒫᓃᓐᖏᓐᓂᖓ 
ᐅᒡᒍᕆᓚᐅᕋᑦᑎᒍ. 15 ᒥᓂᑦᓯᐅᖅᑰᖅᑐᒥᒡᓘᓐᓃᑦ 
ᐱᐊᓂᒃᓵᓕᓚᐅᖅᑐᖅ ᑕᒫᓃᓐᖏᓐᓂᖓ.  
 
>>ᐃᓪᓚᖅᑐᑦ 
 
ᑭᓯᐊᓂ ᐅᑉᓗᒥ ᐅᖃᕈᓐᓇᖅᑐᒍᑦ ᑕᒫᓃᓕᕐᒪᑦ 
ᐱᐊᓂᒃᐸᓪᓕᐊᓕᖅᑐᖅ ᐅᖃᐅᓯᒃᓴᖓ.  
 
ᑕᐃᓐᓇᓕ ᐅᖃᐅᓯᕆᔭᖓ ᑕᐃᒃᑯᐊ, ᐅᖃᓚᐅᕋᑦᑕ 
ᑕᐃᒪ ᑕᒡᕙᓂ ᑕᖅᑭᐅᓚᐅᖅᑑᑉ ᐱᖃᑖᓂ 
ᐱᐊᓂᒃᓯᒪᓂᐊᕐᓂᕋᓚᐅᕋᑦᑎᒍ ᑭᓯᐊᓂ ᒫᓐᓇᒧᑦ 
ᐅᖃᕈᓐᓇᖏᑦᑐᖓ ᓱᓕ ᖃᖓᒃᑯᑦ ᓴᓇᔭᐅᓛᕐᒪᖔᑕ. 
ᑕᐃᒃᑯᐊ ᓴᓇᒻᒪᖏᑦ ᐱᐊᓂᒃᑕᐅᕙᓪᓕᐊᓕᓚᐅᖅᑐᑦ, 
ᒫᓐᓇ ᐅᑉᓗᒥ ᐅᖃᕈᓐᓇᓐᖏᑦᑐᖓ 
ᓇᓃᓪᓚᑦᑖᕐᒪᖔᑕ. ᑭᓯᐊᓂ ᑲᑎᒪᓂᑦᑎᓐᓂ  
ᐅᖃᐅᑎᔪᒪᓂᐊᖅᑕᕋ 
ᓴᓇᒻᒪᓕᐅᖅᑕᐅᕙᓪᓕᐊᓂᖓᓄᑦ  

ᖃᓄᐃᓕᖓᕐᒪᖔᑕ ᖃᐅᔨᒋᐊᒃᑲᓐᓂᓚᐅᕐᓗᒍ. 
(ᑐᓵᔨᑎᒍᑦ) ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᓪᓗ ᐱᓂᐊᕐᓂᕋᕋᕕᑦ. ᑐᑭᓯᓯᒪᔭᒃᑯᑦ 
ᐊᐃᐳᕈ 1-ᒥ ᐱᔭᕇᖅᓯᒪᓂᐊᖅᑰᔨᓚᐅᖅᓯᒪᒻᒪᑕ 
ᑖᓐᓇ ᐊᐱᖅᑯᑎᒋᓂᐊᓕᖅᑲᐅᒻᒥᔭᕋ ᐅᖃᐅᓰᑦ 
ᒥᔅᓵᓄᑦ ᓄᓇᓕᓐᓂᒃ ᐅᖃᖃᑎᖃᓚᐅᕐᓗᑎᒃ 
ᑎᑎᕋᐅᔭᕐᓂᐊᔪᒻᒪᑕ ᐃᓪᓗᒃᓴᐃᑦ ᓴᓇᒪᓂᖏᓐᓂᒃ. 
ᑕᐃᒪᐃᓕᐅᕐᓂᐊᖅᐱᓯ ᓱᓖᑦ ᐅᓪᓗᐃᑦ ᐅᓪᓗᖏᓪᓗ? 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. ᐄ, 
ᑖᓐᓇ ᖃᐅᔨᒋᐊᒃᑲᓂᕐᓂᐊᖅᑕᕋ ᑕᐃᒃᑯᐊ 
ᓄᓇᓕᖕᓅᖓᐅᔭᕆᐊᖃᓚᐅᕐᒪᑕ 
ᑕᒃᐸᐅᓐᖓᐅᓚᐅᖅᑐᒃᓴᐅᕗᑦ ᑭᓯᐊᓂ 
ᑐᑭᓯᒋᐊᑦᑎᐊᕐᓚᐅᕐᓗᒍ ᐊᑕᐅᑦᑎᒃᑯ 
ᐅᓂᒃᑳᒃᑲᓐᓂᕐᓂᐊᖅᐸᕋ ᑖᒃᓱᒧᖓ ᒪᓕᒐᓕᐅᖅᑎᒧᑦ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹᓂᒃ 
ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, 
ᖁᔭᓐᓇᒦᓪᓗ ᒥᓂᔅᑕ ᑭᐅᔪᓐᓇᕋᑖᕋᕕᑦ. 
ᐊᑲᐃᓪᓕᐅᕈᑎᒐᓂᓪᓕ ᑕᐃᒫᑦᑕᐅᖅ ᒥᔅᑕ ᓯᐅᓪ 
ᐅᖃᐅᓯᕆᖅᑲᐅᔭᖓᑐᑦ ᐋᓐᓂᐊᕕᒃ ᑕᐃᓐᓇ 
ᐱᔾᔪᑎᒋᓪᓗᒍ ᒥᓂᔅᑕ ᑐᑑ ᐅᖃᖅᑲᐅᒻᒪᑦ 
ᐱᓕᕆᓂᐊᕐᓂᕋᖅᓯᒪᔪᑦ ᐊᓯᖏᑦ ᐱᓕᕆᕝᕖᑦ 
ᐱᔾᔪᑎᒋᓪᓗᒋᑦ.  
 
ᑕᐃᓐᓇ ᐋᓐᓂᐊᕐᕕᖏᓛᒃ ᐊᔪᐃᓐᓈᕆᔪᒪᒐᓗᐊᕋᒃᑯ 
ᐊᐱᕆᒐᒃᑯ ᒥᓂᔅᑕ, ᑕᑉᐱᑲᓂᖔᖅ ᖃᐅᔨᒋᐊᖁᓪᓗᒍ 
ᐋᓐᓂᐊᓯᐅᖅᑎᕗᑦ ᐊᒃᓱᕈᑦᓯᐊᖅᑐᑎᒃ 
ᐱᓕᕆᖃᑦᑕᕐᒪᑕ  

ᖃᑦᓯᐊᖅᑎᒻᒪᕆᑦᑐᓂ  
ᐋᓐᓂᐊᓯᐅᖅᑎ ᑎᑎᕋᐅᔭᖅᑎᓪᓗᒋᑦ ᐃᓪᓗᒃᓴᐅᑉ 
ᐋᖅᑭᐅᒪᓂᖓᓂᒃ ᑕᒪᐅᖓᖃᑦᑕᓚᐅᕐᖓᑦ 
ᐋᓐᓂᐊᓯᐅᖅᑎ. ᑕᐃᒫᒃ ᐊᔪᐃᓐᓇᕐᓂᖏᓐᓄᑦ 
ᐱᓕᕆᐊᒻᒥᓂᒃ ᑕᕝᕙ ᐊᔭᐅᕆᔪᒪᕗᖓ ᒥᓂᔅᑕᒧᑦ 
ᐅᖃᕈᒪᓪᓗᖓ ᐊᓐᓂᐊᕕᑦᓴᖅ ᓄᓇᑦᑎᓐᓂᒃ 
ᐊᔪᐃᓐᓈᕆᔪᒪᓪᓗᒍ.  
 
ᑖᒃᑯᐊ ᒐᕙᒪᐃᑦ ᓯᕗᓪᓕᐅᔾᔭᐅᒋᐊᓕᓐᓂᒃ 
ᐅᖃᐅᓯᖃᖃᑦᑕᓚᐅᕐᒪᑕ ᑕᐃᒃᑯᐊ ᐱᒐᓲᒻᒪᑕ 
ᐋᓐᓂᐊᕐᕖᑦ ᓴᓇᔭᐅᒋᐊᓖᑦ ᖃᓄᕐᓕ ᑕᐃᒃᑯᐊ 
ᓯᕗᓪᓕᖅᐹᖑᓂᐊᖅᑐᑦ ᓴᓇᔭᐅᒋᐊᓖᑦ 
ᐃᓱᒪᓕᐅᕈᑎᒋᓂᐊᖅᐱᓯᐅᒃ, ᐋᖅᑭᓂᐊᖅᐱᓯᐅᒃ? 
ᑖᓐᓇ ᒥᔅᑕ ᓯᐅᓪᑯᑦ ᐱᑐᖃᐅᓛᖑᒐᓗᐊᖅ ᑭᓯᐊᓂᒃ 
ᑐᒃᓯᕋᐅᑕᐅᓯᒪᖏᒻᒪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᑖᓐᓇ ᐊᐱᖅᑯᑎᑦᑎᐊᕙᒃ ᐊᒻᒪᓗ ᑐᑭᓯᐊᑦᑎᐊᖅᖢᒍ. 
ᑕᐃᒃᑯᐊ ᓄᓇᓖᑦ ᐊᒥᓱᒐᓚᐃᑦ ᑎᓴᒪᐅᓕᕐᒪᑕ 
ᐊᒃᓱᕈᖅᑐᑦ. ᑖᓐᓇ ᑭᓐᖓᐃᑦ ᐃᓚᒋᔭᐅᓪᓗᓂ. 
ᐊᒻᒪᓗ ᑖᒃᑯᐊ ᒥᓂᔅᑑᖃᑎᒃᑲ ᑐᑭᓯᐊᑦᑎᐊᖅᑕᕗᑦ 
ᑖᒃᑯᐊ ᐱᒻᒪᕆᐅᖕᒪᑕ. 
 
ᑭᓯᐊᓂ ᑕᐃᒃᑯᐊ ᓴᓇᒪᓂᖏᑦ 
ᐱᐊᓂᒃᓯᒪᓚᐅᓐᖏᒻᒪᑕ ᐊᕐᕌᓂ. ᑖᒃᑯᐊ 
ᒥᓂᔅᑑᓕᖅᑎᓪᓗᑕ ᐅᑯᐊ ᓄᑖᑦ, 
ᐅᖃᐅᑎᔾᔭᐅᓚᐅᕋᑦᑕ ᑕᒪᒃᑯᐊ, 
ᐊᑭᑐᔪᖅᑑᑎᓕᒫᑦᑎᐊᑦ ᓴᓇᒪᓂᖃᑦᑎᐊᕆᐊᖃᕐᒪᑕ 
ᐊᑭᖏᓐᓂᒃ ᖃᐅᔨᑦᑎᐊᕐᓂᐊᕈᑦᑕ ᑕᐃᒃᑯᓄᖓ. 
 
ᐊᒻᒪᓗ ᑖᒃᑯᐊ ᒪᓕᒐᐃᑦ ᒥᓂᔅᑕ ᑮᓇᐅᔭᓕᕆᓕᕐᒧᑦ 
ᐅᖃᖅᓯᒪᒻᒪᑦ ᓴᓇᒪᓂᖏᑦ ᑎᑎᕋᐅᔭᖅᓯᒪᓂᖏᑦ 
ᐋᖅᑭᑦᑎᐊᖅᓯᒪᖏᑉᐸᑕ ᑮᓇᐅᔭᓂᒃ ᖃᓄᖅ 
ᐊᖏᑎᒋᔪᓂᒃ ᐊᑐᕋᔭᕐᒪᖔᑦᑕ ᖃᐅᔨᒪᑦᓯᐊᖏᓪᓗᑕ 
ᑕᒪᒃᑯᐊ ᓈᒻᒪᓈᖅᑕᖏᓪᓗᑎᒃ 
ᑕᐃᒪᐃᖏᓐᓇᐅᔭᕋᔭᕐᓂᖏᑦ ᐱᓪᓗᒋᑦ. ᓲᕐᓗ 
ᖃᐅᔨᓴᖅᑕᕗᑦ ᑖᒃᑯᐊ ᐊᑯᓂᐅᓂᖅᓵᕐᔫᔭᖅᑑᒐᓗᐊᖅ 
ᑭᓯᐊᓂ ᐅᖃᕈᓐᓇᖅᑐᒍᑦ ᑖᒃᑯᐊ 
ᐳᐃᒍᖅᓯᒪᓐᖏᑎᐊᖅᑕᕗᑦ. 

ᐊᒻᒪ ᐅᑭᐊᒃᓵᖅ ᐅᖃᕈᒪᒐᓗᐊᖅᑐᒍ ᖃᑦᓯᓂᑭᐊᖅ 
ᐋᓐᓂᐊᕕᖕᒥᒃ ᓴᓇᔭᐅᔪᒥᒃ ᑕᑯᔪᒪᓂᐊᖅᑐᒍᑦ ᑭᓯᐊᓂ 
ᐱᓕᕆᐊᒃᓴᖃᕐᓂᐊᖅᐳᖓ ᐊᖏᔪᒥᒃ ᐊᐅᔭᕐᓘᓐᓃᑦ 
ᑖᒃᑯᐊ ᐅᖃᖃᑎᒋᔭᕆᐊᖃᕐᓂᐊᕋᒃᑭᑦ 
ᐃᖅᑲᓇᐃᔭᖃᑎᒃᑲ. ᓇᓕᐊᒃ ᓯᕗᓪᓕᐅᓂᐊᕐᒪᖔᑦ 
ᐅᑉᓗᒥ ᑭᓯᐊᓂ ᐅᖃᕐᓂᖅ ᐊᔪᖅᑐᒍᑦ 
ᓇᓕᐊᖑᓂᐊᕐᒪᖔᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᓪᓗ ᒥᓂᔅᑕ ᑭᐅᕋᑖᕋᕕᓐ. 
ᓯᕗᓪᓕᖅᐸᐅᔾᔭᐅᒋᐊᓕᓐᓂᒃ ᕿᒥᕐᕈᓂᖅ 
ᐱᔭᕆᐊᑐᒻᒪᑦ. ᒥᓂᔅᑖ ᐅᖃᖃᑎᖃᖅᓯᒪᕚ ᓕᐅᓇ 
ᐊᒡᓘᑲᕐᒥᒃ, ᖃᐅᔨᒋᐊᓚᐅᖅᐲᑦ 
ᐱᖁᔭᓕᐅᖅᑎᕐᔪᐊᖅᑎᓐᓂᒃ ᖃᓄᖅᑑᕈᓐᓇᕐᒪᖔᑦ 
ᒥᓂᔅᑕᐅᓗᓂ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 
ᐃᑲᔪᕈᓐᓇᕐᒪᖔᑦ? 
 
ᒪᑯᓂᖓ ᓄᓇᖃᖅᑳᖅᓯᒪᔪᓂᒃ ᐃᓪᓗᓕᐅᕈᑎᔅᓴᓄᑦ 
ᑮᓇᐅᔭᖅᑕᖃᕐᒪᑦ. ᑕᒪᒃᑯᓂᖓ ᐱᑕᖃᐅᒻᒪᖔᑦ 
ᑖᓐᓇ ᒥᓂᔅᑕ ᐱᖁᔭᓕᐅᖅᑎᑎᓐᓂᒃ 
ᐅᖃᖃᑎᖃᓚᐅᖅᓯᒪᒻᒪᖔᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 
(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᐄ, 
ᐅᖃᖃᑎᒋᔪᓐᓇᖅᑕᕋ ᑖᓐᓇ, ᓂᑉᓕᐅᑎᒋᓯᒪᔭᕗᑦ 
ᑖᒃᑯᐊ ᐋᖅᑭᒃᓯᒪᓂᕐᒧᑦ ᐱᓕᕆᐊᑦ ᓲᕐᓗ ᒪᓕᒃᖢᒋᑦ 
ᑕᐃᑲᓃᖏᒻᒪᑕ ᐋᓐᓂᐊᕕᒃᓴᐃᑦ. ᑭᓯᐊᓂ ᐃᒫᒃ 
ᓯᕗᓪᓕᐅᑎᒥᒃ ᐅᖃᖃᑎᒌᒃᓯᒪᔪᒍᑦ ᑕᒪᒃᑯᓄᖓ 
ᐃᓚᖏᐅᑎᑲᓪᓚᒍᓐᓇᖏᒻᒪᖔᑕ. 
 
ᑭᓯᐊᓂ ᑖᓐᓇ ᐱᓕᕆᐊᕆᒃᑲᓂᕐᓂᐊᖅᑕᕋ ᐊᒻᒪᓗ 
ᐅᖃᖃᑎᒋᒍᒪᓪᓗᒍ ᒥᓂᔅᑕ ᑕᕝᕙᓂ ᑕᖅᑭᐅᔪᒥ 
ᓂᕆᐅᕆᖅᑲᐅᔭᕋᓗᐊᕋ ᑕᐅᓄᖓ 
ᐋᑐᕚᒨᕐᓂᐊᕋᓱᒋᓪᓗᑕ ᑕᐃᒃᑯᐊ ᒥᓂᔅᑕᐃᑦ 
ᑲᑎᒪᔨᖏᑦ, ᐃᓛᒃ ᑕᐃᓐᓇ ᒪᓕᒐᓕᐅᖅᑎᕐᔪᐊᕗᑦ 
ᐅᖃᖃᑎᒋᓪᓚᑦᑖᓐᖏᓐᓇᒃᑯ ᐋᖅᑭᓐᖏᑕᕋ. 



ᐊᐃᑉᐱᖅ, ᔫᓂ 9, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓯᐊᓂ ᐱᓕᕆᕝᕕᒋᔭᑦᑎᒍᑦ ᐅᖃᖅᓯᒪᔪᒍᑦ 
ᐆᑦᑐᒃᑲᓐᓂᕈᒪᔪᒍᑦ ᒐᕙᒪᑐᖃᒃᑯᑦ 
ᐃᑲᔪᕈᓐᓇᕋᔭᓐᖏᒻᒪᖔᑕ ᑕᒪᒃᑯᓄᖓ ᐋᓐᓂᐊᕐᕕᒃ 
ᐅᕙᒍᑦ ᑮᓇᐅᔭᕗᑦ ᓄᓇᕗᑦ ᒐᕙᒪᒥ 
ᐅᖁᒪᐃᑦᓴᓗᐊᓕᒑᒐᑦᑕ ᑕᒪᒃᑯᓄᖓ 
ᑐᐊᕕᕐᓇᖅᑐᓄᑦ. ᑭᓯᐊᓂ ᐅᖃᖃᑎᒋᓂᐊᖅᑕᕗᑦ 
ᑕᐃᓐᓇ ᒥᓂᔅᑕ ᓕᐅᓇ ᐊᒡᓘᒃᑲᖅ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᐊᑎᖁᑎᖃᕈᓐᓃᕋᒪ. . . ᖁᑦᑎᑦᑐᒧᑦ ᒪᓕᒐᓕᐅᖅᑎ, 
ᒥᔅᑕ ᐃᐊᓕᐊᑦ. 
 
ᐊᐱᖅᑯᑦ 042 - 3(2): ᑐᑭᓯᒋᐊᕐᓂᖅ 

ᐅᓪᓗᒥᒨᖓᔪᓂᑦ ᐃᑉᐱᐊᕐᔪᒻᒥ 
ᖃᖓᑕᓲᒃᑯᕕᒃ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 2 
ᒥᓂᑦ 30 ᓴᑲᑐᐃᓐᓇᐅᓚᖓᔪᖅ ᑖᓐᓇ ᐊᐱᖅᑯᑎᒐ. 
ᒥᓂᔅᑕᖓ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ ᐊᖓᔪᖅᑳᖅ ᐲᑕ ᑕᑉᑑᓇᒧᑦ.  
 
ᑖᒃᑯᐊ ᐃᒃᐱᐊᕐᔫᑉ ᒥᑦᑕᕐᕕᖓ ᓴᓇᔭᐅᓯᒪᐃᓐᓇᖅᑐᖅ 
ᐃᑉᐱᐊᖅᔪᒻᒥ, ᐱᓕᕆᐊᑲᓪᓚᐅᓯᒪᓕᕐᖓᑕ ᑖᓐᓇ 
ᓴᓇᔭᐅᓂᖓ ᐅᑕᖅᑭᕕᒃᓴᕐᓗ ᐊᔾᔨᒌᓐᖏᑦᑑᑏᑦ 
ᑕᐃᑲᓂ ᐱᓕᕆᖕᒪᑕ. ᑖᓐᓇ ᐱᐊᓂᒃᑕᐅᕕᒃᓴᖓᓅᑦ 
ᒪᓕᖕᓂᐊᖅᑑᔮᖅᐸ? 
 
ᑎᑎᖅᑲᐅᓯᐊᕐᕕᒋᓚᐅᕋᒃᑯ ᐅᖃᖅᓯᒪᔪᓂᑦ 2010 
ᑎᑭᓯᒪᓕᖅᐸᑦ ᒪᑐᐃᓛᕐᒪᒡᒎᖅ. ᑖᓐᓇ ᖃᖓ 
ᒪᑐᐃᖅᑕᐅᒐᔭᕐᓂᖓᓂᒃ ᒥᑦᑕᕐᕕᒃ ᐅᖃᕆᐊᕈᓐᓇᖅᑲ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ, ᐊᖓᔪᖅᑳᖅ ᐲᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᒃᑯᐊ ᐱᐊᓂᒡᕕᑦᓴᖓ ᓱᓕ 2010. 
ᒪᓕᒐᓕᐅᖅᑎ ᐅᖃᐅᑎᔪᓐᓇᖅᑕᕋᓗᐊᕋ  

2010 ᑎᑭᑉᐸᑦ ᐱᐊᓂᒃᓯᒪᓕᕐᓂᐊᖅᑐᖅ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᑲᐅᓐᖏᓕᐅᕈᑎᖃᖃᑦᑕᖅᓯᒪᒐᑦᑕ ᐃᒪᓐᓇ 
ᑮᓇᐅᔭᖅᑐᓗᐊᓕᖅᑎᓪᓗᒍ ᑕᒪᓐᓇ ᐱᓕᕆᐊᖅ ᓱᓕ 
ᑮᓇᐅᔭᓂᒃ ᐊᑐᕆᐊᖃᖅᑕᒥᓂᒃ ᒪᓕᒃᐸ? ᐄ, ᑖᒃᑯᐊ 
ᒪᓕᒃᑕᐅᓂᐊᖅᑑᔮᖅᐸᑦ ᑲᓇᑕᒥ 
ᐃᖏᕐᕋᔪᓕᕆᔨᒃᑯᓐᓄᑦ ᑖᓐᓇ ᐱᐊᓂᒃᑕᐅᑉᐸᑦ 
ᒥᑦᑕᕐᕕᒃ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑭᖑᓂᑦᑎᓐᓂ ᓂᕆᐅᓇᓐᖏᑦᑐᓂᒃ 
ᓴᖅᑭᖅᑐᖃᖃᑦᑕᓚᐅᕐᒪᑦ ᑕᒪᓐᓇ $3.8 ᒥᓕᐊᓐᒧᑦ 
ᑎᑭᒍᑎᓚᐅᕐᖓᑦ ᑕᒪᓐᓇ ᓴᓇᔭᐅᓂᖓ ᒪᓕᒃᓯᒪᔪᖅ 
ᐱᐊᓂᒃᑕᐅᕕᒃᓴᖓᓂᒃ, 2010 ᐱᐊᓂᒃᓴᐅᕕᒃᓴᓕᒃ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹᓂᒃ 
ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᐊᐱᕆᖅᑲᐅᒐᒪ ᒪᕐᕈᐃᓕᖓᔪᒥᒃ ᖁᔭᓐᓇᒦᒃ 
ᑭᐅᕋᑖᕋᕕᑦ, ᐄ, ᓈᖕᒪᖕᓂᐊᖅᑑᔮᖅᐹ ᑖᒃᑯᐊ 
ᐊᖏᕐᓗᑎᒃ ᑲᓇᑕᒥ ᐃᖏᕐᕋᔪᓕᕆᔨᒃᑯᑦ? 
 
ᑕᐃᒪ ᐃᑉᐸᒃᓴᖅ ᖃᖓᑦᑕᖅᑎᑕᐅᔪᒃᑰᓚᐅᕋᑦᑕ 
ᑕᐃᑯᖓ ᓄᑖᒧᑦ ᒥᑦᑕᕕᖕᒧᑦ ᒥᒍᓐᓇᓚᐅᖅᑐᒍᑦ. 
ᑕᐃᒫᒃ ᐃᓯᖅᓴᖃᒐᓚᒻᒪᑦ ᕿᑎᐊᓂ 
ᐃᑲᔫᑎᒐᔭᖅᑐᒃᓴᐅᒻᒪᑦ  

ᒥᓐᓂᐊᕐᓗᓂ ᖃᖓᑦᑕᓂᐊᕐᓗᓂᓗ ᐃᒪᓐᓇ 
ᑐᑭᒧᐊᓪᓚᕆᓐᖏᒻᒪᑦ. 
 
ᑕᐃᒪ ᖃᐅᔨᒍᒪᕗᖓ ᐅᖃᖅᑲᐅᒻᒪᑦ ᑕᒪᓐᓇ ᓄᓇᐅᑉ 
ᐃᓗᐊᓂ ᖁᐊᖑᓂᖓ ᖃᓄᐃᓐᖏᓐᓂᕋᖅᓱᒍ, 
ᑖᒃᑯᐊ ᑲᓇᑕᒥ ᐃᖏᕐᕋᔪᓕᕆᔨᒃᑯᑦ ᑖᑦᓱᒥᖓ 
ᐊᖏᕈᑎᖃᕐᓂᐊᖅᑑᔮᖅᑲᑦ ᒥᑦᑕᕕᖕᒥᒃ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐄ, ᑖᓐᓇ ᐱᓕᕆᕕᕗᑦ ᓇᓗᔫᔮᓐᖏᑦᑐᖅ 
ᑖᓐᓇ ᒥᑦᑕᕐᕕᒃ ᓇᓗᓇᐃᖅᑕᐅᓂᐊᕐᓂᖓᓂᒃ 
ᐊᖏᕈᑕᐅᓗᓂ ᑲᓇᑕᒥ ᐃᖏᕐᕋᔪᓕᕆᔨᒃᑯᓐᓄᑦ, 
ᐃᒪᓐᓇ, ᐱᓕᕆᕕᑦᑕ ᓴᓇᑐᐃᓐᓇᕋᔭᓐᖏᒻᒪᒍ 
ᐃᒪᓐᓇ, ᐋᖅᑭᑦᓯᐊᕐᓂᐊᖅᑎᓪᓗᒍ 
ᐊᖏᖅᑕᐅᓂᐊᖅᑑᔮᖅᑎᓐᓇᒍ 
ᐃᖏᕐᕋᔪᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᒪᒥᐊᓇᖅ, ᐅᖃᖅᑏ, ᑖᓐᓇ 
ᑭᖑᓪᓕᖅᐹᖑᕙᓪᓚᐃᔪᖅ ᐊᐱᖅᑯᑎᒐ. 
ᐊᐱᕆᔪᒪᒐᓗᐊᖅᑐᖓ ᐅᑎᕆᐊᕈᓐᓇᕐᒪᖔᑦᑕ 
ᑲᑎᒪᔾᔪᑎᒃᓴᖅ 5-ᒧᑦ, ᐃᓕᓴᖅᓯᓂᖅ ᐳᓛᕆᐊᖅᑐᓂᒃ 
ᒪᓕᒐᓕᐅᕐᕕᒻᒧᑦ, ᖃᓄᐃᒃᓴᓐᖏᒃᑯᕕᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᐅᔾᔨᕆᓂᐊᖅᐸᓯ 
ᐊᐱᖅᓱᕐᓇᐅᑉ ᓯᕿᓐᖑᔭᖓᑦ ᐃᓱᓕᓯᒪᓕᕐᒥᒻᒪᑦ. 
ᖁᑦᑎᑦᑐᖅ ᒪᓕᒐᓕᐅᑎᖓ ᐊᐱᕆᒻᒪᑦ 
ᐃᓕᔅᓯᓐᓄᓕᒫᖅ ᐊᖏᖅᑕᐅᔪᒪᓪᓗᓂ ᑲᑎᒪᔾᔪᑎᒃᓴᖅ 
5-ᒧᑦ ᐅᑎᕈᓐᓇᕐᒪᖔᑦᑕ. ᐋᒡᒑᖅᑐᖃᖅᐹ? 
ᐋᒡᒑᖅᑐᖃᓐᖏᒻᒪᑦ. ᑲᔪᓯᑐᐃᓐᓇᓕᕆᑦ, ᒥᔅᑕ 
ᐃᐊᓕᐊᑦ. 
 
ᐅᑎᕐᓂᖅ ᑲᑎᒪᔾᔪᑎᒃᓴᖅ 5-ᒧᑦ: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᓕᑕᖅᓯᔪᒪᑐᐃᓐᓇᖅᑐᖓ ᑕᒡᒐ 
ᐃᓕᓐᓂᐊᖅᑎᑕᖃᒻᒪᑦ ᐃᓄᒃᓲᑉ ᐃᓕᓐᓂᐊᕐᕕᐊᓗᒻᒥ.  

ᒍᓚᐃᑦ 10ᒥ ᐃᓕᓐᓂᐊᖅᑐᑦ ᐊᒻᒪ 
ᐅᖃᕈᓐᓇᑦᑎᐊᕈᓐᓃᖅᑐᑦ… 
 

>>ᐃᓪᓚᖅᑐᑦ 
 

. . . ᑖᒃᑯᐊ ᐃᓕᓐᓂᐊᖅᑐᑦ ᐃᓕᓐᓂᐊᕈᑎᖃᖅᑐᑦ 
ᒫᓐᓇ ᓄᓇᕗᑦ ᒐᕙᒪᖓᓐᓂᒃ. ᑐᓐᖓᓱᒋᑦᓯ. 
ᖁᔭᓐᓇᒦᒃ. 
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᓐᖓᓱᑦᓯᐊᕆᑦᓯ 
ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᒃᓴᖅ 5. ᐃᓕᑕᖅᓯᓂᖅ 
ᐳᓛᕆᐊᖅᑐᓂᒃ ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᒃᓴᖅ 7. 
ᑎᑎᖅᑲᒃᑯᑦ ᐊᐱᖅᑯᑏᑦ. ᒥᔅᑕ ᐊᐅᐸᓗᒃᑐᖅ. 
 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 
 

ᑎᑎᖅᑲᒃᑯᑦ ᐊᐱᖅᑯᑦ 001 - 3(2): 
ᐃᖅᑲᓇᐃᔭᖅᑎᑖᖃᑦᑕᕐᓂᖏᑦ ᓄᓇᕘᑉ 
ᓯᓚᑖᓂᒃ ᐋᓐᓂᐊᓯᐅᖅᑏᑦ (ᐊᐅᐸᓗᒃᑐᖅ) 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑎᑎᖅᑲᑎᒍᑦ ᐊᐱᖅᑯᑎᖃᕋᒪ 
ᐋᓐᓂᐊᖅᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ 
ᐃᖅᑲᓇᐃᔭᖅᑎᑖᖃᑦᑕᕐᓂᖏᑦ ᐋᓐᓂᐊᓯᐅᖅᑏᑦ 
ᑲᑐᔾᔨᖃᑎᒌᖏᑕ ᑎᒥᖁᑎᖏᓐᓂ. ᑖᓐᓇ ᑕᑭᓗᐊᕐᒪᑦ 
ᑕᕝᕗᖓ ᑐᓂᕙᕋ ᑲᑎᒪᔾᔪᑎᓄᑦ 
ᓇᕿᑦᑕᖃᓯᐅᔾᔭᐅᓂᐊᕐᖓᑦ. 
 

1) ᐊᕐᕌᒍᒧᑦ ᐊᑐᓂᑦ ᐱᒋᐊᕐᓗᒍ 1999-2000 
ᑎᑭᓪᓗᒍ 2008-09, ᖃᑦᑎᑦ 
ᑭᖑᕝᕕᑕᖅᑎᐅᔪᑦ ᐋᓐᓂᐊᓯᐅᖅᑎᐅᔪᑦ 
ᑳᓐᑐᕋᒃᑕᐅᓚᐅᖅᐸᑦ ᓄᓇᕗᑦ 
ᒐᕙᒪᒃᑯᖏᓐᓂᑦ? 

 
2) ᐊᑐᓂᑦ ᐊᕐᕌᒍᓂ ᐱᒋᐊᕐᓗᖑ 1999-2000 

ᑎᑭᓪᓗᒍ 2008-09, ᖃᑦᑎᓂᒃ ᑮᓇᐅᔭᓂᒃ 
ᓄᓇᕗᑦ ᒐᕙᒪᒃᑯᖏᑦ ᐊᑐᖅᐸᒃᐸᑦ 
ᑭᖑᕝᕕᑕᖅᑎᐅᔪᓄᑦ ᐋᓐᓂᐊᓯᐅᖅᑎᓄᑦ? 

 
3) ᐊᑐᓂᑦ ᐊᕐᕌᒍᓂ ᐱᒋᐊᕐᓗᖑ 1999-2000 

ᑎᑭᓪᓗᒍ 2008-09, ᖁᔭᓐᓇᒦᕈᓯᐊᓂᒃ 
ᓄᓇᕗᑦ ᒐᕙᒪᒃᑯᖏᑦ ᐊᑭᓖᓚᐅᖅᐸᑦ 
ᑭᖑᕝᕕᑕᖅᑎᐅᔪᓄᑦ ᐋᓐᓂᐊᓯᐅᖅᑎᓄᑦ, 
ᐊᑭᓕᖅᑕᐅᓂᖅᐊᑕ, ᖃᓄᖅ 
ᒥᒃᓴᐅᓴᒃᑕᐅᓚᐅᖅᐸᑦ ᐊᒻᒪ ᖃᓄᕐᓗ 
ᐊᑭᖃᖅᑎᒋᓚᐅᖅᐸ? 



ᐊᐃᑉᐱᖅ, ᔫᓂ 9, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

199 

 
4) ᐊᑐᓂᑦ ᐊᕐᕌᒍᓂ ᐱᒋᐊᕐᓗᖑ 1999-2000 

ᑎᑭᓪᓗᒍ 2008-09 ᐊᕕᒃᑐᕐᓗᒋᑦ 
ᓄᓇᖏᑎᒍᑦ, ᖃᑦᑎᐅᔪᑦ 
ᐃᖅᑲᓇᐃᔮᖑᐃᓐᓇᖅᑐᑦ ᐊᓐᓂᐊᓯᐅᖅᑎᓄᑦ 
ᐃᓄᒃᑕᐅᓯᒪᓚᐅᓐᖏᓚᑦ? 

 
5) ᖃᓄᖅ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗ ᒥᒃᓴᐅᓴᒃᓯᕙᒃᐸᑦ 
ᑲᔪᓯᑦᑎᐊᕐᓂᖃᕋᓗᐊᕐᒪᖔᖅ 
ᐋᓐᓂᐊᓯᐅᖅᑎᖃᕐᓂᕐᒧᑦ ᐊᒻᒪ 
ᐃᖅᑲᓇᐃᔭᖅᑎᑦᑎᓐᓇᕋᓱᐊᕐᓂᕐᒧᑦ 
ᐅᐸᓗᖓᐃᔭᐅᑕᐅᔪᖅ? 

 
6) ᐊᑐᓂᑦ ᐊᕐᕌᒍᓂ ᐱᒋᐊᕐᓗᒍ 1999-2000 

ᑎᑭᓪᓗᒍ 2008-09 ᓄᓇᓕᖏᑎᒍᑦ 
ᐊᒡᒍᕐᓗᒋᑦ, ᖃᑦᓯᐅᓚᐅᖅᐸᑦ ᓘᒃᑖᖑᔪᑦ 
ᐃᖅᑲᓇᐃᔭᖅᑐᑦ ᐅᕝᕙᓗ ᑲᓐᑐᕌᒃᑕᐅᓯᒪᔪᑦ 
ᓄᓇᕗᑦ ᒐᕙᒪᒃᑯᖏᓐᓂᑦ? 

 
7) ᒫᓐᓇᐅᔪᖅ ᖃᓄᐃᓕᐅᕋᓱᐊᖅᐸᑦ 

ᓘᒃᑖᖃᕐᓂᕐᒧᑦ ᐊᒻᒪ ᓄᖅᑲᖅᑎᑕᐃᓕᒪᓂᕐᒧᑦ 
ᓘᒃᑖᖑᔪᓂᒃ ᑕᕝᕙᓐᖓ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ 
ᐃᓄᓕᕆᔨᒃᑯᓐᓂᓪᓗ ᓘᒃᑖᖃᕐᓂᕐᒧᑦ 
ᐃᖅᑲᓇᐃᔭᐃᓐᓇᓂᐊᖅᑐᓂ ᓄᓇᕗᒻᒥ? 

 
8) ᖃᓄᖅ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗ ᖃᐅᔨᕙᒃᐸᑦ 
ᐃᖅᑲᓇᐃᔭᖅᑎᑖᕐᓂᕐᒧᑦ ᐋᓐᓂᐊᓯᐅᖅᑎᓄᑦ 
ᐊᒻᒪ ᓘᒃᑖᖑᔪᓄᑦ ᓄᓇᕗᒻᒥ ᓄᓇᓕᐅᔪᓂ? 

 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᑎᑎᕋᖅᓯᒪᔪᑦ ᐊᐱᖅᑯᑏᑦ. 
ᑲᑎᒪᔾᔪᑎᒃᓴᖅ 8. ᑭᐅᔾᔪᑏᑦ ᑎᑎᕋᖅᓯᒪᔪᓄᑦ 
ᐊᐱᖅᑯᑎᓄᑦ. ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ 
ᒪᑐᐃᖅᓯᒋᐊᕐᖓᐅᑎᒧᑦ. ᑲᑎᒪᔾᔪᑎᒃᓴᖅ 10. 
ᑭᐅᔾᔪᑏᑦ ᑮᓇᐅᔭᖅᑐᕈᑎᔅᓴᐃᑦ ᐅᖃᐅᓯᐅᓂᖏᓐᓄᑦ. 
ᑲᑎᒪᔾᔪᑎᒃᓴᖅ 11. ᑐᒃᓯᕋᐅᑏᑦ ᐊᑎᓕᐅᖅᓯᒪᔪᑦ. 
ᑲᑎᒪᔾᔪᑎᒃᓴᖅ 12. ᐅᓂᒃᑳᖏᑦ ᑲᑎᒪᔨᕋᓛᑦ 
ᑲᑎᒪᔨᕋᓛᖑᑲᐃᓐᓇᖅᑐᓪᓗ. ᑲᑎᒪᔾᔪᑎᒃᓴᖅ 13. 
ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖏᑦ. 
ᑲᑎᒪᔾᔪᑎᒃᓴᖅ 14. ᓴᖅᑭᑕᐅᓂᖏᑦ ᑎᑎᖅᑲᐃᑦ. 
ᒥᔅᑕ ᓯᐊᓪ. 

 
ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 021 - 3(2): 

ᓂᐅᕕᕐᓂᕐᒧᑦ ᐊᑭᖏᑦ ᓱᓇᒃᑯᑖᓄᑦ 
 
ᓯᐊᓪ (ᑐᓵᔨᑎᒍᑦ): ᐃᑲᔪᖅᑕᐅᓪᓗᖓ 
ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑕᖓᓄᑦ ᑖᒃᑯᐊ 
ᑎᑎᖅᑲᐃᑦ ᓴᖅᑭᑎᒍᒪᒐᒃᑭᑦ ᐊᑭᖏᑦ 
ᐱᕈᖅᓰᕕᓯᐅᑏᑦ ᐊᒻᒪᓗ telehandlers-
ᖑᓂᕋᖅᑕᐅᔪᑦ Toromont-ᑯᓐᓂᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᓐᓇ 
ᑎᑎᖅᑲᖅ ᒪᐅᓐᖓᐅᔾᔭᐅᓕ.  
 
ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ ᑯᓱᒐᖅ. 
 
ᓴᖅᑭᑕᐅᔪᖅ ᑎᑎᖅᑲᒃ 022 - 3(2): 

ᓂᐅᕕᕐᓂᕐᒧᑦ ᐱᓕᕆᐊᕐᖑᓚᐅᖅᑐᑦ 
ᐅᓂᒃᑳᖅ, 2007-2008 

 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, ᐅᖃᖅᑏ. 
(ᑐᓵᔨᑎᒍᑦ) ᖁᕕᐊᓱᒃᑲᒪ ᐅᑯᓂᖓ ᓴᖅᑭᑎᑦᓯᒋᐊᖅ: 
 

• ᓂᐅᕕᕐᓂᕐᒧᑦ ᐱᓕᕆᐊᕐᖑᓚᐅᖅᑐᖅ 
ᐅᓂᒃᑳᖅ 2007-08  

 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓴᖅᑭᑕᐅᓂᖏᑦ ᑎᑎᖅᑲᐃᑦ. ᑲᑎᒪᔾᔪᑎᒃᓴᖅ 15. 
ᖃᐅᔨᒃᑲᐃᓂᖅ ᐱᖁᔨᕗᖔᕈᑎᓂᑦ. ᑲᑎᒪᔾᔪᑎᒃᓴᖅ 
16. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. 
ᑲᑎᒪᔾᔪᑎᒃᓴᖅ 17. ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᖅ 
18. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
ᑲᑎᒪᔾᔪᑎᒃᓴᖅ 19. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ 
ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 20. ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 
ᒪᓕᒐᒃᓴᐃᑦ ᐊᓯᖏᓪᓗ. ᒪᓕᒐᒃᓴᖅ 1 ᒥᔅᑕ 
ᓂᖏᐅᖓᓐ ᐃᒃᓯᕙᐅᑕᐅᓗᓂ. 
 
ᐱᒋᐊᓚᐅᓐᖏᓂᑦᑎᓐᓂ 20 ᒥᓂᑦᓯᓂᑦ 
ᓄᖅᑲᖓᑲᐃᓐᓇᕐᓂᐊᖅᑯᒍᑦ. 
 
(ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑎ. 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:04ᒥ ᐊᒻᒪ 
ᑲᑎᒪᔨᕋᓛᑦ ᐱᒋᐊᖅᑐᑎᒃ 15:30ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᓂᖏᐅᖓᓐ): ᐅᓐᓄᒃᓴᒃᑯᑦ. 
(ᑐᓵᔨᑎᒍᑦ) ᑕᐃᒪ ᑲᑎᒪᑐᐃᓐᓇᕐᓂᒃ 
ᐱᒋᐊᖁᓕᕐᒥᒐᒃᑯ. ᑲᑎᒪᑐᐃᓐᓇᖅᑎᓪᓗᑕ ᐅᑯᓂᖓ 
ᐱᓕᕆᐊᒃᓴᖃᖅᑐᒍᑦ: ᒪᓕᒐᒃᓴᖅ 1. ᑲᑎᒪᔨᕋᓛᑦ 
ᖃᓄᐃᑦᑐᒪᕙᑦ? ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑲᔪᓯᒍᒪᔪᒍᑦ ᒪᓕᒐᒃᓴᖅ 1 ᕿᒥᕐᕈᔭᐅᓂᖓᓄᑦ 
ᐊᒻᒪᓗ ᑖᒃᑯᐊ ᓄᓇᓕᓐᓂᑦ ᒐᕙᒪᒃᑯᓐᓄᑦ 
ᐱᔨᑦᑎᖅᑏᑦ ᐊᒻᒪᓗ ᑮᓇᐅᔭᓕᕆᔨᒃᑯᑦ, 
ᐱᔪᓐᓇᖅᓯᒍᑦᑕ ᐃᖅᑲᓇᐃᔭᖅᑐᓕᕆᔨᒃᑯᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᐊᖏᖅᐱᑖ ᑲᔪᓯᓂᐊᕋᑦᑕ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᒪᓕᒐᒃᓴᖅ 01 - ᐃᓚᒋᐊᕈᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2009-
2010 - ᓄᓇᓕᓐᓂᑦ ᐊᒻᒪ ᒐᕙᒃᑯᓐᓂᑦ 
ᐱᔨᑦᑎᕋᖅᑐᓕᕆᔨᒃᑯᑦ - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ 

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐃᑉᐸᒃᓴᖅ ᒥᓂᔅᑕ ᑯᓱᒐᖅ ᒪᑐᐃᖅᓯᔾᔪᑎᒥᓂᒃ 
ᐅᖃᓕᒫᓚᐅᕐᒪᑦ. ᐊᐱᕆᔪᒪᔭᕋ ᒥᓂᔅᑕ ᑯᓱᒐᖅ: 
ᐃᓚᖃᕈᒪᕖᑦ ᑕᑲᓄᖓ ᐊᐱᖅᓱᖅᑕᐅᕕᒻᒧᑦ?  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᐱᓕᕆᔨᒪ ᐃᓚᖏᓐᓂᒃ 
ᓵᑉᓯᓐᓃᖃᑎᖃᕈᒪᕗᖓ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᑲᑎᒪᔨᕋᓛᑦ ᐊᖏᖅᐸᑦ ᑖᒃᑯᐊ 
ᐃᖅᑲᓇᐃᔭᖅᑎᖏᑦ ᐊᐱᖅᓱᖅᑕᐅᕕᒻᒨᕐᓗᑎᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, ᑕᐃᒃᑯᐊ 
ᐃᑎᖅᑎᒍᓐᓇᕈᕕᒋᑦ.  
 
ᖁᔭᓐᓇᒦᒃ. (ᑐᓵᔨᑎᒍᑦ) ᓇᓗᓇᐃᖅᓯᒪᓂᐊᕐᖓᑕ, 
ᒥᓂᔅᑕ ᑯᓱᒐᖅ, ᑖᒃᑯᐊ ᐅᖃᓯᕆᓚᐅᒃᑭᑦ ᑭᒃᑰᒻᒪᖔᑕ 
ᐊᐱᖅᓱᖅᑕᐅᕕᒻᒦᖃᑏᒃᑭᒃ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᑕᒫᓂ ᓵᑉᓯᓐᓃᖃᑎᒌᔮᒃᑲᒃ 
ᑕᓕᖅᐱᖅᓯᓐᓃᑦᑐᖅ ᓵᓐ ᒪᐃᓕ, ᑐᑉᓕᕋ ᐊᒻᒪ 
ᓴᐅᒥᒃᖠᕐᓃᖅᑐᖅ ᑮᓇᐅᔭᓕᕆᓂᕐᒧᑦ ᑐᑭᒧᐊᒃᑎᑦᓯᔨ, 
ᒥᔅᑕ ᒪᐃᒃ ᕌᕝᑐ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 
(ᑐᓵᔨᑎᒍᑦ) ᑖᓐᓇ ᐃᒃᓯᕙᐅᑕᕆᔭᖓ ᓄᓇᓕᓐᓂᑦ 
ᐊᒻᒪ ᐱᕈᖅᐸᓪᓕᐊᔪᓕᕆᓂᕐᒧᑦ 
ᒪᑐᐃᖅᓯᔾᔪᑎᒃᓴᖃᖅᑳ? ᑲᔪᓯᓚᐅᕆᑦ, ᒥᔅᑕ 
ᖁᒻᒧᐊᑦᑐᖅ.  
 
ᖁᒻᒧᐊᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᕕᐊᓱᒃᑐᖓ ᒪᑐᐃᖅᓯᔾᔪᑎᒃᓴᓂᒃ 
ᐅᖃᐅᓯᖃᕆᐊᒃᓴᖅ ᑭᒡᒐᖅᑐᕐᓗᒋᑦ ᑲᑎᒪᔨᕋᓛᑦ 
ᓄᓇᓕᓕᕆᓂᕐᒧᑦ ᐊᒻᒪ ᐱᕙᓪᓕᐊᔪᓕᕆᓂᕐᒧᑦ 
ᕿᒥᕐᕈᓚᐅᖅᑎᓪᓗᒋᑦ 2009-2010-ᒧᑦ 
ᐊᐅᓚᔾᔪᑎᒃᓴᓂᒃ ᐊᑐᕈᒫᖅᑐᓂᒃ ᐊᒻᒪ 
ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖏᑦ ᐱᓕᕆᕝᕕᖓᑦᑕ 
ᓄᓇᓕᓐᓂᑦ ᐊᒻᒪ ᒐᕙᒪᒃᑯᓐᓂᑦ 
ᐱᔨᑦᑎᕋᖅᑐᓕᕆᔨᒃᑯᑦ. 
 
ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᐱᓕᕆᕝᕕᐅᑉ 
ᑐᒃᓯᕋᐅᑎᖏᓐᓂ 2009-2010-ᒧᑦ 
ᐊᐅᓚᔾᔪᑎᒃᓴᖏᓐᓄᑦ ᐋᖅᑭᐅᒪᐃᓐᓇᕈᑎᖏᓐᓄᓪᓗ 
ᐊᑐᕈᒫᖅᑐᑕᖃᖅᑐᑦ $170,723,000-ᓂᒃ 
ᐅᓄᖅᓯᒋᐊᖅᓯᒪᔪᑦ 57 ᐳᓴᓐᑎᓪᓗᐊᒥᒃ ᑕᐃᒪᓐᖓᑦ 
ᓴᖅᑭᑕᐅᓚᐅᖅᓯᒪᖕᒪᑕ ᐱᓕᕆᕝᕕᐅᑉ ᐊᑐᕈᒫᖅᑕᖏᑦ 
2004-2005-ᒧᑦ ᐊᐅᓚᔾᔪᑎᒃᓴᓄᑦ. ᐅᓄᕐᓂᕆᔭᖏᑦ 
ᐃᖅᑲᓇᐃᔭᖅᑎᑦ ᐱᓕᕆᕝᕕᖕᒥ  

ᐅᓄᖅᓯᒋᐊᖅᓯᒪᓕᖅᑐᑦ 330.0-ᖑᓚᐅᖅᑐᑦ 
ᐊᕐᕌᒍᒧᑦ ᐃᖅᑲᓇᐃᔭᖅᑎᐅᔪᑦ 2004-05-ᖑᑎᓪᓗᒍ  
337.0 ᐊᕐᕌᒍᒧᑦ ᐃᖅᑲᓇᐃᔭᖅᑎᑦ ᐊᕐᕌᒍᐊᓂ 
2009-2010.  
 
ᑕᐃᑦᓱᒪᓂ ᒥᓂᔅᑕ ᓵᖓᓄᐊᖅᓯᒪᑎᓪᓗᒍ 
ᑲᑎᒪᔨᕋᓛᖏᑦ, ᑲᑎᒪᔨᐅᖃᑕᐅᔪᑦ ᐅᓄᑲᓪᓚᒃᑐᓂᒃ 
ᐱᒻᒪᕆᐅᔪᓂᒃ ᐱᔾᔪᑎᓂᒃ ᐃᓱᒫᓗᒍᑎᓂᒡᓗ 
ᓴᖅᑭᑦᑎᔪᓐᓇᓚᐅᖅᑐᑦ. 
 
ᐱᓕᕆᕝᕕᖓᑦ ᓄᓇᓕᓐᓂᑦ ᐊᒻᒪ ᒐᕙᒪᒃᑯᓐᓂᑦ 
ᐱᔨᑦᑎᕋᖅᑐᓕᕆᔨᒃᑯᑦ ᑲᒪᒋᔭᖃᖅᐳᑦ ᐸᕐᓇᐃᓂᕐᒥᒃ 
ᓄᓇᕗᑦ ᒐᕙᒪᒃᑯᖏᑕ ᐊᕐᕌᒍᑕᒫᖅᓯᐅᒻᒧᑦ 
ᐅᓂᒃᑳᓕᐊᖏᓐᓂᒃ ᐱᓕᕆᕝᕕᐅᑉ 
ᑳᓐᑐᕌᖃᑦᑕᖅᓯᒪᔭᖏᓐᓄᑦ, ᓂᐅᕕᖅᑕᖏᓐᓄᑦ ᐊᒻᒪ 
ᐊᑐᖅᑐᐊᖅᑕᖏᓐᓄᑦ. ᒫᓐᓇᕐᓂᓴᐅᓂᖅᐹᖑᔪᑦ 
ᐅᓂᒃᑳᓕᐊᑦ, ᐊᕐᕌᒍᐊᓄᑦ 2006-07 ᑐᕌᖓᔪᑦ, 
ᓴᖅᑭᑕᐅᓚᐅᖅᑐᑦ ᒪᓕᒐᓕᐅᕐᕕᖕᒥ ᓄᕕᐱᕆ 7, 
2007-ᖑᑎᓕᖅᑎᓪᓗᒍ. ᑲᑎᒪᔨᐅᖃᑕᐅᔪᑦ 
ᓂᕆᐅᑦᑎᐊᖅᐳᑦ ᓴᖅᑭᑕᐅᓛᕐᓂᐊᕐᓂᖏᓐᓂᒃ 
2007-08 ᐊᒻᒪ 2008-09-ᒧᑦ ᐊᕐᕌᒍᑕᒫᖅᓯᐅᑎᓂᒃ 
ᐅᓂᒃᑳᓕᐊᓂᒃ ᐱᔪᓐᓇᖅᓯᑐᐊᖅᐸᑕ 
ᕿᓚᒻᒥᐅᓂᖅᐹᖑᔪᓐᓇᖅᑐᒃᑯᑦ. ᖁᔭᓐᓇᒦᕈᒪᒻᒥᔭᕋ 
ᒥᓂᔅᑕᐅᔪᖅ ᑕᒪᒃᓱᒥᖓ ᐅᓂᒃᑳᒥᒃ 
ᓴᖅᑭᑎᑦᑎᔭᕇᖅᑲᐅᒻᒪᑦ. ᖁᔭᓐᓇᒦᒃ. 
 
ᐅᓪᓗᒥᒧᑦ ᑎᑭᓪᓗᒍ ᑖᒃᑯᐊ ᐊᕐᕌᒍᑕᒫᖅᓯᐅᑎᑦ 
ᐅᓂᒃᑳᓕᐊᑦ ᐱᖃᓯᐅᔾᔨᓯᒪᖃᑦᑕᖏᒻᒪᑕ 
ᑐᓴᒐᒃᓴᖏᓐᓂᒃ ᓂᐅᕕᖅᑕᐅᔪᓄᑦ, ᑳᓐᑐᕌᒃᑕᐅᔪᓄᑦ 
ᐊᒻᒪ ᐊᑐᖅᑐᐊᖅᑕᖏᓐᓄᑦ ᒐᕙᒪᒃᑯᑦ 
ᑎᒥᖁᑎᒋᔭᖏᑕ ᐊᒻᒪ ᑎᒥᐅᔪᑦ ᐱᓕᕆᕝᕕᖁᑎᖏᑕ, 
ᐱᖃᓯᐅᑎᓪᓗᒍ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ, 
ᓄᓇᕗᒥ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᖓᑦ, ᐊᒻᒪ 
ᓄᓇᕗᒥ ᐱᔅᓂᓯᓄᑦ ᑮᓇᐅᔭᖃᖅᑎᑦᓯᔨᑦ 
ᑯᐊᐳᕇᓴᖓᑦ. ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ 
ᑐᓴᒐᒃᓴᐃᑦ ᑖᒃᑯᓄᖓ ᐱᔾᔪᑎᖃᖅᑐᑦ ᒐᕙᒪᒃᑯᑦ 
ᑎᒥᖁᑎᖏᑕ ᐱᓕᕆᐊᖏᓐᓄᑦ 
ᓴᖅᑭᑕᐅᖃᑦᑕᖁᓪᓗᒋᑦ ᒪᓕᒐᓕᐅᕐᕕᖕᒥ ᐊᕐᕌᒍᑕᒫᑦ. 
 
ᐱᓕᕆᕝᕕᐅᑉ 2009-2010-ᒧᑦ ᐱᓕᕆᐊᒃᓴᖏᓐᓄᑦ 
ᐸᕐᓇᐅᑎᖏᑦ ᐅᖃᖅᓯᒪᕗᑦ ᐃᒪᓐᓇ 
“ᐱᔭᕇᖅᑕᐅᓯᒪᓕᕐᒪᑕ ᕿᒥᕐᕈᓂᐅᔪᑦ ᐃᒻᒥᒧᑦ 
ᐊᒡᕕᐊᕈᑎᖃᕐᓂᕐᒧᑦ ᒪᓕᒐᖅ ᐊᒻᒪ ᓴᓇᓯᒪᓕᖅᑐᑦ 
ᒪᓕᒐᒃᓴᓂᒃ ᐃᓱᒪᒃᓴᖅᓯᐅᕈᑕᐅᓂᐊᕐᒪᑕ. 
ᐱᓕᕆᕝᕕᐅᔪᖅ ᕿᓂᕐᓂᐊᕐᒥᔪᑦ 
ᑐᑭᒧᐊᒍᑎᒃᓴᕆᓂᐊᖅᑕᖏᓐᓂᒃ ᑖᒃᑯᐊ. ᑲᑎᒪᔨᕋᓛᑦ 
ᓂᕆᐅᑦᑎᐊᖅᐳᑦ ᓇᓗᓇᐃᖅᑕᐅᑦᓯᐊᕐᓂᐊᕐᓂᖓᓂᒃ 
ᓇᒧᓐᖓᐅᓂᐊᕐᒪᖔᑕ ᐱᓕᕆᕝᕕᐅᑉ ᐸᕐᓇᐅᑎᖏᑦ 

ᐱᓪᓗᒍ ᒪᓕᒐᒃᓴᖅ, ᑖᒃᑯᐊ ᐊᑐᖅᑕᐅᓂᐊᕐᒪᑕ 
ᕼᐋᒻᒪᓚᐅᔪᓄᑦ ᐊᒻᒪ ᐊᓯᖏᓐᓄᑦ ᑎᒥᐅᔪᓄᑦ. 
 
ᐱᓕᕆᕝᕕᐅᑉ 2008-09-ᒧᑦ ᐱᓕᕆᐊᒃᓴᖏᓐᓄᑦ 
ᐸᕐᓇᐅᑎᖏᑦ ᐅᖃᖅᓯᒪᓚᐅᖅᓯᒪᕗᑦ ᐃᒪᓐᓇ 
ᐅᖃᖅᓯᒪᓚᐅᖅᑐᖅ ᐱᓕᕆᕝᕕᐅᑉ ᕿᒥᕐᕈᓂᖓ 
ᓂᐅᕕᖅᐸᒃᑐᑦ ᓴᐳᒻᒥᔭᐅᓂᖏᓐᓄᑦ ᒪᓕᒐᖅ 
ᑭᖑᕙᕆᐊᖅᑕᐅᓯᒪᓕᕐᒪᑦ. ᐱᓕᕆᕝᕕᐅᑉ 2009-
2010-ᒧᑦ ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖏᑦ 
ᐅᖃᐅᓯᖃᓚᐅᖏᑦᑐᑦ ᑕᒪᑐᒧᖓ. ᑲᑎᒪᔨᕋᓛᑦ 
ᑎᓕᐅᕆᕗᑦ ᐱᓕᕆᕝᕕᒃ ᐃᖅᑲᓇᐃᔭᐃᓐᓇᖁᓪᓗᒍ 
ᑕᒪᑐᒧᖓ ᐊᐅᓚᔾᔭᒃᑕᐅᓯᒪᔪᓄᑦ. 
 
ᐱᓕᕆᕝᕕᐅᑉ 2009-2010-ᒧᑦ ᐱᓕᕆᐊᒃᓴᖏᓐᓄᑦ 
ᐸᕐᓇᐅᑎᖏᑦ ᐅᖃᖅᓯᒪᕗᑦ ᐃᒪᓐᓇ 
“ᐋᖅᑭᒃᓯᓂᐊᕐᒪᑕ ᑎᑎᕋᖅᓯᒪᔪᑎᒍᑦ 
ᑐᓴᕋᓱᐊᕈᑕᐅᓂᐊᖅᑐᓄᑦ ᐸᕐᓇᐅᑎᓂᒃ 
ᐊᒃᑐᖅᑕᐅᓯᒪᔪᓂᑦ ᓴᖅᑭᑦᑎᔪᒪᓪᓗᑎᒃ ᑎᓕᓯᔾᔪᑎᓂᒃ 
ᐃᓗᓐᓇᖏᓐᓄᑦ ᕼᐋᒻᒪᓚᐅᔪᓄᑦ ᐊᑐᕐᓗᑎᒃ 
ᐃᒪᖅᑕᕐᓂᕐᒧᑦ ᒪᓕᒐᕋᓛᖏᑦ.” ᑕᐃᑦᓱᒪᓂ ᒥᓂᔅᑕ 
ᓵᖓᓄᖃᖅᑎᓪᓗᒍ, ᑲᑎᒪᔨᑦ ᐅᖃᐅᔾᔭᐅᓚᐅᖅᓯᒪᔪᑦ 
ᐱᔾᔪᑎᖏᓐᓂᒃ ᑖᒃᑯᐊ ᐊᐅᓚᔾᔭᒃᑕᐅᒋᐊᖅᑐᑦ 
ᐊᑐᐃᓐᓇᐅᑎᑦᓯᓂᖅᓴᐅᖁᓪᓗᒋᑦ “ᓇᖕᒥᓂᖃᕐᓂᕐᒥᒃ 
ᐊᒻᒪ ᑭᐅᔪᓐᓇᕐᓂᖏᓐᓂᒃ” ᕼᐋᒻᒪᓚᐅᔪᓄᑦ 
ᑕᒪᑐᒧᖓ, ᐃᓚᒋᓪᓗᒍ ᐱᐅᓯᒋᐊᖅᑕᐅᓗᑎᒃ 
ᑮᓇᐅᔭᓕᐅᕈᑎᖃᕋᓱᐊᕈᓐᓇᕐᓂᖏᑦ. 
 
ᐱᓕᕆᕝᕕᐅᑉ ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖏᑦ 
ᐅᖃᖅᓯᒪᒋᕗᑦ ᐃᒪᐃᓐᓂᐊᕐᓂᕋᖅᖢᑎᒃ 
“ᓴᓇᓂᐊᕐᒪᑕ ᒪᓕᒐᒃᓴᖏᓐᓂᒃ ᐅᑭᐅᖅᑕᖅᑐᕐᒥ 
ᐃᖅᑲᓇᐃᔭᖅᑎᑦ ᐃᑲᔪᓯᐊᖏᓐᓄᑦ ᐱᔨᑦᓯᕈᑎᑦ 
ᓄᖅᑲᕈᒻᒪᓯᐊᒃᓴᖏᓪᓗ ᓴᐳᒻᒥᔭᐅᓂᖏᓐᓄᑦ ᒪᓕᒐᖅ. 
ᑖᒃᑯᐊ ᐸᕐᓇᐅᑎᐅᔪᑦ ᓴᐳᒻᒥᒃᓯᕈᑎᖃᖏᑦᑐᑦ 
ᐊᑭᓕᒃᓴᖃᕐᕕᐅᔪᓄᑦ; ᑮᓇᐅᔭᑭᒃᓴᕐᓂᖅ ᑕᒪᓐᓇ 
ᐃᓚᒋᔭᖓ ᓱᕋᐃᑐᐃᓐᓇᕆᐊᖃᕐᒪᑦ ᐃᓗᓐᓇᖏᓐᓂᒃ 
ᐸᕐᓇᑎᓂᒃ.”  
 
ᑲᑎᒪᔨᑦ ᖃᐅᔨᒪᕗᑦ ᒪᓕᒐᒃᓴᖅ ᑕᐃᒪᓐᓇ 
ᑕᐃᔭᐅᑎᓪᓗᒍ ᐊᓂᒍᖅᑎᑕᐅᓚᐅᖅᓯᒪᔪᖅ 
ᒪᓕᒐᓕᐅᖅᑎᖏᓐᓄᑦ ᓄᓇᑦᑎᐊ ᒫᑦᓯ 2009-
ᖑᑎᓪᓗᒍ. ᒪᓕᒐᒃᓴᖅ ᐊᒃᑐᐃᓯᒪᕗᖅ ᐃᓗᓕᖏᑦ 
ᑕᒪᒃᑯᓄᖓ ᓄᓇᓕᖕᓂ ᐃᖅᑲᓇᐃᔭᖅᑎᑦ 
ᐃᑲᔪᕈᓯᐊᖏᓐᓄᑦ ᐱᓕᕆᐊᓂᒃ ᓄᒃᑎᕆᓂᕐᒧᑦ 
ᒪᓕᒐᓂᒃ. ᑲᑎᒪᔨᕋᓛᑦ  



ᐊᐃᑉᐱᖅ, ᔫᓂ 9, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓂᕆᐅᑦᑎᐊᖅᑐᑦ ᑕᐃᒃᑯᐊ ᒪᓕᒐᒃᓴᐃᑦ 
ᐊᔾᔨᑲᓴᖏᓐᓂᒃ ᓴᖅᑭᑦᑎᓂᐊᕐᓂᖏᓐᓂᒃ 
ᒪᓕᒐᓕᐅᕐᕕᖕᒥ. 
 
ᐱᓕᕆᕝᕕᐅᑉ ᐊᑐᕈᒫᖅᑕᖏᑦ ᓄᓇᓕᖕᓄᑦ 
ᕼᐋᒻᒪᓚᐅᔪᓄᑦ ᐊᑭᓕᐅᑎᒃᓴᖏᑦ 
ᐅᓄᖅᓯᒋᐊᖅᓯᒪᓕᖅᑐᑦ $46,568,000ᓄᑦ 
ᐊᕐᕌᒍᖓᓂ 2008-09 ᐊᑭᑦᑐᕆᐊᕐᖢᑎᒃ 
$51,979,000-ᓄᑦ ᐊᕐᕌᒍᐊᓂ 2009-2010.  
 
ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᐃᓱᒫᓗᒍᑎᖃᕐᖢᑎᒃ 
ᐱᓕᕆᕝᕕᐅᑉ ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖏᑦ 
ᐅᖃᖅᓯᒪᖕᒪᑕ “ᐃᓗᓐᓇᖏᑦ ᑮᓇᐅᔭᖁᑎᒋᔭᐅᔪᑦ 
ᕼᐋᒻᒪᓚᐅᔪᓄᑦ ᐱᐅᓯᒋᐊᖅᓯᒪᓕᖅᑐᑦ ᐊᕐᕌᒍᑦ 
ᑕᓪᓕᒪᑦ ᑭᖑᓕᕇᒃᑕᖅᑐᑦ ᐃᓗᐊᓂ. ᑭᓯᐊᓂᓕ, 6-
ᖑᔪᑦ ᓄᓇᓕᐅᔪᑦ ᑲᒪᒋᔭᖃᕐᒪᑕ ᐅᓄᕐᓂᖅᓴᐅᔪᓄᑦ 
ᐊᑭᑦᑐᕆᐊᕈᑎᖏᓐᓂᒃ. ᑖᒃᑯᐊ ᐅᓄᑲᓪᓚᒃᑐᓂᒃ 
ᐱᔾᔪᑎᖃᓚᐅᖅᑐᑦ ᒥᒃᖠᒋᐊᖅᐸᓪᓕᐊᑎᓪᓗᒋᑦ 
ᐃᖅᑲᓇᐃᔭᖅᑎᐅᔪᑦ, ᐱᖃᓯᐅᑎᓪᓗᒋᑦ ᑭᓐᖒᒪᔭᐅᔪᑦ, 
ᑮᓇᐅᔭᖅᑐᕈᑎᒃᓴᑦ ᐊᒻᒪ ᐸᕐᓇᐅᑎᒋᔭᐅᓯᒪᔪᑦ 
ᓄᓇᓕᖕᓂ ᐊᑭᓕᐅᑕᐅᓂᐊᕐᓗᑎᒃ, ᐃᓚᖏᑎᒍᑦ 
ᐅᔾᔨᖅᓱᕆᐊᖃᕐᓂᐅᔪᑦ ᓇᓗᓇᕈᓐᓂᖅᑐᑦ 
ᓇᐅᑦᑎᖅᓱᐊᕆᔭᐅᒃᑲᓐᓂᕆᐊᖃᖅᑐᑦ ᐊᒻᒪ ᑲᔪᓯᔪᒃᑯᑦ 
ᕿᒥᕐᕈᓇᒃᑕᐅᔾᔪᑎᖃᕐᓗᑎᒃ.”  
 
ᑲᑎᒪᔨᕋᓛᑦ ᐃᑲᔪᖅᑐᐃᕗᑦ ᐱᓕᕆᕝᕕᖕᒧᑦ 
ᐃᑲᔪᖅᓯᓇᓱᐊᖅᑎᓪᓗᒋᑦ ᕼᐋᒻᒪᓚᐅᔪᓂᒃ 
ᐊᑭᓕᒃᓴᖏᓐᓂᒃ ᐊᑭᓖᓇᓱᐊᕐᓗᑎᒃ. 
 
ᐱᓕᕆᕝᕕᐅᑉ 2009-2010-ᒧᑦ ᐊᐅᓚᔾᔪᑎᓄᑦ 
ᐊᑐᕈᒫᖅᑕᖏᑦ ᐱᖃᓯᐅᔾᔨᓯᒪᕗᑦ $1.5 ᒥᓕᐊᓐᓂᒃ 
ᑮᓇᐅᔭᖅᑖᕆᔭᐅᓂᐊᖅᑐᑦ ᓄᑖᒧᑦ ᓄᒃᑕᐅᑎᓄᑦ 
ᐊᑐᖅᑕᐅᓂᐊᖅᑐᑦ ᐃᓗᐃᒃᑲᐅᓪᓗᑎᒃ 
ᑮᓇᐅᔭᖃᖅᑎᑦᓯᓂᕐᒧᑦ ᐱᓕᕆᐊᒧᑦ. ᑖᓐᓇ 
ᐱᓕᕆᐊᖑᔪᖅ ᐊᑐᐃᓐᓇᐅᑎᑦᓯᓂᐊᖅᑐᖅ 
“ᐊᕐᕌᒍᑕᒫᓐ ᐊᐅᓚᔾᔪᑎᒃᓴᖏᓐᓂᒃ ᑮᓇᐅᔭᓂᒃ 
ᐃᑲᔪᖅᑕᐅᓂᐊᕐᒪᑕ ᓄᓇᓕᐅᔪᑦ ᓄᒃᑕᐅᑎᖏᑦ 
ᐊᑐᖅᑕᐅᓂᒃᓴᖏᑕ ᐸᕐᓇᒃᑕᐅᓂᖏᓐᓄᑦ, 
ᓂᐅᕕᕐᓂᕐᒧᑦ ᐊᒻᒪ ᓴᓇᖃᑦᑕᕐᓂᕐᒧᑦ.” ᑲᑎᒪᔨᕋᓛᑦ 
ᑎᓕᐅᕆᕗᑦ ᐱᓕᕆᕝᕕᖕᒥᒃ 
ᓇᓗᓇᐃᖅᑎᑦᑎᐊᖅᓯᒪᔪᓂᒃ ᑐᓴᒐᒃᓴᓂᒃ 
ᑐᓂᓯᖁᓪᓗᒋᑦ ᕼᐋᒻᒪᓚᐅᔪᓄᑦ ᐃᖏᕐᕋᓂᖓᓂᒃ 
ᐊᑐᖅᑕᐅᔪᓐᓇᖅᑐᒥᒃ ᑮᓇᐅᔭᓂᒃ ᑎᒍᓯᒐᓱᐊᕐᓗᑎᒃ. 
 
ᐱᓕᕆᕝᕕᐅᑉ 2009-2010ᒧᑦ ᐊᑐᕈᒫᕐᓂᐊᕐᑐᑦ 
ᒥᒃᓴᐅᓴᔭᐅᓯᒪᔪᑦ ᐱᖃᓯᐅᔾᔨᓯᒪᒻᒪᑕ $850,000ᓂᒃ 
ᐃᑲᔫᓯᐊᑎᒍᑦ ᑮᓇᐅᔭᖅᑖᕈᑎᐅᕙᑦᑐᓂᒃ ᓄᓇᓕᓐᓄᑦ 
ᓇᓪᓕᐅᒃᑯᒫᖃᐅᑎᓄᑦ ᐊᑭᓕᐅᑎᒃᓴᓂᒃ 

“ᐊᑭᑦᑐᕆᐊᓚᐅᖅᑎᓪᓗᒋᑦ ᐃᓚᖏᓐᓄᑦ 
ᐊᑭᓕᐅᑎᒃᓴᓂᒃ ᑐᕌᖓᔪᓂᒃ ᓄᓇᓖᑦ ᒐᕙᒪᖏᑦᑕ 
ᓇᓪᓕᐅᒃᑯᒫᒃᓴᖏᓐᓄᑦ ᐊᒻᒪ 
ᔭᒐᐃᕙᓪᓕᐊᔪᓐᓃᖁᓪᓗᒋᑦ ᐱᓕᕆᔾᔪᑎᒃᓴᓄᑦ 
ᐱᒋᐊᕈᑎᒃᓴᓂᒃ ᑐᕌᖓᓂᐊᖅᑐᓂᒃ ᐱᓪᓗᐊᑕᓄᑦ 
ᖃᑦᑎᕆᔨᒃᓴᓂᒃ ᐃᓕᓐᓂᐊᖅᑎᑦᓯᓂᖕᒧᑦ ᐊᒻᒪ 
ᐃᑯᐊᓪᓚᒃᑕᐃᓕᑎᑦᓯᓂᖕᒧᑦ ᐃᓕᓐᓂᐊᕈᑎᒃᓴᓂᒃ.” 
ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᑖᑦᓱᒧᖓ 2008-
09ᖑᑎᓪᓗᒍ $200,000ᖑᓚᐅᖅᑐᑦ. ᑲᑎᒪᔨᕋᓛᑦ 
ᐃᑲᔪᖅᑐᐃᒻᒪᑕ ᑖᓐᓇ ᑲᔪᓯᐅᒪᐃᓐᓇᕆᐊᓕᒃ 
ᐃᑲᔪᖅᑐᖅᑕᐅᖁᓪᓗᒍ ᓄᓇᓕᓐᓂ ᒐᕙᒪᓄᑦ 
ᓇᓪᓕᐅᒃᑯᒫᓕᕆᔨᒃᑯᖏᑎᒍᑦ (NAMIX) ᐊᐅᓚᓂᖓᑦ 
ᓇᖕᒥᓂᖅ ᐊᐅᓚᔪᓐᓇᕐᓯᓇᓱᓐᓂᖓᓂ 
ᑮᓇᐅᔭᖃᓕᕈᑎᒃ ᐃᒻᒥᓂᒃ.  
 
ᐃᒃᓯᕙᐅᑖᖅ, ᒥᓂᔅᑕ ᓵᑦᑎᓐᓃᑎᓪᓗᒍ, 
ᒪᓕᒐᓕᐅᖅᑏᑦ ᐊᐱᖅᓱᓚᐅᖅᓯᒪᒻᒪᑕ 
ᖃᓄᐃᓕᖓᓕᕐᒪᖔᑦ ᐃᒥᖅᑕᕐᕕᒃ ᐊᒻᒪ ᑭᓂᖅᑐᒥᒃ 
ᐊᑦᓴᑯᒃᑯᕕᒃᓴᐅᑉ ᐱᒋᐊᖅᑕᐅᔪᒪᓂᖏᑦ ᐱᓕᕆᐊᒃᓴᑦ 
ᑰᒑᕐᔪᖕᒥ, ᐃᒡᓗᓕᒑᕐᔪᖕᒥ ᐊᒻᒪ ᐸᓐᓂᖅᑐᒥ.  
 
ᐱᓕᕆᕝᕕᖓᑕ 2009-2010-ᒧᑦ ᐱᓕᕆᐊᒃᓴᓄᑦ 
ᐸᕐᓇᐅᑏᑦ ᐅᖃᖅᓯᒪᒻᒪᑕ ᑕᐃᒫᒃ “ᐱᖓᓱᐃᓕᖓᔪᑦ 
ᓯᕗᓪᓕᖅᐹᑦ ᖃᐅᔨᓴᖅᑕᐅᓯᓐᓈᑦ 
ᐱᓕᕆᕝᕕᐅᓚᐅᖅᓯᒪᔪᑦ ᓈᒻᒪᒃᓴᓚᐅᖅᓯᒪᓐᖏᒻᒪᑕ 
ᐃᓗᐃᑦᑑᓪᓗᑎᒃ ᑮᓇᐅᔭᖅᑖᒥᓂᖏᓐᓂᒃ 
ᒪᓕᒐᖃᖅᑐᑎᒃ ᐊᑐᐊᒐᖃᖅᑐᑎᓪᓗ ᖃᓄᖅ 
ᐊᑐᓕᖅᑎᑕᐅᓂᐊᕐᒪᖔᑕ ᐱᓕᕆᐊᖃᖅᑐᑦ 
ᑎᒃᑯᐊᖅᑕᐅᓯᒪᔪᑦ ᒪᓕᒐᖏᑦ ᒪᓕᒃᑐᒋᑦ; ᓄᓇᓖᑦ 
ᐱᖃᑕᐅᑎᑕᐅᔪᑦ ᐃᓱᒪᓕᐅᓕᓚᐅᖅᑐᑦ 
ᐱᖃᑕᐅᔪᒪᔪᓐᓃᕐᓂᕋᖅᑐᑎᒃ. ᓄᓇᓖᑦ 
ᐱᖃᑕᐅᔪᒪᔪᓐᓃᕐᓂᖏᑦ ᐱᔾᔪᑎᒋᓪᓗᒋᑦ, 
ᐱᓕᕆᐊᒃᓴᖅ ᖃᐅᔨᓴᖅᓯᓐᓈᑦ 
ᓄᖅᑲᖅᑎᑕᐅᓚᐅᕐᖓᑦ.”  
 
ᑲᑎᒪᔨᕋᓛᑦ ᑲᔪᖏᖅᑐᐃᕗᑦ ᐱᓕᕆᕝᕕᖓᓐᓂᒃ 
ᐱᓕᕆᖃᑎᖃᑦᓯᐊᖁᓪᓗᒋᑦ ᓄᓇᓖᑦ ᒐᕙᒪᖏᓐᓂᒃ, 
ᓄᓇᓖᑦ ᐃᓪᓗᓕᕆᔨᖏᑦᑕ ᑲᑐᔾᔨᖃᑎᒌᖏᓐᓂᒃ 
ᐊᒻᒪ ᓄᓇᕗᑦ ᐃᓪᓗᓕᕆᔨᕐᔪᐊᑦ ᑯᐊᐳᕇᓴᖓᓐᓂᒃ 
ᕿᒥᕐᕈᔭᐅᓂᐊᕐᖓᑕ ᑕᒻᒪᕈᑕᐅᖃᑦᑕᓚᐅᖅᑐᑦ 
ᐃᓕᓐᓂᐊᕈᑕᐅᓯᓐᓈᕐᓗᑎᒃ ᑕᒪᓐᓇ 
ᐊᑐᖅᑕᐅᓂᖓᓂ.  
 
ᐱᓕᕆᕝᕕᖓᑕ 2009-2010-ᒥ ᐱᓕᕆᐊᒃᓴᓄᑦ 
ᐸᕐᓇᐅᑏᑦ ᐅᖃᖅᓯᒪᒻᒪᑕ ᑕᐃᒫᒃ ᐃᓚᖏᑦ 
ᓯᕗᓪᓕᖅᐸᐅᔾᔭᐅᖁᔭᐅᓯᒪᔪᑦ “ᕿᒥᕐᕈᒋᐊᖃᕐᓂᖅ 
ᑭᒃᑯᑐᐃᓐᓇᕐᓄᑦ ᑐᕌᖓᔪᓂᒃ ᐱᔨᒃᓯᖅᑎᐅᕙᑦᑐᑦ 
ᖃᐅᔨᓴᕐᑕᐅᖁᓪᓗᒋᑦ ᐋᖅᑭᑦᓱᐃᔨᐅᕙᑦᑐᑦ 

ᐅᒥᐊᕐᔪᐊᒃᑯᑦ ᐅᓯᑲᖅᑕᕐᓂᖕᒧᑦ ᐊᑐᐊᒐᓕᐅᖅᑏᑦ 
ᓇᓕᕌᕈᑎᒃᓴᓂᒃ ᑎᑎᖅᑲᖁᑎᖏᑦ 
ᐅᓂᒃᑳᖅᓯᒪᕙᓐᓂᐊᖅᑐᑦ ᓄᓇᓕᓐᓄᑦ 
ᑐᕌᖓᓪᓚᒃᑖᖅᑐᓂᒃ ᐊᒻᒪ ᓄᓇᕗᓕᒫᒨᖓᔪᓂᒃ 
ᖃᓄᖅ ᐊᒃᑐᐃᓂᖃᖅᓯᒪᒻᒪᖔᑕ ᐊᒻᒪᓗᑦᑕᐅᖅ 
ᐋᖅᑭᑦᓱᐃᓗᑎᒃ ᑮᓇᐅᔭᑎᒍᑦ 
ᐱᐅᖅᓱᐊᕈᑕᐅᔪᓐᓇᖅᑐᓂᒃ ᑕᕝᕙᑦᓴᐃᓐᓇᖅ 
ᐃᓱᒪᒃᓴᖅᓯᐅᖅᓯᒪᓪᓗᑎᒃ ᐅᓯᑲᖅᑕᕐᓂᐅᑉ 
ᐃᓪᓗᓕᖏᓐᓂᒃ ᖃᓄᕐᑑᕆᐊᖃᖅᑐᓂᒃ.” ᑲᑎᒪᔨᕋᓛᑦ 
ᓂᕆᐅᑦᓯᐊᖅᑐᑦ ᕿᒥᕐᕈᓛᕆᐊᒃᓴᖅ ᖃᐅᔨᓴᖅᑕᒥᓃᑦ 
ᖃᓄᐃᓕᖓᓂᖏᓐᓂᒃ.  
 

ᐱᓕᕆᕝᕕᖓᑕ ᐊᑐᕈᒫᕐᓂᐊᖅᑐᖁᑎᖏᑦ 
ᒥᒃᓴᐅᓴᔭᐅᓯᒪᔪᑦ ᐱᖃᓯᐅᔾᔨᓯᒪᔪᑦ $500,000ᓂᒃ 
ᐊᕐᕌᒍᑕᒫᑦ ᑮᓇᐅᔭᖅᑐᕈᑎᒃᓴᖏᓐᓂ 
ᑮᓇᐅᔭᖃᕐᑎᑦᓯᖁᓪᓗᒋᑦ ᕿᓂᖅᑏᑦ 
ᑲᑐᔾᔨᖃᑎᒌᖏᓐᓄᑦ ᐊᒻᒪ ᐃᑲᔫᑎᒃᓴᓂᒃ 
ᓱᓇᒃᑯᑎᖏᓐᓄᑦ ᓂᐅᕕᐅᑎᒃᓴᓂᒃ.” ᑲᑎᒪᔨᕋᓛᑦ 
ᑲᔪᖏᖅᑐᐃᕗᑦ ᐱᓕᕆᕝᕕᖓᑦ ᐅᓂᒃᑳᖁᓪᓗᒋᑦ 
ᓄᓇᓕᓐᓄᑦ ᓇᓗᓇᐃᖅᑐᖅᓯᒪᑦᓯᐊᕐᑐᓂᒃ 
ᑐᑭᓯᓇᕐᓗᑎᒃ ᖃᓄᖅ ᑖᒃᑯᐊ ᑮᓇᐅᔭᑦ 
ᐱᔭᐅᔪᓐᓇᕐᒪᖔᑕ.  
 

ᐱᓕᕆᕝᕕᖓᑕ 2009-2010-ᒧᑦ ᐱᓕᕆᐊᒃᓴᓄᑦ 
ᐸᕐᓇᐅᑏᑦ ᐅᖃᖅᓯᒪᒻᒪᑕ ᐃᓚᖓᑦ 
ᓯᕗᓪᓕᖅᐸᐅᔾᔭᐅᖁᔭᐅᔪᖅ ᑕᐃᒫᒃ ᖃᑦᑎᕆᔨᒃᑯᑦ 
ᐊᖓᔪᖅᑳᖓᑕ ᐊᓪᓚᕝᕕᖓᓐᓂᕐᒥᐅᑦ 
ᕿᒥᕐᕈᖁᓪᓗᒋᑦ “ᐃᑯᐊᓚᑦᑕᐃᓕᒪᓂᖕᒧᑦ 
ᐸᕐᓇᐅᑎᓂᒃ ᖃᓄᖅᑑᖅᓯᒪᔪᓂᒃ ᐱᔭᕇᖁᓪᓗᒋᑦ 
ᐊᒻᒪ ᐊᑐᓕᖁᔨᔾᔪᑎᒃᑯᑦ ᓇᓗᓇᐃᖅᑐᐃᓗᑎᒃ 
ᓯᕗᓂᑦᑎᓐᓄᑦ ᐊᑐᐊᖅᑕᐅᔪᓐᓇᕐᑐᓂᒃ 
ᐸᕐᓇᒃᓯᒪᓂᐊᕐᖓᑕ.” ᑲᑎᒪᔨᕋᓛᑦ ᓂᕆᐅᑦᓯᐊᖅᑐᑦ 
ᕿᒥᕐᕈᓛᕆᐊᒃᓴᖅ ᓄᑖᓂᒃ ᐸᕐᓇᐅᑎᓂᒃ. 
ᑲᑎᒪᔨᕋᓛᑦ ᓂᕆᐅᒻᒥᔪᑦ ᕿᒥᕐᕈᓛᕆᐊᒃᓴᖅ 2007-
ᒥ ᐊᒻᒪ 2008-ᒥ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᒃ 
ᖃᑦᑎᕆᔨᒃᑯᑦ ᐊᖓᔪᖅᑳᖓᑦᑕ 
ᐊᓪᓚᕝᕕᖓᓐᓃᖔᕐᑐᓂᒃ, ᒪᓕᒐᖅᑎᒍᑦ 
ᓴᖅᑭᑕᐅᒋᐊᖃᖅᑐᓂᒃ ᒪᓕᒐᓕᐅᖅᑏᑦ 
ᑲᑎᒪᔨᕐᔪᐊᖏᓐᓄᑦ ᒪᓕᓪᓗᒍ ᐃᑯᐊᓪᓚᑦᑕᐃᓕᓂᖕᒧᑦ 
ᒪᓕᒐᖅ. 
 

ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ ᑲᑎᒪᔨᖏᑦ 
ᐃᓱᒪᒃᓴᖅᓯᐅᖅᑎᓪᓗᒋᑦ ᓄᓇᕗᑦ ᒐᕙᒪᒃᑯᖏᑦᑕ 
2009-2010ᒧᑦ ᐊᑐᕈᒫᕐᓂᐊᖅᑐᓂᑦ ᐊᑭᑐᔫᑎᓄᑦ 
ᐅᖃᐅᓯᐅᓚᐅᖅᑐᖅ “ᒪᓕᒐᓕᐅᖅᑏᑦ 
ᐃᑲᔪᖅᑐᐃᒐᓗᐊᖅᑐᑎᒃ ᐊᔪᕈᕐᓃᖅᓴᐃᓂᖕᒥᑦ 
ᓄᓇᓕᓕᕆᔨᒃᑯᑦ ᒐᕙᒪᓕᕆᔨᒃᑯᓪᓗ 
ᐱᓕᕆᕝᕕᖓᓐᓂ ᐃᖅᑲᓇᐃᔭᖅᑎᓂᒃ 
ᓴᓐᖓᑦᑎᒃᑲᓐᓂᖁᓪᓗᒋᑦ ᓄᓇᕗᑦ ᒐᕙᒪᒃᑯᖏᑦᑕ 
ᐊᑭᑐᔫᑎᓄᑦ ᐸᕐᓇᐅᑎᖏᓐᓂᒃ ᐋᖅᑭᑦᓱᐃᔾᔪᓯᖏᑦ 

ᐊᒻᒪ ᐅᖃᐅᓯᐅᓗᓂ ᑕᒻᒪᖅᑕᖅᓯᒪᓐᖏᑦᑐᓂᒃ 
ᓈᒻᒪᓈᖅᑕᖅᓯᒪᔾᔫᒥᓗᑎᒃ ᒥᒃᓴᐅᓴᔭᐅᕙᑦᑐᑦ ᐊᑭᖏᑦ, 
ᐱᒻᒪᕆᐅᒻᒪᑦ ᒪᓕᒐᓕᐅᖅᑏᑦ ᑲᑎᒪᔨᕐᔪᐊᖏᑦ 
ᐱᔪᓐᓇᐅᑎᖏᑦ ᐃᓱᒪᖅᓲᑎᒋᒋᐊᖃᕐᒪᒋᑦ 
ᐃᓱᒪᒃᓴᖅᓯᐅᕈᑎᖃᕈᓐᓇᕐᓂᕐᒥᑦ, ᐊᖏᕈᓐᓇᕐᓂᕐᒥᑦ 
ᐅᕝᕙᓘᓐᓃᑦ ᐋᒡᒑᕈᓐᓇᕐᓂᕐᒥᑦ ᑐᒃᓯᕋᐅᑎᓂᒃ 
ᐊᑭᑐᔫᑎᓄᑦ ᐱᓕᕆᐊᒃᓴᓄᑦ ᐱᒋᐊᓐᖓᕐᓂᖓᓂᒃ 
ᐱᒋᐊᕐᓗᒍ ᐋᖅᑭᑦᓱᖅᑕᐅᕙᓪᓕᐊᓕᖅᐸᑕ.”  
 

ᐱᓕᕆᕝᕕᖓᑕ 2009-2010-ᒧᑦ ᐱᓕᕆᐊᒃᓴᓄᑦ 
ᐸᕐᓇᐅᑏᑦ ᐅᖃᖅᓯᒪᒻᒪᑕ ᑕᐃᒫᒃ 
“ᐃᖅᑲᓇᐃᔭᖅᑎᑖᒃᑲᓐᓂᕐᓂᖏᑦ ᑎᓴᒪᒃᑲᓐᓂᕐᓂᑦ 
ᐱᓕᕆᐊᒃᓴᓄᑦ ᑲᒪᔨᒃᓴᓂᒃ ᐊᒻᒪ ᐃᓗᓕᖏᓐᓂᒃ 
ᖃᐅᔨᓴᖅᑎᒃᓴᓂᒃ ᐋᖅᑭᒋᐊᕈᑕᐅᓂᐊᕐᖓᑕ ᓄᓇᕗᑦ 
ᒐᕙᒪᒃᑯᖏᑦᑕ ᐊᑭᑐᔫᑎᓄᑦ ᐱᓕᕆᐊᒃᓴᑦ 
ᑲᔪᓯᑎᑕᐅᓂᖏᓐᓂᒃ ᐊᒻᒪ ᐊᔪᕈᓐᓃᖅᓴᕆᐊᓖᑦ 
ᐃᓗᓕᖏᓐᓂᒃ ᐅᖃᐅᓯᐅᒋᐊᓕᓐᓂᒃ ᐱᓕᕆᕝᕕᐅᑉ 
ᐃᓗᐊᓂ.” ᐱᓕᕆᐊᒃᓴᑦ ᐸᕐᓇᐅᑎᖏᑦ 
ᐅᖃᖅᓯᒪᒋᓪᓗᑎᒃ ᓯᕗᓪᓕᐅᔾᔭᐅᖁᔭᖏᑦ 
ᐱᖃᓯᐅᔾᔨᓯᒪᒻᒪᑕ ᐋᖅᑭᑦᓱᐃᒋᐊᖃᕐᓂᕐᒥᑦ 
“ᐃᒻᒪᓂᓴᕐᖕᓂᑦ ᐊᑐᖅᑕᐅᖃᑦᑕᕐᓂᑯᑦ ᐊᑭᖏᓐᓂᒃ 
ᐊᑕᐅᑦᓯᒧᑦ ᑲᑎᖅᓱᐃᕕᒃᓴᒥᒃ ᓄᓇᕗᒥ ᐊᑭᑐᔫᑎᓄᑦ 
ᐱᓕᕆᔾᔪᑕᐅᖃᑦᑕᕐᓂᑯᒥᓂᕐᓂᑦ” ᐊᒻᒪ “ᐊᑭᑐᔫᑎᓄᑦ 
ᐱᓕᕆᐊᒃᓴᓂᒃ ᐊᐅᓚᑦᑎᓂᖕᒧᑦ ᐊᑐᐊᒐᓕᐅᕐᓗᑎᒃ 
ᑐᓐᖓᕕᐅᖃᑦᑕᕐᓂᐊᖅᑐᓂᒃ ᐋᖅᑭᑦᓱᐃᓂᕐᒧᑦ 
ᑐᓐᖓᕕᒃᓴᓂᒃ, ᐱᔪᓐᓇᐅᑎᓂᒃ, ᐱᓕᕆᐊᒃᓴᓂᒃ, 
ᑲᒪᒋᔭᐅᒋᐊᓕᓐᓂᓪᓗ, ᐊᒻᒪ ᓂᕆᐅᒋᔭᐅᔪᓂᒃ.”  
 

ᑲᑎᒪᔨᕋᓛᑦ ᐅᔾᔨᕈᓱᓚᐅᖅᑐᑦ ᑕᐃᒫᒃ ᑮᓇᐅᔭᑦ 
ᐊᑐᕈᒫᕐᓂᐊᖅᑐᑦ ᑐᒃᓯᕋᖅᑕᐅᓯᒪᔪᑦ ᐱᓕᕆᕝᕕᖓᑕ 
ᐊᑭᑐᔫᑎᓄᑦ ᐸᕐᓇᐅᑎᖏᓐᓄᑦ ᐊᒻᒪ ᐱᔭᕆᐊᑐᔪᓂᒃ 
ᐱᔨᒃᓯᖅᑏᑦ ᐱᓕᕆᕝᕕᖓᓐᓅᖓᒋᐊᓖᑦ 
ᐊᑭᑦᑐᖅᓯᒪᒻᒪᑕ $24,140,000-ᓂᒃ 2008-09-ᒥᒃ 
$27,006,000-ᓄᑦ 2009-2010-ᒥ, ᐊᒥᓲᓛᑦ 
ᐊᑭᑦᑐᕆᐊᕐᓃᑦ ᑐᕌᖓᔪᑦ $2,508,000-ᓂᒃ 
ᐊᑭᑦᑐᕆᐊᓚᐅᕐᓂᖏᓐᓄᑦ ᐊᑐᕈᒫᕐᓂᐊᖅᑐᑦ 
ᐃᓪᓗᓂᒃ ᓱᕋᒃᓯᒪᔪᓂᒃ ᓴᓇᔭᐅᔾᔪᑎᒃᓴᓄᑦ. 
ᑲᑎᒪᔨᕋᓛᑦ ᐅᔾᔨᕈᓱᓚᐅᖅᑐᑦ ᑲᑎᒃᑐᒋᑦ 
ᐃᖅᑲᓇᐃᔮᑦ ᐱᓕᕆᕝᕕᖓᓂ ᐊᑭᑐᔫᑎᓄᑦ 
ᐸᕐᓇᐅᑎᓂ ᐊᒻᒪ ᐱᔭᕆᑐᔪᓂᒃ ᐱᔨᒃᓯᖅᑎᓄᑦ 
ᐱᓕᕆᕝᕕᖓᑦ ᓂᕆᐅᒃᑐᑦ ᖃᑦᓰᓐᓇᕈᕐᓂᐊᕆᐊᖏᑦ 
ᐃᖅᑲᓇᐃᔭᖅᑏᑦ 114-ᓂᒃ 2008-09-ᒥ 109-ᓄᑦ 
ᐃᖅᑲᓇᐃᔭᖅᑎᑦ 2009-2010-ᒥ.  
 

ᒥᓂᔅᑕ ᓵᖓᓃᒃᑎᓪᓗᒍ, ᒪᓕᒐᓕᐅᖅᑏᑦ 
ᐊᐱᖅᓱᓚᐅᖅᑐᑦ ᖃᓄᖅ ᐱᓕᕆᕝᕕᖓᑦ 
ᓴᓐᖓᑎᑉᐹᓪᓕᕈᓐᓇᕐᒪᖔᑦ ᐊᑭᑐᔫᑎᓄᑦ 
ᐸᕐᓇᐅᑎᖏᑦ ᐊᒻᒪ ᐱᓕᕆᐊᒃᓴᓂᒃ ᐊᐅᓚᑦᑎᔩᑦ 
ᐊᔪᕈᕐᓃᖅᓴᖁᓪᓗᒋᑦ ᐃᖅᑲᓇᐃᔭᖅᑎᖏᑦ ᑕᕝᕙᓂ 
ᖃᑦᓰᓐᓇᕈᕆᐊᖅᑕᐅᓂᐊᖅᐸᑕ. ᒪᓕᒐᓕᐅᖅᑏᑦ 

ᐅᖃᐅᔾᔭᐅᓚᐅᖅᑐᑦ ᐊᒥᓱᑲᓪᓚᑦ ᐃᖅᑲᓇᐃᔮᑦ 
ᐃᓄᖃᓐᖏᑦᓲᔭᕐᖓᑕ ᐊᒻᒪ ᐱᓕᕆᕝᕕᖓᑦ 
ᓴᖑᑕᐅᓯᒪᓪᓗᑎᒃ ᐃᑲᔫᓯᐊᖑᕙᑦᑐᑦ 
ᑮᓇᐅᔾᔭᒃᓵᒃᓴᒥᓂᖏᓪᓗ ᐊᓯᖏᓐᓄᑦ 
ᐊᑐᕐᑕᐅᓂᐊᕐᖓᑕ “ᖃᖓᒃᑯᑦ 
ᐱᔭᕆᐊᖃᓕᕋᐃᑉᐸᑕᓗ” ᐱᔨᒃᓯᖅᑎᓄᑦ 
ᑳᓐᑐᕌᒃᑕᐅᔪᒃᓴᓂᒃ.  
 

ᐃᒃᓯᕙᐅᑖᖅ, ᐱᓕᕆᕝᕕᖓᑕ 2009-2010-ᒧᑦ 
ᐱᓕᕆᐊᒃᓴᑦ ᐸᕐᓇᐅᑎᖏᑦ ᐅᖃᖅᓯᒪᒻᒪᑕ ᐃᓚᖓᑦ 
ᓯᕗᓪᓕᖅᐸᐅᔾᔭᐅᖁᔭᐅᔪᖅ “ᑲᔪᓯᑎᑦᓯᖁᓪᓗᒋᑦ 
ᓄᓇᓕᓐᓂ ᐱᓕᒻᒪᒃᓴᐃᖁᓪᓗᒋᑦ ᐃᖅᑲᓇᐃᔭᖅᑎᓂᒃ 
ᐃᒥᑦᑎᐊᕙᒻᒥᑦ ᐃᒥᖅᑕᐃᔨᒃᓴᓂᒃ, ᐃᒪᑐᖃᕐᒥᑦ 
ᐊᑦᑕᖅᑎᓂᒃ ᐊᒻᒪ ᑭᓂᖅᑐᓂᒃ ᒥᓪᓗᐊᖅᑎᑦᓯᔨᒃᓴᓂᒃ 
ᐊᕐᑯᐊᓂ, ᖃᒪᓂᑦᑐᐊᒥ, ᐃᖃᓗᒃᑑᑦᑎᐊᕐᒥ, ᐊᒻᒪ 
ᐅᖅᓱᖅᑑᕐᒥ ᓄᓇᓖᑦ ᒐᕙᒪᒃᑯᖏᓐᓂᑦ 
ᐱᓕᒻᒪᒃᓴᐃᔩᑦ ᑲᑐᔾᔨᖃᑎᒌᖏᓐᓄᑦ 
ᐃᓕᓐᓂᐊᖅᑎᑦᓯᒍᑎᓂᒃ. ᐱᔭᕇᑐᐊᖅᐸᑕ 
ᐃᓕᓐᓂᐊᖅᑕᖏᓐᓂᒃ, ᕼᐋᒻᒪᓚᒃᑯᑦ 
ᐃᖅᑲᓇᐃᔭᖅᑎᖏᑦ ᒪᓕᒐᕐᓂᑦ 
ᒪᓕᒍᓐᓇᕐᓂᖅᓴᐅᓂᐊᓕᕐᖓᑕ ᐋᖅᑭᑦᑕᐅᓯᒪᔪᑦ 
ᒪᓕᒐᑦ ᐱᔪᓐᓇᐅᑏᑦ ᒪᓕᓪᓗᒋᑦ.” ᑲᑎᒪᔨᕋᓛᑦ 
ᐅᖃᐅᔾᔭᐅᓚᐅᖅᑐᑦ ᓄᓇᕗᒧᑦ ᑐᕌᖓᔪᒥᒃ, 
ᐃᓕᑕᕆᔭᐅᓯᒪᓗᓂ ᐃᓕᓐᓂᐊᖅᑕᐅᕙᑦᑐᑦ 
ᐸᐃᑉᐹᖁᑎᑖᕈᑕᐅᔪᓐᓇᖅᑐᑦ ᐅᓪᓗᖅᓯᐅᑎᖏᑦ 
ᐅᐃᒍᔭᐅᖁᓪᓗᒋᑦ ᐊᓯᖏᑦ ᓄᓇᓖᑦ 
ᐱᓕᒻᒪᒃᓴᖅᑕᐅᓂᐊᕐᖓᑕ ᐊᒻᒪ ᐃᓱᒪᒋᓗᒋᑦ ᒪᓕᒐᑦ 
ᐋᖅᑭᑦᑕᐅᓯᒪᔪᑦ ᓄᓇᕗᒥ ᐃᒪᓕᕆᔨᒃᑯᑦ 
ᑲᑎᒪᔨᖏᓐᓄᑦ.  
 

ᐅᖃᐅᓯᐅᓂᖓ ᐃᒥᕋᒃᓴᑦ ᐃᒥᐅᑉ ᐱᐅᓂᖓ ᐊᒻᒪ 
ᐊᑦᑕᓇᓐᖏᒃᑲᓗᐊᕐᒪᖔᑦ ᐅᖃᐅᓯᐅᓕᖅᑭᑦᑖᓯᒪᒻᒪᑦ 
ᒪᓕᒐᓕᐅᖅᑏᑦ ᑲᑎᒪᔨᖏᓐᓄᑦ ᒪᓕᒐᓕᐅᕐᕕᒻᒥ. 
ᑲᑎᒪᔨᕋᓛᑦ ᐸᑦᑕᑐᖅᐳᑦ ᖁᔭᓕᒧᑦ ᐱᓕᕆᕝᕕᖓᑕ 
ᖃᓄᖅᑑᖅᓯᒪᓂᖏᓐᓂᒃ ᑖᒃᑯᐊ ᐃᓱᒫᓗᒋᔭᐅᕙᑦᑐᑦ 
ᐱᔾᔪᑎᒋᓪᓗᒋᑦ. ᑲᑎᒪᔨᕋᓛᑦ ᐊᑐᓕᖁᔨᓯᒪᒻᒥᔪᑦ 
ᐱᓕᕆᕝᕕᖓᑦ ᐅᐸᓗᖓᐃᖁᓪᓗᖏᑦ ᓴᖅᑮᖁᓗᒋᓪᓗ 
ᒪᓕᒐᓕᐅᖅᑏᑦ ᑲᑎᒪᔨᖏᓐᓄᑦ ᐱᔭᕆᑐᔪᓂᒃ 
ᕿᒥᕐᕈᓯᒪᔪᓂᒃ ᐅᓂᒃᑳᓂᒃ ᖃᓄᐃᓕᖓᓕᕐᒪᖔᑕ 
ᐃᒪᖁᑎᕗᑦ ᓄᓇᕗᑦ ᓄᓇᓕᖁᑎᓕᒫᖏᓐᓂ.  
 

ᑖᒃᑯᐊ ᐱᓕᕆᕕᐅᑉ 2009-2010 
ᑮᓇᐅᔭᖅᑑᑎᒃᓴᖏᓐᓂᒃ ᐱᓕᕆᐊᒃᓴᓄᑦ, ᑖᒃᑯᐊ 
ᐱᓕᕆᕕᐅᔪᖅ ᐅᖅᓱᐊᓗᓕᕆᓂᕐᒧᑦ ᑮᓇᐅᔭᖁᑎᖏᑦ 
ᐅᑎᖅᑕᖅᑐᑦ ᐊᒥᐊᒃᑯᓯᒪᓂᐊᕐᒪᑕ ᐅᓄᕐᓂᖃᖅᑐᓂᒃ 
$8,597,000 2009-2010. ᒥᒃᓴᐅᓴᒃᑕᐅᓯᒪᔪᑦ 
ᑖᒃᑯᐊ ᐊᑭᓕᒃᓴᐃᑦ 2008-09-ᒧᑦ 
ᐅᓄᕐᓂᖃᕐᓂᐊᕐᒪᑕ $9,538,000. ᑖᒃᑯᐊ 
ᐅᑎᖅᑕᖅᑐᓄᑦ ᑮᓇᐅᔭᓄᑦ ᒪᓕᒐᖅ 
ᐋᖅᑭᒋᐊᖅᑕᐅᖃᑦᑕᖅᓯᒪᔪᖅ ᐱᖓᓱᐊᖅᑎᖅᑐᓂ 

ᐊᑐᖅᑎᓪᓗᒋᑦ ᐱᖃᑖᓂ ᒪᓕᒐᓕᐅᖅᑏᑦ ᓄᓇᕗᒥ 
ᒪᓕᓕᖁᓪᓗᒋᑦ ᐊᑭᑦᑐᖅᐸᓪᓕᐊᔪᓄᑦ ᐅᖅᓱᐊᓗᐃᑦ 
ᐊᑭᖏᓐᓄᑦ.  
 

ᐊᖏᕈᑕᐅᓯᒪᔪᖅ ᐃᓱᓕᑦᑕᕐᕕᖓ ᐅᖅᓱᐊᓗᐃᑦ 
ᐅᑎᖅᑕᖅᑐᑦ ᑮᓇᐅᔭᑦ ᒫᓐᓇ $200 ᒥᓕᐊᓐ. 
ᐊᖏᕈᑕᐅᓯᒪᔪᖅ ᒫᓐᓇ ᐅᖅᓱᐊᓗᐃᑦ ᐊᑭᖏᓐᓄᑦ 
ᓈᒻᒪᖕᓂᖅᓴᐅᓕᖅᑎᑦᑎᔾᔪᑕᐅᒐᓱᐊᖅᑐᑦ ᒫᓐᓇ $10 
ᒥᓕᐊᓐ. ᑖᒃᑯᐊ ᑲᑎᒪᔨᕋᓛᑦ ᑎᓕᐅᕆᕗᑦ 
ᐱᓕᕆᕕᐅᔪᓂᒃ ᑖᒃᑯᐊ ᑮᓇᐅᔭᐃᑦ 
ᐅᔾᔨᖅᑐᖅᑕᐅᑦᓯᐊᖁᓪᓗᒋᑦ. 
 

ᑖᒃᑯᐊ ᐱᓕᕆᕕᐅᑉ 2009-2010 ᐱᓕᕆᐊᒃᓴᖏᑦᑕ 
ᐸᕐᓇᐅᑎᖏᑦ ᐅᖃᖅᓯᒪᖕᒪᑕ ᑖᒃᑯᐊ 
ᐅᖅᓱᐊᓗᓕᕆᔾᔪᑕᐅᔪᓄᑦ ᓯᕗᓪᓕᐅᑎᓯᒪᔪᑦ 
ᐃᓚᖃᕐᓂᖏᓐᓂᒃ “ᐊᑐᓕᖅᑎᑕᐅᓗᓂ 
ᓂᐅᕕᓴᕋᐃᖃᑦᑕᕐᓂᖅ ᐊᒻᒪ ᓂᐅᕕᕈᑕᐅᓂᐊᖅᑐᑦ 
2009 ᐅᖅᓱᐊᓗᒃᑖᕈᑎᒋᓗᒋᑦ. ᒫᑦᓯ ᑕᒫᓂ ᐊᕐᕌᒍᒥ 
ᑖᓐᓇ ᒥᓂᔅᑕᖓᑦ ᓄᓇᓖᑦ ᒐᕙᒪᓕᕆᔨᖏᑦᑕ 
ᑐᓴᖅᑎᑦᓯᓚᐅᖅᑐᖅ ᑖᓐᓇ ᐱᓕᕆᕕᐅᔪᖅ 
ᐱᐊᓂᒃᓯᒪᓕᕐᓂᖓᓂᒃ ᓂᐅᕕᖅᑐᑎᒃ “ᑕᒫᓃᑦᑐᓂᒃ 
16 ᒥᓕᔭᓐ ᖃᓪᓗᑏᑦ ᐅᖅᓱᐊᓗᐃᑦ 
ᐊᑭᑭᓪᓕᒋᐊᖅᓯᒪᑎᓪᓗᒋᑦ ᓂᐅᕕᐊᕆᔭᐅᔪᑦ ᑕᒡᕘᓇ 
ᓂᐅᕕᓴᕋᐃᓂᕐᒧᑦ ᐋᖅᑭᒃᑕᐅᓯᒪᔪᓂ.” ᑖᒃᑯᐊ 
ᑲᑎᒪᔨᕋᓛᑦ ᕿᓚᓈᕈᑎᖃᖅᐳᑦ ᒥᓂᔅᑕᐅᑉ 
ᐅᓂᒃᑳᕐᓂᐊᕐᓂᖓᓂᒃ ᒪᓕᒐᓕᐅᕐᕕᖕᒧᑦ 
ᓯᐊᕈᒃᑲᓐᓂᖅ ᑕᒫᓂ ᐊᕐᕌᒍᒥ 
ᓯᕗᒻᒧᐊᑦᑎᐊᖅᓯᒪᓂᖓᓂᒃ ᑕᒪᓐᓇ 
ᐱᒋᐊᖅᑎᑕᐅᓯᒪᔪᖅ. 
 

ᑖᒃᑯᐊ ᐱᓕᕆᕕᐅᑉ 2008-09 ᐱᓕᕆᐊᒃᓴᖏᑦᑕ 
ᐸᕐᓇᐅᑎᖏᑦ ᐅᖃᖅᓯᒪᖕᒪᑕ ᑖᓐᓇ ᐱᓕᕆᕕᒃ 
ᐊᑐᓕᖅᑎᑦᓯᕙᓪᓕᐊᓯᒪᓂᖓᓂᒃ ᐊᑐᓕᖁᔭᐅᓯᒪᔪᓂᒃ 
ᖃᐅᔨᒪᔨᑕᕐᒧᑦ ᒪᓕᓕᖁᓪᓗᒋᑦ ᒐᕙᒪᑐᖃᒃᑯᑦ 
ᒪᓕᒋᐊᖃᖅᑎᑕᖏᓐᓂᒃ ᐱᔾᔪᑎᒋᓪᓗᒋᑦ 
ᐅᖅᓱᐊᓗᖃᐅᑏᑦ. ᓇᓗᓇᐃᖅᓯᓚᐅᕆᕗᑦ ᐃᒪᓐᓇ 
“ᓄᓇᕗᑦ ᒐᕙᒪᒃᑯᖏᑕ ᐱᖁᑎᖏᑦ ᒪᓕᒃᓯᒪᔪᑦ 
ᑭᓯᐊᓂ ᐅᒃᓴᖅᑕᐅᓕᖅᑎᓪᓗᒋᑦ ᓱᓪᓗᒋᔭᖏᑦ. 
ᑕᐃᒪᓕ ᐊᔾᔨᐅᓐᖏᑦᑐᒥᒃ ᐅᖅᓱᐊᓗᖕᓄᑦ 
ᓱᓪᓗᖁᑎᒋᔭᐅᔪᑦ ᓯᔾᔭᒥᑦ ᖃᑦᑕᐅᔭᓄᐊᖓᖕᒪᑕ, ᓱᓕ 
ᑕᒪᓐᓇ ᐅᖃᐅᑕᐅᒃᑲᓐᓂᕆᐊᖃᖅᑐᖅ ᒪᓕᒐᕋᓛᓂᒃ 
ᒪᓕᒋᐊᖃᕐᓂᕆᔭᖓᑦ.”  
 

ᑕᐃᑦᓱᒪᓂ ᒥᓂᔅᑕ ᓵᖓᓄᐊᖅᓯᒪᑎᓪᓗᒍ 
ᑲᑎᒪᔨᕋᓛᑦ ᑲᑎᒪᔨᐅᔪᑦ ᑐᓴᖅᑎᑕᐅᔪᒪᓚᐅᖅᑐᑦ 
ᖃᓄᐃᓕᖓᓕᕐᒪᖔᑦ ᐱᓕᕆᕝᕕᐅᑉ 
ᐱᓕᕆᐊᕆᔭᖏᑦ ᒪᓕᒃᓯᒪᖁᓪᓗᒋᑦ 
ᒪᓕᒐᕋᓛᕆᔭᐅᔪᓂᒃ. ᑲᑎᒪᔨᐅᔪᑦ 
ᐅᖃᐅᑎᔭᐅᓚᐅᖅᑐᑦ ᑕᒪᑐᒧᖓ ᐱᔾᔪᑎᐅᔪᖅ ᓱᓕ 
“ᓅᑉᐸᓪᓕᐊᔪᑦ ᑐᕌᒐᒃᓴᖏᓐᓄᑦ.” ᑲᑎᒪᔨᐅᔪᑦ 



ᐊᐃᑉᐱᖅ, ᔫᓂ 9, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

205 

ᓂᕆᐅᑦᑎᐊᖅᑐᑦ ᑕᒪᑐᒧᖓ 
ᓇᓗᓇᐃᖅᓯᔾᔪᑎᒃᓴᐅᓂᐊᖅᑐᓂᒃ.  
 

ᐱᓕᕆᕝᕕᐅᑉ 2008-09-ᒧᑦ ᐱᓕᕆᐊᒃᓴᖏᓐᓄᑦ 
ᐸᕐᓇᐅᑎᖏᑦ ᓇᓗᓇᐃᖅᓯᓯᒪᔪᑦ 
ᐸᕐᓇᒃᓯᒪᓕᕐᓂᖏᓐᓂᒃ 
ᐃᖅᑲᓇᐃᔭᖃᑎᖃᕐᓂᐊᕐᓗᑎᒃ ᐊᓪᐴᑕᒥ 
ᖃᐅᔨᓴᖅᑎᑦ ᑲᑎᒪᔨᖏᓐᓂᒃ ᐊᒻᒪ ᑕᐃᒃᑯᓂᖓ 
ᐅᖅᓱᐊᓗᓕᕆᔨᒻᒪᕆᐅᔪᓂᒃ “ᕿᓂᖁᓪᓗᒋᑦ 
ᐋᖅᑭᒋᐊᕈᑎᒃᓴᖏᓐᓂᒃ ᓂᒡᓚᓱᒃᑐᒥᑎᓪᓗᒋᑦ 
ᐅᖅᓱᐊᓗᐃᑦ ᐊᒃᑐᐃᔪᓐᓇᕐᓂᖓᓐᓂᒃ” ᐊᒻᒪ 
ᐃᖅᑲᓇᐃᔭᖃᑎᖃᕐᓗᑎᒃ ᐊᓪᐴᑕᒥ ᖃᐅᔨᓴᖅᑎᑦ 
ᑲᑎᒪᔨᖏᓐᓂᒃ “ᑎᒍᓯᒐᓱᐊᕐᓗᑎᒃ ᒐᓴᓖᑦ 
ᐋᖅᑭᒡᓯᒪᓂᕆᔭᕆᐊᖃᖅᑕᖏᓐᓂᒃ 
ᑲᓇᖕᓇᒧᓐᖓᐅᔾᔭᐅᔪᑦ ᐊᒻᒪ ᕿᑎᕐᒥᐅᓄᓐᖓᐅᔪᑦ 
ᖃᐅᔨᒋᐊᕐᓗᑎᒃ ᐃᒃᑲᒃᓴᐅᑎᓂᒃ ᐊᑐᕆᐊᖃᕐᒪᖔᑕ.”  
 

ᐃᒃᓯᕙᐅᑖᖅ, ᐱᓕᕆᕝᕕᐅᑉ 2009-2010-ᒧᑦ 
ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖏᑦ ᐅᖃᖅᓯᒪᔪᑦ 
ᐃᒪᓐᓇ “ᐃᖅᑲᓇᐃᔭᖅᑎᑭᒃᓴᕐᓂᑦᑎᓐᓄᑦ 
ᐅᖅᓱᐊᓕᕆᕝᕕᖁᑎᑦᑎᓐᓂ ᐊᒻᒪ ᐊᓪᐴᑕᒥ 
ᖃᐅᔨᓴᖅᑎᑦ ᑲᑎᒪᔨᖏᓐᓂ, ᑖᑦᓱᒧᖓ 
ᐱᓕᕆᐊᒃᓴᐅᔪᖅ ᑭᖑᕙᕆᐊᖅᑕᐅᓯᒪᓕᖅᐳᖅ,” 
ᑲᑎᒪᔨᐅᖃᑕᐅᔪᑦ ᐅᖃᐅᔾᔭᐅᓚᐅᖅᑐᑦ ᒥᓂᔅᑕ 
ᓵᖓᓃᑎᓪᓗᒍ ᐱᓕᕆᕝᕕᒃ 
ᐱᓕᕆᐊᖃᕐᓂᐊᕐᓂᖓᓂᒃ ᑕᒪᑐᒧᖓ ᐱᓕᕆᐊᒃᓴᒥᒃ 
ᓯᕗᓂᒃᓴᕆᓂᐊᖅᑕᑦᑎᓐᓂ. 
 

ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᓄᑦ 
ᐅᖃᐅᓯᒃᓴᒃᑲ 2009-2010-ᒧᑦ ᐊᐅᓚᔾᔪᑎᓄᑦ 
ᐊᑐᕈᒫᖅᑐᓂ ᐊᒻᒪ ᐱᓕᕆᐊᒃᓴᓄᑦ ᐸᕐᓇᐅᑎᖏᑦ 
ᐱᓕᕆᕕᖓᑦᑕ ᓄᓇᓕᓐᓂᑦ ᐊᒻᒪ ᒐᕙᒪᒃᑯᓐᓂᑦ 
ᐱᔨᑦᑎᕋᖅᑐᓕᕆᔨᒃᑯᑦ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᖁᒻᒧᐊᑦᑐᖅ. ᐱᒋᐊᓚᐅᖏᓂᑦᑎᓐᓂ 
ᐃᖅᑲᐃᑎᑦᑎᔪᒪᒐᒪ ᒪᓕᒐᖅ 77(1), 10 ᒥᓂᔅᒥᒃ 
ᐅᖃᓕᒪᔪᓐᓇᕋᑦᓯ ᒪᓕᒐᓕᐅᖅᑏᑦ. ᐊᒻᒪᓗ Rule 
77(2), ᐃᒃᓯᕙᐅᑕᖅ ᐃᓱᒪᔅᓲᑎᖃᓪᓗᓂ 
ᒪᓕᒐᓕᐅᖅᑎ ᐅᖃᓕᒫᔪᓐᓇᖅᑐᖅ 
ᐊᑕᐅᓯᐊᑐᐃᓐᓇᖏᓪᓗᓂ ᑭᓯᐊᓂ 
ᐊᖏᖅᑕᐅᖅᑳᓚᐅᕐᓗᓂ ᐊᒻᒪ ᒪᓕᒐᓕᐅᖅᑎ 
ᐅᖃᐅᓯᓐᖓᐅᑎᒥᓂᒃ ᐅᖃᓕᒪᓛᐅᖅᑎᓪᓗᒋᑦ.  
 

ᐊᒻᒪᓗ ᓇᓗᓇᐃᔭᖅᓯᒪᔪᓂᒃ ᐊᐱᖅᓱᑎᔅᓴᖃᕈᑦᓯ 
ᒪᑉᐱᒐᐃᑦ ᓇᓪᓕᒃᑭᑕᓕᕈᑦᑎᒍ 
ᐊᐱᖅᓱᖃᑦᑕᓂᐊᖅᑯᓯ. ᐊᒻᒪᓗ ᒪᓕᒐᓕᐅᖅᑏᑦ 
ᐅᖃᐅᓯᒃᓴᖃᖅᑳᑦ? ᒥᔅᑕ ᓂᓐᖓᖅ. 
ᓂᓐᖓᖅ: ᖁᔭᓐᓇᒦᒻᒪᕆᐊᓗᒃ ᐃᒃᓯᕙᐅᑖᖅ. 
ᖁᔭᓐᓇᒦᖅᐸᕋ ᒥᓂᔅᑕ ᐊᒻᒪᓗ ᒥᔅᑕ ᖁᒻᒧᐊᑦᑐᖅ 

ᐅᓂᒃᑲᐅᓯᕆᔭᖏᓐᓄᑦ, ᐃᕝᕕᓪᓗ ᐃᒃᓯᕙᐅᑖᖅ 
ᖁᔭᓐᓇᒦᒃ. 
 

ᑕᕝᕙᓂ ᒥᓂᔅᑕ ᐅᖃᐅᓯᕆᔭᖓᓂ ᑖᒃᑯᐊ 6-
ᓯᐅᒻᒪᑕ, 6-ᖓᓂ ᑕᕝᕙᓂ, ᐃᒻᒪᖄ 5-ᒥ ᑕᓪᓕᒪᓂ 
ᐱᒋᐊᖅᖢᒍ ᑕᒪᒃᑯᐊ 
ᐱᖏᓐᓇᖅᑐᓕᕆᔪᑦ/ᕿᓂᖅᑎᑦ, ᒥᒃᓵᓄᑦ 
ᐅᖃᓪᓚᒃᓯᒪᒻᒪᑦ ᒥᓂᔅᑕ. ᑖᒃᑯᐊ ᓄᓇᓕᓐᓂ 
ᕼᐋᒪᓚᒃᑯᑦ ᐊᑐᖅᑕᐅᕙᒻᒪᑕ, ᕼᐋᒪᓚᒃᑯᓪᓗ ᐊᑖᓂ 
ᕿᓂᖅᑎᓂ ᐱᑕᖃᑦᖢᓂ. ᐊᒻᒪᓗ ᐅᖃᓪᓚᑎᓪᓗᒍ 
ᒥᓂᔅᑕ ᐃᑉᐸᔅᓴᖅ ᐳᑭᖅᑕᓖᓪᓗᒎᖅ ᐊᒻᒪᓗ 
ᐅᓇᑕᖅᑐᔅᓴᐃᑦ ᑖᒃᑯᐊ ᐃᑲᔪᖅᑎᒌᒐᓱᒃᓯᒪᒻᒪᑕ 
ᐱᖏᓐᓇᖅᑐᓕᕆᓕᕌᖔᒥᒃ ᓄᓇᕗᑦ ᐃᓗᐊᓂ.  
 

ᐅᐱᓐᓇᕋᓂ, ᑕᒪᒃᑯᐊᓕ ᐸᓖᓯᒃᑯᑦ ᒪᓕᒐᕐᔪᐊᖅ 
ᒪᓕᒃᖢᒍ ᑐᓗᒃᑕᕈᑎᖃᐃᓐᓇᓂᐊᕐᒪᑕ 
ᐱᒋᐊᒃᑲᓐᓂᕈᓐᓇᕐᒪᖔᑕᓘᓐᓃᑦ ᖃᐅᔨᒪᓐᓇᖏᒻᒪᑦ. 
ᐅᑕᖅᑭᔭᕆᐊᖃᖃᑦᑕᕐᒪᑕ ᒪᓕᒐᕐᒥᓂᒃ 
ᐱᖏᓐᓇᑐᒻᒪᕆᐊᓘᓕᕋᓗᐊᖅᐸᑦ ᐃᓄᒃ 
ᖁᐊᖅᓵᓇᖅᑐᒃᑰᓕᕋᓗᐊᖅᐸᓪᓘᓐᓃᑦ ᑕᕝᕙ 
ᐅᑕᖅᑭᑕᓐᖑᐊᖅᑐᑦ ᒪᓕᒐᕐᒥᒃ. ᓱᓕᒎᖑᓇ 
ᖃᐅᔨᓴᐅᑎ ᒪᓕᒃᖢᒍ ᒫᓐᓇ 
ᕿᓂᕆᐊᖃᓕᓐᖏᓐᓇᒥᒃ. ᐱᖏᓐᓇᖅᑐᖅ 
ᖁᐊᖅᓵᓇᖅᑐᒃᑰᓕᕋᓗᐊᖅᐸᑦ. ᐃᓄᒃᑎᒍᓪᓕ ᑕᒪᓐᓇ 
ᐃᓅᖁᔨᓂᕐᒧᑦ ᐊᓐᓇᖁᔨᓂᕐᒧᑦ ᑕᒪᓐᓇᓕ ᑕᐃᒪᓐᓇ 
ᐃᓕᖅᑯᓯᖏᓇᑦᑎᒍ. ᖁᐊᖅᓵᓇᖅᑐᖃᓪᓚᑦᑖᓕᖅᐸᑦ 
ᖃᐅᔨᓴᐅᑦ ᒪᓕᒋᐊᖃᑦᑐᖅ ᐃᓱᒪᒋᔾᔮᖏᓐᓇᑦᑎᒍ, 
ᐃᒃᓯᕙᐅᑖᖅ. ᐊᒻᒪᓗ ᑖᒃᑯᐊ ᐅᓇᑕᖅᑐᔅᓴᐃᑦ, 
ᐅᓇᑕᖅᑐᔅᓴᐃᓂᓛᒃ, ᐅᓇᓕᒃᓱᔭᐃᑦ. ᐄ, ᖃᓄᖅ 
ᐃᑲᔪᕈᓐᓇᖅᑐᑦ ᓇᓗᓇᓐᖏᑦᑑᒐᓗᐃᑦᑕᐅᖅ. ᖃᓄᖅ 
ᒪᓕᒐᖃᒻᒪᖔᑕ ᖃᐅᔨᒪᓐᖏᓐᓇᒪ.  
 

ᐃᒃᓯᕙᐅᑖᖅ, ᑕᐃᒃᑯᐊ ᕼᐋᒪᓚᒃᑯᑦ ᐊᑖᓃᑦᑐᑦ 
ᓄᓇᓕᓐᓂ ᓇᐅᔮᓂ, ᐆᑦᑑᑎᒋᓗᒍ, ᑰᒑᔾᔪᒻᒥ, 
ᓴᓪᓕᕐᒥᓘᓐᓃᑦ ᓄᓇᓐᓂ ᐃᓪᓗᓕᒑᕐᔪᒻᒥᓘᓐᓃᑦ 
ᐅᕝᕙᓘᓐᓃᑦ ᖃᒪᓂᖅᑐᐊᕐᒥ ᓄᓇᖃᑦᑐᑦ ᑕᒪᒃᑯᐊ 
ᐃᑲᔪᖅᑕᐅᑲᓐᓂᕆᐊᖃᓪᓚᑦᑖᖅᑐᑦ. 
ᓯᕗᓪᓕᖅᐹᖑᒻᒪᑕ ᐱᖏᓐᓇᖅᑐᖃᓕᕌᖓᑦ. 
ᓯᕗᓪᓕᖅᐹᖑᒐᓗᐊᖅᖢᑎᒃ ᐃᒃᓯᕙᐅᑖᖅ, 
ᐊᑐᕋᔅᓴᓂᒃ ᑮᓇᐅᔭᓂᒃ ᑐᓂᔭᐅᓯᒪᓗᐊᖅᑑᔮᖏᑦᑐᑦ. 
ᑕᒪᒃᑯᓂᖓᓗ ᐅᖃᓘᑎᓂᒃ ᐃᑲᔪᕈᓐᓇᖅᓯᔪᓂᒃ 
ᓄᓇᒥ ᑕᒫᓂ ᑕᒻᒪᕇᒃᑯᑎᓂᒃ 
ᖃᖓᑦᑕᖅᑎᑕᐅᓯᒪᔪᒃᑰᖅᑐᓂᒃ 
ᐃᑲᔪᕈᓐᓇᓚᒃᑖᖅᑐᓂᒃ ᐱᑕᖃᑦᑑᔮᖏᒻᒪᑕ. ᑕᒫᓂ 
ᓄᓇᑦᑎᓐᓂ ᑲᓇᑕᒥ ᓯᑯᓯᐅᖅᑐᓕᕆᔨᑯᑦ, 
ᐊᑐᒐᔅᓴᑐᐃᓐᓇᐅᖏᒻᒪᑕ ᐱᖏᓐᓇᖅᑐᖃᓕᖅᑎᓪᓗᒍ.  
 

ᐊᒻᒪ ᐅᒥᐊᕐᔪᐊᖏᑦ ᐊᒻᒪ ᑲᓇᑕᒥ 
ᓯᑯᓯᐅᖅᑐᓕᖠᔨᑯᑦ ᖂᓕᕈᒥᕈᓕᖏᑦ 
ᐊᑐᕋᔅᓴᑐᐃᓐᓇᐅᖏᒻᒪᑕ ᐱᖏᓐᓇᖅᑐᖃᓕᖅᑎᓪᓗᒍ. 

ᑕᒡᕙ ᑖᒃᑯᐊ ᐅᐸᓗᖓᐃᔭᖅᓯᒪᔪᑑᔮᖅᑐᑦ ᒪᓕᒐᖅ 
ᐃᓱᒪᒋᓗᒍ ᖃᓄᐃᖁᔨᓐᖏᒧᑦ ᓄᓇᓕᖕᓂ 
ᕿᓂᖅᑎᐅᓂᕋᖅᑕᐅᔪᑦ ᕼᐊᒻᒪᓚᒃᑯᑦ ᐊᑖᓃᑦᑐᑦ. 
ᐸᓖᓯᒃᑯᓐᓂ ᐊᑐᒐᒃᓴᒥᑦ ᐱᖁᑎᓄᑦ 
ᐱᑕᖃᓐᖏᓐᓂᖅᓴᐅᔪᑦ ᐃᒻᒪᖃ 
ᐅᓇᓕᒃᓴᔭᒃᑯᓐᓂᓘᓐᓃᑦ ᓱᑕᖃᓐᖏᓂᖅᓴᐅᔪᑦ 
ᑭᓯᐊᓂ ᓯᕗᓪᓕᖅᐹᖑᔪᓐᓇᑦᑎᐊᖅᖢᑎᒃ.  
 

ᑖᒃᑯᐊ ᐃᑲᔪᖅᑕᐅᒃᑲᓐᓂᕈᓐᓇᖅᐸᑕ ᓄᓇᓕᓐᓂᑦ 
ᕿᓂᖅᑎᐅᓂᕋᖅᑕᐅᔪᑦ ᕼᐋᒻᒪᓚᒃᑯᑦ ᐊᑖᓂ. ᐅᓇ 
ᑎᑎᕋᖅᓯᒪᖕᒪᑦ, ᖁᔭᓐᓇᒦᖅᖢᒍ ᒥᓂᔅᑕ, 
ᐃᒃᓯᕙᐅᑕᒃᑰᖅᖢᖓ ᒥᓂᔅᑕ ᖁᔭᓐᓇᒦᖅᐸᕋ, 
ᐃᑲᔪᒃᑲᓐᓂᕈᒪᔪᑦ ᐱᒋᐊᒃᑲᓐᓂᕈᒪᔪᓐᖒᖅ 
ᐱᕙᓪᓕᐊᓇᓱᐊᖅᑑᒐᓗᐃᓐᖒᖅ, ᐱᕙᓪᓕᐊᓇᓱᐊᖅᑐᑦ 
ᓯᕗᒻᒧᐊᒃᑲᓐᓂᕈᒪᔪᑦ. ᑕᐃᒪ ᓯᕗᒻᒧᒃᑲᓐᓂᕈᒪᒃᐸᑕ 
ᑖᒃᑯᐊ ᐸᓖᓯᒃᑯᓪᓕ ᑐᓗᖅᑕᕐᕕᖃᐃᓐᓇᐅᔭᕐᓂᐊᕐᒪᑕ 
ᒪᓕᒐᕐᔪᐊᖅ ᑲᓇᑕᒥ ᐊᓯᐊᓐᖑᖅᓯᓐᓇᖅᑎᓐᓇᒍ.  
 

ᑖᒃᑯᐊ ᓄᓇᓕᑯᓗᐃᑦ ᕿᓂᖅᑎᒻᒪᕇᑦ ᓄᓇᓕᖕᓂ 
ᑕᕝᕙᓂ ᓄᓇᖁᑎᒋᖕᒪᔾᔪᒃ ᖃᐅᔨᒪᔭᖏᑦ, ᑕᒡᕙ 
ᐱᒋᐊᕐᕕᒃᓴᐅᒃᑲᓐᓂᖅᑐᑦ ᓱᓕ 
ᐃᑲᔪᖅᑕᐅᑲᓐᓂᕈᓐᓇᕈᑎᑦ ᒐᕙᒪᒃᑯᓐᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ 
ᑯᓱᒐᖅ, ᑖᔅᓱᒪ ᒥᒃᓵᓄᑦ ᓂᓪᓕᕈᒪᖕᒪᖔᖅᐱᑦ?  
 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᒻᒪ ᒥᔅᑕ ᓂᓐᖓᒃ, ᖁᔭᓐᓇᒦᒃ. 
ᑕᒪᓐᓇᐃᓛᒃ ᑐᐊᕕᕐᓇᖅᑑᓕᕆᓂᖅ 
ᐊᓯᓐᖑᖅᐸᓪᓕᐊᖑᔭᕐᒪᑦ ᑕᐃᒪᓐᖓᓂᑦ 
ᑐᐊᕕᕐᓇᖅᑐᓕᕆᕙᓚᐅᖅᓯᒪᖕᒪᑕ ᑖᒃᑯᐊ 
ᐃᓚᒌᖏᓐᓇᐃᑦ ᕿᓂᐊᖦᖤᖅᐳᑦ 
ᐱᖏᖕᓇᖅᑐᖁᑎᒥᖕᓂᑦ ᐊᒻᒪ ᐳᑭᖅᑕᓖᑦ 
ᐅᖃᐅᔾᔭᐅᓕᖅᖢᑎᑦ ᑕᐃᒃᑯᐊ ᓄᓇᓖᑦ ᐳᑭᖅᑕᓕᓖᑦ 
ᑕᐃᒃᑯᐊ ᒪᓕᒐᕐᒥᓂᑦᑕᐅᖅ ᒪᓕᒃᖢᑎᒃ 
ᐱᒋᐊᕐᕕᒃᓴᒥᓄᑦ ᐅᑕᖅᑭᕙᓚᐅᖅᖢᑎᑦ, ᑕᐃᑲᓐᖓᑦ 
ᕿᓂᖅᐸᓪᓕᐊᓕᓚᓵᓲᖑᕙᓚᐅᖅᓯᒪᖕᒪᑕ. ᑕᒪᓐᓇ 
ᑕᐃᒪᓐᓇᐃᑦᑑᓐᓃᕐᒪᑦ.  
 

ᓄᓇᕗᒻᒥ ᑕᒡᕙᓘᓐᓃᑦ ᕿᓂᕐᓂᕐᒧᑦ ᐋᖅᑭᐅᒪᓂᖅ 
ᐸᕐᓇᒃᓯᒪᑦᓯᐊᖑᓂᖅᐹᖑᖅᑰᓕᖅᑐᖅ ᑕᐃᒪᓐᖓᓂᑦ 
ᕿᓂᕆᐊᖅᐸᓕᕐᒪᑕ. ᑕᒡᕙᓂ ᑐᐊᕕᕐᓇᖅᑐᓕᕆᓂᕐᒧᑦ 
ᑎᑎᕋᕐᕕᒃᐳᑦ 
ᐊᐅᓚᑦᑎᒋᐊᖃᑕᐅᑲᐅᑎᒋᑦᑎᐊᖃᑦᑕᓕᖅᑐᑦ 
ᓄᓇᓕᖕᓂ. ᑖᒃᑯᐊ ᐊᐅᓚᑦᓯᓕᖅᖢᑎᑦ 
ᕿᓂᕆᐊᕐᓂᖅ ᖃᓄᖅ ᐊᐅᓚᓂᐊᕐᒪᖔᖅ, ᑭᑐ 
ᓇᒧᓐᖓᐅᓂᐊᕐᒪᖔᑕ. ᑕᒪᒃᑯᐊᓗᒃᑖᑦ 
ᐱᓕᕆᐊᕆᖃᑦᑕᓕᖅᑕᕗᑦ ᐊᒻᒪ ᑖᒃᑯᐊ 
ᐅᖓᑕᖅᑐᒃᓴᓪᓚᑦᑖᑦ ᐃᓚᐅᔭᕆᐊᖃᖅᐸᑕ 
ᑕᐃᒃᑯᓄᖓ ᕿᓂᕈᑎᓄᑦ ᑎᖕᒥᓲᓄᑦ, ᑕᐃᒃᑯᐊ 

ᐊᒡᓛᑦ ᓇᓗᓇᐃᔭᖅᑕᐅᕙᒌᖃᑦᑕᓕᖅᑐᑦ 
ᐊᑐᖅᑕᐅᔭᕆᐊᖃᕐᓂᐊᖅᑰᒐᑉᓰᖅᖢᑎᑦ, ᓄᓇᓖᑦ 
ᕿᓂᖅᑎᖏᑦ ᐃᓚᐅᑉᓗᑎᑦ ᐊᒻᒪᓗ ᐳᑭᖅᑕᓖᑦᑕᐅᖅ 
ᐃᓚᐅᓕᕈᓐᓇᖅᖢᑎᑦ. ᑭᓯᐊᓂ 
ᐅᑕᖅᑭᖃᑦᑕᕈᓐᓃᖅᑕᕗᑦ ᐳᑭᖅᑕᓖᑦ 
ᐃᓚᐅᓕᑐᐃᓐᓇᓲᖑᖕᒥᖕᒪᑕ ᐃᓚᐅᔭᕆᐊᖃᓕᕌᖓᒥ 
ᐊᑑᑎᖃᓕᓲᖑᒋᑉᓗᑎᒡᓗ ᕿᓂᕋᓱᒃᑎᓪᓗᒋᑦ ᑕᒪᒃᑯᐊ 
ᕿᓂᖅᑏᑦ.  
 

ᑕᐃᒪᓐᓇ ᐸᕐᓇᒃᓯᒪᓕᖅᑐᑦ ᓄᓇᓕᓗᒃᑖᑦ ᑕᐃᒪᓐᓇ 
ᐱᓕᕆᐊᖃᓕᖅᑐᑦ ᑕᒪᑐᒥᖓ 
ᑐᐊᕕᕐᓇᖅᑐᓕᕆᓂᕐᒥᑦ. ᐊᒡᓛᑦ ᑐᓂᔭᐅᓯᒪᔪᑦ 
ᑐᐊᕕᕐᓇᖅᑐᓕᕆᓂᕐᒧᑦ ᓄᓇᓖᑦ ᑕᒪᐃᓐᓂᑦ 
ᑕᒪᒃᑯᓂᖓ ᑕᒻᒪᕇᒃᑯᑎᓂᑦ, ᐅᖃᓘᑎᓂᑦ ᓇᓂᒥᐊᖅ 
ᐅᖃᓗᒍᑕᐅᔪᓐᓇᖅᑐᓂᑦ, ᓄᓇᓖᑦ 
ᐊᑐᐃᓐᓇᖅᑕᖃᖦᖤᖅᐳᑦ ᐊᒻᒪ ᐊᓯᐅᓯᒪᔪᖅ 
ᑕᐃᒃᑯᓂᖓ ᓄᓱᑐᐃᓐᓇᖅᖢᒋᑦ ᖃᑉᓗᓈᑦ 
ᓄᓇᖓᓐᓄᑦ ᓂᑉᓕᐊᓲᒥᑦ, ᐅᓇ ᐊᓯᐅᓯᒪᔪᖅ ᐅᕙᓂ, 
ᑎᒡᓕᒃᑖᖃᓕᖅᑐᖅ ᖃᓄᖅ ᐊᑐᐃᓐᓇᖅᑕᖃᐅᖅᑐᑦ 
ᓄᓇᓖᑦ. ᐊᒡᓛᑦ, ᑕᐃᒪ ᑕᒡᕙᓂ ᐊᐅᔭᖅ 
ᑎᑭᓴᐃᓂᐊᓕᕐᒥᔪᒍᑦ ᖁᓕᓂᑦ ᕿᓂᕈᑎᐅᓂᐊᖅᑐᓂᑦ 
ᐃᒪᒃᑯᓪᓗ ᓄᓇᑯᓪᓗ ᐃᖏᕐᕋᔪᓐᓇᖅᑐᓂᑦ.  
 

ᑕᒪᓐᓇ ᐱᕙᓪᓕᐊᖏᓐᓇᕐᒪᑦ, ᖁᕕᐊᓱᒃᐳᖓᓗ 
ᑲᑎᒪᔨᐅᖃᑎᒐ ᑕᒪᑐᒥᖓ ᐃᓱᒫᓘᑎᖃᕐᒪᑦ. 
ᐱᕙᓪᓕᐊᖑᔭᖅᑐᖅ ᐃᑲᔪᖅᑐᓇᖅᐳᑦ ᑕᐃᒃᑯᐊ 
ᐊᓯᐅᓂᐊᕈᒪ ᐅᓇ ᑕᒻᒪᕇᒃᑯᑦ ᐅᕝᕙᓘᓐᓃᑦ ᐅᖃᓘᑦ 
ᐊᐃᓂᐊᕋᒃᑰᖅᓯᒪᓱᐃᑦᑑᒐᑉᑕ 
ᐊᓯᐅᓂᐊᕋᓱᒋᕙᓐᖏᓇᑉᑕ 
ᐊᔪᓕᕐᓂᐊᕋᓱᒋᓐᖏᖦᖢᑕᓗ. ᑭᓯᐊᓂ 
ᐃᑲᔪᖅᑐᓇᖅᐳᑦ ᑕᐃᒃᑯᐊ 
ᓇᒃᓴᖃᑦᑕᖅᑕᐅᓂᐊᕋᔭᕐᒪᑕ ᐃᓚᖏᑦ 
ᑎᑭᑕᐅᓚᐅᖅᓯᒪᖅᑰᖏᒻᒪᑕᓘᓐᓃᑦ ᓄᓇᓕᖕᓂ 
ᐊᑐᐃᓐᓇᐅᔫᒐᓗᐊᑦ GPS-ᓗ ᐅᖃᓘᑏᓪᓗ ᑕᒪᒃᑯᐊ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 
ᐊᑎᓕᐅᖅᓯᒪᒻᒥᔪᖅᑕᐅᖅ ᒥᔅᑕ ᕋᒻᐴᑦ. ᒥᔅᑕ ᓂᓐᖓᖅ 
ᒪᒥᐊᓇᖅ. 
 

ᓂᓐᖓᖅ: ᖁᔭᓐᓇᒦᒃ. ᓇᐃᑦᑐᑯᓗᒻᒥ 
ᐊᐱᕆᓂᐊᖅᑐᖓ. ᑭᐅᑦᓯᐊᕐᐸᖓ 
ᑭᖑᓪᓕᐅᑎᓂᐊᖅᑐᖓ ᒫᓐᓇ ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 

ᑕᐃᒪᖃᐃ ᓄᓇᓖᑦ ᑕᐅᑐᓐᓇᑎᐊᖅᑐᒥᑦ 
ᐊᓯᐊᓂᐊᖅᐳᖔᕈᓐᓇᓐᖏᒻᒪᑕ 
ᐊᓯᐅᔾᓴᕐᓂᐊᒪᖔᕈᓐᓇᕋᓗᐊᖅᖢᑎᑦ. 
ᑕᐅᑐᓐᓇᑎᐊᖅᑐᒥᖃᐃ ᑭᐊᑐᐃᓐᓇᐅᑉ 
ᐱᖁᔪᓐᓇᖅᑖᓂ ᐅᖃᕈᕕᑦ ᐅᓐᓄᐊᑯᓪᓘᓐᓃᑦ 
ᑖᒃᑯᓄᖓ ᒐᕙᒪᐅᔪᓄᑦ ᐅᓐᓄᐊᒃᑯᑦ 



ᐊᐃᑉᐱᖅ, ᔫᓂ 9, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔪᕐᕕᐅᔪᓐᓇᖅᑐᓄᑦ ᐃᑲᔪᖅᑕᐅᔪᒪᔪᒥᑦ ᐱᑕᖃᕐᐸᑦ 
ᐅᖃᓘᑎᐅᑉ ᓈᓴᐅᑖᓂ ᑐᐊᕕᕐᓇᖅᑐᖅᓯᐅᒻᒥ. 
ᖁᔭᓐᓇᒦᒃ ᐃᒃᓯᔭᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᒋᔭᕐᓂᑦ. ᐃ, 
ᐅᖃᓘᑎᑕᖃᐅᖅᑐᖅ ᓄᓇᕗᑦ ᐃᓗᐊᓂ ᑖᒃᑯᐊ 
ᐊᕕᑦᑐᖅᓯᒪᔫᓂᕋᔭᕈᑎᑦᑎᒍᑦ ᓄᓇᕗᒻᒥ, ᑭᕙᓪᓕᕐᒥᑦ, 
ᕿᑭᖅᑖᓗᒻᒥ ᕿᑎᕐᒥᐅᓂᓗ ᐅᖃᓗᕝᕕᑦᑕᖃᖅᑐᖅ 
ᖃᖓᒥᐊᖅ ᐅᖃᓗᕝᕕᐅᓇᔭᕐᓂᕐᐸᑦ ᑐᐊᕕᕐᓇᖅᑑᑉ 
ᒥᒃᓵᓄᑦ. ᐊᒻᒪ ᑕᕝᕙᓂ ᐱᑕᖃᕆᓪᓗᓂᒪ ᐃᖃᓗᓐᓂ 
ᐊᑐᐃᓐᓇᒥᑦᑕᐅᖅ ᑭᓱᒥᐊᓄᑦ, ᐅᖃᕝᕕᐅᔪᓐᓇᖅᑐᑦ 
ᖃᖓᑐᐃᓇᖅ, ᑕᐃᓐᓇ ᓇᓕᖏᑦ ᑭᐅᖏᑉᐸᑕ 
ᓇᓕᐊᓐᓄᒥᐊᖅ ᐅᖃᓗᖁᔪᖅ ᐊᑐᐃᓐᓇᖅᑕᓕᑦ ᐄ, 
ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 
ᖁᔭᓐᓇᒦᒃ, ᒥᔅᑕ ᓂᓐᖓᖅ. ᐊᑎᓕᐅᖅᓯᒪᒻᒪᑦ ᒥᔅᑕ 
ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒋᔭᕋᓕ ᒪᑉᐱᒐᖅ 5-6-ᖓᓂ 
ᐅᖃᐅᓯᓐᖓᐅᑎᓂᑦ. ᐆᑦᑑᑎᑦᑎᐊᕙᒃ ᑕᒫᓂ 
ᐃᖏᕋᔾᔪᑎᓄᑦ ᐅᓯᖃᖅᑕᖅᑕᐅᕙᑦᑐᓂᓪᓗ 
ᓂᐅᕕᕐᓂᕆᔭᖏᑦ ᐴᖅᑲᐃᓂᒃᑯᑦ ᐊᒻᒪᓗ 
ᐅᓯᖏᐊᖅᑕᐅᓃᑦ, ᑖᒃᑯᐊ ᐅᓂᒃᑳᕆᔪᓐᓇᖅᑭᒋᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᔭᕐᓄᑦ ᒥᔅᑕ 
ᕋᒻᐴᑦ. ᓇᒪᐅᑦᑖᑎᑦᑎᓂᒃᑯᑦ 
ᑲᓐᑐᕌᖅᑖᑎᑦᑎᖃᑦᑕᕋᓱᔪᒐᑦᑕ ᐊᑕᐅᑦᓯᒧᑦ 
ᐅᒥᐊᕐᔪᐊᓕᕆᔨᒧᑦ ᐅᓯᖃᕐᑕᖅᑎᓄᑦ. ᑭᓯᐊᓂ 
ᐃᓛᑰᖓᓕᕐᒪᑦ ᐅᓯᓕᖅᓱᐃᓂᖅ, ᐴᖅᑲᐃᓂᖅ 
ᑳᓐᑐᕌᖑᖃᑦᑕᓕᕐᒪᑕ ᐃᓛᒃᑰᖓᓪᓗᑎᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᕋᒻᐴᑦ. 
 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᐊᑕᐅᑦᓯᒦᖃᑦᑕᓚᐅᖅᑑᒐᓗᐊᑦ ᐃᓛᑰᖓᓕᕐᒪᑕ. 
ᓇᓪᓕᐊ ᐊᑭᑭᓐᓂᖅᓴᐅᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᒫᓐᓇ 
ᐊᑐᖅᑕᐅᕗᑦ ᐊᑭᑭᓐᓂᖅᓴᕐᔪᐊᑲᓪᓚᐅᔪᖅ, ᑕᒪᒃᑮᓐᓂ 
ᓇᓚᐅᑦᑖᕋᓱᐊᕈᓐᓇᖅᑐᑦ ᑲᓐᑐᕌᖅᑖᕋᓱᐊᓕᕈᑎᑦ 
ᑖᒃᑯᐊᓴᐃᓐᓇᐃᑦ ᑭᓯᐊᓂ ᐃᓛᒃᑰᖓᑎᓪᓗᒋᑦ 
ᐊᑭᑭᓐᓂᖅᓴᐅᕙᑦᑐᑦ, ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᐊᑎᓕᐅᖅᓯᒪᔭᕋ ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᐅᓐᓱᐊᓗᒻᒥᑦ ᓂᐅᕕᖃᑦᑕᕐᓂᐅᑉ ᒥᔅᓵᓄᑦ 
ᐊᐱᕆᖅᑲᐅᒻᒥᔭᕋᓗᐊᕋ ᒥᓂᔅᑕ ᐊᑐᐊᑎᐊᕈ 
ᑭᐅᔪᓐᓇᐸᓪᓚᐃᖏᑦᑕᕋᓗᐊᖓ. ᐊᐱᕆᖅᑲᐅᒐᒪ, 
ᑖᒃᑯᐊ ᐊᑭᑭᓐᓂᖏᓐᓂ ᓂᐅᕕᖃᑦᑕᓱᕐᓂᖅ $77 
ᐊᑕᐅᓯᖅ ᖃᑦᑕᐅᔭᓛᖅ ᓂᐅᕕᕈᑯᐅᒃ ᒐᕙᒪᒃᑯᓐᓄᑦ 
ᖃᓄᑎᒋ ᐊᑭᖃᖅᑎᒋᒐᔭᖅᐸ ᓇᓪᓕᐅᒃᑯᒫᖃᐅᑎᖓ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᕆᒐᕕᑦ 
ᒥᔅᑕ ᓯᐊᓪ ᓂᕈᐊᓚᐅᕋᑦᑕ ᓂᐅᕕᕈᒪᓪᓗᑕ 
ᐊᑭᑭᓐᓂᖏᓐᓂ ᑕᐃᓐᓇ ᓈᓴᐅᑦ 
ᓂᐅᕕᕈᑎᒋᓚᐅᖅᑕᕗᑦ ᓂᕈᐊᕆᓪᓗᒍ, 
ᓇᓖᕌᕐᕕᖃᓚᐅᕋᑦᑕ ᓂᕈᐊᒪᐅᕋᑦᑎᒍᑦ ᑕᐃᓐᓇ 
ᐊᑭᑭᓪᓕᒋᐊᖅᓯᒪᓂᖏᓐᓂ ᓂᐅᕕᕈᑎᕗᑦ. 
ᑮᓇᐅᔭᓕᕆᔨᒃᑯᑦ ᐱᓕᕆᔾᕕᖓ ᐊᖅᑯᑎᒋᓪᓗᒍ 
ᐱᓕᕆᐊᕆᔭᐅᕙᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᐊᑎᓕᐅᖅᓯᒪᔪᖁᑎᖃᕈᓐᓃ. . . ᐋᒡᒐᓕᐊᓰᑦ, 
ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ: ᒪ’ᓇ, ᐃᒃᓯᕙᐅᑖᖅ. ᑕᒫᓃᑎᓪᓗᒋᑦ 
ᐊᒻᒪᓗ ᑲᑎᒪᔨᐅᖁᑎᖏᑦᑕᐅᖅ ᑕᒫᓃᓚᐅᖅᑎᓪᓗᒋᑦ 
ᒪ’ᓇᕼᐅᐊᖅᐸᒃᑲ. 
 
ᑖᒻᓇᑦᑕᐅᖅ ᔮᓐ ᓂᓐᖓᐅᑉ ᐅᖃᐅᕼᐃᕆᓚᐅᖅᑕᖓ 
ᒥᒃᓵᓄᑦ ᑐᐊᕕᕐᓇᖅᑐᓕᕆᓂᕐᒧᑦ ᐃᓚᒍᐊᖅᖢᒋᑦ 

ᑖᒃᑯᐊ ᖃᑉᑎᕆᔩᑦ ᐃᑯᐊᓪᓚᒃᑐᓕᕆᔩᑦᑕᐅᖅ 
ᐃᑲᔪᑉᓗᐊᕐᒪᑎᒃ ᓇᓗᓇᓐᖏᑦᑐᖅ ᐅᓗᕆᐊᓇᖅᑐᒥᒃ 
ᐱᓕᕆᐊᒃᓴᖃᕐᒪᑎᒃᑕᐅᖅ ᖁᕕᐊᓇᓗᐊᑯᓂ ᑖᑉᑯᐊ 
ᐅᖃᐅᕼᐃᕆᓚᐅᕋᒻᖕᓂ. ᑖᒻᓇ 
ᐅᖃᐅᕼᐃᕆᐊᓪᓚᒃᑲᒻᓂᕼᐅᐊᓚᐅᖅᖢᒍᑦᑕᐅᖅ 
ᓇᑕᕆᔭᐅᖁᑉᓗᒋᑦ ᑖᒃᑯᐊ ᐃᑯᐊᓪᓚᒃᑐᓕᕆᔩᑦ 
ᐃᓚᖏᑦ ᐱᓕᕆᐊᒃᓴᖃᖅᕼᐅᑎᒃ ᐊᕼᐃᐊᓂᒃ 
ᐃᓚᖏᑦ ᐊᖑᓇᕼᐅᒃᑎᐅᑉᓗᑎᒃ. 
 
ᐃᓚᖏᑦ ᐱᓕᕆᔨᐅᑉᓗᑎᒡᓗ ᑖᒃᑯᓄᖓ ᒥᒃᓵᓄᑦ, 
ᑭᓯᐊᓂ ᐊᑭᓕᖅᑕᐅᓇᑎᒃ ᐃᖅᑲᓇᐃᔭᕐᒪᑎᒃᑕᐅᖅ, 
ᓄᓇᑉᑎᓂᑦᑕᐅᖅ ᐃᑲᔪᓪᓗᐊᕐᒪᑎᒃᑕᐅᖅ. 
ᑖᑉᓱᒥᖓᑐᐃᓐᓇᖅ ᐊᐱᖅᑯᑕᐅᓐᖏᑉᑑᒐᓗᐊᓂᒃ 
ᓂᑉᓕᕼᐅᐊᖅᕼᐃᓐᓇᖅᖢᖓ ᖁᕕᐊᕼᐅᒃᑲᒪ 
ᑖᑉᓱᒥᖓ ᒥᓂᔅᑐ ᐃᑯᐊᓪᓚᒃᑐᓕᕆᔨᓂᒃ 
ᖃᑦᑎᕆᔨᓂᒃ ᐅᖃᐅᕼᐃᖄᓪᓚᓚᐅᕐᓂᕐᒪᑦ ᑖᑉᓱᒪ 
ᒥᒃᓵᓄᑦ ᐃᑲᔪᓪᓗᐊᕕᖕᒪᑎᒃᑕᐅᖅ.  
 
ᐊᒻᒪᓗ ᐃᓛᓐᓂᒃᑯᑦ ᑖᒻᓇ ᐃᑯᐊᓪᓚᒃᑐᓕᕆᓂᖅ 
ᖃᑉᓯᕆᔨᓂᒃ ᐊᔪᕈᑕᐅᑦᑕᖅᑐᑦ ᐃᓛᓐᓂᒃᑯᑦ 
ᓈᓚᐅᑎᕋᓛᓂᒃ ᐱᖃᑦᓯᐊᓐᖏᓗᐊᕐᓂᕐᒧᑦ 
ᐅᕝᕙᓘᓐᓃᑦ ᐱᑐᖃᐅᓗᐊᕐᓂᕐᒧᑦᑕᐅᖅ. ᑖᒻᓇ 
ᐅᔾᔨᕆᖁᕼᐃᓐᓇᖅᖢᒍ ᑖᑉᓱᒥᖓ 
ᐅᖃᕈᐊᖅᕼᐃᓐᓇᓚᐅᖅᑐᖓ. ᒪ’ᓇᐅᔪᑎᑦ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 
ᒥᓂᔅᑕ ᑯᓱᒑᖅ, ᑖᒃᓱᒧᖓ ᒥᒃᓵᓄᑦ 
ᓂᓪᓕᕈᒪᒻᒪᖔᖅᐱᑦ? 
 
ᐊᖓᔪᖅᑳᖅ ᑯᓱᒐᖅ: ᖁᔭᓐᓇᒦᒃ. ᖁᔭᓐᓇᒦᖅᐸᕋᓗ 
ᒥᔅᑕ ᐊᐅᐸᓗᒃᑐᖅ ᐃᓕᑕᖅᓯᖕᒪᑦᑕᐅᖅ ᖃᓄᖅ 
ᐊᒃᓱᕈᖅᑎᒋᖃᑦᑕᕐᒪᖔᑕ ᑕᒪᒃᑯᐊ ᖃᑦᑎᕆᔩᑦ 
ᑐᐊᕕᕐᓇᖅᑐᓕᕆᔨᒋᔭᕗᑦ ᓄᓇᓕᖕᓂ. ᐃᖕᒥᓂᒃ 
ᑐᓂᓯᒪᑦᓯᐊᓲᖑᖕᒪᑕ ᑎᒥᒥᖕᓂᒃ ᐅᕙᒍᑦ 
ᖃᓄᐃᖁᓐᖏᒧᑦ. ᐃᓕᑕᕆᖃᑦᑕᕐᓚᕗᑦᑐᖅ ᑕᒡᕙᓂ 
ᑲᑎᒪᔨᐅᖃᑎᒃᑲ ᑕᒪᕐᒥᒃ ᐅᖃᐅᑎᕙᒃᑲ. ᐊᑏ, 
ᓄᓇᓕᖕᓂ ᐃᓕᑕᕆᖃᑦᑕᖅᓯᐅᒃ. 
ᓯᕗᓪᓕᖅᐸᐅᑦᓯᐊᕐᓗᑎᒃ ᐅᕐᓂᒍᑎᓂᐊᕐᒪᑕ 
ᐅᓗᕆᐊᓇᖅᑐᒥᒃ ᐃᖕᒥᓂᒃ ᐃᓱᒪᒋᓐᖏᑦᓯᐊᕐᓗᑎᒃ.  
 
ᑕᐃᑉᑯᐊᓗ ᓄᓇᓕᖕᓂ ᕼᐋᒻᒪᓚᖑᔪᑦ, ᐃᓄᐃᓪᓗ 
ᑕᒪᕐᒥᒃ ᓄᓇᕗᒻᒥᐅᑕᐃᑦ ᐃᑲᔪᖅᑐᖅᐸᒃᑲ, ᒥᔅᑕ  
ᐊᐅᐸᓗᒃᑐᖅᑐᑦ. ᐅᔾᔨᕆᒃᑲᓐᓂᖁᓗᖏᑦ,  

ᐅᐱᒋᔭᐅᒃᑲᓐᓂᕐᓗᑎᒃ ᑕᒪᒃᑯᐊ ᖃᑉᑎᕆᔨᒋᔭᕗᑦ, 
ᑐᐊᕕᕐᓇᖅᑐᓕᕆᔨᒋᔭᕗᑦ ᓄᓇᑦᑎᑉᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 
ᐊᑎᓕᐅᖅᓯᒪᔪᖃᕈᓐᓃᕐᒪᑦ. ᑖᓐᓇ ᐱᔾᔪᑎᒋᓪᓗᒍ 
ᑖᒃᑯᐊ ᕿᒥᕐᕈᓕᒑᔭᕗᑦ (ᑐᓵᔨᑎᒍᑦ) ᑖᒃᑯᐊ 
ᐱᒋᐊᕐᓗᒋᑦ J-4-ᒥᒃ. ᓇᐃᓈᖅᓯᒪᔪᖅ ᐱᓕᕆᕝᕕᒃ. 
ᑖᒃᑯᐊ ᑐᑭᒧᐊᑦᑎᑦᓯᔩᑦ ᐊᖓᔪᖅᑳᖃᕐᕖᑦ. ᑲᑎᓪᓗᒋᑦ 
ᐊᐅᓚᔾᔪᑎᖏᑦ ᒪᑭᒪᐅᑎᖏᓪᓗ, 
ᓂᕈᐊᕈᑕᐅᔭᕆᐊᓕᒃ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒃᓴᖃᕋᒪ ᐱᔾᔪᑎᒋᓪᓗᒍ J-4, ᑖᒃᑯᐊ 
ᐱᓕᕆᕕᓯ ᑮᓇᐅᔭᖅᑑᑎᒃᓴᖏᑦ ᐸᕐᓇᐅᑎᖐᓂᓛᒃ 
ᐱᓕᕆᐊᒃᓴᓄᑦ ᐅᖃᖅᓯᒪᖕᒪᑕ ᒪᓕᒐᕐᓂᒃ 
ᓴᓇᒐᔭᕐᓂᖏᓐᓂᒃ ᓴᐳᔾᔭᐅᓯᒪᔾᔪᑕᐅᒐᔭᖅᑐᓂᒃ 
ᐃᖅᑲᓇᐃᔭᖅᑎᓄᑦ.  
 
ᑖᓐᓇ ᒪᓕᒐᒃᓴᖅ ᒪᓕᒃᑕᐅᒐᔭᕐᓗᓂ ᒫᑦᓯ 2009-ᒥ 
ᐊᖏᖅᑕᐅᓚᐅᖅᑐᒥ. ᐊᔾᔨᐸᓕᐊᓂᒃ 
ᓴᖅᑭᑎᑦᓯᒍᓐᓇᕐᓂᐊᖅᑭᑦ ᑕᕝᕗᖓ ᒪᓕᒐᓕᐅᕐᕕᒻᒧᑦ 
ᑲᑎᒪᓂᑦᑎᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᒃ, ᐊᐱᕆᕋᑖᕋᕕᑦ. ᐄ, 
ᑕᒪᓐᓇ ᓴᖅᑭᓐᓂᐊᖅᑐᒍ ᑕᒫᓐᓂ ᒪᓕᒐᓕᐅᕐᕕᒃ 
ᑲᑎᒪᓂᖓᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᐱᖅᑯᑎᒃᓴᖃᕋᒪ ᒥᓂᔅᑕᒧᑦ, 
ᐊᖓᔪᖅᑲᐅᑎᖁᑎᖕᓂᒡᓗ. ᑖᒃᑯᐊ ᐸᕐᓇᐅᑎᓯ 
2009-2010-ᒧᑦ ᐱᓕᕆᐊᒃᓴᓄᑦ ᕿᒥᕐᕈᔭᐅᓚᐅᕐᒪᑦ 
ᑖᒃᑯᓄᖓ ᐊᑲᐅᓐᖏᓕᐅᕈᑎᖃᕐᓂᑦᒧ ᐊᑐᐊᒐᕐᓄᑦ, 
ᐱᖁᔭᕐᓂᒃ ᑕᒪᓐᓇ ᐃᓱᒪᒃᓴᖅᓯᐅᕈᑕᐅᓂᐊᖅᑐᖅ  

ᑖᓐᓇ ᐱᓕᕆᕕᐅᔪᖅ ᐅᖃᐅᔾᔭᐅᒃᑲᓐᓂᕈᒪᓂᐊᕐᒪᑦ. 
 
ᑭᓱᓂᒃ ᓇᓗᓇᐃᖅᓯᓯᒪᕙᑦ ᑕᕝᕙᓂ ᐊᑐᐊᒐᕐᓂᑦ 
ᐊᒻᒪᓗ ᖃᓄᐃᑦᑐᓂᒃ ᐊᓯᔾᔩᓂᐊᖅᑭᓯ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᕆᕋᑖᕋᕕᑦ. 
ᒫᓐᓇ ᕿᒥᕐᕈᒐᑦᑕ ᑖᓐᓇ ᐊᐱᖅᑯᑎᒋᔭᐃᑦ, ᒥᔅᑕ 
ᒪᐃᓕ ᐃᓚᒋᐊᒃᑲᓐᓂᖁᒐᒃᑯ ᑕᒪᑐᒥᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᒪᐃᓕ. 
 
ᒪᐃᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᑖᓐᓇᑦᑕᐅᖅ ᖁᔭᒋᕙᕋ ᐊᐱᖅᓱᕋᑖᕐᖓᑦ. ᑕᕝᕙᓂ 
ᕿᒥᕐᕈᓪᓗᑕ ᖃᐅᔨᓚᐅᕋᑦᑕ ᑖᓐᓇ 
ᐊᑲᐅᓐᖏᓕᐅᕈᑎᖃᕐᓂᕐᒧᑦ ᐱᖁᔭᖅ ᐃᒪᓐᓇ 
ᐊᖏᔪᕈᓗᐊᓘᖕᒪᑦ ᐊᒥᓱᓪᓗ ᑲᑐᔾᔨᖃᑎᒌᑦ 
ᐊᒃᑐᖅᑕᐅᓂᐊᖅᑐᓂ ᑖᒃᑯᓄᖓ. 
 
ᒫᓐᓇ ᕿᒥᕐᕈᒐᑦᑎᒍ ᑖᓐᓇ ᒪᓕᒐᒃᓴᖅ ᐊᒻᒪᑦᑕᐅᖅ 
ᑐᓴᒃᑲᓐᓂᕈᒪᒐᑦᑕ ᑕᒪᓐᓇ ᐱᓪᓗᒍ 
ᖃᐅᔨᓴᖅᐸᓪᓕᐊᓪᓗᑕ ᖃᐅᔨᒐᑦᑕ, 
ᖃᐅᔨᕙᓪᓕᐊᒐᑦᑕ ᑕᒪᓐᓇ ᐊᖏᔪᐊᓘᖕᒪᑦ ᑖᒃᑯᐊ 
ᐱᓕᕆᕕᐅᔪᑦ ᑕᒪᑐᒥᖓ ᐅᓂᒃᑳᖃᒃᑲᓐᓂᓛᖅᑐᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓕ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᓕᕆᕕᓯ 2009-2010-ᒥ ᐸᕐᓇᐅᑎᖏᓐᓂᑦ  
ᐅᖃᖅᓯᒪᒻᒪᑦ ᐋᖅᑭᒃᓯᓂᐊᕐᓂᖏᓐᓂᑦ  

ᐋᔩᕈᑎᒃᓴᓂᒃ ᑖᓐᓇ ᐱᔾᔪᑎᒋᓪᓗᒍ 
ᓇᓚᐅᑦᑖᖃᑦᑕᕈᑕᐅᔪᑦ ᓚᐃᓴᓐᓯᑖᕆᖃᑦᑕᖅᑕᖏᑦ. 
ᓱᒻᒪᓪᓕ ᑖᓐᓇ ᐱᓕᕆᕕᒃ ᑕᒪᑐᒧᖓ 
ᓅᑉᐸᓪᓕᐊᒍᒪᕙ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐊᐱᕆᒐᕕᑦ, 
ᒥᔅᑕ ᐃᐊᓕᐊᑦ. ᑕᒪᒃᑯᐊ ᐊᕝᕙᓪᓗᐊᖏᑦ ᓄᓇᓕᐅᔪᑦ 
ᓄᓇᕗᒻᒥ ᓇᓚᐅᑦᑖᖅᑎᑦᑎᖃᑦᑕᕐᒪᑕ ᐊᒻᒪᓗ 
ᑕᒪᒃᑯᐊ ᐊᒥᓲᓂᖅᓴᖏᑦ ᑕᐃᒃᑯᐊ 
ᓇᓚᐅᑦᑖᖅᑎᑦᑎᖃᑦᑕᖏᑦᑐᐃᑦ 
ᐃᓚᐅᖃᑕᐅᒍᒪᓕᕐᒪᑕ ᑕᒪᑐᒧᖓ ᑕᐃᒫᒃ 
ᓴᖑᕙᓪᓕᐊᕗᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᐱᓕᕆᕕᓯ 2008-09-ᒥ ᐱᓕᕆᐊᔅᓴᐃᑦ 
ᐸᕐᓇᐅᑎᖏᓐᓂᑦ ᐅᖃᖅᓯᒪᒻᒪᑦ ᑖᓐᓇ ᓄᓇᕗᑦ 
ᓴᐳᔾᔭᐅᔾᔪᑎᔅᓴᖓ ᑭᖑᕙᕆᐊᖅᓯᒪᒻᒪᑦ ᖃᖓ ᑖᓐᓇ 
ᐱᓕᕆᐊᕆᓛᖅᑭᓯᐅᒃ ᐱᖁᔭᔅᓴᖅ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᕌᕝᑐ ᑖᓐᓇ 
ᑭᐅᑎᓐᓂᐊᕋᒃᑯ. ᖁᔭᓐᓇᒦᒃ ᐊᐱᕆᒐᕕᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᕌᕝᑐ. 
 
ᕌᕝᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᐅᕌᓂᓐᓂᐊᖅᑐᔅᓴᐅᓐᖏᑦᑐᖓ. ᒪᓕᒐᓕᐅᖅᑎ  

ᐅᖃᒃᑲᓐᓂᖁᑐᐃᓐᓇᕆᐊᖃᖅᑕᕋ ᐊᐱᖅᑯᑎᒥᓂᒃ, 
ᑭᓯᐊᓂ ᑕᒫᓂ ᕿᒥᕐᕈᔭᐅᒻᒪᑦ ᑕᒫᓂ ᐊᕐᕌᒍᒥ 2009 
ᐊᒻᒪᓗ 2010-ᒥ. ᐊᐱᕆᒋᐊᒃᑲᓐᓂᕈᕕᑦ 
ᑐᑭᓯᑦᑎᐊᕐᓂᐊᕋᒪ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕌᕝᑐ. 
ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 
ᐊᐱᖅᑯᑎᒋᖅᑲᐅᒻᒥᔭᕋ ᓱᓇᒧᑦ ᑕᒪᓐᓇ 
ᑭᖑᕙᕆᐊᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᔅᑕ ᕌᕝᑐ. . . ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᒪᐃᓕ 
ᐅᖃᖅᑎᓐᓂᐊᕋᒃᑯ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᒪᐃᓕ.  
 
ᒪᐃᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᓱᒧᑦ 
ᓂᐅᕕᕋᖅᐸᑦᑐᓄᑦ ᓴᐳᔾᔭᐅᔾᔪᑎᒃᓴᖅ ᒪᓕᒐᖅ 
ᐃᓚᒋᔭᐅᔪᖅ ᑲᔪᓯᓯᒪᔪᑦ ᓄᓇᑦᑎᐊᖑᓚᐅᖅᑐᒥᒃ 
ᐃᓚᒋᔭᐅᓪᓗᓂᓗ ᒪᓕᒐᕐᓄᑦ 
ᐊᓯᔾᔨᖅᑕᐅᓚᐅᓐᖏᑦᑐᓂᑦ. ᑕᐃᒪ ᖃᐅᔨᒪᒐᕕᑦ 
ᑕᒪᒃᑯᐊ ᐊᒥᓱᑦ ᒪᓕᒐᕆᓚᐅᖅᑕᕗᑦ ᐊᐃᐳᕈ 1 
ᑎᑭᒻᒪᑦ ᓄᓇᕗᑦ ᓄᓇᑦᑎᐊᕐᒥ ᑖᒃᑯᐊ 
ᑎᒍᓚᐅᕋᑦᑎᒍ ᐊᒻᒪᓗ ᓄᓇᕗᒻᒧᑦ ᑐᕌᖓᒻᒪᑕ 
ᑐᑭᖃᕆᐊᖃᕐᒪᑕ. 
 
ᐃᒪᓐᓇ ᓂᐅᕕᖅᑏᑦ ᓴᐳᔾᔭᐅᓯᒪᒋᐊᖃᕐᓂᖏᓐᓄᑦ 
ᒪᓕᒐᖅ ᐊᑯᓂᐅᓂᖅᓴᐅᓚᕿᔪᖅ ᖃᑦᑏᓐᓇᑯᓘᒻᒪᑕ 
ᐱᓕᕆᔨᖏᑦ ᒪᕐᕈᐃᓐᓇᐅᒻᒪᑎᒃ. ᑕᐃᒪᓐᓇᒃ 
ᐱᔾᔪᑎᖃᖅᑐᖅ ᓂᐅᕕᖅᑎᓂᑦ ᓴᐳᒻᒥᑦᑎᓂᖅ 
ᑲᑎᖃᓯᐅᔾᔭᐅᓲᖑᒐᓗᐊᕐᒪᑦ ᐊᓯᖏᓐᓂ  
ᐊᕕᑦᑐᖅᓯᒪᔪᓂ.  

ᑕᐃᒪ ᒫᓐᓇ ᕿᒥᕐᕈᒐᑦᑎᒍ.  
 
ᑕᒫᓂ ᐊᕐᕌᒍᒥ ᓴᖅᑮᒍᒪᒐᓗᐊᖅᑕᕗᑦ ᑖᓐᓇ 
ᐋᖅᑭᒋᐊᖅᓯᒪᔪᖅ ᐃᒪᓐᓇ ᓄᓇᕗᒻᒧᑦ ᑐᑭᖃᕐᓗᒍ, 
ᐊᒻᒪᓗ ᓯᕗᓂᔅᓴᒥ ᐊᑐᖅᑕᐅᔪᓐᓇᕐᓂᐊᕐᓗᓂ 
ᐃᑲᔫᑎᒋᓗᒍ ᑕᒪᒃᑯᓄᖓ ᓂᐅᕕᖃᑦᑕᖅᑐᓄᑦ. 
ᑕᒪᓐᓇ ᐸᕐᓇᐅᑎᒋᓯᒪᔭᕗᑦ ᐱᓕᕆᕕᑦᑕ 
ᓴᖅᑭᑎᓐᓂᐊᕈᒪᔪᒍᑦ ᐊᕐᕌᒍᑦᑎᓐᓂ 
ᐅᖃᓕᒪᐅᑕᐅᓂᐊᕐᓗᓂ ᑕᒪᒃᑯᐊ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓕ. 
ᒥᔅᑕ ᓂᓐᖓᖅ.  
 
ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ 
ᐊᐅᐸᓗᒃᑐᖅ ᐊᐱᖅᑯᑎᒋᖅᑲᐅᔭᖓᑕ ᒥᒃᓵᓄᑦ, 
ᐊᑐᐊᒐᑦ ᐊᑖᓂᖃᐃ ᑕᕝᕙᓂ J-4, Conflict of 
Interest ᒥᔅᓵᓄᑦ ᐊᑖᓃᑦᑐᖅ. 
ᖃᐅᔨᓴᖅᑕᐅᕙᓪᓕᐊᓕᕐᒪᓐᖒᖅ ᑕᒪᓐᓇ.  
 
ᒫᓐᓇ ᐅᑉᓗᒥᐅᓕᖅᑐᖅ ᐊᑭᑐᔪᐊᓘᖕᓃᒃ ᐃᒃᓯᕙᑖᖅ 
ᑮᓇᐅᔭᕐᓂᑦ ᐊᑐᖃᑉᑕᓕᕋᑉᑕ ᓲᕐᓗ 
ᓄᓇᒃᑰᕈᑎᑖᕐᓂᐊᕐᓗᓂ, ᓱᓇᑖᕐᓂᐊᕐᓗᓂ. ᓇᑭᑦ 
ᓂᐅᕕᖃᑦᑕᕐᒪᖔᑕ, ᓇᑭᑦ ᓂᐅᕕᓚᐅᖅᐸ? 
ᑕᒪᓐᓇᑦᑕᐅᖅ ᖃᐅᔨᓴᖅᑕᐅᑦᑎᐊᕆᐊᖃᕐᓂᐊᖅᑐᖅ 
ᒐᕙᒪᒃᑯᓐᓂ, ᓄᓇᓕᖕᓂ ᓇᑭᑦ ᓂᐅᕕᓚᐅᖅᐸ. 
ᑭᒃᑯᓐᓂᑦ ᑳᓐᑐᕌᑎᑦᑎᓚᐅᖅᐸᑦ ᓄᓇᓕᒃᑯᓐᓂ?  
 
ᐊᒻᒪᓗ ᐃᓚᖏᑦ ᑕᒪᒃᑯᐊ ᓴᓇᔭᒃᓴᖅᓯᐅᖅᑐᑦ 
ᑎᑎᕋᖅᓯᒪᔪᖃᕌᖓᓂ, ᐃᒃᓯᕙᐅᑖᖅ, ᖁᑦᑎᖕᓂᓖᑦ 
12, 11-ᒥᒡᓘᓐᓃᑦ ᓈᓴᐅᑎᓕᒃ ᓴᓇᒍᓐᓇᕐᓂᐊᖅᐸ 
ᕼᐊᒻᒪᓚᒃᑯᓐᓄᑦ? ᕼᐊᒻᒪᓚᒃᑯᓐᓂᑦ ᑭᐅᔭᐅᒐᒥᒃ 
ᐃᓛᓐᓂ ᖁᑦᑎᖕᓂᖓ 10, 12, ᑭᑭᓯᒪᓇᖅ 
ᐱᓐᖏᑦᑐᑦ ᐊᑖᓃᑦᑐᐊᓗᖕᓂᑦ 
ᓴᓇᔭᒃᓴᖅᑖᖅᑎᑦᑎᖃᑦᑕᕐᒪᑕ.  
 
ᑕᒪᒃᑯᐊ Conflict of Interest-ᖃᐃ 
ᐃᓱᒪᒋᔭᐅᑦᑎᐊᕆᐊᖃᕐᓂᐊᖅᑐᑦ ᐋᖅᑭᒃᑕᐅᒃᐸᑦ 
ᑖᒃᑯᐊ ᐅᖃᐅᓯᕆᔭᒪ ᒥᒃᓵᓄᑦ. ᐊᐱᖅᑯᑎᒋᕙᕋ  

ᑕᒪᒃᑯᐊ ᖃᐅᔨᓴᖅᑕᐅᒃᑲᓐᓂᖁᓗᒋᖅᑲᐃ ᑖᓐᓇ  
ᐋᖅᑭᒃᑕᐅᒃᐸᑦ ᐊᑐᐊᒐᐅᓂᐊᖅᑐᖅ 
ᐱᒋᐊᖅᑎᑕᐅᓂᐊᖅᐳᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ 
ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ. 
ᖁᔭᓐᓇᒦᓪᓗ ᐊᐱᖅᑯᑎᒋᒐᖕᓂ ᑖᓐᓇ. ᑕᐃᒪ 
ᑕᒪᒃᑯᐊ ᓴᖅᑭᑕᐅᖃᑦᑕᕐᒪᑕ ᓴᖅᑭᖃᑦᑕᕋᑉᑎᒍ 
ᐃᒃᐸᒃᓴᖅ ᐅᖓᑖᓂ ᐅᖓᓗᖅᑭᐊᖅ 
ᓴᖅᑭᑦᓯᓚᐅᖅᐳᖓ ᒐᕙᒪᒃᑯᓐᓂ ᑭᑐᑦ 
ᑳᓐᑐᕌᓯᒪᖕᒪᖔᑕ, ᑭᑐᑦ ᓂᐅᕕᖅᑎᑦᑎᓚᐅᕐᒪᖔᑕ, 
ᑭᑐᑦ ᐊᑐᖅᑐᐊᖅᑎᑦᓯᓚᐅᕐᒪᖔᑕ ᒐᕙᒪᒃᑯᓐᓂ. 
ᑕᒪᒃᑯᐊ ᓴᖅᑭᑕᐅᖃᑦᑕᖅᑐᑦ ᐊᕐᕌᒍᑕᒫᑦ.  
 
ᑭᓯᐊᓂ ᑕᒪᑐᒪ ᐅᖃᐅᓯᕆᔭᖓᑕ ᐃᓚᖓᒍᑦ ᐄ, 
ᑕᒪᒃᑯᐊ ᑕᒡᕙᓂ ᑎᑎᕋᖅᓯᒪᔪᓂᐊᖅᑐᑦ ᐃᓗᐊᓂ 
ᐅᔾᔨᓱᖅᑕᐅᑦᑎᐊᕆᐊᖃᕐᓂᐊᕐᒪᑕ ᖃᓄᖅ 
ᐊᒃᑐᐊᓗᐊᖅᑐᖅᑕᖃᓐᖏᒃᑲᓗᐊᕐᒪᖔᑦ ᑕᒪᒃᑯᓄᖓ 
ᐅᖃᐅᓯᕆᔭᖏᑦᑕ ᒥᒃᓵᓄᑦ. ᑕᒡᕗᖓ ᑐᕌᖓᔪᒥᑦ 
ᐊᐱᕆᖅᑰᕐᒪᑦ. ᐄ, ᑕᒪᒃᑯᐊ ᐃᓗᐊᓃᖃᑕᐅᓂᐊᖅᑐᑦ 
ᑕᒪᑐᒪ ᐅᖃᐅᓯᕆᔭᖓᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑯᓱᒐᖅ. ᒥᔅᑕ 
ᓂᓐᖓᖅ.  
 
ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒻᒪᕆᐊᓘᕗᑎᑦ ᐊᒻᒪ ᒥᓂᔅᑕ ᖁᔭᓐᓇᒦᒃ. 
ᐃᒻᒪᖃ ᓄᓇᑰᕈᑎᒥᒃ ᐊᑭᑐᔫᖃᑦᑕᕐᒪᑕ ᓄᓇᒃᑰᕈᑏᑦ 
ᐳᐊᕐᕆᔭᕈᑏᑦ ᑕᒪᒃᑯᐊ ᐊᒻᒪᓗ ᑕᒪᒃᑯᐊ 
ᐃᒥᖅᑕᐅᑏᑦ. ᐃᓛᓐᓂ ᐊᑐᖅᓯᒪᔪᓂᑦ 
ᓂᐅᕕᓲᖑᖕᒪᑕ. ᑖᓐᓇ ᐊᑐᐊᒐᖅ 
ᐋᖅᑭᒃᓱᖅᑕᐅᓂᕋᖅᑕᐅᖕᒪᑦ. ᒐᕙᒪᒃᑯᑦ 
ᖃᐅᔨᒪᓪᓚᑦᑖᕆᐊᖃᖅᑰᕐᒪᑕ ᕼᐊᒻᒪᓚᒃᑯᑦ 
ᓄᓇᓕᖕᓂ ᑎᑎᕋᖅᓯᒪᐅᖅᑐᓂᑦ ᓇᑭᑦ ᐅᓇ 
ᓂᐅᕕᐊᕆᓚᖅᐸᖓᑦ ᑕᐃᒪᓐᓇᐃᑦᑐᓂᑦ ᐱᑕᖃᖅᐸᑦ 
ᐃᖢᐊᕋᔭᖅᑐᖅ. ᐱᑕᖃᕐᓂᕋᐃᓐᖏᑦᑐᖓ ᑭᓯᐊᓂ 
ᐊᑐᖅᑕᐅᓕᖅᐸᑦ ᑕᒪᓐᓇ ᐃᖢᐊᕋᔭᖅᑐᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ 
ᑯᓱᒐᖅ, ᑖᔅᓱᒪ ᒥᒃᓵᓄᑦ ᓂᓪᓕᕈᒪᖕᒪᖔᖅᐱᑦ?  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᑦᓯᐊᕙᒃ. ᑖᒃᑯᐊ 
ᓄᓇᓖᑦ ᐃᓛᒃᑯᑦ ᒐᕙᒪᐅᖕᒥᖕᒪᑕ  

ᐃᓱᒪᓕᐅᕆᐊᖃᓲᖑᖕᒪᑕ ᐃᖕᒥᖕᓂᒃ ᒪᓕᒐᕐᒥᓂᒃ 
ᒪᓕᒡᓗᑎᑦ ᓱᓇᓂᑦ ᓇᑭᑦ ᓂᐅᕕᕐᓂᐊᕐᒪᖔᑕ. 
ᐅᕙᒍᑦ ᐅᕙᓐᖓᑦ 
ᓂᐅᕕᕐᓂᐊᖅᐳᑎᖅᑑᖅᑎᐅᓐᖏᓐᓇᑉᑕ ᑖᒃᑯᐊ 
ᕼᐋᒻᒪᓚᖑᔪᑦ ᑕᒪᑐᒥᖓ ᐱᓕᕆᐊᖃᓲᖑᖕᒪᑕ.  
 
ᑭᓯᐊᓂ ᐊᐱᕆᔭᐅᓲᖑᒋᕗᒍᑦ ᓇᑭᑦ ᐱᒍᑦᑕ 
ᐃᖢᐊᕋᔭᖅᐸ? ᐃᑲᔪᖅᑎᒋᔭᐅᔪᒪᒍᑉᑕ 
ᐃᑲᔪᕈᓐᓇᑦᓯᐊᖅᑐᒍᑦ ᐃᑲᔪᖃᑦᑕᖅᓯᒪᕗᒍᓪᓗ 
ᑭᓯᐊᓂ ᑕᒪᒃᑯᐊ ᕼᐊᒻᒪᓚᑦ ᐃᖕᒥᓂᒃ 
ᐊᐅᓚᑦᑎᓲᖑᖕᒪᑕ ᓇᑭᑦ ᐱᔪᒪᖕᒪᖔᕐᒥᑦ 
ᐊᔪᓐᖏᑐᐊᕌᖓᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 
ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ. (ᑐᓵᔨᑎᒍᑦ) 
ᐊᐅᓚᑦᑎᕕᒃ. ᓇᐃᓈᖅᓯᒪᔪᖅ ᐱᓕᕆᕝᕕᒃ. ᑲᑎᑦᑐᒋᑦ 
ᐊᐅᓚᔾᔪᑏᑦ ᒪᑭᒪᐅᔾᔪᑏᓪᓗ. $8,808,000.  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᑲᔪᓯᕗᖅ. (ᑐᓵᔨᑎᒍᑦ) 
ᓇᐃᓈᖅᓯᒪᔪᖅ ᐱᓕᕆᕝᕕᒃ. ᓄᓇᓕᓐᓂᑦ ᐃᑲᔪᕈᑏᑦ. 
ᑲᑎᓪᓗᒋᑦ ᐊᐅᓚᔾᔪᑎᑦ ᒪᑭᒪᐅᑏᓪᓗ. 
$61,414,000. (ᑐᓵᔨᑎᒎᕈᓐᓃᖅᑐᖅ) ᑖᒃᓱᒪ 
ᒥᒃᓵᓄᑦ? ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᐱᓕᕆᕕᓯ ᑖᒃᑯᐊ ᑮᓇᐅᔭᖅᑑᑎᔅᓴᖏᑦ 2009-
2010-ᒧᑦ ᐃᓚᐅᑎᑦᑎᒪᒻᒪᑦ $1.5 ᒥᓕᐊᓐ ᑖᒃᑯᐊ 
ᑮᓇᐅᔭᕆᔭᐅᓂᐊᖅᑐᑦ ᓄᓇᓕᓐᓄᑦ 
ᐱᑕᖃᕈᑕᐅᓗᑎᒃ ᐊᕐᕌᒍᑕᒫᑦ. ᑖᒃᑯᐊ ᓄᓇᓖᑦ 
ᖃᓄᐃᑦᑐᓂᒃ ᐱᖁᑎᑖᕆᐊᖃᓂᐊᕐᒪᖔᑕ ᐱᐅᔪᓂᒃ.  
 
ᖃᓄᕐᓕ ᑖᒃᑯᐊ ᑮᓇᐅᔭᖅᑑᑏᓐ 
ᑐᓂᐅᖅᑲᐅᑕᐅᓂᐊᖅᑲᑦ ᐊᒻᒪᓗ ᓱᓇᓂᒃ 
ᐊᑐᕐᓂᐊᖅᑭᓯ ᓄᓇᓖᑦ ᑎᒍᓯᒍᓐᓇᑎᓪᓗᒋᑦ 
ᑖᒃᑯᓂᖓ ᑮᓇᐅᔭᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᐃᒪᓐᓇ 
ᐱᓕᕆᐊᕐᕆᒐᑦᑎᒍ, ᐃᒃᓯᕙᐅᑖᖅ, ᐊᐱᕆᕋᑖᕋᕕᓐ 
ᖁᔭᓐᓇᒦᒃ. ᑖᒃᑯᐊ ᑮᓇᐅᔭᐃᑦ 
ᑐᓂᐅᖅᑲᐅᑕᐅᓂᐊᖅᑐᑦ ᓇᓕᒧᒌᓪᓗᑎᒃ, 
ᐃᒃᓯᕙᐅᑖᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓄᓇᓖᑦ ᑭᓐᖒᒪᒋᔭᖃᖅᑲᑕ ᓄᑖᓂᒃ ᐱᖁᑎᔅᓴᓂᒃ 
ᑕᐃᒫᒃ ᑐᒃᓯᕋᐅᑎᓂᒃ ᐋᖅᑭᒃᓱᐃᒐᔭᖅᑳᑦ ᑐᓂᓗᒋᑦ 
ᓄᓇᓖᑦ ᒐᕙᒪᓕᕆᔨᖏᓐᓄᑦ ᐅᕝᕙᓘᓐᓃᑦ 
ᖃᓄᐃᓕᐅᕆᐊᖃᕋᔭᖅᑲᑦ ᑖᒃᑯᓂᖓ ᑮᓇᐅᔭᓂᒃ 
ᑐᓂᓯᒐᓱᐊᕐᓗᑎᒃ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑮᓇᐅᔭᖅᑑᑎᔅᓴᐃᑦ 
ᑲᒪᒋᔭᐅᓂᖏᑎᒍᑦ ᑐᓂᔭᐅᒐᔭᖅᑐᑦ ᐊᒻᒪᓗ ᑖᒃᑯᐊ 
ᓄᓇᓖᑦ ᐃᓱᒪᔅᓱᕐᓗᑎᒃ ᓂᐅᕕᕈᒪᒍᑎᒃ 
ᐱᕈᖅᐸᓪᓕᐊᑎᒍᒪᒍᓂᐅᒃ. ᑖᒃᑯᐊᓕ ᓄᓇᓖᑦ 
ᒐᕙᒪᖏᓐᓄᑦ ᐃᓱᒪᔅᓱᕐᓗᑎᒃ ᐃᓱᒪᓕᐅᕈᑕᐅᒐᔭᖅᑐᑦ.  
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᑕᐃᒪ ᑭᖑᓪᓕᐅᔪᖅ ᒥᔅᑕ ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ J5-ᒥ, 
ᑕᐃᒪ ᑐᓴᖅᓯᒪᒐᑦᑕ ᑰᒑᔾᔪᒃ ᑯᕕᕋᐃᓂᕐᒧᓪᓗ, 
ᐃᒥᖅᑕᓂᕐᒧᓪᓗ ᐱᒌᐊᖅᑎᑕᔪᖅ 
ᐱᒋᐊᖅᑎᑕᐅᓯᒪᓚᐅᕐᕋᓗᐊᕐᒪᑦ. ᐱᕙᓪᓕᐊᓂᖓᓗ, 
ᐃᑲᔪᕐᓂᖃᕐᓂᐊᕐᓂᖓᓗ ᐅᕙᖓᓕ ᑕᐅᑐᑦᑕᒃᑯᑦ 
ᓇᓗᓇᓐᖏᓚᐅᕐᕋᓗᐊᖅᖢᓂ.  
 

ᑕᐃᒪ 2009-2010 ᐱᓕᕆᕙᓪᓕᐊᓂᐅᑉ ᒥᒃᓵᓄᑦ 
ᑐᓴᖅᓯᒪᓕᕐᒥᒐᑦᑕ ᑖᒃᑯᐊᒎᖅ ᓄᓇᓖᑦ 
ᐱᖓᓲᖅᑰᒻᒪᑕᐃᒃᑯᐊ ᒪᕐᕉᓪᓗᑭᐊᖅ. ᑰᒑᔾᔫᑉ 
ᐃᓚᐅᒻᒪᑕ ᐊᐱᕆᕗᖓ. ᖁᕕᐊᓱᓗᐊᓚᐅᖏᒻᒪᑕ 
ᒪᓕᒋᐊᖃᑦᑕᕐᒥᒃ ᒥᒃᓵᓄᑦ ᖃᓄᐃᒻᒪᒃᑭᐊᖅ. 
ᐅᕙᒍᓪᓕ ᑕᐅᑦᑐᑖᒍᑦ ᑕᒪᓐᓇ 
ᐃᑲᔪᕐᓂᖃᕐᓂᐊᕐᓚᐅᖅᖢᓂ. ᑐᓴᓚᐅᕋᒪᓗ 
ᖁᕕᐊᓱᓐᖏᒻᒪᖔᑕ.  
 
ᑕᐃᒪᓐᓇᓕ ᖃᓄᐃᒻᒪᒃᑭᐊᖅ ᑖᒃᑯᐊ ᓄᓇᓖᑦ 
ᖁᕕᐊᓱᓐᖏᔾᔪᑎᒋᔭᖏᖅᑲᐃ ᖃᐅᔨᒪᒐᓗᐊᖅᐸᑎᑦ 
ᐅᕝᕙᓘᓐᓃᑦ ᓴᓇᔨᖁᑎᒋᔭᕕᑦ ᒥᔅᑕ ᒥᓂᔅᑕ.  
ᖃᓄᐃᒻᒪᒃᑭᐊᖅ ᑖᓐᓇ ᐊᑐᕐᓂᐊᕐᕈᓐᓃᖅᐸ 
ᐱᒌᐊᒍᑕᐅᓚᐅᖅᑐ ᑭᓇᐅᔭᖅ, ᐃᒪᒡᒧᑦ ᐊᒻᒪᓗ 
ᐊᓈᖅᑕᒡᓂᒡᒧ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ. ᖁᔭᓐᓇᒦᒃ 
ᐊᐱᕆᒐᕕᑦ, ᒥᔅᑕ ᓄᓐᖓᖅ. ᑖᒃᑯᐊ 
ᐆᑦᑐᖅᑕᐅᓚᐅᕐᕋᓗᐊᕐᒪᑕᐃᓛᒃ ᓄᓇᓖᑦ ᖃᓄᖅ 
ᑕᒪᓐᓇ ᐊᐅᓚᑕᐅᔪᓐᓇᕐᒪᖔᑦ ᓄᓇᓕᓐᓂ ᑭᓯᐊᓂ 
ᐅᑭᐅᑉ ᐃᓗᐊᓂ ᐆᑦᑐᖅᑕᐅᑎᓪᓗᒍ 
ᐃᖢᐊᖏᓕᐅᕈᑎᑕᖃᓚᐅᕐᒪᑦ 
ᐊᐅᓛᖅᓯᐊᕈᓐᓇᓚᐅᖏᒪᓪᓗ. ᐃᒻᒪᖄ ᑖᒃᑯᐊ ᓲᖅ 
ᑕᐃᒪᓐᓇᐃᑦᑑᓚᐅᕐᒪᖔᑦ. 
 
ᒥᔅᑕ ᒪᐃᓕᐅᑉ ᑭᐅᑎᑦᑐᓐᓇᕈᓂ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 
ᒪᐃᓕ. 
 
ᒪᐃᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᓪᓗ ᐊᐱᕆᒻᒪᑦ ᒪᓕᒐᓕᐅᖅᑎ. ᑕᐃᒪᓕ 
ᑕᒪᑦᓱᒧᖓ ᐃᒥᕐᒧᑦ ᑭᓈᓗᒻᒧᓪᓗ ᑕᐃᒃᑯᐊ 
ᐆᑦᑐᕈᑕᐅᓚᐅᖅᑐᑦ ᐆᑦᑐᕆᐊᖓᕈᑕᐅᔪᑦ 
ᐃᓪᓗᓕᕆᔨᕐᔪᐊᑯᓐᓂᓪᓕ.  
 
ᓂᕈᐊᓚᐅᕋᑦᑕ ᓄᓇᓕᓐᓂ ᐊᔾᔨᒌᓐᖏᑦᑐᑦ 
ᐊᖏᓕᕇᑦᑐᑎᒃ ᓄᑖᖑᔪᒥᒃ ᐆᑦᑐᖅᑎᒐᓱᑦᑐᒍᑦ 
ᑕᒪᒃᑯᓂᖓ ᐱᐅᓂᖅᓴᐅᒐᔭᕐᓗᑎᒃ ᓄᓇᕗᒻᒥ  

ᒐᕙᒪᒃᑯᓐᓂ ᐱᓕᕆᕕᐅᔪᓂᒃ ᐊᒻᒪᓗ ᓄᓇᓕᐅᔪᑦ, 
ᐱᓗᐊᖅᑐᒥᒃ ᐃᓪᓗᓕᕆᔨᕐᔪᐊᒃᑯᑦ ᕼᐋᒻᒪᓚᐃᓪᓗ.  
 
ᐃᒪᐃᓕᐅᓚᐅᖅᑐᒍᓪᓕ ᑖᒃᑯᐊ 
ᑐᓐᖓᕕᒋᔭᑦᑎᓐᓂᓪᓗ ᐱᖃᕋᓱᑦᑐᑕ ᑐᕌᖅᓯᒐᓱᑦᑐᑦ 
ᐊᑭᓕᖅᑕᐅᔭᕆᐊᖃᓚᐅᕐᒥᒻᒪᑕᓗ 
ᑕᐃᒃᑯᐊᖑᓪᓗᐊᑕᓚᐅᖅᑐᑦ ᐃᓪᓗᓕᕆᔨᕐᔪᐊᒃᑯᑦ.  
ᐃᒪᐃᓕᒋᐊᓐᖓᓚᐅᖅᑐᒍᑦ ᑲᑎᒪᖃᑎᒋᓪᓗᒋᑦ 
ᐃᓘᓐᓇᑎᑦ ᑐᓐᖓᕕᓕᐅᕋᓱᓚᐅᖅᑐᑕᓗ. 
ᓯᕗᓪᓕᐅᓚᐅᖅᑐᖅ ᐊᑭᒋᒐᔭᖅᑕᖓ ᐱᔨᑦᑎᕋᐅᑎᓄᑦ 
ᓲᖃᐃᒻᒪ ᐊᑭᓕᖅᑕᐅᔭᕆᐊᖃᕐᒪᑕ. ᐊᑭᒋᔭᓂᑦ 
ᐱᓪᓗᐊᑕᐅᓚᐅᖅᐳᖅ ᒐᕙᒪᒃᑯᑎᒍᑦ, ᐱᓗᐊᖅᑐᒥ 
ᐃᒡᓗᓕᕆᔨᖅᔪᐊᒃᑯᑦ. ᑖᒃᑯᐊ ᐃᓗᐃᒃᑲᐅᓗᑎᒃ 
ᑮᓇᐅᔭᖃᖅᑎᑦᑎᓂᐊᕐᓗᑕ. 
 
ᐊᒻᒪ ᐱᑎᑦᑎᓂᐊᕐᓗᑎᒃᑯ ᓄᓇᓕᓐᓄᑦ ᐃᒪᓐᓇᒃ 
ᐊᖏᑎᒋᔪᓂᑦ ᑮᓇᐅᔭᓂᑦ ᐊᑐᖅᑐᒍ ᐊᕐᕌᒎᓚᐅᖅᑐᒥ 
ᓈᓴᐅᑎᖏᓐᓂᑦ ᐱᔨᑦᑎᕋᓕᖅᑐᑎᓪᓗ ᐊᒻᒪ 
ᐅᓂᒃᑳᓕᐅᖅᑐᑎᑦ ᐃᒡᓗᓕᕆᔨᖅᔪᐊᒃᑯᓐᓄᑦ 
ᐊᕐᕌᒍᑕᒫᑦ. ᐊᒻᒪᓗ 5 ᐳᓴᓐᑎᒥᒃ 
ᖃᑦᑏᓐᓇᕈᕆᐊᕐᓗᑎᒃ ᑕᐃᒪ ᑮᓇᐅᔭᒥᓂᒃ 
ᐱᑦᑕᐅᑎᒋᓗᑎᒃ ᑲᔪᓯᑐᐃᓐᓇᓕᕐᓗᑎᒃ. 
 
ᐊᕐᕌᒍ ᓄᖑᑉᐸᑦ ᓄᖑᑉᐸᑦ ᓄᓇᕗᒻᒥ 
ᐃᓪᓗᓕᕆᔨᕐᔪᐊᒃᑯᑦ ᐊᑲᐅᔅᓴᓚᐅᓐᖏᒥᒻᒪᑕ 
ᐅᓂᒃᑳᓕᐅᖃᑦᑕᕐᓂᖏᓐᓄᑦ ᓄᓇᓖᓪᓗ 
ᐊᑲᖅᓴᓗᐊᕋᑎᒃ ᑕᐃᒃᑯᓂᖓ ᑮᓇᐅᔭᐃᑦ 
ᖃᑦᑏᓐᓇᕈᕆᐊᖅᑕᐅᑎᓪᓗᒋᑦ 5-ᐳᓴᓂᒃ 
ᐃᓗᐃᒃᑲᐅᔪᑦ ᐃᓕᓴᕆᔭᐅᓯᒪᒐᓗᐊᖅᑎᓪᓗᒋᑦ 
ᓄᓇᓕᐅᔪᑦ ᐱᓕᕆᑦᑎᐊᓚᐅᖅᑐᑦ ᑖᔅᓱᒧᖓ. 
ᓄᓇᕗᒻᒥ ᐃᒡᓗᓕᕆᔨᖅᔪᐊᒃᑯᓪᓗ 
ᐊᑭᑐᔫᒐᓗᐊᖅᑎᓪᓗᒍ. 
 
ᑖᓐᓇ ᐆᑦᑐᕈᑕᐅᔪᖅ 
ᑲᔪᓯᑦᑎᐊᓚᐅᓐᖏᒃᑲᓗᐊᖅᑎᓪᓗᒍ 
ᑐᑭᓯᐅᒪᖃᑎᒌᑦᑎᐊᕈᒪᓕᖅᑯᒍᑦ ᓴᖅᑮᔪᓐᓇᕐᓗᑕ 
ᓄᑖᒥᒃ ᐊᑐᕈᓐᓇᓂᐊᖅᑕᑎᓐᓂᒃ ᐋᖅᑭᔅᓯᒪᓇᓱᑦᑐᓂᒃ  

ᑕᐃᒃᑯᓂᖓ ᐊᑲᐅᓐᖏᓕᐅᕈᑕᐅᒋᐊᕐᖓᓚᐅᖅᑐᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓕ. 
ᐊᑎᓕᐅᖅᓯᒪᔭᕋ ᒥᔅᑕ ᓯᐊᓪ J-5-ᒥ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᕝᕗᖓᔅᓴᐃᓐᓇᖅ ᐃᒥᕐᒧᑦ, ᑭᓈᓗᒻᒧᑦ 
ᑮᓇᐅᔭᖃᖅᑎᑕᐅᓂᖓᓄᑦ ᑐᑭᓯᐅᒪᓚᐅᕋᓗᐊᕋᒪᓕ 
5-ᐳᓴᒥ ᖃᑦᑏᓐᓇᕈᕆᐊᓚᐅᖅᑐᑦ 
ᐱᖃᑦᑕᖅᑕᖏᓐᓂᑦ. 
 
ᐊᖏᔾᔪᑎᒋᓚᐅᓐᖏᑕᖓᓕ ᑭᖑᓂᐊᒍᑦ 
ᐊᕐᕌᒍᒃᑲᓐᓂᖓᓄᑦ, ᐃᓛᒃ ᓱᓕᒻᒪᖔᖅ 
ᖃᐅᔨᒪᓐᖏᑦᑐᖓ ᐊᒻᒪ ᐊᐱᖅᑯᑎᒋᓚᕿᕙᕋ ᒥᓂᔅᑕ, 
5-ᐳᓴᒃᑲᓂᕐᒥᒡᒎᖅ ᖃᑦᑏᓐᓇᕈᕆᐊᕐᖓᓚᐅᕐᖓᑕ 
ᐊᕐᕌᒎᑉ ᑭᖑᓂᐊᓂ ᐊᖏᕈᑕᐅᓐᓂᖏᒻᒪᑦ. 
ᑕᐃᒪᐃᓕᖓᕚ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐅᓪ. 
ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒐᕕᑦ 
ᒥᔅᑕ ᓯᐅᓪ. ᓇᐃᓈᕐᓗᒍ, ᐋᒃᑲᐃ ᓱᓕᓐᖏᑦᑐᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᓄᓇᓕᓕᕆᓂᕐᒧᑦ ᖃᑦᑏᓐᓇᕈᕆᐊᕐᖓᑕ 
$4,187,000 ᒥᓕᐊᓂᒃ 2008-09 $3,339,000 
ᒥᓕᐊᓐ 2009-2010. ᓱᒻᒪᓄᑯᐊ 
ᖃᑦᑏᓐᓇᕈᕆᐊᖅᑕᐅᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᑯᓱᒐᖅ. 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒻᒪᑦ 
ᑖᔅᓱᒥᖓ. ᑖᓐᓇ ᖃᑦᑏᓐᓇᕈᕆᐊᓚᕿᔪᖅ 
ᐅᑎᖅᑎᑕᐅᓚᐅᕐᓂᖏᓐᓂ ᓄᓇᓕᓐᓂ ᓄᓇᓕᓐᓄᑦ 
ᐱᓕᕆᔾᔪᐅᑕᔪᑦ ᖁᕐᓗᖅᑑᒥ, ᐃᖃᓗᑦᑑᑦᑎᐊᕐᒥ, 
ᑭᓐᖓᕐᓂᓗ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᒪᓕᒐᓕᕆᔨᒃᑯᑦ ᑕᐃᒃᑯᐊ ᐅᑎᖅᑎᑦᑎᓚᐅᕐᖓᑕ 
ᑖᒃᑯᓂᖓ ᐱᓕᕆᐊᕆᕙᓚᐅᖅᑕᒥᓐᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᑮᓇᐅᔭᑦ ᐊᑐᖅᑐᔅᓴᐃᑦ ᐊᒥᓱᕈᖅᐸᓪᓕᐊᒻᒪᑕ 
$200,000-ᓂᒃ 2008-09-ᒥ $850,000-ᓄᑦ 
2009-2010. ᓱᒻᒪᓄᑯᐊ ᐊᒥᓱᕈᕆᐊᖅᑕᖅᑲᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓪᓗᑎᑦ ᒥᔅᑕ 
ᒪᐃᓕ ᑭᐅᑎᓐᓂᐊᕋᒃᑯ ᑖᔅᓱᒥᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᒪᐃᓕ. 
 
ᒪᐃᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᖅᑐᒍᓗ ᐊᐱᖅᓱᕐᖓᑦ ᑖᔅᓱᒥᖓ. 
ᓇᐃᓈᕐᓂᐊᖅᑲᕋ. ᑖᒃᑯᐊ ᓄᓇᓕᓐᓂ ᑲᑐᔾᔨᖃᑎᒌᑦ 
ᓇᓪᓕᐅᒃᑯᒫᖃᐅᑎᖃᕐᕕᒋᔭᖓ 
ᐃᑲᔪᖅᑕᐅᔭᕆᐊᖃᖅᐸᒻᒪᑕ ᒐᕙᒪᒃᑯᓐᓂᑦ. 
 
ᑕᐃᒃᑯᐊ ᑮᓇᐅᔭᖃᖅᑎᑦᑎᒋᐊᕐᖓᓚᐅᖅᓯᒪᔪᑦ 
ᐊᕐᕌᒍᓄᑦ ᑕᓪᓕᒪᓄᑦ ᐊᕐᕌᓂᐅᔪᖅ ᐃᓱᓕᓚᐅᕐᖓᑦ. 
ᑕᐃᓐᓇᓗ ᐃᓱᓕᒃᑎᓪᓗᒍ ᓇᓂᓯᓚᐅᕋᑦᑕ 
ᑲᔪᓯᓯᒪᑦᑎᐊᖅᑐᒥᒃ ᐊᑲᐅᓂᖅᓴᒻᒪᕆᐅᔪᓂᒃ ᐊᕐᕌᒍᑦ 
ᑕᓪᓕᒪᑦ ᐊᓂᒍᖅᑎᓪᓗᒋᑦ,  

ᑭᓯᐊᓂ ᐃᒻᒥᓂᒃ ᒪᑭᑕᒍᓐᓇᓚᐅᓐᖏᒻᒪᑦ, ᐃᓛᒃ 
ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓂᒃ 
ᐊᖏᖅᑕᐅᓚᐅᖅᓯᒪᒐᑦᑕ ᕿᒥᕐᕈᓇᖁᔭᐅᓪᓗᑕ 
ᑕᐃᒪᐃᓕᐅᖅᓯᒪᓪᓗᑕᓗ ᐊᑭᑭᓈᖅᓯᒪᔪᓐᓇᕐᓗᓂ.  
 
ᕿᒥᕐᕈᔭᐅᓂᖓᑎᒍᑦ ᖃᐅᔨᓇᓚᐅᖅᑐᖅ 
ᐊᑭᑐᓗᐊᓚᐅᖏᒻᒪᑦ ᐊᒻᒪᓗ ᑖᓐᓇ ᑲᔪᓯᓂᐊᖅᑐᓂ 
ᓄᓇᓕᓐᓂ ᑲᔪᓯᓗᑎᒃ ᐊᑦᑕᓇᕐᖏᑦᑐᒦᒍᓐᓇᕐᓗᓂᓗ 
ᒐᕙᒪᒃᑯᓪᓗ ᑕᕝᕗᖓ ᐱᖃᑕᐅᓗᐊᕐᕌᓗᓐᓇᑎᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓕ. 
ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ. ᓄᓇᓕᓐᓂ 
ᐃᑲᔪᖅᑐᐃᓂᐅᑉ ᒥᒃᓵᓄᑦ. ᑲᑎᑦᑐᒋᑦ ᐊᐅᓚᔾᔪᑏᑦ. 
$61,414,000. J-5. ᐊᖏᖅᑐᐃᓐᓇᐅᕕᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᐃᓈᖅᓯᒪᔪᖅ 
ᐱᓕᕆᕝᕕᒃ. ᒐᕙᒪᒃᑯᑦ ᐱᔨᑦᑎᕐᓂᖏᓐᓄᑦ. 
$67,985,000. J-6-ᒥ ᐊᐱᖅᑯᑎᔅᓴᓕᑦᑕᖃᖅᑳ? 
ᒥᔅᑕ ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᕝᕙᓂ J-6-ᒥ ᓄᓇᓕᓐᓂ 
ᒐᕙᒪᒃᑯᓐᓄᑦ ᐱᔨᑦᑎᖅᑎᔪᑦ ᑖᒃᑯᐊ 2009-2010 
ᓇᓗᓇᐃᖅᓯᒻᒪᑕ ᓯᕗᓪᓕᐅᔾᔭᐅᖁᔭᐅᔪᖅ 
ᑲᒪᓂᐊᕐᓗᑎᒃ ᖃᐅᔨᓴᕐᓂᕐᒧᑦ ᐆᒥᐊᕐᔪᐊᓂᒃ 
ᐅᓯᑲᑦᑕᐃᖃᑦᑕᓂᕐᒧᑦ ᒐᕙᒪᒃᑯᓐᓄᑦ 
ᐃᓱᒪᔅᓴᖅᓯᐅᕈᑎᔅᓴᐅᔪᓂᒃ.  
 
ᖃᓄᖅ ᐃᓱᒫᓘᒍᑎᖃᑉᐱᓯ ᒐᕙᒪᒃᑯᓐᓄᑦ ᑕᒪᐅᖓ 
ᑲᒪᓂᕆᕙᑦᑕᖏᑦ ᐆᒥᐊᕐᔪᐊᒃᑯᑦ ᐅᓯᔭᔅᓴᐅᔪᓂᒃ. 
ᖃᖓᓗ ᖃᓄᐃᑦᑐᑦ ᕿᒥᕐᕈᔭᐅᓛᖅᑲ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᑯᓱᒐᖅ. 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᕌᕝᑐ 
ᑭᐅᑎᓐᓂᐊᕐᕋᒃᑯᑦ ᑖᒃᓱᒥᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᕌᕝᑐ. 
 
ᕌᕝᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓱᒫᓗᒍᑎᖃᓗᐊᖏᑦᑐᒍᑦ ᐆᒥᐊᕐᔪᐊᑰᑦᑐᔅᓴᓂᒃ 
ᑲᒪᓂᕆᕙᑦᑕᑎᓐᓂ. 
 
ᕿᒥᕐᕈᔭᐅᑦᑎᐊᓚᐅᖅᓯᒪᒻᒪᑕ ᖃᐅᔨᓴᖅᑕᐅᓪᓗᑎᒃ 
2004-05-ᒥ ᐊᑐᓕᖁᔭᐅᓚᐅᖅᑐᑦ ᐃᓚᖏᑦ 
ᕿᒥᕐᕈᖁᔭᐅᓪᓗᑕ ᖃᓄᖅ 
ᐊᒃᑐᐃᓂᖃᖅᓯᒪᓂᕆᔭᖓᓂᒃ ᖃᐅᔨᓴᕐᓂᕐᒧᑦ. 
ᑕᐃᒃᓱᒪᓂᐅᑎᓪᓗᒍ 
ᖃᐅᔨᓴᖅᑕᐅᒋᐊᒃᑲᓐᓂᓚᐅᓐᖏᑦᑐᖅ ᐅᓂᒃᑳᒃᓴᐅᑉ 
ᑐᕌᒐᖏᓐᓄᑦ ᐅᖓᑖᓅᖓᓚᐅᕐᒪᑦ, ᐃᓛᒃ 
ᓇᓗᓇᐃᖅᑕᐅᒐᓗᐊᖅᑐᓂ ᐱᓕᕆᕕᒻᒧᑦ 
ᕿᒥᕐᕈᔭᒃᓴᓕᐊᖑᑎᑕᐅᓪᓗᓂ. 
 
ᐃᓱᒫᓗᒍᑎᒋᔭᐅᔪᖅ ᑕᒪᒃᑯᓄᖓ ᓄᓇᓕᓐᓄᑦ 
ᒥᕿᓂᖅᓴᐅᔪᓄᑦ. ᑕᖅᑳᓂ ᒪᑐᐃᖓᒍᓂ 
ᐊᑭᖃᕐᓂᑎᒍᑦ ᓈᒻᒪᓂᖅᓴᖅᑕᖃᕋᔭᖅᐹ ᐃᓚᖏᓐᓄᑦ 
ᓄᓇᓕᓐᓄᑦ ᐊᒻᒪ ᓈᒻᒪᖏᓐᓂᖅᓴᖅᑕᖃᕋᔭᖅᐹ 
ᐊᓯᖏᓐᓄᑦ ᓄᓇᓕᓐᓄᑦ? 
 
ᑕᒪᒃᑯᐊᕈᔪᐃᑦ ᕿᒥᕐᕈᓇᓛᖅᑕᕗᑦ ᑕᒫᓂ ᐊᕐᕌᒍᒥ. 
ᐅᓂᒃᑳᖑᔪᒥᓪᓗ ᐱᔭᕇᖅᓯᓯᒪᒍᓐᓇᓛᖅᑐᔅᓴᐅᕗᒍᑦ 
ᐊᕐᕌᒎᑉ ᐃᓱᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕌᕝᑐ. 
ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᕿᓚᓈᕆᕙᕋᓗ ᑖᓐᓇ ᐅᑭᐊᒃᓵᖅ 
ᑕᑯᓛᕋᑦᑐᒍ ᑕᒫᓂ ᖃᓄᖅᑑᕈᑎᖃᕈᓐᓇᖅᓯᒐᑦᑕ 
ᐆᒥᐊᕐᔪᐊᑰᓴᐃᓐᓇᖏᓪᓗᑎᒃ ᐊᒻᒪᓗ ᓄᓇᓕᓐᓂ 
ᒐᕙᒪᒃᑯᓐᓄᑦ ᐱᔨᑦᑎᖅᑏᑦ ᐱᓗᐊᖅᑐᒥᒃ ᓄᓇᓕᓐᓂ 
ᐊᔾᔨᒌᓐᖏᑦᑐᓂ ᒥᑭᓂᖅᓴᐅᔪᓂᒃ. 

ᑕᐃᒫᑦᓴᐃᓐᓇᖅᑕᐅᖅ ᖃᖓᑕᓲᒃᑯᑎᒍᑦ 
ᐊᑭᑦᑐᕋᐅᑎᖃᑦᑕᓕᕐᖓᑕ ᐊᒻᒪᓗ 
ᓇᓕᐊᒃᑯᑐᐃᓐᓈᕈᓐᓇᖅᑐᑎᒃ ᖃᖓᑕᓲᒃᑯᓘᓐᓃᑦ 
ᐅᒥᐊᕐᔪᐊᑯᓪᓘᓐᓃᑦ. ᐅᕙᒍᑦᑕᐅᖅ ᖃᒪᓂᖅᑐᐊᕐᒥ 
ᑕᐃᒪᐃᖃᑦᑕᓕᕐᒥᒐᑦᑕ ᐊᔾᔨᒌᖏᑦᑐᓂᒃ 
ᐃᓱᒪᔅᓲᑎᖃᕈᓐᓇᓕᕋᑦᑕ ᑕᒪᒃᑯᐊᓗ ᕿᓛᓈᕆᕙᒃᑲ 
ᐅᑭᐊᒃᓵᖅ ᓴᖅᑭᕕᔅᓴᖏᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᓂᓪᓕᕈᒪᕚ ᑖᒃᓱᒧᖓ? ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᒪᒃᑯᐊ 
ᐊᒥᓱᓐᖑᐸᓪᓕᐊᖏᓐᓇᕐᒪᑕᐃᓛᒃ ᓄᓇᕗᑦ ᐃᓗᐊᓂ 
ᐃᖏᕐᕋᔾᔪᑎᓕᕆᓂᐅᑉ ᒥᒃᓵᓄᑦ. 
ᐊᒥᓱᓐᖑᖅᐸᓪᓕᐊᓂᖏᓐᓄᑦ ᓱᓇᓗᒃᑖᑦ 
ᐊᑭᓗᒃᓯᕙᓪᓕᐊᔪᓐᓇᖅᓯᓲᖑᒻᒪᑕ. ᑕᐃᒪᓐᓇᒧᑦ ᑕᕝᕙ 
ᑕᒪᓐᓇ ᕿᒥᕐᕈᖃᓐᓂᕐᓂᐊᕐᕋᑦᑎᒍᑦ 
ᐃᖏᕐᕋᔪᓕᕆᓂᖅ.  
 
ᐃᓛᒃ ᐊᔾᔭᖅᑐᐃᓂᖅ ᑕᒪᒃᑯᓂᖓ ᐱᖁᑎᓂᒃ 
ᓯᑲᐅᒃᑯᑦ ᐅᕝᕙᓘᓐᓃᑦ ᐅᒥᐊᕐᔪᐊᒃᑯᑦ ᐅᕝᕙᓘᓐᓃᑦ 
ᑕᒪᐃᓐᓄᑦ ᑖᒃᑯᐊ ᕿᒥᕐᕈᓂᕆᔭᕗᑦ ᐅᑭᐅᖅ 
ᕖᕗᐊᓕᐅᓕᖅᐸᑦ ᐱᐊᓂᒃᑎᐊᖅᓯᒪᓕᕈᒫᕐᒪᑦ. 
ᑕᐃᑲᓂᓗ ᐃᓕᒃᓯᓐᓄᑦ ᑕᑯᔭᐅᑎᑦᑕᕆᐊᔅᓴᖅ 
ᖁᕕᐊᓇᕈᒫᖅᖢᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. (ᑐᓵᔨᑎᒎᕈᓐᓃᖅᑐᖅ) ᒥᔅᑕ ᐊᐅᐸᓗᒃᑐᖅ, 
ᑕᐃᒫ? ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 2006-
07 ᐊᕐᕌᒍᑕᒫᖅᓯᐅᕈᑎᖏᑦ ᑳᓐᑐᕌᑎᑦᑎᓂᕐᒧᑦ 
ᐱᓕᕆᕕᐅᔪᓂᑦ ᓂᐅᕕᖃᑦᑕᓂᕐᒧᑦ 
ᐊᑐᖅᑐᐊᑦᑎᓂᕐᒧᑦ ᓴᖅᑭᑕᐅᓚᐅᖅᑐᑦ 
ᒪᓕᒐᓕᐅᕐᕕᒻᒧᑦ ᓅᕖᕝᕙ 7, 2007. ᖃᖓ 
ᓴᖅᑭᑕᐅᓛᖅᐸᑦ 2007-08 ᐊᒻᒪᓗ 2008-09 
ᐊᕐᕌᒍᑕᒫᑦ ᐅᓂᒃᑳᓕᐊᖑᓯᒪᔪᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᕆᒐᕕᑦ.  

ᐅᑭᐊᔅᓵᖅ ᐱᔭᕇᖅᓯᒪᓛᖅᑐᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᓂᒃᑳᖑᔪᑦ ᐱᖃᓯᐅᔾᔨᖃᑦᑕᖅᓯᒪᓐᖏᒻᒪᑕ 
ᓂᐅᕕᖃᑦᑕᓂᕐᒧᑦ ᑳᓐᑐᕌᓯᓂᕐᒧᑦ, 
ᐊᑐᖅᑐᐊᑎᑦᑎᓂᕐᒧᑦ ᒐᕙᒪᒃᑯᑦ ᑎᒥᖁᑎᒋᔭᖏᓐᓂ. 
ᒪᓕᒐᓕᐅᕐᕕᐅᔪᑦ ᓴᖅᑮᓚᐅᖅᓯᒪᒻᒪᑕ ᐊᑐᓂ 
ᐅᓂᒃᑳᓕᐅᖑᔪᓂᑦ.  
 
ᑕᐃᒪ ᐊᖏᕈᓐᓇᖅᐲᑦ ᒥᓂᔅᑕᐅᖃᑎᒋᔭᑎᑦ ᓄᓇᕗᑦ 
ᒐᕙᒪᒃᑯᖏᑦ ᑎᒥᖁᑎᒋᔭᖏᑦ ᑕᐃᒫᔅᓴᐃᓇᑦᑕᐅᖅ 
ᐊᔾᔨᐸᓗᖓᓂᑦ ᐊᕐᕌᒍᑕᒫᖅᓯᐅᑎᓂᑦ 
ᓴᖅᑮᖃᑦᑕᕈᓐᓇᖁᓪᓗᒋᑦ ᑕᕝᕗᖓ ᒪᓕᒐᓕᐅᕐᕕᒻᒧᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᒡᒑᒃᑲᐅᒃᑯᐊ 
ᐊᓯᔾᔩᓐᓇᓕᕋᒃᑭᑦ.  
 
ᖁᔭᓐᓇᒦᒃ, ᒥᔅᑕ ᓯᐊᓪ, ᐊᐱᕆᒐᕕᑦ. ᑕᐃᒪᓐᖓᑦ 
ᓴᖅᑭᑕᐅᓲᖑᓐᖏᑦᑐᑦ ᐊᑕᐅᑦᑎᒃᑯᑦ, ᑕᐃᒪᓕ 
ᐅᖃᖃᑎᒋᔪᓐᓇᖅᑕᓯᓗ ᑕᒪᔅᓱᒪ ᒥᔅᓵᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᓕᕆᓂᕐᒧᑦ ᐸᕐᓇᒍᑕᐅᔪᒥᑦ, ᓴᓂᕐᕙᐃᓯᒪᔪᑦ 
$240,000 ᖃᕋᓴᐅᔭᓕᕆᓂᕐᒧᑦ ᑐᕌᖓᔪᓂᑦ ᐊᒻᒪᓗ  
J-6-ᒦᑦᑐᑦ ᑕᕝᕙᓂ, ᑭᓱᓪᓚᕆᓐᓄᖑᓇ  

ᑐᕌᖓᔪᖅ? ᐃᖅᑲᓇᐃᔮᓄᑦ, ᐱᓕᒻᒪᔅᓴᐃᓂᕐᒧᑦ 
ᐅᕝᕙᓘᓐᓃᑦ ᖃᐅᔨᒪᔨᒋᔭᐅᓂᐊᖅᑐᒧᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᐱᓕᒻᒪᔅᓴᐃᔪᓐᓇᓂᕐᒧᑦ ᖃᕋᓴᐅᔭᓕᕆᔨᐅᒐᔭᖅᑐᒧᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᓪᓗ ᑖᔅᓱᒧᖓ. ᖃᐅᔨᒪᒐᓗᐊᖅᑐᖓ ᑖᓐᓇ 
ᓯᕗᓪᓕᖅᐹᖑᔪᒥ 
ᓴᓂᕐᕙᐃᒋᐅᖅᑐᖃᕐᓂᐅᓴᕙᓪᓚᐃᒻᒪᑦ ᑕᐃᒪᐃᑦᑐᒧᑦ 
ᐃᖅᑲᓇᐃᔮᒧᑦ. ᑕᐃᒪᓕ, ᐊᑐᐃᓐᓇᖃᖅᐸᒌᖅᑭᓰ 
ᑭᒃᑯᑦ ᐃᖅᑲᓇᐃᔮᖅᑖᕈᒪᒐᔭᕐᒪᖔᑕ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᑐᑭᓯᐅᒪᔭᒃᑯᑦ ᒐᕙᒪᒃᑯᑦ ᐊᕐᕌᒍᓂᑦ ᐱᖓᓱᓂᑦ 
ᐊᐅᓚᓂᖃᖅᓯᒪᓕᕐᒪᑕ ᑲᒪᒋᔭᐅᔪᑦ ᓄᓇᕗᒻᒥ 
ᓯᓚᑦᑐᓴᕐᕕᑯᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᓯᕗᓪᓕᖅᐹᑦᑎᐊᒦᑦ ᑮᓇᐃᔭᓂᑦ 
ᓴᓂᕐᕙᐃᓂᐊᖅᑭᓰ ᑖᔅᓱᒧᖓ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᐃᒃᓯᕙᐅᑖᖅ, ᒥᔅᑕ ᕌᕝᑐ ᑭᐅᓂᐊᕐᖓᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᕌᕝᑐ.  
 
ᕌᕝᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᑮᓇᐅᔭᖑᖃᑦᑕᖅᓯᒪᔪᑦ ᐃᖅᑲᓇᐃᔮᑦ 
ᐃᓐᓄᑦᑕᐅᓯᒪᓐᖏᑦᑐᑎᒍᑦ. ᑕᐃᒪᐃᓐᓂᖓᓄᑦ 
ᐊᕐᕌᒍᑦᑎᓐᓂ ᓄᑖᖑᖅᑰᔨᕗᖅ. ᐊᕐᕌᒍᒥ 
ᑲᑎᑕᐅᓂᐊᖅᑐᑦ ᓯᕗᓂᐊᒍᑦ ᓄᓇᕗᒻᒥ 
ᓯᓚᑦᑐᓴᕐᕕᒻᒧᑦ ᑮᓇᐅᔭᖃᕐᑎᑦᑎᓂᐊᕐᓗᑎᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕌᕝᑐ. 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒻᒪᖏᒃᑯᖓ, $240,000-ᖑᓂᐊᕐᖓᑕ ᓄᓇᕗᒻᒥ 
ᓯᓚᑦᑐᓴᕐᕕᒻᒨᓪᓗᐊᖅᑐᖅ ᖃᕋᓴᐅᔭᓕᕆᓂᕐᒧᑦ 
ᐃᓕᓐᓂᐊᑎᑦᑎᔾᔪᑎᔅᓴᐃᑦ ᖃᑦᑎᑐᐃᓐᓇᐅᒐᓗᐊᖅᑲᑕ 
ᑕᐃᒃᑯᐊ ᐃᓕᓐᓂᐊᕈᒪᓂᐊᖅᑑᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᓱᓕᔪᑎᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᒃᓯᕙᐅᑖᖅ, ᐊᐱᖅᑯᑎᒋᔪᒪᔭᕋ ᒥᔅᑕ ᐊᐅᐸᓗᑦᑑᑉ 
ᐊᐱᖅᑯᑎᒋᖅᑲᐅᔭᖓᑕ ᐱᕙᓪᓕᐊᑎᓪᓗᒋᑦ 
ᐅᒥᐊᖅᔪᐊᒃᑰᖃᑦᑕᕐᓂᐊᓕᕐᒥᔪᑦ ᐃᓛᒃ 
ᐊᔾᔨᒌᓐᖏᑦᑐᒥᒃ ᐊᖅᑯᑎᖃᕈᓐᓇᖅᐸᓕᕐᖓᑕ. 
 
ᓴᓂᑭᓗᐊᕐᓕ ᐃᓱᒪᖅᓱᖅᐸᓚᐅᖅᓯᒪᒐᓗᐊᕐᒥᒐᑦᑕ 
ᑕᐅᓇᓐᖓᑦ ᒨᓯᓃᒥᑦ ᑖᒃᑯᐊ ᐱᓕᕆᕕᒋᔭᓯ 
ᕿᒥᕐᕈᓂᐊᖅᑲᑕ ᑕᒪᒃᑯᓂᖓ 
ᐃᓱᒪᖅᓲᑎᖃᒃᑲᓐᓂᕈᓐᓇᕐᓂᐊᕐᒪᖔᑕ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒐᕕᑦ. 
ᐋᒡᒐᐃ, ᑭᓯᐊᓂ ᐋᖅᑮᓇᓱᒃᑲᓗᐊᖅᑐᒍᑦ ᖃᓄᖅ 
ᐊᑲᐅᓂᖅᐹᖑᒐᔭᕐᒪᖔᖅ ᑕᒪᒃᑯᓄᖓ ᓄᓇᓕᓕᒫᓄᑦ 
ᓄᓇᓕᓐᓂᑦ ᓄᓇᕗᒻᒥ, ᑖᔅᓱᒥᖓ 
ᐱᖃᓯᐅᔾᔨᓐᖏᑐᐃᓐᓇᕆᐊᓕᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ 
ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᑭᓯᐅᒪᔪᒐᒪ ᑎᑭᓴᕋᐃᒍᒫᖅᑎᑦᑎᒐᓱᑉᐸᒃᑲᓗᐊᕋᑦᑕ 
ᐊᖅᑯᑎᑦᑎᐊᕙᐅᓛᓂᑦ ᓄᓇᓖᑦ ᐃᓗᐊᓄᑦ 
ᓯᓚᑖᓄᓪᓗ. ᐊᓯᐊᑦᑕᐅᖅ ᑕᑯᓐᓇᕆᐊᖃᕐᒥᔭᕗᑦ 
ᐅᓯᔾᔪᑎᑦ ᐊᑭᖏᑦ ᓄᓇᓕᓐᓄᑦ.  
 
ᐊᑭᖏᓐᓂᑦ ᓱᖅᑯᐃᓱᑦᑎᐊᕈᒪ 
ᓴᓂᑭᓗᐊᕐᒨᖅᑎᑦᑎᓗᓂ ᒨᓯᓃᒃᑯᑦ 
ᐊᑭᑭᓐᓂᖅᓴᒻᒪᕆᐅᓚᐅᖅᓯᒪᒐᓗᐊᕐᒪᑦ ᑕᐅᓇᓐᖓᑦ 
ᒪᓐᑐᕆᐊᒦᓐᖔᓐᖏᓪᓗᓂ ᑕᒪᓐᓇ 
ᕿᒥᕐᕈᑲᓐᓂᕆᐊᖃᖅᐸᓪᓚᐃᔭᓯ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᒥᓱᑲᓪᓚᐅᔪᓂᓪᓕ ᐃᓱᒪᒋᐊᖃᕋᑦᑕ. 
ᑕᐃᒃᑯᐊ ᐅᓯᖃᑦᑕᖅᑐᒥᓃᑦ ᐱᒍᒪᑉᐸᑕ ᓱᓕ, 
ᐅᖃᐅᓯᔅᓴᑦᑎᐊᕙ, ᐃᖅᑲᓇᐃᔭᖅᑎᒃᑲ 
ᖃᐅᔨᒋᐊᖁᓛᕆᕙᒃᑲ ᑕᒪᑐᒧᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᐊᑎᖁᑎᖃᕈᓐᓃᕋᒪ ᑎᑎᖅᑲᖁᑎᓐᓂᑦ. 
ᒐᕙᒪᒃᑯᓐᓄᑦ ᐱᔨᑦᑎᕈᑏᑦ. ᑲᑎᑦᑐᒋᑦ 

ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ. $67,895,000. 
J-6. ᐊᖏᖅᑐᐃᓐᓇᐅᕕᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᓇᐃᓈᖅᓯᒪᔪᖅ ᐱᓕᕆᕝᕕᒃ. ᓴᐳᔾᔨᔨᒃᑯᑦ 
ᐱᔨᑦᑎᖅᑎᖏᑦ. J-7. ᑲᑎᓪᓗᒋᑦ ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ. $5,510,000. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᖅᑮᑦ 
ᖃᑦᑎᑲᓪᓚᐅᓕᖅᑐᑦ ᐊᓂᒍᖅᑐᑦ ᑕᕝᕙᓂ ᒥᓂᔅᑕ 
ᑐᓴᖅᑎᑦᑎᓚᐅᖅᓯᒪᒻᒪᑦ ᓂᐅᕕᕐᓂᐊᕐᓂᕋᖅᑐᑎᒃ 
ᕿᓂᖅᑏᑦ ᓄᓇᓯᐅᑎᔅᓴᖓᓂᑦ ᑭᓯᐊᓂ 
ᓇᓗᓇᐃᖅᑐᐃᒍᓐᓇᔪᓐᖏᒻᒪᑦ ᖃᖓᒃᑯᑦ ᓇᓪᓕᐊᓗ 
ᓄᓇᓖᑦ ᑎᑭᑕᐅᓂᐊᕐᒪᖔᑕ. ᑐᓴᖅᑎᒍᓐᓇᖅᐱᑎᒎᑦ 
ᒥᓂᔅᑖ ᖃᓄᐃᓕᖓᓕᕐᒪᖔᖅ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐅᖃᐅᓯᕆᒐᑦᑎᒍ 
ᓯᕗᓪᓕᕐᒥ 9-ᓂᒃ ᓄᓇᓯᐅᑎᓂᒃ 
ᓄᓇᑐᐃᓐᓇᒃᑰᕈᓐᓇᖅᑐᓂᒃ ᓄᓇᓯᐅᑎᓂᒃ 
ᓂᐅᕕᕐᓂᐊᓚᐅᖅᓯᒪᒐᑦᑕ ᐊᐅᓪᓚᖅᑎᑕᐅᓗᑎᒃ 
ᓄᓇᓕᓐᓄᑦ ᐅᓯᑲᖅᑕᐅᑎᒃᑯᑦ. ᐊᒻᒪᓗ 
ᐱᖓᓱᒃᑲᓐᓂᕐᓂᒃ ᓂᐅᕕᕈᒪᓂᐊᔪᒐᑦᑕ. 
 
ᑲᑎᑕᐃᓐᓇᕆᓗᒋᑦ 12-ᓂᒃ ᓂᐅᕕᖅᓯᒪᓕᖅᑐᒍᑦ 
ᐅᑯᓇᓃᓐᓂᐊᖅᑐᑦ ᓄᓇᓕᓐᓂᑦ: ᐊᕐᕕᐊᖅ, 
ᐃᖃᓗᑦᑑᑦᑎᐊᖅ, ᐃᓪᓗᓕᒃ, ᒥᑦᑎᒪᑕᓕᒃ, 
ᑕᓗᕐᔪᐊᖅ, ᑲᖏᖅᖠᓂᖅ, ᓴᓂᑭᓗᐊᖅ, ᐸᓐᓂᖅᑑᖅ, 
ᖁᕐᓗᖅᑑᖅ, ᐃᖃᓗᐃᑦ, ᓇᐅᔮᑦ ᖃᒪᓂᑦᑐᐊᕐᓗ. 
ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓚᐅᑦᑖᕐᓂᒃᑯᑦ 
ᑳᓐᑐᕌᑦᑕᐅᓇᓱᐊᕐᓂᖓ ᒪᑐᓯᒪᓕᕐᒪᑦ ᐅᒥᐊᕐᔪᐊᒃᑯᑦ 
ᑕᕝᕙᓂ ᐊᐅᔭᐅᓂᐊᖅᑐᒥᑦ ᐅᓯᔭᐅᓂᐊᓕᖅᑐᑦ 
ᑕᐃᒃᑯᐊ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᐊᐅᐸᓗᒃᑐᖅ. 
 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᖃᐅᓯᕐᖓᐅᑎᓐᓄᑦ, 
ᒪᑐᐃᖅᓯᒋᐊᕈᑎᓐᓄᑦ ᐃᑭᑦᑕᐅᓕᒪᓂᐅᑉ ᒥᔅᓵᓄᑦ.  
 
J-7-ᒥ ᐱᓕᕆᕝᕕᓐᓂᑦ 2009-2010-ᒥ 
ᐱᓕᕆᕝᕕᓯᓐᓂ ᐅᖃᖅᓯᒪᒻᒪᑦ 
ᓯᕗᓪᓕᖅᐸᐅᔾᔨᐅᓯᒍᒪᒻᒪᑕᒎᖅ ᖃᑦᑎᕆᔨᒃᑯᑦ 
ᐊᓪᓚᕝᕕᖓᑕ ᐊᖓᔪᖅᑳᖓᑦ ᐱᔭᕇᖅᓯᖁᓪᓗᒍ 
ᖃᑦᑎᕆᓂᕐᒧᑦ ᐸᕐᓇᐅᑎᔅᓴᓂᒃ ᐊᔪᓕᖁᔨᔪᑦᑎᒍᑦ 
ᐸᕐᓇᐅᑎᐅᓂᐊᖅᑐᓂᒃ ᓯᕗᓂᔅᓴᑦᑎᓐᓄᑦ. 
ᖃᓄᐃᑦᑐᓂᒃ ᐊᑲᐃᓪᓕᐅᕈᑎᓂᒃ 
ᓇᓗᓇᐃᖅᓯᓚᐅᖅᐱᓯ ᓄᓇᕗᑦ ᒐᕙᒪᒃᑯᖏᑎᒍᑦ 
ᐸᕐᓇᐅᑏᑦ ᕿᒥᕐᕈᔭᐅᓂᖏᓐᓂ, ᑭᒃᑯᓪᓗ 
ᐅᖃᖃᑎᒋᔭᐅᓂᐊᖅᐸᑦ ᑕᒪᒃᑯᓂᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᒪᐃᓕ 
ᑭᐅᖁᓂᐊᕐᕋᒃᑯ ᐊᐱᖅᑯᑎᖓᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒑᖅ. ᒥᔅᑕ ᒪᐃᓕ. 
 
ᒪᐃᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑏᑦ, ᖁᔭᓐᓇᒦᒃ ᒪᓕᒐᓕᐅᖅᑎ. ᑖᓐᓇ 
ᖃᑦᑎᕆᓂᐅᑉ ᒥᒃᓵᓄᑦ ᑕᑯᓐᓇᖅᑕᐃᓐᓇᕆᓪᓗᒍ 
ᐊᒥᓱᐊᓗᓐᓂᒃ ᐱᖁᑎᓂᒃ ᔭᒐᐃᖃᑦᑕᓚᐅᕐᖓᑕ 
ᐊᓐᓇᐃᖃᑦᑕᓚᐅᕐᖓᑕ ᓄᓇᕗᑦ ᐱᒋᐊᓕᓵᖅᑎᓪᓗᒍ 
ᐃᑭᑦᑐᒧᑦ. ᖃᐅᔨᓴᓕᕋᑦᑕ ᐃᑭᖃᑦᑕᖅᑐᕕᓂᕐᓂᒃ 
ᐃᑉᐱᒋᓕᔪᒐᑦᑎᒍ. 
 
ᒪᑯᐊ ᐊᑦᑕᓇᖅᑐᒦᖃᑦᑕᕐᓂᖏᑦ ᓱᕈᓯᓛᑦ ᐃᒡᓗᐃᓪᓗ 
ᓱᕋᑦᑎᖅᑕᐅᓂᖏᑦ ᐃᑭᑎᑕᐅᓪᓗᑎᓪᓘᓐᓃᑦ. 
ᐊᑦᑕᓇᖅᔭᐃᕈᑎᓂᒃ ᐃᓕᓐᓂᐊᖅᑎᑕᐅᓯᒪᖏᒧᑦ  
ᑕᐃᒫᒃ ᓇᓪᓕᑭᑕᖅᑐᒋᑦ 
ᕿᒥᕐᕈᐊᕈᒪᕙᓪᓕᐊᓕᔪᒐᑦᑎᒍ ᐃᑭᑦᑐᓕᕆᓂᖅ.  

ᖃᑦᑎᕆᔪᓐᓇᕐᓂᕗᑦ ᐱᓕᒻᒪᔅᓯᒪᓂᖏᑦ ᖃᑦᑎᕆᔨᕗᑦ 
ᐊᒻᒪᓗ ᓱᓇᒃᑯᑏᑦ ᖃᑦᑎᕆᔾᔪᑏᑦ. ᐃᓚᖏᓪᓗ 
ᐃᑭᑦᑐᖃᖏᒃᑲᓗᐊᖅᑐᓂ ᐅᐸᑦᑕᐅᖃᑦᑕᖅᑐᑦ 
ᒥᒃᓵᓄᑦ. ᒫᓐᓇᓕ 
ᐃᓕᓐᓂᐊᖅᑎᑦᑎᓂᖅᓴᐅᔪᒪᓂᐊᓕᖅᑐᒍᑦ 
ᐃᑯᐊᓚᒃᑕᐃᓕᑎᑦᑎᓂᕐᒥᑦ ᐊᒻᒪᓗ ᐊᑦᑕᓈᕿᔪᓂᒃ 
ᑭᓲᒻᒪᖔᑕ ᐊᑦᑕᓇᕈᓐᓇᖅᑐᖅ.  
 
ᑕᐃᒫᒃ ᐃᓪᓗᓕᕆᔨᒃᑯᑐᐃᓐᓇᐅᓐᖏᒻᒪᑕ ᓄᓇᓖᑦ 
ᒐᕙᒪᑐᐃᓐᓇᕆᖏᑕᖏᑦ ᒐᕙᒪᓕᒫᑦᓯᐊᖅ 
ᓇᒥᑐᐃᓐᓇᖅ ᐱᖃᑕᐅᓂᐊᖅᑐᑦ ᑕᒪᒃᑯᓂᖓ 
ᕿᒥᕐᕈᓇᑦᑎᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓕ. 
ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᓂᔅᑕ ᐅᖃᖅᑲᐅᒻᒪᑦ ᓂᕕᐅᕐᓂᕐᒥᒃ ᐃᒪᒃᑯᑦ 
ᐃᖏᕐᕋᔾᔪᑎᓂᑦ. ᓱᓇᐃᓄᑯᐊ ᒪᑯᐊ ᓄᓇᓯᐅᑏᑦ, 
ᐅᒃᓯᑳᔫᑦ,? 
 
>>ᐃᓪᓚᖅᑐᑦ 
 
ᐅᒃᓯᑳᔫᖑᕚᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᓄᓇᓯᐅᑏᑦ, ᓄᓇᒃᑰᔫᑦ ᓲᕐᓗ ᖃᒧᑕᐅᔭᑎᑐᑦ 
ᑯᑭᖃᕈᓐᓇᖅᑐᑦ ᓇᐅᒃᑯᑐᐃᓐᓇᖅ ᓄᓇᑐᐃᓐᓇᒃᑯᑦ 
ᓄᓇᑐᐃᓐᓇᕐᒧᑦ ᐃᖏᕐᕋᔪᓐᓇᖅᑐᑦ. Superman-
ᑎᑐᑦ ᖃᖓᑕᔪᓐᓇᖏᑦᑑᒐᓗᐊᑦ ᑭᓯᐊᓂ 
ᓈᒻᒪᑦᑎᐊᖅᑐᓂᒃ ᓱᓇᒃᑯᑎᖃᐅᓐᓂᐊᖅᑐᖅ. 
ᐊᒃᓴᓗᐊᖏᑦ 8-ᖑᓪᓗᑎᒃ ᐊᒻᒪ ᑕᒻᒪᕇᒃᑯᑎᖃᓪᓗᑎᒃ 
ᖃᖓᑦᑕᖅᑎᑕᐅᓯᒪᔪᒃᑯᑦ ᓇᓗᓇᐃᒃᑯᑎᓂᒃ ᐊᒻᒪ 
ᐊᔪᖅᓯᐅᖃᑉᐸᑕ ᖃᓄᖅ ᐃᒻᒥᓂᒃ ᐊᒧᔪᓐᓇᕐᒪᖔᑕ. 
 
ᐊᒻᒪᓗ ᐱᓕᒻᒪᔅᓴᖅᑕᐅᓚᖓᒻᒥᔪᑦ ᐃᖅᑲᓇᐃᔭᖅᑏᑦ  

ᐃᓛᒃ ᓄᓇᓕᓐᓂ ᒐᕙᒪᒃᑯᓐᓄᑦ ᕼᐋᒪᓚᒃᑯᓐᓄᑦ 
ᐃᖅᑲᓇᐃᔭᖅᑐᖅ ᖃᓄᖅ ᑕᒪᒃᑯᐊ ᓄᓇᓯᐅᑏᑦ 
ᐊᑐᖅᑕᐅᖃᑦᑕᑐᔅᓴᐅᒻᒪᖔᑕ ᓴᓇᔭᐅᓂᖏᓪᓗ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 
ᑎᒍᒥᐊᒐᐃᑦ ᐅᖄᓚᐅᑏᑦᖃᐃ ᓴᐳᔾᔨᔨᒃᑯᓐᓄᑦ 
ᐅᖃᐅᓯᕆᓪᓗᐊᖏᑕᕋᓗᐋᒃᑲᖃᐃ. ᑭᓯᐊᓂ 
ᐊᑐᖅᑕᐅᒐᔪᓕᕐᒥᒻᒪᑕ ᑕᐃᒃᑯᐊ 
ᖃᖓᑦᑕᖅᑎᑕᐅᓯᒪᔪᖅᑎᒍᑦ ᐅᖄᓚᐅᑎᕋᓛᑦ 
ᐊᑐᖅᑕᐅᕙᑦᑐᑦ ᑎᒍᒥᐊᒐᑐᐃᓐᓇᐃᑦ 
ᐃᑲᔪᕈᓐᓇᖅᐸᑕ, ᐊᑐᕈᓐᓇᖏᒻᒪᑖ ᔭᒐᔅᓯᒪᔪᖃᖅᑲᑦ 
ᐅᕝᕙᓘᓐᓃᑦ ᕿᓂᖅᑎᓄᑦ.  
 
ᖃᐅᔨᒪᒐᓗᐊᖅᑐᖓ ᐅᖄᓚᐅᑎᕋᓛᑦ ᐅᖓᓯᑦᑐᒥᒃ 
ᖃᖅᑲᑉᐸᓯᕐᒥ ᐊᑐᕈᓐᓇᐃᓕᓲᑦ ᑭᓯᐊᓂ ᐊᒥᓱᑦ 
ᓄᓇᓕᖁᑎᕗᑦ ᒪᓂᕋᐅᓂᖅᓴᒦᒻᒪᑕ. 
ᐅᖄᓚᐅᑎᕋᓛᖃᕈᓐᓇᖅᐸᑦ ᓄᓇᓕᓐᓂ 
ᐃᑲᔪᕈᑕᐅᔪᓐᓇᖅᑰᖅᐹ ᕿᓂᖅᑎᓄᑦ ᐊᒻᒪ 
ᑮᓇᐅᔭᖅᑐᓐᖏᓐᓂᖅᓴᐅᑎᑦᑎᓗᑎᓪᓗ 
ᐊᑐᖅᑕᐅᒍᑎᒃ ᕿᓂᖅᑎᓄᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᐱᖅᑯᑎᒋᕋᑖᖅᑕᓐᓄᑦ, ᓇᐃᒥ 
ᕿᓂᕐᓂᐊᕐᓂᕈᕕᓐᖓ ᑎᒍᒥᐊᒐᐃᒐ ᐅᖄᓚᐅᑏᒐ 
ᖃᒥᓲᕆᒐᒃᑯᑦ 9:00-ᒥ.  
 
ᑭᓱᑐᐃᓐᓇᑦᓯᐊᑦ ᓱᓇᒃᑯᑏᑦ ᐊᑐᕈᓐᓇᖅᑐᑦ 
ᑭᓇᑐᐃᓐᓇᑦᓯᐊᒥᒃ ᖃᐅᔨᒋᐊᕈᒪᓐᓂᕈᑦᑕ ᐊᒃᓱᐊᓗᒃ 
ᐃᑲᔪᓐᓂᖃᕈᓐᓇᖅᑐᑦ ᕿᓂᕐᓂᕐᒧᑦ, ᕿᓂᖅᑎᓄᓪᓗ. 
ᑕᐃᒃᑯᐊ ᑎᒍᒥᐊᒐᐃᑦ ᐅᖄᓚᐅᑎᕋᓛᑦ ᒪᓕᒻᒥᒻᒪᑕ 
ᓄᓇᓕᓐᓂᒃ ᓇᐸᔪᑯᑖᓕᓐᓂᒃ. 
ᐅᖓᓯᑦᑐᒨᕈᓐᓇᖅᑐᐃᑦ ᐃᓚᖏᑦ ᐋᒡᒐ.  
 
ᐊᒻᒪ ᓄᐊᔅᕕᔅᑎᐊᓪᑯᑦ ᐊᖓᔪᖅᑳᖏᑦ 
ᑲᑎᒪᖃᑎᒋᕋᑖᓚᐅᕐᒥᔭᕗᑦ ᐊᒡᒐᒧᑦ ᑎᒍᒥᐊᒐᕐᒥᑦ 
ᐅᖄᓚᐅᑎᓕᐅᖃᑦᑕᖅᑐᓂᑦ  

ᓄᓇᕗᒻᒥᐅᓂᑦ ᐊᒥᓱᓄᑦ ᑭᓐᖒᒪᔭᐅᒻᒪᑕ. ᐊᒻᒪ 
ᐅᖃᖃᑎᒋᓚᐅᖅᑕᕗᑦ ᖃᓄᖅᑑᖃᑎᒋᔪᒪᓗᒋᑦ 
ᓄᓇᓕᓕᒫᑦ ᐅᖄᓚᐅᑎᕋᓛᖃᕈᓐᓇᖅᓯᖁᓗᒋᑦ 
ᑎᒍᒥᐊᒐᕐᓂᑦ. ᐄ, ᓇᓗᓇᖏᒻᒪᑦ 
ᐃᓅᓕᑦᓯᒍᑕᐅᒍᓐᓇᖅᑐᑦ ᐅᖄᓚᐅᑎᕋᓛᑦ 
ᓇᔅᓴᖃᑦᑕᖅᑕᐅᓕᕈᑎᒃ ᐊᑐᕈᓐᓇᕐᓂᖏᓐᓂᑦ 
ᓄᓇᓖᑦ ᐃᓚᖏᑦ ᐅᕝᕙᑎᐊᑯᓗᒃ ᔭᒐᓯᒪᓱᕆᔭᐅᔪᑦ. 
 
ᑕᕝᕙᑦᓯᐊᑯᓘᖃᑦᑕᕐᒪᑕ ᖃᖅᑲᐅᑉ 
ᐅᖓᑎᑦᑎᐊᑯᓗᐊᓂ ᐅᖄᓚᐅᑎᕋᓛᒧᑦ 
ᓇᓂᔭᑦᓴᐅᔪᓐᓇᕋᔭᓐᖑᐊᖅᑐᑦ ᐅᖓᓯᓗᐊᖏᑦᑐᑎᑦ. 
ᐊᒡᒐᒧᑦ ᑎᒍᒥᐊᒐᕐᓄᑦ ᐅᖄᓚᐅᑎᕋᓛᓄᑦ 
ᐅᖄᓚᕕᐅᔪᓐᓇᓪᓗᐊᖅᑐᑦ ᐃᓚᖏᑦ. ᑕᕝᕙ 
ᖃᓄᖅᑑᓚᖓᔪᒍᑦ ᕿᓂᖅᑏᑦ 
ᐅᖄᓚᐅᑎᕌᓛᖃᖅᑎᑕᐅᑉᐸᑕ.  
 
ᓇᓗᓇᓐᖏᑦᑐᖅ ᓄᓇᓖᑦ ᑕᐃᒃᑯᐊ 
ᐱᑕᖃᐅᓕᕇᖅᑐᑦ ᐅᖄᓚᐅᑎᕋᓛᓂᑦ ᑎᒍᒥᐊᒐᕐᓂᑦ 
ᐊᑐᕈᓐᓇᑦᑎᐊᖃᑦᑕᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᖃᑎᖃᖅᑐᑎᑦ ᓄᐊᔅᕗᐊᔅᑎᐊᒃᑯᓐᓂ 
ᐊᐱᕆᓐᓂᕋᕕᑦ ᓄᓇᓕᓕᒫᓂᑦ 
ᐊᑐᖅᑕᐅᔪᓐᓇᕋᔭᕐᓂᖏᓐᓂ. ᖃᖓᐅᒐᔭᕐᓂᖓᓂᒃ 
ᐱᔪᓐᓇᕐᓂᕈᑎᑦ ᐅᖃᓚᐅᖅᐹᑦ ᐊᒻᒪᓗ 
ᑕᐃᒪᐃᒍᓐᓇᕋᔭᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖃᑎᒋᑦᑎᓪᓗᑕ 
ᐅᖃᖃᑎᒌᔮᕈᓘᔭᓚᐅᖅᑐᒍᑦ ᖃᓄᖅ 
ᐃᑲᔪᕐᓂᖃᕈᓐᓇᕐᓂᖓ ᐅᖄᓚᐅᑎᕋᓛᖅ. 
ᐃᖅᑲᐅᒪᒋᐊᖃᕐᒥᒐᑦᑎᒍᑦ ᐊᑭᑐᔪᑲᓪᓚᕈᓘᒻᒪᑦ 
ᑕᒪᓐᓇ ᑭᓯᐊᓂ ᐊᑭᑐᔪᕐᔪᐊᕌᓘᖏᒃᑲᓗᐊᖅᑐᓂ. 
 

ᐃᓚᖏᑦ ᓄᓇᓖᑦ ᓄᑕᐅᓐᖏᓗᐊᓕᕐᒪᑕ ᐱᖁᑎᖏᑦ, 
ᓱᓇᒃᑯᑎᖏᑦ ᐅᖄᓚᐅᑏᑦ ᓄᑖᓐᖑᕆᐊᖅᑕᐅᑉᐸᑕ 
ᐃᒻᒪᖃ ᑖᓐᓇ ᐃᓇᖏᖅᑕᐅᑐᐃᓐᓇᕐᓗᓂ ᑖᒃᑯᓂᖓ 
ᓄᑖᖑᓂᖅᓴᓄᑦ, ᖃᓄᑭᐊᖅ ᐃᓗᓕᖏᑦ 
ᐋᖅᑭᑦᓯᒪᒐᔭᖅᑑᒐᓗᐊᑦ ᑭᓯᐊᓂ 
ᐊᕐᕌᒎᓛᖅᑑᓚᒍᓐᓇᖏᑦᑐᖓ. 
 
ᑭᓯᐊᓂ ᐅᖃᕈᓐᓇᖅᑐᖓ ᐅᖃᖃᑎᒌᓚᐅᕋᑦᑕ 
ᖃᓄᖅᑑᖃᑎᒌᑦᑐᑕ ᐅᖄᓚᐅᑎᕋᓛᑦ 
ᐊᒥᖅᑳᕆᓗᑎᒍᑦ ᐊᑭᓕᖅᓱᕈᓐᓇᕋᔭᕐᒪᖔᑦᑎᒍᑦ 
ᐅᕝᕙᓗ ᒐᕙᒪᒃᑯᑦ ᓯᓚᑖᓃᖓᖅᑐᑦ ᑎᒥᐅᔪᑦ 
ᐱᖃᑎᒋᓗᒋᑦ ᐊᑭᓕᖅᓱᐃᖃᑎᒋᓗᒋᑦ ᕿᓂᕐᓂᖅ 
ᐱᔾᔪᑎᒋᓪᓗᒍ. ᖁᔭᓐᓇᒦᒃ ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᓂᔅᑕ ᐅᖃᖅᑲᐅᒻᒪᑦ ᐊᑭᑐᒻᒪᑦ 
ᐊᑐᓕᖅᑎᑕᐅᓂᖏᑕ ᐅᖄᓚᐅᑎᕋᓛᑦ. ᑕᐃᒫᑦᑕᐅᖅ 
ᐊᑭᑐᔪᐊᓘᔪᑦ ᕼᐆᑭᓖᔅ ᖃᖓᑕᓲᖅᔪᐊᖅ 
ᖃᓪᓗᓈᓂᑦ ᑎᑭᑎᑕᐅᔪᖅ ᕿᓂᕆᐊᖅᑐᖅ ᑕᒪᐅᖓ 
ᐊᑭᖏᑦ ᑕᑯᓐᓇᕐᓗᒋᑦ ᒪᑯᐊ ᐅᖄᓚᐅᑎᕋᓛᖅᑲᐃ 
ᐊᑭᑭᓐᓂᖅᓴᖅᐊᖑᔪᓐᓇᖅᑐᑦ. ᑕᒪᓐᓇ 
ᐊᔪᕐᓇᕋᔭᖅᑰᓐᖏᑦᑐᖅ ᕿᒥᕐᕈᔭᐅᔭᕆᐊᖃᖅᑐᓂᓗ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᐅᖃᕈᒪᕋᑖᖅᑮᑦ, ᒥᓂᔅᑕ ᑯᓱᒐᖅ? 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᑭᑐᔪᐊᓗᐃᑦ 
ᕿᓂᕐᓂᑕᒫᑦ ᑭᓯᐊᓂ ᐃᓅᓯᖅ ᓲᕐᓗ ᐊᑭᖃᖏᒻᒪᑦ 
ᐊᑭᑐᔪᐊᓘᔮᕋᓗᐊᖅᑐᓂ ᐃᓅᓯᖅ ᐋᓐᓂᓇᕐᓂᓴᐅᒻᒪᑦ  
ᐊᑭᒥᑦ ᑕᐃᒪ ᖃᖓᑕᓲᓂᑦ ᑎᑭᑎᑦᑎᓂᖅ 
ᐊᑭᑐᒐᓗᐊᖅᑐᓂ.  
 



ᐊᐃᑉᐱᖅ, ᔫᓂ 9, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

221 

ᑭᓯᐊᓂ ᐃᓪᓗᖔᖓᒍᑦ, ᐊᑭ ᓱᕙᓕᑭᐊᖑᒻᒪᑦ 
ᑕᒪᒃᑯᓄᖓ ᕿᓂᕐᓂᐊᑎᓪᓗᑕ. ᑭᓯᐊᓂ ᑖᒃᑯᐊ 
ᑎᒍᒥᐊᒐᕐᒥᑦ ᐅᖄᓚᐅᑎᕋᓛᓂᑦ ᓴᓇᖃᑦᑕᖅᑐᑦ 
ᐃᒻᒥᓂᒃ ᑮᓇᐅᔭᓕᐅᕋᓱᑦᑎᐅᓪᓗᑎᑦ ᓴᓇᖃᑦᑕᕐᒪᑕ. 
ᒐᕙᒪᒃᑯᑦ ᑮᓇᐅᔭᖁᑎᖏᓐᓂ ᓲᕐᓗ ᐊᑐᕐᓗᑕ 
ᑲᒻᐸᓂᓂᑦ ᐱᕈᖅᓴᐃᖃᑕᐅᓕᕐᓗᑕ ᐊᒻᒪ 
ᐃᓱᒪᓕᐅᑦᑎᐊᕐᓗᑕ ᐱᐅᓂᖏᓐᓂᑦ 
ᐱᐅᓐᖏᓐᓂᖏᓐᓂᓪᓗ ᒐᕙᒪᒃᑯᑦ 
ᑮᓇᐅᔭᖅᑐᕐᓂᖏᓐᓂᑦ ᑕᒪᒃᑯᓄᖓ 
ᐱᔨᑦᑎᕋᖅᑎᑕᐅᓂᒃᓴᖏᓐᓄᑦ.  
 
ᑕᒪᓐᓇ ᐱᓕᕆᖃᑎᒋᔾᔪᑎᒋᔭᕆᐊᖃᕐᓂᐊᖅᑕᕗᑦ 
ᐊᕐᕌᒎᓂᐊᖅᑐᒥ ᐃᒫᒃ ᑐᑭᓕᐊᕆᓇᓱᒃᓗᑕ 
ᖃᓄᖅᑑᕆᐊᖃᖅᑕᕗᑦ ᓇᓕᒧᑦᑎᐊᖅᑐᒥᑦ 
ᐊᐅᓚᓂᖃᖁᓪᓗᒍ ᐅᖄᓚᐅᑎᕋᓛᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓴᐳᔾᔨᔨᒃᑯᑦ J-7ᒥᑦ ᐅᓯᖃᕐᑕᕐᓂᐅᑉ 
ᒥᔅᓵᓄᑦ. ᒐᕙᒪᑐᖃᒃᑯᓐᓄᑦ 
ᐊᐱᖅᑯᑎᐅᔪᑦᓴᐅᔫᒐᓗᐊᖅ, ᐃᒃᓯᕙᐅᑖᖅ, ᑭᓯᐊᓂ 
ᓴᐳᔾᔨᔨᒃᑯᑦ ᑕᒫᓃᓐᓂᖏᓐᓂ ᐊᐱᕆᔪᒪᑦᑕᕋᒃᑭᑦ. 
 
ᓯᑯᓯᐅᓯᕆᔨᒃᑯᑦ ᐅᒥᐊᕐᔪᐊᓕᕆᔨᒃᑯᑦ ᑕᒫᓂ 
ᓄᓇᓕᓐᓄᑦ ᓯᔾᔭᕆᐊᒦᑦᑐᓄᑦ ᑎᑭᖃᑦᑕᕐᒪᑕ. ᑕᐃᒪ 
ᓄᓇᕗᒻᒥ ᓯᑯᓯᐅᓯᕆᔨᒃᑯᑦ 
ᓇᓕᐊᓐᓄᕋᖃᑦᑕᕈᓐᓇᖅᑳᑦ ᐅᑭᐅᖅᑕᖅᑐᒥ? 
ᖁᔭᓐᓇᒦᒃ, ᐃᑦᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᑦᑎᐊᕚᓗᒃ, ᒥᔅᑕ 
ᐊᐅᐸᓗᒃᑑᖅ. ᒥᔅᑕ ᒪᐃᓕ ᑭᐅᖁᓂᐊᕋᒃᑯ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᒪᐃᓕ. 
 

ᒪᐃᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᖁᔭᓐᓇᒦᖅᐸᒋᑦ ᐊᐱᕆᕋᑖᕋᕕᑦ. ᑖᒃᑯᐊ 
ᑐᐊᕕᕐᓇᖅᑐᓕᕆᔨᕗᑦ ᐊᒃᓱᕈᖅᓯᒪᒻᒪᑕ ᑖᒃᑯᐊ 
ᖃᓄᖅ ᐱᖃᑎᒌᓐᓂᖏᓐᓂ ᓄᓇᕗᑦ ᒐᕙᒪᖏᑦᑕ 
ᓯᑯᓯᐅᑎᓕᕆᔨᒃᑯᓐᓂᑐᐃᓐᓇᐅᓐᖏᑦᑐᖅ, 
ᐅᓇᓕᒃᓴᔭᒃᑯᓐᓂᓗ.  
 
ᑖᒃᑯᓄᖓ ᐱᓕᕆᓯᒪᓕᕋᒪ ᐊᑯᓂᕈᓗᒃ ᑖᒃᑯᐊ 
ᐱᖃᑎᒌᓐᓂᖏᑦ ᑐᕆᓐᑕᓐᒥᒃ ᐊᒻᒪ ᓯᑯᓯᐅᖅᑎᒃᑯᑦ 
ᐱᐅᓯᕚᓪᓕᖅᓯᒪᒻᒪᕆᓕᖅᑐᖅ.  
 
ᑕᐃᒪ ᐃᒪᐃᒻᒪᑦ ᑕᒫᓂ ᐊᕐᕌᒍᒥ ᑖᒃᑯᐊ 
ᐅᓇᑕᖅᑐᒃᓴᐃᑦ ᐃᖃᓗᓐᓅᖃᑦᑕᖅᓯᒪᔪᑦ ᑖᒃᑯᐊ 
ᐊᔪᕈᕐᓃᓴᖅᑐᑎᑦ ᐱᓕᒻᒪᓴᖅᑐᑎᑦ ᑕᐃᔭᐅᔪᖅ 
ᐱᓕᕆᓂᖅ ᓇᓄᖅ ᑕᒫᓂ ᐃᖃᓗᓐᓂ ᐊᒻᒪ 
ᐊᖏᔫᓪᓗᓂ.  
 
ᑖᒃᑯᐊ ᐱᓕᒻᒪᒃᓴᐃᓃᑦ ᑕᐅᑐᒍᑕᐅᖃᑦᑕᕐᒪᑕ 
ᑐᓴᖃᑦᑕᐅᑎᓕᕆᔾᔪᑎᓂᑦ ᐊᒻᒪ ᓂᕆᐅᑉᐳᒍᑦ 
ᐅᓇᑕᖅᑐᒃᓴᐃᑦ ᐃᓕᑉᐸᓪᓕᐊᓂᖏᓐᓂᑦ 
ᐅᑭᐅᖅᑕᖅᑐᒥ ᓲᕐᓗ ᑕᐃᑲᓂ ᐸᓐᓂᖅᑑᒥᑎᑐᑦ 
ᑐᑭᓯᔪᓐᓇᖅᐳᑦ ᐅᖃᐅᓯᕆᔭᕐᓂᒃ. 
 
ᑭᐅᔾᔪᑎᕗᑦ ᐄ, ᑖᒃᑯᐊ ᐱᓕᕆᖃᑎᒌᓐᓇᕐᓂᐊᖅᑕᕗᑦ 
ᑖᒃᑯᐊᓗ ᑎᒍᒍᓐᓇᕈᒪᔭᕋᓗᐊᕗᑦ 
ᐃᑲᔫᑕᐅᔪᓐᓇᖅᑐᓕᒫᑦ ᐱᔭᐅᖃᑦᑕᖅᑐᑦ ᓄᓇᓂᓂᑦ 
ᐊᓯᖏᓐᓂᑦ ᓲᕐᓗ ᓯᑯᓯᐅᓯᕆᔨᒃᑯᑦ ᑐᓴᕈᑎᖏᓐᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓕ. 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓚᒋᐊᕆᒍᒪᕋᑖᕋᒪ ᒥᔅᑕ ᕋᒻᐸᑦ ᐅᖃᐅᓯᖓᑕ 
ᐃᓚᖓᓐᓂᑦ. ᐊᐱᕆᓂᐊᕋᑖᕋᒪ ᓄᐊᔅᕗᐊᔅᑎᐊᒃᑯᑦ 
ᑖᒃᑯᑐᐊᖑᒻᒪᑖ ᖃᐅᔨᓴᖅᑑᑦ  

ᐅᖄᓚᐅᑎᕋᓛᓂᑦ ᑐᓴᖃᑦᑕᐅᑎᓕᕆᔾᔪᑎᒃᓴᓂᑦ? 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᕆᕋᑖᕋᕕᐅᒃ. 
ᐄ, ᐃᒪᓐᓇ ᐅᖃᓪᓚᐅᑎᒋᓪᓚᑦᑖᓚᐅᓐᖏᑕᕗᑦ 
ᐅᖃᓕᒪᔮᖃᑎᒌᑐᐃᓐᓇᓚᐅᖅᑐᒍᑦ ᐃᒪᓐᓇ 
ᖃᓄᐃᒐᔭᕐᓂᖓᓂ ᐅᖃᐅᓯᖃᓚᐅᓐᖏᑦᑐᒍᑦ. ᐄ, 
ᒫᓐᓇ ᕿᒥᕐᕈᖏᑦᑐᖓ. ᐃᒪᓐᓇ 
ᑲᑎᒪᖃᑎᒋᒋᐊᑐᐃᓐᓇᓚᐅᕋᑦᑕ 
ᖃᐅᔨᒪᖃᑦᑕᐅᑎᓕᕆᒋᐊᒃᓴᑦᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᑐᓕᖁᓕᕋᔭᕋᒪ Nunavut Broadband 
Development Corporation-ᑯᓐᓄᑦ 
ᐅᖃᓕᒪᖃᑎᖃᕈᑦᓯ. ᕿᑭᖅᑖᓗᒻᒥ 
ᐃᖅᑲᓇᐃᔭᖃᑦᑕᕐᒪᑕ ᐊᒻᒪᓗ ᑖᒃᑯᐊ ᐅᓄᖓ 
ᑲᑐᔾᔨᖃᑎᒌᓄᑦ ᑮᓇᐅᔭᖃᕐᑎᑦᑎᒥᒻᒪᑕ ᑕᐅᓇᓂ 
ᑮᓇᐅᔭᖅᑑᑎᒃᓴᓂᑦ $250,000-ᓂᖅᑲᐃ. 
 
ᑖᒃᑯᐊ ᓇᒻᒥᓂᖃᖅᑐᓂᑦ ᐊᖏᓪᓕᒋᐊᕆᔪᒪᒻᒪᑕ. 
ᑖᓐᓇᑦᑕᐅᖅ ᐊᑐᕈᓐᓇᕋᓗᐊᕐᒥᒐᑦᑎᒍ ᓄᓇᓖᑦ 
ᐃᑲᔪᕋᓱᐊᕐᓗᒋᑦ ᓇᒻᒥᓂᖃᖅᑐᑦ ᓄᓇᓕᓐᓂ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᒋᑦ 
ᐊᐱᕆᕋᑖᕋᕕᑦ. ᑖᓐᓇ ᐱᓕᕆᕕᕗᑦ ᑎᓕᐅᖅᓯᒪᔭᕋ 
ᑕᒪᒃᑯᓂᖓ ᕿᒥᕐᕈᑦᓯᐊᖁᓪᓗᒍ,  

ᐅᖃᓕᒪᖃᑎᒋᓚᐅᖅᑕᒪ ᓴᓂᐊᒍᑦ. ᑕᐃᓐᓇ 
ᐅᖃᕐᕕᒋᓚᐅᖅᑕᕋ 
ᐳᓛᕆᐊᓚᐅᖅᓯᒪᔾᔮᒍᓐᓃᖅᑕᑦᓴᕆᕚᖓ.  
 
>>ᐃᓪᓚᖅᑐᑦ 
 
ᑕᐃᓐᓇ ᐅᖃᕐᕕᒋᓚᐅᖅᑕᕋᐃᓛᒃ, ᑭᓯᐊᓂ 
ᑎᓕᐅᖅᓯᒪᔪᖓ ᐱᓕᕆᕕᒐᓂᑦ ᕿᒥᕐᕈᖁᔨᓪᓗᖓ 
ᑖᒃᑯᐊ ᖃᓄᖅ ᐊᑐᖅᑕᐅᔪᓐᓇᕋᔭᕐᒪᖔᑕ 
ᐅᖄᓚᐅᑏᑦ ᑎᒍᒥᐊᒐᐃᑦ ᐃᓚᓕᐅᑎᓂᐊᕐᓗᒋᑦ 
ᐱᔨᑦᑎᕋᐅᑎᑦᑎᓐᓂ ᓄᓇᕗᒻᒥ.  
 
ᓈᒻᒪᓕᖅᐸᑦ ᑖᓐᓇ ᐱᓕᕆᕕᕗᑦ, 
ᑲᑎᒪᖃᑎᖃᕐᓂᐊᒥᒻᒪᑕ ᑕᒪᒃᑯᓂᖓ 
ᐱᑕᖃᖅᑎᑦᑎᔪᒪᔪᓂᑦ ᐅᖃᓕᒪᖃᑎᒋᓂᐊᕐᓗᒋᑦ 
ᐱᑕᖃᕈᓐᓇᕋᔭᕐᒪᖔᑦ ᑖᒃᑯᓂᖓ ᐅᖄᓚᐅᑎᓂᑦ 
ᑎᒍᒥᐊᒐᕐᓂᑦ ᐱᑕᖃᖅᑎᑦᑎᓕᕈᓐᓇᕋᔭᕐᒪᖔᑕ. 
ᐅᕝᕙᓘᓐᓃᑦ ᑕᐃᒃᑯᐊ ᐅᖄᓚᐅᑎᕋᓛᓂᑦ 
ᐱᑕᖃᖅᑎᑦᑎᖁᔨᔪᑦ ᓄᓇᕗᒻᒥ. ᑕᒪᒃᑯᐊ 
ᕿᒥᕐᕈᓂᐊᖅᑲᕗᑦ ᐱᓇᓱᐊᕈᓯᕐᓂᑦ ᑕᖅᑭᓂᓪᓘᓐᓃᑦ, 
ᐃᒃᓯᕙᐅᑖᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᖅᐸᕋ ᒥᓂᔅᑕ ᑭᐅᒻᒪᑦ. ᒥᔅᑕ ᑕᑉᑑᓇ 
ᑭᐅᒍᓐᓇᖅᑐᔅᓴᐅᔭᖓ. ᐊᓯᐊᓄᑦ ᐊᐱᕆᒋᐊᕐᓂᐊᕋᒪ 
ᐱᖁᑎᕐᔪᐊᓄᑦ ᐊᑐᖅᑐᔅᓴᓂᒃ ᐅᖃᐅᓯᖃᖅᑎᓪᓗᑕ.  
 
ᓴᖑᑲᐃᓐᓇᕐᓚᖓᐃ ᐊᐱᖅᑯᑎᒋᔭᕐᓂᑦ. 
ᐊᑭᑐᔪᖅᑐᓕᕆᑎᓪᓗᑕ ᐊᐱᖅᑯᑎᖃᓚᐅᕋᓗᐊᕋᒪ... 
ᓴᓇᔭᐅᔪᑦ ᓱᒃᑲᐃᓪᓕᓂᐊᕐᓂᖏᓐᓂᑦ 
ᑕᑯᖅᑰᔨᓚᐅᕋᓗᐊᖅᑐᖓ. ᑖᒃᑯᐊ 
ᑕᕝᕙᓃᓐᖏᑦᑑᒐᓗᐊᑦ ᒥᓂᔅᑕ ᑐᑐ, ᑖᒃᑯᐊ ᐃᓪᓗᓂᒃ 
ᓴᓇᔭᐅᖁᔨᒐᓗᐊᕐᖓ. 

ᑕᐃᔅᓱᒪᓂᐅᑎᓪᓗᒍ ᐃᖅᑲᓇᐃᔭᖅᑎᔅᓴᖃᓚᐅᕐᒪᑕ 
20-ᖑᔪᑦ ᑖᒃᑯᐊ ᓴᐳᔾᔭᐅᓯᒪᕕᐅᔪᓂ, 7-ᖑᔪᑦ 
ᐊᑦᑕᓇᖅᑕᐃᓕᓂᕐᒧᑦ ᖃᐅᔨᓴᖅᑏᑦ ᐊᒻᒪ 8-ᖑᔪᑦ 
ᖃᑦᑎᕆᔨᒻᒪᕆᐅᑉ ᑎᑎᕋᕐᕕᖓᓂ. ᑖᒃᑯᓂᖓ 
ᖃᑦᑎᕆᔨᓂᒃ ᑕᒪᒃᑯᐊ ᐃᓂᐅᔪᐃᑦ ᐃᓐᓄᔅᓯᒪᕙᑦ? 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒫᔅᓴᐃᓐᓇᖅ ᒥᓂᔅᑕ 
ᑕᑉᑑᓇᑎᑐᑦ, ᒪᑐᐃᖓᐃᓐᓇᖅᑐᖓᑦᑕᐅᖅ 
ᑕᑯᔭᖅᑐᕈᒪᑐᐊᕈᕕᓐᖓ, ᑲᑎᖃᑦᑕᖅᓯᒪᓕᕋᒃᑭᑦ 
ᖃᑦᑏᖅᓯᖅᑐᑎᑦ ᐊᒻᒪ ᓂᕆᐅᑉᐳᖓ 
ᐅᖃᖃᑎᒌᒃᑲᓐᓂᓛᕐᓂᑎᓐᓂᑦ. 
 
ᑖᓐᓇ ᒥᔅᑕ ᕌᕝᑐ ᑭᐅᑎᒍᓐᓇᕈᒃᑯ ᑕᒪᑐᒥᖓ 
ᐊᐱᖅᑯᑕᐅᔪᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᕌᕝᑐ. 
 
ᕌᕝᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 
ᒫᓐᓇ ᒫᓂ ᑐᑭᓯᒋᐊᕈᑎᔅᓴᖅ ᐱᓯᒪᔭᕗᑦ 
ᐱᓕᕆᕕᒻᒧᑦ, ᐋᖅᑭᑦᑕᐅᓚᐅᖅᑐᑦ ᒫᔅᓯ 31, 2009-
ᒥ, ᑖᒃᑯᐊ 6-ᖑᔪᑦ ᐃᓐᓄᒃᑕᐅᔭᕆᐊᓖᑦ ᑖᒃᑯᐊ 
ᓴᐳᔾᔭᐅᓯᒪᕕᒻᒥ ᑕᒫᓂ ᓄᓇᕗᓕᒫᒥ, ᑖᒃᑯᐊ ᓯᑕᒪᑦ 
ᐃᓂᐅᔪᓂᑦ ᐃᖅᑲᓇᐃᔭᖅᑎᖃᕐᕕᒋᒐᔭᖅᑕᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕌᕝᑐ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪ ᑭᖑᓪᓕᖅ ᐊᐱᖅᑯᑎᒐ, ᖃᐅᔨᒪᒐᒪ ᑕᒪᓐᓇ 
ᖃᐅᔨᓴᖅᓯᒪᒐᒃᑯ ᐃᑉᐱᐊᕐᔪᒻᒥᑦ ᓴᓇᔪᐃᑦ  
ᐃᓛᓐᓂᒃᑯᑦ ᓄᖅᑲᖓᓕᖃᑦᑕᕐᒪᑕ. 
 

ᐃᒪᓐᓇ ᖃᐅᔨᓴᖅᑎᖃᓐᖏᒻᒪᑦ ᑖᒃᑯᓂᖓ ᐃᓪᓗᐃᑦ 
ᓴᓇᔭᐅᔪᓂᒃ ᐅᐊᔭᓅᖅᑐᓄᓪᓘᓐᓃᑦ ᑕᐃᒪ 
ᑭᖑᓪᓕᕐᒥ ᐱᓕᕆᐊᕆᔭᐅᒋᐊᓕᒃ 
ᑲᒪᒋᔭᐅᒍᓐᓇᖁᓪᓗᒍ ᐃᓛᓐᓂᒃᑯᑦ ᑕᒪᒃᑯᐊ 
ᑭᖑᕙᕆᐊᖅᓯᒪᖃᑦᑕᕐᒪᑕ.  
 
ᒥᓂᔅᑕ ᐅᖃᕈᓐᓇᖅᐹ ᑕᒪᒃᑯᐊ 
ᑭᖑᕙᕆᐊᖅᓯᒪᓂᐊᓐᖏᓐᓂᖏᓐᓂᑦ 
ᖃᐅᔨᓴᖅᑕᐅᒋᐊᖃᕐᓂᖏᓐᓂᑦ ᓄᑖᑦ ᐃᓪᓗᐃᑦ 
ᓴᓇᔭᐅᔪᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᔪᓐᖏᓐᓂᓕᒫᕗᑦ 
ᒪᓕᑦᑐᒍ ᑕᐃᒪᓐᓇᐃᒐᓱᖃᑦᑕᕋᓗᐊᖅᑐᒍᑦ ᑕᒪᒃᑯᐊ 
ᓱᒃᑲᐃᓪᓕᒋᐊᖁᓇᒋᑦ ᐃᓪᓗᓕᐊᖑᔪᑦ ᓴᓇᔭᐅᔪᑦ. ᐄ, 
ᑕᐃᒪᓐᓇ ᑭᖑᕙᕆᐊᖅᑎᑦᑕᐃᓕᒪᒐᓱᓐᓂᐊᖅᑕᕗᑦ 
ᐃᒪᓐᓇ ᖃᐅᔨᓴᖅᑎᖃᓐᖏᓗᐊᕐᓂᖅ ᐱᔾᔪᑎᒋᓪᓗᒍ 
ᑕᒪᒃᑯᓄᖓ ᓴᓇᔨᐅᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᐊᑎᕐᓂᒃ ᐱᓯᒪᒍᓐᓃᕋᒪ. ᑖᒃᑯᓂᖓ 
ᓴᐳᔾᔭᐅᓯᒪᓂᕐᒧᑦ. ᑲᑎᑦᑐᒋᑦ ᐊᐅᓚᔾᔪᑏᑦ 
ᒪᑭᒪᔾᔪᑏᓪᓗ. $5,510,000. J-7. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖅ J-8-ᒨᕐᓗᓯ. 
ᐱᖁᑎᕐᔪᐊᓂᒃ ᐸᕐᓇᐅᑎᖃᕐᓂᖅ ᐊᒻᒪᓗ 
ᐱᔭᕆᐊᑐᔪᓂᒃ ᐱᔨᑦᓯᕋᐅᑎᓂᒃ. ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ. $27,006,000. 
ᐊᐱᖅᑯᑎᔅᓴᖃᖅᑐᖃᖅᐹ? ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᓕᕆᕕᓯ ᓴᓇᒍᑎᖏᑦ ᐅᓄᖅᓯᒋᐊᓯᒪᕗᑦ  
$2 ᒥᓕᐊᓐ ᐅᖓᑖᓂᒃ $16,204,000-ᓃᓐᖔᖅᑐᑦ  

2008-09-ᒥ $18,712,000-ᒧᑦ 2009-10-ᒥ. 
ᓱᓇᒧᑦ ᑕᒪᓐᓇ ᐅᓄᖅᓯᒋᐊᖅᑕᐅᓯᒪᕙ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔾᔪᑎᖃᓗᐊᖅᑐᖅ 
ᑳᓐᑐᕌᒍᑕᐅᔪᓂᑦ ᑕᒪᒃᑯᐊ ᐱᐅᓯᕚᓪᓕᖁᓪᓗᒋᑦ 
ᒪᑭᒪᔾᔪᑕᐅᔪᑦ. ᒥᔅᑕ ᕌᕝᑐᖃᐃ ᑭᐅᑎᒍᓐᓇᖅᑲᕋ 
ᑭᐅᑎᒍᓐᓇᕈᕕᐅᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᕌᕝᑐ. 
 
ᕌᕝᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒫᓂ 
$850,000 ᓄᑖᓄᑦ ᓴᓇᒍᑕᐅᓂᐊᖅᑐᑦ 
ᐱᕈᖅᐸᓪᓕᐊᔪᑦ ᐱᔾᔪᑎᒋᓪᓗᒋᑦ. 
 
ᐊᒻᒪᓗ ᒥᓂᔅᑕ ᐅᖃᖅᑲᐅᒻᒪᑦ ᓄᓇᓖᒃ ᒪᕐᕉᒃ 
ᐅᐊᓕᓂᕐᒥ ᐅᑎᖅᑎᑦᑎᓂᕐᒪᑕ ᑲᒪᒋᔭᒃᓴᓂᑦ 
ᐊᐅᓚᑕᐅᓚᐅᖅᑐᓂᑦ ᓄᓇᓕᓐᓂ ᐊᓯᖏᓐᓂᓪᓗ 
ᒐᕙᒪᒃᑯᓐᓂᒥᐅᑕᕐᓄᑦ ᐱᔨᑦᑎᕋᐅᑎᓂᑦ. 
 
ᒪᑯᐊ ᐃᑲᔫᑎᐅᓚᐅᖅᑐᑦ ᑕᕝᕙ ᑕᑯᔪᓐᓇᖅᑕᓯ 
ᑮᓇᐅᔭᐃᑦ ᐅᑎᖅᑎᑕᐅᓯᒪᔪᑦ ᕿᑎᕐᒥᐅᓂ 
ᐊᒡᓚᕕᖓᓂ ᑕᒪᒃᑯᓂᖓ ᐱᖃᑦᑎᑕᐅᓂᐊᕐᒥᔪᖅ 
ᑕᐃᒃᑯᑎᒎᓇ ᐃᑲᔪᕈᑕᐅᔪᑎᒍᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕌᕝᑐ. 
ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ)  

ᑖᒃᑯᐊ ᐱᓕᕆᔾᔪᑎᔅᓴᓯ 2009-2010-ᒥ ᐸᕐᓇᐅᑎᒥ 
ᓴᖅᑭᒃᓯᓂᐊᕐᓂᕐᒪᑕ ᓄᓇᓕᓐᓂ ᑕᒪᒃᑯᓄᖓ 
“ᑭᓈᓗᖃᐅᑎᐅᒐᔭᖅᑐᓄᑦ ᐊᑦᑕᕐᕕᐅᒐᔭᖅᑐᓂᓪᓗ 
ᐊᕐᕕᐊᓂ, ᖃᒪᓂᑦᑐᐊᖅ, ᐃᖃᓗᑦᑑᑦᑎᐊᖅ ᐊᒻᒪᓗ 
ᐅᖅᓱᖅᑑᖅ ᐊᖅᑯᑕᐅᓗᑎᑦ ᓄᓇᓕᓐᓂ 
ᐱᓕᒻᒪᖅᓴᐃᓂᕐᒧᑦ ᑎᒥᖓᓐᓄᑦ. ᑖᒃᑯᐊ ᓄᓇᓖᑦ 
ᐃᖅᑲᓇᐃᔭᖅᑎᖏᑦ 
ᒪᓕᑦᑎᐊᕈᓐᓇᕐᓂᖅᓴᐅᓕᕐᓂᐊᖅᑐᑦ ᑖᒃᑯᓂᖓ 
ᒪᓕᒋᐊᓂᓐᓂᑦ ᐋᖅᑭᒃᑕᐅᓯᒪᔪᓂᑦ...”  
 
ᖃᓄᕐᓕ ᑕᒪᒃᑯᐊ ᓄᓇᓕᐅᔪᑦ ᓂᕈᐊᖅᑕᐅᔪᑦ 
ᐃᓕᓐᓂᐊᕐᓂᕐᒨᖃᑕᐅᓂᐊᖅᑐᑦ, ᖃᖓᓕ ᑕᐃᒃᑯᐊ 
ᓄᓇᓖᒃ ᐊᓯᖏᑦ ᐃᓕᓐᓂᐊᖅᑎᑕᐅᒐᔭᖅᑲᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᑕᒪᓐᓇ 
ᖃᐅᔨᓴᑐᐃᓐᓇᖅᑕᕗᑦ ᑖᒃᑯᐊ ᐊᔾᔨᒌᖏᑦᑑᑎᐅᒻᒪᑕᐃ 
ᐃᒪᖃᐅᑎᖏᑦ. ᓄᓇᓖᑦ ᐊᖏᓂᖏᑦ ᑕᐅᑐᒃᖢᒋᑦ 
ᑕᐃᒪ ᑖᒃᑯᐊ ᓈᒻᒪᒋᐊᕐᓂᐊᖅᑕᕗᑦ ᑕᒪᒃᑯᐊ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᐊᑎᕐᓂᒃ ᐱᓯᒪᒍᓐᓃᕋᒪ J-8-ᒥ. 
ᐱᖁᑎᕐᔪᐊᖅᓴᐃᑦ ᐱᔭᕆᐊᑐᔪᓄᓪᓗ ᐱᔨᑦᓯᕋᐅᑎᑦ. 
ᑲᑎᓪᓗᒋᑦ ᐊᐅᓚᔾᔪᑏᑦ ᐋᖅᑭᐅᒪᔾᔪᑏᓪᓗ. 
$27,006,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): J-3-ᒧᑦ ᐅᑎᕐᓗᑕ. 
ᓇᐃᓈᖅᓯᒪᔪᖅ ᐱᓕᕆᕝᕕᒃ. ᐱᓕᕆᕝᕕᐅᑉ 
ᐊᑐᖅᑕᒃᓴᖏᑦ ᓇᓗᓇᐃᖅᓯᒪᓂᖏᑦ. ᑲᑎᑦᑐᒋᑦ 
ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ. 
$170,723,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᒃᑯᐊ ᑲᑎᒪᔨᕋᓛᑦ 
ᐊᖏᖅᐹᑦ ᓄᓇᓕᓐᓂᑦ ᐊᒻᒪ ᒐᕙᒪᒃᑯᓐᓂᑦ 
ᐱᔨᑦᑎᕋᖅᑐᓕᕆᔨᒃᑯᑦ ᐱᔭᕇᕐᖓᑕ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᖁᔭᓐᓇᒦᕈᒪᒐᒃᑯ ᒥᓂᔅᑕ ᐊᖓᔪᖅᑲᐅᑎᖏᓪᓗ 
ᖃᐃᖅᑲᐅᒻᒪᑕ ᑖᒃᑯᓄᖓ ᑲᑎᒪᔨᕋᓛᓄᑦ. 
ᐊᒻᒪᑦᑕᐅᖅ ᐊᐱᕆᔪᒪᒐᒃᑯ ᒥᓂᔅᑕ ᒪᑐᒍᑎᔅᓴᒥᓂᒃ 
ᐅᖃᐅᓯᖃᕈᒪᒻᒪᖔᑦ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᒃ ᑲᑎᒪᔨᐅᖃᑎᒃᑲ 
ᐊᐱᖅᓱᕈᓐᓇᑦᓯᐊᖅᑲᐅᒐᑉᓯ ᑖᒃᑯᐊ ᐊᑐᕐᓂᐊᑕᑦᑕ 
ᒥᒃᓵᓄᑦ. ᐱᓕᕆᖃᑎᒌᑦᓯᐊᕐᓗᑕ ᑭᓯᐊᓂ 
ᐊᐅᓚᑦᓯᐊᕈᓐᓇᕐᓂᐅᔭᕋᑉᑕ. ᑕᒪᒃᑯᐊ 
ᐊᐱᖅᑯᑎᒃᓴᖃᓕᑳᓪᓚᖕᓂᕈᑉᓯ ᑖᒃᑯᐊ 
ᐅᖃᐅᓯᕆᓵᖅᑕᑉᓯ ᒥᒃᓵᓄᑦ ᑎᑎᕋᕐᕕᒐ ᓇᓂᒦᒻᒪᖔᑦ 
ᖃᐅᔨᒪᑦᓯᐊᖅᑕᓯ ᑐᓐᖓᓱᒋᑦᓯ. 
 
ᐊᒻᒪ ᐊᖏᓗᐊᖅᑐᒥᒃ ᖁᔭᓐᓇᒦᕈᒪᑉᓗᒍ ᒥᔅᑕ ᕌᕝᑐ 
ᐊᒻᒪ ᒥᔅᑕ ᒪᐃᓕ ᑕᒫᓐᓃᑦᑐᓐᓇᖅᑲᐅᖕᒪᑕ. ᒫᓐᓇ 
ᑐᒡᓕᒃᑕᖃᖏᑎᓪᓗᖓ ᒥᔅᑕ ᒪᐃᓕ 
ᑐᒡᓕᕆᑲᓚᐅᕋᒃᑯ ᖁᔭᓐᓇᒦᖅᐸᕋ ᐊᖏᔪᒥᒃ. 
ᐅᖁᒪᐃᑦᑐᑲᓪᓚᖕᒥᒃ ᐱᓕᕆᐊᖃᖃᑦᑕᕋᑉᑕ. 
ᖁᔭᓐᓇᒦᒃᐸᒃᑲ ᑖᒃᑯᐊ ᐱᓕᕆᔨᒃᑲᓪᓗ ᑕᒫᓃᑦᑐᑦ 
ᐊᑐᐃᓐᓇᕈᖅᓯᒪᑦᓯᐊᕈᓐᓇᖅᑲᐅᖕᒪᑕ. ᐃᒃᓯᕙᐅᑕᖅ, 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᐃᒻᒪᖄ 
5 ᒥᓂᑦᓯᓂᓪᓘᓐᓃᑦ ᓄᖅᑲᖓᓚᐅᐱᓪᓚᕋᔮᕐᓗᑕ 
ᑮᓇᐅᔭᓕᕆᕝᕕᖕᒦᖔᖅᓯᒪᔪᒥᒃ ᑕᑯᒋᐊᕐᓂᐊᕋᑦᑕ. 
ᖃᓄᐃᒃᓴᓐᖏᓚᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ. 
 
>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 17:09ᒥ ᐊᒻᒪ 
ᐱᒋᐊᒃᑲᓐᓂᖅᑐᑎᒃ 17:23ᒥ 
 

ᒪᓕᒐᒃᓴᖅ 01 - ᐃᓚᒋᐊᕈᑦ (ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2009-
2010 - ᑮᓇᐅᔭᓕᕆᔨᒃᑯᑦ - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ 

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᓐᖓᓱᒋᑦᓯ 
ᐅᑎᓐᖑᐊᑕᖅᓯᓇᕐᒥᒐᒃᓯ ᐃᓘᓐᓇᓯ. 
ᐊᐱᕆᔪᒪᓕᕐᒥᔭᕋ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ 
ᐅᖃᐅᓯᕐᖓᐅᑎᖏᓐᓂᒃ ᒪᑐᐃᖅᓯᒋᐊᕈᑎᖏᓐᓂᒃ 
ᐅᖃᓕᒪᖁᓪᓗᒍ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᒃ ᑲᑎᒪᔨᕋᓛᑦ 
ᑲᑎᒪᑐᐃᓐᓇᑎᓪᓗᒋᑦ ᑲᑎᒪᔩᑦ. ᑖᒃᑯᐊ 
ᐱᓕᕆᕕᖓᓄ ᑮᓇᐅᔭᓕᕆᔨᒃᑯᑦ 2009-2010. 
 
ᐱᓕᕆᕝᕕᖓᑦ ᑮᓇᐅᔭᓕᕆᔨᒃᑯᑦ ᐊᔾᔨᒌᓐᖏᑦᑐᓂᑦ 
ᐊᐅᓚᔾᔪᑎᒃᓴᖃᕐᖓᑕ 2009-2010-ᒥ 
ᐊᑦᑐᐃᓐᓂᐊᖅᑐᓂᑦ ᒐᕙᒪᑦᑕ ᐊᐅᓚᓂᖏᓐᓂ. 
ᓯᕗᓪᓕᐅᔾᔭᐅᒋᐊᓖᑦ ᐅᑯᐊᖑᕗᑦ: 
 

• ᑖᒃᑯᐊ ᓇᓗᓇᐃᖅᑕᐅᓚᐅᖅᑐᑦ 
ᑕᒻᒪᖅᓯᒪᔪᖅᓯᐅᖅᑎᐅᑉ ᑲᓇᑕᒥ 
ᐅᓂᒃᑳᕆᓚᐅᖅᑕᖏᑦ 2009; ᑮᓇᐅᔭᐃᑦ 
ᐊᐅᓚᓂᖏᓐᓄᑦ ᐱᐅᓯᕆᔭᐅᕙᑦᑐᑦ -
ᑲᔪᓯᒍᑕᐅᔪᑦ 2005-ᒥ ᐅᓂᒃᑳᖏᓐᓂ 
ᓄᓇᕗᑦ ᒪᓕᒐᓕᐅᕐᕕᖓᓐᓄᑦ.  
 

• ᑮᓇᐅᔭᐃᑦ ᐊᐅᓚᓂᖏᓐᓂ 
ᐱᓕᕆᔨᐅᖃᑦᑕᖅᑐᑦ 
ᐊᔪᕈᓐᓃᖅᓴᕆᐊᖃᕐᓂᖏᓐᓂᑦ 
ᐃᑲᔪᖅᑎᒋᓪᓗᒋᑦ ᓄᓇᓕᓐᓂ ᐊᒻᒪ 
ᒐᕙᒪᒃᑯᓐᓂᑦ ᐱᔨᑦᑎᕋᖅᑐᓕᕆᔨᒃᑯᓐᓄᑦ. 
 

• ᐊᑐᓕᖅᑎᑦᑎᓂᕐᒧᓪᓗ ᐸᕐᓇᐅᑎᒃ 
ᐃᖅᑲᓇᐃᔭᖅᑎᓄᑦ ᑐᕌᖓᓂᐊᖅᑐᓂᑦ 
ᑮᓇᐅᔭᓕᕆᔨᒃᑯᓐᓂ.  
 

• ᑖᒃᑯᐊ ᐸᕐᓇᐅᑏᑦ ᕿᒥᕐᕈᖁᓪᓗᑕᓗ 
ᐃᒥᐊᓗᓕᕆᓂᕐᒧᑦ ᒪᓕᒐᐅᑉ 
ᐃᓗᐊᓃᑦᑐᓂᑦ. 

• ᓄᓇᓅᒥ ᑯᐊᐳᕆᓴᒃᑯᑦ 
ᐊᐅᓚᓂᕆᓂᐊᖅᑕᖏᓐᓂ ᑐᑭᓯᖃᑎᒌᒍᑎᑦ 
ᐊᑐᓕᖅᑎᑕᐅᓗᑎᑦ. 

 
ᐱᒋᐊᖅᑕᐅᔪᒪᔪᑦ ᐋᖅᑭᒋᐊᕈᑕᐅᓂᐊᕐᒪᑕ ᑮᓇᐅᔭᐃᑦ 
ᐊᐅᓚᓂᖏᓐᓄᑦ ᓄᓇᕗᒻᒥ.  
ᐋᖅᑭᒋᐊᕆᐊᖃᕋᑦᑎᒍᑦ ᐊᔪᕈᓐᓃᖅᓴᐃᓗᑕ 
ᐃᖅᑲᓇᐃᔭᖅᑎᑎᓐᓂ ᑮᓇᐅᔭᓕᕆᔨᐅᖃᑦᑕᖅᑐᓂᑦ 
ᐊᒻᒪᓗ ᐃᖅᑲᓇᐃᔭᖅᑎᕗᑦ ᐊᒥᓱᕈᕆᐊᕆᐊᖃᖅᑐᑎᑦ 
ᑮᓇᐅᔭᓕᕆᔨᒃᑯᑦ ᐃᓗᐊᓂ ᒐᕙᒪᒃᑯᓂᓕᒫᕐᓗ 
ᑮᓇᐅᔭᓕᕆᔨᒻᒪᕆᑐᐃᓐᓇᐅᖏᑦᑐᑦ, ᐊᑐᐊᒐᓕᕆᔩᑦ, 
ᑕᒻᒪᖅᓯᒪᔪᖅᓯᐅᖅᑏᑦ, ᑖᒃᓰᔭᐃᔨᐅᖃᑦᑕᑐᓪᓗ, 
ᐃᖅᑲᓇᐃᔭᖅᑏᑦ ᐊᑐᐃᓐᓇᐅᒋᐊᖃᕐᖓᑕ.  
 
ᒐᕙᒪᑦᑕ ᐊᐅᓚᓂᕆᕙᑦᑕᖏᓐᓄᑦ ᓄᓇᕗᒻᒥᐅᓄᓪᓗ 
ᐅᓂᒃᑳᕆᖃᑦᑕᕆᐊᓖᑦ ᐱᓕᕆᕝᕕᑦᑕ ᖃᓄᖅ 
ᐱᓕᕆᓂᕆᕙᑦᑕᖏᑦ ᖃᐅᔨᓴᖅᑕᐅᓚᐅᕐᓗᑎᑦ 
ᕿᒥᕐᕈᓗᑕ ᐃᒥᐊᓗᓕᕆᓂᕐᒧᑦ ᒪᓕᒐᕐᒥᑦ, ᐊᒻᒪᓗ 
ᑯᐊᐳᕇᓴᐅᔪᑦ ᐊᐅᓚᓂᖏᓐᓂ.  
 
ᓱᓕᒃᑲᓐᓂᖅ, ᑮᓇᐅᔭᓕᕆᔨᒃᑯᑦ ᐊᔾᔭᒌᓐᖏᑦᑐᓂᑦ 
ᐱᓕᕆᐊᖃᕐᒪᑕ ᐊᒃᑐᐃᓂᖃᕐᓂᐊᖅᑐᓂᑦ 
ᓄᓇᕗᒻᒥᐅᓂᑦ ᓲᕐᓗ:  
 

• ᐊᐅᓪᓚᖃᑦᑕᖅᑐᑦ ᐊᓯᕙᖅᑏᑦ 
ᐅᖅᓱᐋᓗᒻᒧᑦ ᐃᑲᔫᓯᐊᕆᕙᑦᑕᖏᑦ 
 

• ᐃᓪᓗᒧᑦ ᐃᑲᔫᑎᐅᕙᑦᑐᑦ 
 

• ᐆᒻᒪᖅᑯᑎᓄᑦ ᐅᖅᓱᐊᓗᒻᒧᑦ ᐃᓪᓗᓕᓐᓄᑦ 
ᐃᑲᔫᑏᑦ 
 

• ᐊᓯᕙᖃᑦᑕᖅᑐᑦ ᐊᒻᒪᓗ 
ᐃᑲᔫᓯᐊᕆᕙᑦᑕᖏᑦ 
ᓇᓪᓕᐅᒃᑯᒫᓕᕆᔨᒃᑯᑎᒍᑦ 
ᓇᓪᓕᐅᒃᑯᒫᖃᖅᑎᑕᐅᓗᑎᑦ 
 

• ᐃᖅᑲᓇᐃᔭᖅᑏᓪᓗ ᐊᐅᓪᓚᖃᑦᑕᖅᑐᑦ 
ᓘᒃᑖᓕᐊᖅᑐᑎᑦ.  

 

2008-09 ᐃᓗᐊᓂ ᑮᓇᐅᔭᓕᕆᔨᒃᑯᑦ 
ᐱᓕᕆᐊᖃᓚᐅᕐᒪᑕ: 
 

• ᓄᑖᒥᑦ ᐊᖏᖃᑎᒌᒍᑎᒥᑦ Union-ᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ ᓄᓇᕗᒻᒥ, 
ᐋᔩᖃᑎᒌᓐᓂᒃᑯᑦ ᐊᑐᓕᖅᑎᑕᐅᓗᑎᓗ 
ᐊᖏᕈᑎᖓ 
 

• ᐊᑎᓕᐅᖃᑕᐅᓗᑎᑦ ᑲᓇᑕᒥ 
ᑮᓇᐅᔭᖅᑖᕈᑎᒋᕙᑦᑕᕗᑦ 
ᐱᕙᓪᓕᐊᓂᑦᑎᓐᓂ ᓄᓇᕗᒻᒥ.  

 
2008-09-ᒥ ᐋᖅᑭᔅᓱᐃᓚᐅᕐᒥᔪᒍᑦ ᐃᓪᓗᖃᖅᑐᓂᑦ 
ᐃᑲᔫᑎᔅᓴᓂᑦ ᐊᑐᖅᑐᒍᑦ P-3 ᐊᑐᐊᒐᖅ. 
ᓴᓐᖏᑎᑉᐸᓪᓕᐊᖁᓪᓗᒋᑦ ᑮᓇᐅᔭᐃᑦ 
ᐊᐅᓚᓂᖏᓐᓄᑦ ᒥᐊᓂᕆᓂᕆᖃᑦᑕᖅᑕᕗᑦ 
ᒐᕙᒪᒃᑯᓐᓂ: 
 

• ᐋᖅᑭᒋᐊᕆᓗᑕ ᑮᓇᐅᔭᓕᕆᔪᔅᓯᓂᑦ 
ᑮᓇᐅᔭᖃᕐᕕᑎᓐᓂᒃ 
ᓈᒻᒪᓈᖅᑐᖅᓯᒪᒋᐊᖃᕐᓂᖏᓪᓗ, 
ᐋᖅᑭᑦᑎᐊᖅᓯᒪᒋᐊᖃᕐᓂᖏᓪᓗ 
ᐊᐅᓚᓂᖏᑦᑕ  
 

• ᐱᔭᕇᕆᐊᓖᑦ ᑮᓇᐅᔭᓂᑦ 
ᐊᐅᓚᑦᑎᔨᒃᑯᓐᓂᑦ ᐅᖃᓕᒫᒐᑦ 
 

• ᑲᔪᓯᐅᒪᐃᓐᓇᖅᑐᑦ ᐱᓕᒪᖅᓴᐃᓐᓇᕐᓗᑕ 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂ 
 

• ᓄᑕᓂᓗ ᐊᑎᓕᐅᕆᕙᑦᑐᑕ Matrix-
ᖑᓂᕋᖅᑕᐅᔪᓂᑦ ᑕᒪᐃᓐᓄᑦ ᒐᕙᒪᒃᑯᓐᓄᑦ 
ᐊᑐᖅᑕᐅᔪᔅᓴᓂᑦ 
 

• ᑮᓇᐅᔭᐃᑦ ᐊᐅᓚᓂᖏᓐᓂ 
ᑲᑎᖅᓱᐃᕙᓪᓕᐊᓂᖅ 

 
ᑮᓇᐅᔭᓕᕆᔨᒃᑯᑦ ᐃᖅᑲᓇᐃᔭᖅᑎᖃᖅᐳᑦ 209-ᓂᑦ 
ᐅᑯᓇᓂᓗ ᐱᓕᕆᓪᓗᑎᑦ: 
 

• ᖃᐅᔨᒪᔭᕆᔭᓄᑦ ᐊᓪᓚᑦᑐᐃᓂᕐᒧᓪᓗ 
ᐊᐅᓚᔾᔪᑏᑦ $1 ᒥᓕᐊᖏᓐᓃᑦᑐᑦ 

 
• $3 ᒥᓕᐊᓐ ᐊᑐᐊᒐᓕᕆᓂᕐᒧᑦ 

ᐸᕐᓇᐅᑎᓕᕆᓂᕐᒧᑦ 

• ᑮᓇᐅᔭᐃᑦ ᒥᐊᓂᕆᔭᐅᓂᖏᓐᓄᑦ $2.5 
ᒥᓕᐊᓐ 
 

• ᐊᓪᓚᕕᑦᑕ ᐃᓗᐊᓂ ᑕᒻᒪᖅᓯᒪᔪᖅᓯᐅᓂᕐᒧᑦ 
$1 ᒥᓕᐊᓐ 
 

• ᑮᓇᐅᔭᐃᑦ ᐊᐅᓚᓂᖏᓐᓂ 
ᐸᐃᑉᐹᓕᕆᔨᐅᖃᑦᑕᖅᑐᑦ $14 ᒥᓕᐊᓐ 
 

• ᐊᑕᐅᑦᑎᒥ ᑮᓇᐅᔭᖅ ᐊᐅᓚᑕᐅᓂᖏᑦᑕ 
ᐊᑐᖅᑐᔅᓴᖏᑦ $33 ᒥᓕᐊᓐ 

 
ᑲᑎᑕᐃᓐᓇᕆᓪᓗᒋᑦ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ 
ᑮᓇᐅᔭᓕᕆᔨᒃᑯᓐᓂ $54.9 ᒥᓕᐊᓐ 2009-2010-
ᒧᑦ. ᑕᑉᐱᒃᑯᐊ ᓈᓴᐅᑎᑦ ᑕᑯᕋᑖᑦᑎᐊᖅᑕᓯ, 60 
ᐳᓴᓐᑎᖏᑦ ᐊᑕᐅᑦᓯᒥᑦ ᐊᐅᓚᑕᐅᖃᑦᑕᖅᑐᑦ 
ᑮᓇᐅᔭᓕᕆᔾᔪᓰᑦ ᑮᓇᐅᔭᓕᕆᔨᒃᑯᓐᓄᑦ 
ᐊᐅᓚᑕᐅᓪᓚᑦᑖᖃᑦᑕᖏᑦᑑᒐᓗᐊᑦ. 
 
ᑭᓯᐊᓂ ᐊᒥᐊᒃᑯᖏᑦ $21.7 ᒥᓕᐊᓐ, ᐅᕝᕙᓘᓐᓃᑦ 
81 ᐳᓴᓐᑎᒋᒻᒪᒋᑦ $17.6 ᒥᓕᐊᓐ ᐃᑲᔫᓯᐊᓄᑦ 
ᑮᓇᐅᔾᔭᔅᓵᓄᓪᓗ ᑐᕌᖓᔪᑦ. ᖃᐅᔨᒪᔭᐅᓂᐊᖅᐳᖅ 
ᐱᓕᕈᕕᒃ ᑮᓇᐅᔭᖅᑐᕈᑎᒃᓴᓕᐅᕐᒪᑕ ᑮᓇᐅᔾᔭᓵᓂᑦ 
ᐊᒻᒪ ᐃᑲᔫᑎᓂᑦ ᓂᕆᐅᒋᔭᐅᔪᑦ ᐱᓪᓚᕆᓐᓂᐊᖅᑐᑦ 
ᐊᕐᕌᒍᕆᔭᑦᑎᓐᓂ. 
 
ᓇᐃᓈᕐᓗᒍ, ᐃᒃᓯᕙᐅᑖᖅ, ᐱᓕᕆᕝᕕᒋᔭᕗᑦ 
ᑮᓇᐅᔭᓕᕆᔨᒃᑯᑦ ᑐᖅᑲᑕᕐᕕᓪᓗᐊᑕᐅᒻᒪᑕ 
ᐊᐅᓚᓂᖏᓐᓂ ᑮᓇᐅᔭᓕᕆᓂᕐᒥ ᐃᑲᔪᖃᑦᑕᖅᑐᑕᓗ 
ᐱᓕᕆᕝᕕᓐᓂ ᐊᒻᒪᑦᑕᐅᖅ ᑯᐊᐳᕇᓴᐅᔪᓂᑦ 
ᒐᕙᒪᒃᑯᑦ ᑎᒥᖁᑎᖏᓐᓂᑦ.  
 
ᐃᒃᓯᕙᐅᑖᖅ, ᐃᓱᓕᒻᒪᑦ ᐅᖃᐅᓯᕐᖓᐅᑎᒃᑲ. 
ᖁᕕᐊᓱᑉᐳᖓ ᑭᐅᓂᐊᕆᐊᒃᓴᖅ ᐊᐱᖅᑯᑎᔅᓴᖃᕈᔅᓯ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐲᑕᓴᓐ. ᐃᒃᓯᕙᐅᑕᐅᖃᑎᒐ ᓇᐅᑦᓯᑐᖅᑎᓄᑦ  
ᒐᕙᒪᒃᑯᓄᓪᓗ ᐊᐅᓚᓂᐅᔪᓂᑦ ᑲᑎᒪᔨᕋᓛᓄᑦ 
ᐅᖃᐅᓯᖅᑕᖃᕐᒪᖔᑦ. ᒥᔅᑕ ᓯᐊᓪ.  
 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᕕᐊᓱᒃᑐᖓ ᒪᑐᐃᕆᐊᕈᑎᓂᒃ ᐅᖃᐅᓯᖃᕆᐊᒃᓴᖅ 
ᑭᒡᒍᖅᑐᕐᓗᒋᑦ ᑲᑎᒪᔨᕋᓛᑦ ᓇᐅᑦᑎᖅᓱᐊᖃᖅᑐᑦ 
ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪ 
ᑮᓇᐅᔭᖅᑐᕈᑎᕕᓂᖏᓐᓄᑦ ᕿᒥᕐᕈᓇᓚᐅᖅᑎᓪᓗᒋᑦ 
2009-2010-ᒧᑦ ᐊᐅᓚᔾᔪᑎᓄᑦ ᐊᑐᕈᒫᖅᑐᓂᒃ ᐊᒻᒪ 
ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖏᓐᓂᒃ 
ᐱᓕᕆᕝᕕᖓᑦᑕ ᑮᓇᐅᔭᓕᕆᔨᒃᑯᑦ. 
 

ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᐱᓕᕆᕕᐅᑉ ᑐᒃᓯᕋᐅᑎᖓᑦ 
2009-2010-ᒧᑦ ᐊᐅᓚᔾᔪᑎᒃᓴᓄᑦ 
ᐋᖅᑭᐅᒪᐃᓐᓇᕈᑎᓄᓪᓗ ᐊᑐᕈᒫᖅᑕᖃᖅᑐᑦ 
$54,883,000-ᓂᒃ ᑖᒃᑯᐊ ᐅᓄᖅᓯᒋᐊᖅᓯᒪᔪᑦ 4.5 
ᐳᓴᓐᑎᒥᒃ ᑕᐃᒪᓐᖓᑦ ᓴᖅᑭᑕᐅᕐᖓᓚᐅᖅᓯᒪᖕᒪᑕ 
ᐱᓕᕆᕝᕕᐅᑉ 2004-05-ᒧᑦ ᐊᑐᕈᒫᖅᑕᖏᑦ 
ᐊᐅᓚᔾᔪᑎᒃᓴᓄᑦ. ᐅᓄᕐᓂᖏᑦ ᐃᖅᑲᓇᐃᔭᖅᑎᑦ 
ᐱᓕᕆᕝᕕᖕᒥ ᐅᓄᖅᓯᒋᐊᖅᓯᒪᔪᑦ ᐅᕙᓐᖓᑦ 154.0-
ᓂᑦ ᐊᕐᕌᒍᒧᑦ ᐃᖅᑲᓇᐃᔭᖅᑎᑦ 2004-05 ᑎᑭᓪᓗᒍ 
209.0-ᓂᒃ ᐊᕐᕌᒍᒧᑦ ᐃᖅᑲᓇᐃᔭᖅᑎᖃᓚᐅᖅᑐᑦ 
2009-2010.  
 

ᑕᐃᑦᓱᒪᓂ ᒥᓂᔅᑕ ᓵᖓᓄᐊᖅᑎᓪᓗᒍ ᑲᑎᒪᔨᕋᓛᑦ, 
ᑲᑎᒪᔨᑦ ᓴᖅᑭᑦᑎᓚᐅᖅᓯᒪᔪᑦ ᐅᓄᑲᓪᓚᒃᑐᓂᒃ 
ᐱᒻᒪᕆᐅᔪᓂᒃ ᐱᔾᔪᑎᖏᓐᓂᒃ ᐊᒻᒪ 
ᐃᓱᒫᓗᒍᑎᖏᓐᓂᒃ. 
 

2003-ᖑᑎᓪᓗᒍ ᓄᓇᕗᑦ ᒐᕙᒪᒃᑯᖏᑦ 
ᑐᓴᖅᑎᑦᑎᓚᐅᖅᓯᒪᔪᑦ ᓴᖅᑭᑦᑎᓂᖏᓐᓂᒃ ᒐᕙᒪᒃᑯᑦ 
ᑎᒥᖁᑎᖏᑕ ᑲᑎᒪᔨᖏᓐᓂᒃ ᑭᐅᓂᐊᕐᓗᑎᒃ 
ᐱᔾᔪᑎᖏᓐᓂᒃ ᐊᒃᑐᐊᓂᖃᖅᑐᓂᒃ ᒐᕙᒪᒃᑯᑦ 
ᐱᓕᕆᖃᑎᖃᕐᓂᖏᑕ ᐊᖏᔪᑎᓂᒃ ᒐᕙᒪᒃᑯᑦ 
ᑎᒥᖁᑎᖏᓐᓂᒃ ᑯᐊᐳᕇᓴᐅᔪᓂᒃ ᐊᒻᒪ 
ᐱᓕᕆᕝᕕᖁᑎᖏᓐᓂᒃ.  
 

ᑕᐃᑦᓱᒪᓂ ᑐᒡᓕᐊᓂ ᓂᕈᐊᖅᑕᐅᓯᒪᑎᓪᓗᒋᑦ 
ᒪᓕᒐᓕᐅᖅᑎᑦ ᑲᑎᒪᔨᖏᑦ ᓄᓇᕗᒥ, ᒐᕙᒪᒃᑯᑦ 
ᐱᐅᓯᖃᖅᐸᓪᓕᐊᓕᓚᐅᖅᓯᒪᔪᑦ ᑐᓂᓯᖃᑦᑕᕐᖢᑎᒃ 
ᐊᕐᕌᒍᑕᒫᓐ ᒥᓂᔅᑕᒥᓐᖔᖅᑐᓂᒃ ᑎᑎᖅᑲᓂᒃ 
ᓂᕆᐅᒋᔭᖏᓐᓂᒃ ᒐᕙᒪᒃᑯᑦ ᑎᒥᖁᑎᖏᓐᓂᑦ ᐊᒻᒪ 
ᐱᓕᕆᕝᕕᖏᓐᓂᑦ ᓴᖅᑭᑦᑎᖃᑦᑕᖁᓪᓗᒋᑦ 
ᓯᕗᓪᓕᐅᑎᓯᒪᔭᖏᓐᓂᒃ ᐊᒻᒪ 
ᑐᑭᒧᐊᒍᑎᒃᓴᐅᓂᐊᖅᑐᓂᒃ ᐱᔾᔪᑎᒋᓪᓗᒋᑦ 
ᐊᐅᓚᓂᕆᔭᖏᑦ ᐊᒻᒪ ᐱᓕᕆᓂᐊᕐᓗᒋᑦ 
ᐊᐅᓚᔾᔭᒃᓯᒪᔭᖏᑦ. 
 

ᒫᓐᓇᐅᔪᖅ ᒐᕙᒪᐅᔪᑦ, ᐊᖅᑯᑎᖃᖅᖢᑎᒃ ᓄᑖᒥᒃ 
ᒐᕙᒪᒃᑯᑦ ᑎᒥᖁᑎᖏᑕ ᑲᑎᒪᔨᖏᓐᓂᒃ, 
ᓇᓗᓇᐃᖅᓯᓯᒪᓕᖅᑐᑦ ᐱᓕᕆᐊᖃᕐᓂᐊᕐᓂᖏᓐᓂᒃ 
ᑐᑭᓯᒪᖃᑎᒌᖕᓂᕐᒧᑦ ᐊᖏᖃᑎᒌᒍᑎᓂᒃ 
ᑐᓐᖓᕕᖃᕐᓗᑎᒃ ᑕᒪᑐᒪ ᐊᐅᓚᓂᕆᔭᖓᓂᒃ. 
ᑲᑎᒪᔨᕋᓛᑦ ᓂᕆᐅᑦᓯᐊᖅᐳᑦ ᑭᖑᕙᖅᓯᒪᓐᖏᓪᓗᑎᒃ 

ᓴᖅᑭᑕᐅᖃᑦᑕᕐᓂᐊᕐᓂᖏᓐᓂᒃ ᒪᓕᒐᓕᐅᕐᕕᖕᒧᑦ 
ᓯᕗᓪᓕᐅᑎᔭᐅᓯᒪᔪᑦ ᑕᒪᒃᑯᐊ ᑎᓕᓯᔾᔪᑎᐅᔪᑦ 
ᒐᕙᒪᒃᑯᑦ ᑎᒥᖁᑎᖏᓐᓄᑦ ᐊᒻᒪ 
ᐱᓕᕆᕝᕕᖁᖏᓐᓂᑦ ᑎᒥᐅᔪᑦ. 
 

ᑲᑎᒪᔨᐅᖃᑕᐅᔪᑦ ᓂᕆᐅᑦᓯᐊᖅᐳᑦ 
ᓴᖅᑭᑕᐅᓂᐊᕐᓂᖏᓐᓂᒃ ᒪᓕᒐᓕᐅᕐᕕᖕᒥ ᒪᓕᒐᖏᑦ 
ᑎᒥᐅᖁᒋᔭᐅᔪᑦ ᑲᑎᒪᔨᖏᑕ, ᐃᓚᒋᓪᓗᒍ 2009-
2010-ᒧᑦ ᑯᐊᐳᕇᓴᐅᑉ ᐱᓕᕆᐊᒃᓴᖏᓐᓄᑦ 
ᐸᕐᓇᐅᑎᖏᑦ ᓄᓇᕗᒥ ᐱᕙᓪᓕᐊᑎᑦᓯᓂᕐᒧᑦ 
ᑯᐊᐳᕇᓴᐅᔪᑦ, ᖁᓪᓕᖅ ᐆᒻᒪᖅᑯᑎᓕᕆᔨᑦ 
ᑯᐊᐳᕇᓴᖓᑦ, ᐊᒻᒪ ᓄᓇᕗᒥ ᓇᖕᒥᓂᓕᖕᓄᑦ 
ᑮᓇᐅᔭᖃᖅᑎᑦᓯᔨᑦ ᑯᐊᐳᕇᓴᖓᑦ. 
 

ᐃᒃᓯᕙᐅᑖᖅ, ᐃᖅᑲᐅᒪᔪᒃᓴᐅᕗᑎᑦ ᑲᑎᒪᔨᕋᓛᑦ 
ᓈᓚᒃᑎᐅᓪᓗᑎᒃ ᑲᑎᒪᖃᑦᑕᓚᐅᕐᒪᑕ 
ᑕᖅᑭᐅᓚᐅᖅᑐᒥ ᐱᓕᕆᐊᖃᖅᖢᑎᒃ 
ᐅᓂᒃᑳᓕᐊᖓᓐᓂ ᑮᓇᐅᔭᖅᑐᕈᑎᕕᓂᕐᓂᒃ 
ᑕᒻᒪᖅᓯᒪᔪᖅᓯᐅᖅᑎᐅᑉ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓐᓄᑦ. ᑲᑎᒪᔨᕋᓛᑦ 
ᑐᓂᓯᕋᑖᓚᐅᖅᑐᑦ ᐅᓂᒃᑳᓕᐊᒥᖕᓂᒃ 
ᑖᒃᑯᓇᓐᖔᖅᑐᓂᑦ ᓈᓚᒃᑎᐅᓪᓗᑎᒃ ᑲᑎᒪᓂᕐᓂᑦ 
ᐅᓄᑲᓪᓚᒃᑐᓂᒡᓗ ᐊᑐᓕᖁᔭᓕᐅᖅᓯᒪᓪᓗᑎᒃ. 
ᑲᑎᒪᔨᕋᓛᑦ ᓴᓐᖏᔪᒃᑯᑦ ᐊᔭᐅᖅᑐᐃᕗᑦ ᒐᕙᒪᒃᑯᑦ 
ᑎᒥᖁᑎᖏᓐᓄᑦ ᑲᑎᒪᔨᐅᔪᑦ ᑖᒃᑯᓂᖓ 
ᐱᓕᕆᐊᖃᖁᓪᓗᒋᑦ ᐊᑐᓕᖁᔭᓕᐊᓂᒃ 
ᓴᓇᓕᖅᑎᓪᓗᒋᑦ ᐊᕐᕌᒍᒋᔭᑦᑎᓐᓂ 
ᑐᑭᓯᒪᖃᑎᒌᖕᓂᕐᒧᑦ ᐊᖏᖃᑎᒌᒍᑎᓂᒃ ᐊᑯᕐᖓᓐᓂ 
ᓄᓇᕗᑦ ᒐᕙᒪᒃᑯᑦ ᐊᒻᒪ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᑦ. 
 

ᐊᐃᐳᕈ 1, 2009-ᖑᑎᓪᓗᒍ, ᐅᓂᒃᑳᓕᐊᖓ 
ᑮᓇᐅᔭᖅᑐᕈᑎᕕᓂᕐᓂᒃ ᑕᒻᒪᖅᓯᒪᔪᖅᓯᐅᖅᑎᐅᑉ 
ᑲᓇᑕᒥ ᒪᓕᒐᓕᖅᐅᑎᑦ ᑲᑎᒪᔨᖏᓐᓄᑦ ᓄᓇᕗᒥ – 
2009: ᑮᓇᐅᔭᓕᕆᔾᔪᓯᐅᔪᑦ ᐱᐅᓯᑦ - ᑭᖑᕐᖓᒍᑦ 
ᖃᐅᔨᒋᐊᒃᑲᓐᓂᕐᓂᖅ 2005-ᒥ 
ᐅᓂᒃᑳᓕᐅᓚᐅᖅᑎᓪᓗᒋᑦ ᓄᓇᕗᑦ 
ᒪᓕᒐᓕᐅᖅᑎᖏᓐᓄᑦ, ᓴᖅᑭᑕᐅᓚᐅᖅᓯᒪᔪᖅ 
ᒪᓕᒐᓕᐅᕐᕕᖕᒥ.  
 

ᐱᓕᕆᕝᕕᖓᑦ ᑮᓇᐅᔭᓕᕆᔨᒃᑯᑦ 2009-2010-ᒧᑦ 
ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖏᑦ ᐅᖃᖅᓯᒪᕗᑦ 
ᐃᓚᖓᑦ ᓯᕗᓪᓕᐅᑎᓯᒪᔭᖓᑦ ᑭᐅᖁᓪᓗᓕᒋᑦ 
ᐃᓱᒫᓗᒍᑕᐅᓚᐅᖅᑐᓄᑦ ᑮᓇᐅᔭᖅᑐᕈᑎᕕᓂᕐᓄᑦ 
ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑲᓕᐊᖓᓐᓂᒃ, 
“ᓴᓇᓗᑎᒃ ᐊᒻᒪ ᐊᑐᓕᖅᑎᑦᓯᓗᑎᒃ ᑕᖏᖃᖅᑐᓂᒃ 
ᐊᐅᓚᔾᔭᐃᒋᐊᕐᓂᕐᒧᑦ ᐸᕐᓇᐅᑎᓂᒃ.” ᑲᑎᒪᔨᕋᓛᑦ 
ᓂᕆᐅᑦᓯᐊᖅᐳᑦ ᓈᓚᒃᑎᐅᓪᓗᑎᒃ 
ᑲᑎᒪᖃᑎᖃᓛᕆᐊᒃᓴᖅ ᑮᓇᐅᔭᖅᑐᕈᑎᕕᓂᕐᓂᒃ 
ᑕᒻᒪᖅᓯᒪᔪᖅᓯᐅᑎᒥᒃ ᐱᓪᓗᒋᑦ ᒫᓐᓇᕐᓂᓴᐅᓂᖅᐹᑦ 

ᐅᓂᒃᑳᓕᐊᖏᑦ ᐅᑭᐊᒃᓵᖓᓂ 2009 ᐊᒻᒪ 
ᕿᒥᕐᕈᓇᖕᓂᐊᕐᓂᕐᒥᒃ ᒐᕙᒪᒃᑯᑦ 
ᐊᐅᓚᔾᔭᐃᒋᐊᕐᓂᕐᒧᑦ ᐸᕐᓇᐅᑎᖏᓐᓂᒃ.  
 

ᐱᓕᕆᕝᕕᐅᑉ ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖏᑦ 
ᐅᖃᖅᓯᒪᕗᑦ ᐃᒪᓐᓇ “ᓄᒃᑎᓕᖅᑎᓪᓗᒋᑦ 
ᐱᓕᕆᐊᖏᑕ ᐊᐅᓚᓂᖏᑦ ᐱᓕᕆᕝᕕᖓᑦᑕ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᐊᒻᒪ ᐱᓕᕆᕝᕕᖓᑦᑕ ᓯᕗᓕᖅᑎᑦ ᐊᒻᒪ 
ᒐᕙᒪᐅᖃᑎᒌᒃᑐᓕᕆᔨᒃᑯᑦ 
ᓄᒃᑎᖅᑕᐅᒃᑲᓐᓂᖅᓯᒪᓕᖅᐳᑦ ᐱᓕᕆᕝᕕᖓᓐᓄᑦ 
ᑮᓇᐅᔭᓕᕆᔨᒃᑯᑦ ᐊᒡᓚᕕᖓᓐᓄᑦ ᐃᖃᓗᖕᓂ, 
ᐃᖃᓗᒃᑑᑦᓯᐊᕐᒧᑦ ᐊᒻᒪ ᑲᖏᖅᖠᓂᕐᒧᑦ 
ᐃᓚᒋᓪᓗᓂᔾᔪᒃ ᐊᒥᖅᑳᖅᑕᐅᔪᑦ ᐱᔨᑦᓯᕆᓂᕐᒧᑦ 
ᐆᒃᑐᕋᐅᑎᑦ. ᐃᓕᔭᐅᒃᑲᓐᓂᓚᐅᕐᒥᔪᑦ 
ᑮᓇᐅᔭᓕᕆᔾᔪᑎᖏᑦ ᐊᓯᖏᑕ ᐱᓕᕆᕝᕕᐅᔪᑦ 
ᕿᒥᕐᕈᓇᒃᑕᐅᒃᑲᓐᓂᖅᖢᑎᒃ.” ᑲᑎᒪᔨᕋᓛᑦ 
ᓂᕆᐅᑦᓯᐊᖅᐳᑦ ᒥᓂᔅᑕ ᐅᓂᒃᑳᓕᐅᕐᓂᐊᕐᓂᖓᓄᑦ 
ᒪᓕᒐᓕᐅᕐᕕᖕᒥ ᑕᒪᑐᒧᖓ ᐊᒥᖅᑳᕐᓂᕐᒧᑦ 
ᖃᓄᐃᓕᖓᓂᐅᓕᖅᑐᒧᑦ. 
 

ᐃᒃᓯᕙᐅᑖᖅ, ᓴᖅᑭᑦᑎᖃᑦᑕᕐᓂᖏᑦ ᒐᕙᒪᒃᑯᑦ 
ᐊᕐᕌᒍᑕᒫᖅᓯᐅᑎᓂᒃ ᑮᓇᐅᔭᖅᑐᕈᑎᕕᓂᕐᓂᒃ ᓱᓕ 
ᐃᓱᒫᓗᒍᑕᐅᕗᖅ. ᑮᓇᐅᔭᖅᑐᕈᑎᕕᓂᐅᔪᑦ 2006-
07-ᒧᑦ ᓴᖅᑭᑕᐅᓚᐅᓐᖏᒻᒪᑕ ᒪᓕᒐᓕᐅᕐᕕᖕᒧᑦ 
ᑭᓯᐊᓂ ᓯᑎᐱᕆ 16, 2008-ᖑᑎᓕᖅᑎᓪᓗᒍ. 
ᓄᓇᕗᑦ ᒐᕙᒪᒃᑯᖏᑕ ᐊᑯᓐᓂᖅᓱᒃᑐᒃᑯᑦ 
ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᖓ 2007-08-ᒧᑦ 
ᓴᖅᑭᑕᐅᓚᐅᖅᓯᒪᔪᖅ ᒪᓕᒐᓕᐅᕐᕕᖕᒧᑦ ᔮᓄᐊᕆ 
26, 2009-ᖑᓕᖅᑎᓪᓗᒍ ᑭᓯᐊᓂ. 
ᑮᓇᐅᔭᖅᑐᕈᑎᕕᓂᐅᔪᑦ 2007-08-ᒧᑦ ᓱᓕ 
ᓴᖅᑭᑕᐅᓚᐅᖅᓯᒪᕋᑕᓐᖏᑦᑐᑦ. 
 

2007-ᒥ ᑲᓇᑕᐅᑉ ᒐᕙᒪᒃᑯᖏᓐᓂ 
ᑮᓇᐅᔭᖅᑐᕈᑎᒃᓴᐃᑦ ᑐᓂᔭᐅᓚᐅᖅᑐᑦ $23 ᒥᓕᐊᓐ 
“ᓴᓐᖓᒃᑎᒋᐊᖁᓪᓗᒍ ᑮᓇᐅᔭᓕᕆᔾᔪᓯᖅ ᓄᓇᕗᒥ.” 
ᐱᓕᕆᕝᕕᖓᑦ ᑮᓇᐅᔭᓕᕆᔨᒃᑯᑦ 
ᓇᓗᓇᐃᖅᓯᓯᒪᓕᖅᑐᑦ $15 ᒥᓕᐊᓐ ᑮᓇᐅᔭᓂᑦ 
ᑕᕝᕙᓐᖔᖅᑐᑦ ᐊᑐᖅᑕᐅᓂᐊᕐᓂᖏᓐᓂᒃ 
“ᓴᓇᔾᔪᑕᐅᓗᑎᒃ ᐊᑑᑎᖃᖅᑐᒥᒃ ᓱᒃᑲᔾᔪᒥᔪᒥᒃ 
ᐱᓕᕆᔨᑦ ᖃᕆᑕᐅᔭᖓᓐᓂᒃ. ᐊᒥᐊᒃᑯᖏᑦ $8 
ᒥᓕᐊᓐ ᐊᑐᖅᑕᐅᓂᐊᖅᑐᑦ 
ᓴᓐᖓᒃᑎᑦᓯᒋᐊᕈᑕᐅᓗᑎᒃ ᑮᓇᐅᔭᖅᑐᕈᑎᕕᓂᕐᓂᒃ 
ᑎᑎᕋᕐᓂᐅᕙᒃᑐᖅ ᐊᒻᒪ ᑭᖑᕙᖅᓯᒪᓐᖏᓪᓗᑎᒃ 
ᓴᖅᑭᑦᑎᖃᑦᑕᕐᓂᐊᕐᒪᑕ ᓄᓇᕗᒥ 
ᑮᓇᐅᔭᖅᑐᕈᑎᕕᓂᕐᓂᒃ.” ᐱᓕᕆᕝᕕᐅᑉ 2009-
2010-ᒧᑦ ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖏᑦ 
ᐅᖃᖅᓯᒪᓚᐅᖅᑐᑦ “ᐊᕐᕌᒍᓄᑦ ᑕᓪᓕᒪᓄᑦ 
ᑮᓇᐅᔭᖅᑐᕈᑎᒃᓴᑦ ᐊᖅᑭᒃᓯᒪᓂᖏᑦ 
ᓴᓐᖓᒃᑎᑉᐹᓪᓕᕈᑕᐅᓂᐊᕐᓗᑎᒃ ᑮᓇᐅᔭᓕᕆᔾᔪᑎᑦ 

ᒥᐊᓂᕆᔭᐅᓂᖏᓐᓄᑦ ᐊᒻᒪ ᖃᕆᑕᐅᔭᒃᑯᑦ 
ᐊᔪᖏᓐᓂᖅᓴᐅᓕᕈᑎᑦ ᐊᑎᓕᐅᖅᑕᐅᓚᐅᖅᑐᑦ ᐊᒻᒪ 
ᑮᓇᐅᔭᐃᑦ ᐊᐅᓪᓛᖅᑎᑕᐅᕙᓪᓕᐊᓕᓚᐅᖅᑐᑦ 
ᐅᑐᐱᕆ 2008-ᒥ.” 
 
ᑲᑎᒪᔨᕋᓛᑦ ᓂᕆᐅᑦᓯᐊᖅᑐᑦ 
ᕿᒥᕐᕈᓇᖕᓂᐊᕐᓂᖏᓐᓂᒃ ᒐᕙᒪᒃᑯᑦ 
ᐱᕙᓪᓕᐊᓂᖏᓐᓂᒃ ᑕᒪᑐᒧᖓ ᐊᒡᒋᖅᑐᒧᑦ 
ᓈᓚᒃᑎᐅᓗᑎᒃ ᑲᑎᒪᖃᑎᖃᕐᓂᒃᓴᖓᓐᓄᑦ 
ᑮᓇᐅᔭᖅᑐᕈᑎᕕᓂᕐᓂᒃ ᑕᒻᒪᖅᓯᒪᔪᖅᓯᐅᖅᑎᐅᑉ 
ᐅᓂᒃᑳᓕᐊᓵᖏᓐᓂᒃ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ. 
 
ᐃᒃᓯᕙᐅᑖᖅ, ᒫᓐᓇᕋᑖᖑᓚᐅᖅᑐᖅ 
ᓴᖅᑭᑕᐅᓚᐅᖅᑐᑦ ᑮᓇᐅᔭᖅᑐᕈᑎᕕᓂᕐᓂᒃ 
ᑕᒻᒪᖅᓯᒪᔪᖅᓯᐅᖅᑎᐅᑉ ᓇᓗᓇᐃᖅᓯᓚᐅᖅᑐᑦ 
“ᐱᔾᔪᑎᒋᓪᓗᐊᑕᖅᑕᖓᑦ ᒐᕙᒪᒃᑯᑦ 
ᓯᕗᒧᐊᒃᐸᓪᓕᐊᖏᓐᓂᖓᑦ ᑭᖑᓂᑦᑎᓐᓂ 
ᐊᑐᓕᖁᔭᓕᐊᕆᓚᐅᖅᑕᑦᑎᓐᓄᑦ 
ᐃᖅᑲᓇᐃᔭᖅᑎᑭᒃᓴᕐᓂᐅᔪᖅ, ᐃᓕᓐᓂᐊᖅᓯᒪᔪᓂᒃ 
ᐃᖅᑲᓇᐃᔭᖅᑎᓂᒃ ᑮᓇᐅᔭᓕᕆᔨᐅᓂᕐᒧᑦ 
ᐊᒥᒐᖅᓯᖕᒪᑕ ᐱᓕᕆᐊᖃᕈᓐᓇᖅᑐᓂᒃ 
ᑮᓇᐅᔭᓕᕆᓂᕐᒧᑦ ᐊᐅᓚᑦᓯᓂᕐᒥᒃ.” 
 
ᐱᓕᕆᕝᕕᖓᑦᑕ ᑮᓇᐅᔭᓕᕆᔨᒃᑯᑦ 2009-2010-ᒧᑦ 
ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖏᑦ ᐅᖃᖅᓯᒪᕗᑦ 
ᐃᓚᖓᑦ ᑐᕌᒐᒃᓴᖓᑦ “ᐃᖅᑲᓇᐃᔭᖃᑎᖃᕐᓗᑎᒃ 
ᐱᓕᕆᕝᕕᖓᓐᓂᒃ ᐃᖅᑲᓇᐃᔭᖅᑐᓕᕆᔨᒃᑯᑦ 
ᓴᓇᖁᓪᓗᒋᑦ ᐃᓗᐃᑦᑐᓂᒃ ᐃᖅᑲᓇᐃᔭᖅᑎᑖᓂᕐᒧᑦ 
ᐅᐸᓗᖓᐃᔭᐅᑎᓂᒃ.” ᑲᑎᒪᔨᕋᓛᑦ ᓴᓐᖏᔪᒃᑯᑦ 
ᐃᑲᔪᖅᑐᐃᕗᑦ ᐊᐅᓚᔾᔭᒃᑕᐅᒋᐊᖅᓯᒪᔪᓂᒃ 
ᐱᐅᓯᒋᐊᖅᑕᐅᖁᓪᓗᒋᑦ ᐃᓕᓐᓂᐊᒐᒃᓴᐅᔪᑦ ᐊᒻᒪ 
ᐱᓕᒻᒪᒃᓴᕐᓂᕐᒧᑦ ᐱᕝᕕᒃᓴᖏᑦ ᐃᓄᐃᑦ 
ᐱᓇᓱᐊᖁᓪᓗᒋᑦ ᑮᓇᐅᔭᓕᕆᔨᐅᓂᕐᒧᑦ 
ᐃᖅᑲᓇᐃᔭᕐᓂᕐᒥᒃ. ᐊᔪᕈᓐᓂᖅᓴᑎᓪᓗᒍ ᑕᒪᑐᒧᖓ 
ᓴᓐᖓᒃᑎᑉᐹᓪᓕᓪᓚᕆᖕᓂᐊᖅᑐᑦ ᒐᕙᒪᒃᑯᑦ ᐊᒻᒪ 
ᓄᓇᕗᑦ ᐃᓗᐃᑦᑑᓗᒍ. 
 
ᐃᒃᓯᕙᐅᑖᖅ, ᐱᔾᔪᑎᖓᑦ ᒐᕙᒪᒃᑯᓄᓕᒫᖅ 
ᐊᒃᑐᐃᓯᒪᔪᖅ ᐱᕈᖅᐸᓪᓕᐊᓂᖓᑦ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑎᐅᔪᑦ ᑕᐃᒪᓐᖓᑦ ᓄᓇᕗᑦ 
ᐱᓐᖑᖅᑎᑕᐅᓚᐅᖅᑎᓪᓗᒍ 1999-ᒥᓂᑦ. ᒪᓕᒃᓗᒍ 
ᓄᓇᕗᑦ ᒐᕙᒪᒃᑯᖏᑕ ᐊᐅᓚᔾᔪᑎᓄᑦ 
ᐊᑐᕈᒫᖅᑕᖏᑦ ᐊᒻᒪ ᐱᓕᕆᕝᕕᐅᔪᑦ 
ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖏᑦ 2004-05-ᒧᑦ 
ᑕᑯᓗᒋᑦ, ᑲᑎᓪᓗᒋᑦ ᐃᖅᑲᓇᐃᔮᒃᓴᐅᔪᑦ ᒐᕙᒪᒃᑯᓐᓂ 
3,040-ᖑᓚᐅᖅᓯᒪᕗᑦ ᐊᕐᕌᒍᒥ, 
ᐱᖃᓯᐅᑎᔭᐅᓯᒪᓐᖏᓪᖢᑎᒃ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ. 

ᐅᓄᕐᓂᖏᑦ ᐊᕐᕌᒍᒧᑦ ᐃᖅᑲᓇᐃᔭᖅᑎᐅᔪᑦ 
ᖃᓂᒐᔭᖓᓂᑉᐳᑦ 3,800 ᐊᕐᕌᒍᐊᓂ 2009-2010. 
ᐅᓄᖅᓯᒋᐊᖅᓯᒪᔪᑦ 760-ᓂᒃ ᐃᖅᑲᓇᐃᔮᓂᒃ, 
ᐅᕝᕙᓗ 25 ᐳᓴᓐᑎᖓᓂᒃ, ᐊᕐᕌᒍᑦ 
ᑕᓪᓕᒪᐃᓐᓇᑯᓗᐃᑦ ᐊᓂᒍᖅᓯᒪᓕᖅᑎᓪᓗᒋᑦ. 
 
ᑭᓯᐊᓂᓕ ᐅᓄᖅᓯᕙᓪᓕᐊᒐᓗᐊᖅᑎᓪᓗᒋᑦ 
ᒐᕙᒪᒃᑯᓐᓄᑦ ᐃᖅᑲᓇᐃᔮᒃᓴᐃᑦ ᐃᓐᓄᒃᓯᒪᖏᑦᑐᑦ 
20-25 ᐳᓴᓐᑎᒧᑦ. ᓄᓇᕗᑦ ᒐᕙᒪᒃᑯᖏᑦ 
ᓴᖅᑭᑦᑎᕋᑖᓚᐅᕋᓗᐊᖅᑎᓪᓗᒋᑦ ᐃᖅᑲᓇᐃᔭᖅᑎᑦ 
ᐅᓄᕐᓂᖏᓐᓄᑦ ᐅᓂᒃᑳᓂᒃ ᓇᓗᓇᐃᖅᓯᒪᔪᑦ ᐃᒻᒪᖄ 
900 ᖃᓂᒋᔭᖏᓐᓂᑦᑐᑦ ᐃᖅᑲᓇᐃᔮᒃᓴᖁᑎᖏᑦ 
ᒐᕙᒪᒃᑯᑦ ᐃᓐᓄᒃᑕᐅᓯᒪᓚᐅᓐᖏᓚᑦ ᑎᑭᓪᓗᒍ 
ᑎᓯᐱᕆ 31, 2008, ᐱᓕᕆᕝᕕᐅᔪᑦ ᓱᓕ 
ᐃᓚᓯᒋᐊᖏᓐᓇᖃᑦᑕᖅᐳᑦ ᓄᑖᓂᒃ 
ᐃᖅᑲᓇᐃᔮᒃᓴᓂᒃ ᑎᒥᖁᑎᖏᑕ ᐋᖅᑭᒃᓱᖅᓯᒪᓂᖏᑦ 
ᓱᓕ ᓇᓗᓇᐃᖅᓯᓯᒪᓐᖏᑎᓪᓗᒋᑦ ᓇᐅᒃᑯᑦ 
ᐊᒃᓱᕉᓴᖕᒪᖔᑕ ᐃᓐᓄᒃᓯᓇᓱᐊᖅᑎᓪᓗᒋᑦ 
ᐃᖅᑲᓇᐃᔮᒃᓴᓂᒃ. ᐃᒃᓯᕙᐅᑖᖅ, 
ᐃᓕᓴᖅᓯᔭᕆᐊᖃᕋᑦᑕ ᒐᕙᒪᒃᑯᑦ ᐸᐃᑉᐹᓕᕆᔨᖏᑦ 
ᐱᕈᖅᐸᓪᓕᐊᖏᓐᓇᕈᓐᓇᖏᒻᒪᑕ ᐃᓱᖃᓐᖏᑦᑐᒧᑦ. 
ᑕᒪᓐᓇ ᐱᔾᔪᑎᒋᔭᐅᔪᖅ ᑮᓇᐅᔭᓕᕆᔨᑦ 
ᑲᑎᒪᔨᖏᓐᓄᑦ ᕿᒥᕐᕈᓇᒃᑕᐅᔭᕆᐊᖃᖅᑐᖅ. 
 
ᐃᒃᓯᕙᐅᑖᖅ, ᐱᓕᕆᕝᕕᖓᑦ ᑮᓇᐅᔭᓕᕆᔨᒃᑯᑦ 
ᑲᒪᒋᔭᖃᕐᒪᑕ ᒥᐊᓂᖅᓯᓂᕐᒥᒃ ᒐᕙᒪᒃᑯᑦ 
ᑮᓇᐅᔭᒃᑯᕕᖕᒧᑦ ᐱᔨᑦᓯᖅᑕᐅᓂᖏᓐᓄᑦ ᑳᓐᑐᕌᒃᒥᒃ. 
ᑕᐃᑦᓱᒪᓂ ᒥᓂᔅᑕ ᓵᖓᓄᐊᖅᓯᒪᑎᓪᓗᒍ 
ᑲᑎᒪᔨᕋᓛᑦ, ᐱᔾᔪᑎᐅᔪᖅ ᐃᓄᐃᑦ ᐅᖃᐅᓯᖏᓐᓄᑦ 
ᐱᔨᑦᓯᕐᓂᒃ ᑮᓇᐅᔭᒃᑯᕕᖕᓄᑦ ᐊᐅᓚᓂᖃᖅᑐᓄᑦ 
ᓄᓇᕗᒥ ᓴᖅᑭᑕᐅᓚᐅᖅᑐᖅ.  
 
ᒫᓐᓇᕋᑖᖑᓚᐅᖅᑐᖅ ᐃᓄᐃᑦ ᐅᖃᐅᓯᖏᓐᓄᑦ 
ᓴᐳᒻᒥᒃᓯᕈᑎ ᒪᓕᒐᖅ ᐊᓂᒍᖅᑎᑕᐅᓚᐅᖅᑎᓪᓗᒍ, 
ᐱᓕᕆᕝᕕᒃ ᑎᓕᐅᖅᑕᐅᓚᐅᖅᑐᖅ ᐊᑐᖁᔭᐅᓪᓗᓂ 
ᑳᓐᑐᕌᖓᓐᓂᒃ ᓄᑖᕈᕆᐊᖅᓯᓕᖅᐸᑕ 
ᐊᖏᖅᑎᓐᓇᓱᐊᖁᓪᓗᒋᑦ ᑮᓇᐅᔭᒃᑯᕕᐅᔪᑦ 
ᐱᔨᑦᓯᕋᔭᖅᑐᑦ ᐱᕚᓪᓕᖅᑎᑦᓯᖁᓪᓗᒋᑦ ᐃᓄᐃᑦ 
ᐅᖃᐅᓯᖏᓐᓂᒃ ᐊᑐᕐᓗᑎᒃ ᐱᔨᑦᓯᖃᑦᑕᖁᓪᓗᒋᑦ 
ᑕᖅᑲᒃᑯᓂᖓ. 
 
ᐃᒃᓯᕙᐅᑖᖅ, ᑕᐃᑦᓱᒪᓂ ᒥᓂᔅᑕ ᑲᑎᒪᔨᕋᓛᑦ 
ᓵᖓᓂᑎᓪᓗᒍ, ᑲᑎᒪᔨᐅᔪᑦ ᓴᖅᑭᑦᑎᓚᐅᖅᑐᑦ 
ᐃᓱᒫᓗᒍᑎᒥᖕᓂᒃ ᐱᔾᔪᑎᒋᓪᓗᒍ ᐃᒥᐊᓗᐃᑦ 
ᑲᒪᒋᔭᐅᓂᖏᑦ, ᑖᒃᑯᐊ ᑲᒪᒋᔭᐅᖕᒪᑕ  



ᐊᐃᑉᐱᖅ, ᔫᓂ 9, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

230 

ᐱᓕᕆᕝᕕᖓᓐᓄᑦ ᑮᓇᐅᔭᓕᕆᔨᒃᑯᑦ, 
ᑲᒪᒋᔭᖃᕐᖢᑎᒡᓗ ᐃᑲᔪᖅᑐᐃᓪᓗᑎᒃ 
ᐃᒥᐊᓗᓕᕆᓂᕐᒧᑦ ᓚᐃᓴᓐᓯᑖᖅᑎᑦᓯᔨᑦ ᑲᑎᒪᔨᖏᑦ 
ᓄᒃᑎᖅᑕᐅᓚᐅᕐᒪᑕ ᐱᓕᕆᕝᕕᖓᓐᓄᑦ 
ᒪᓕᒐᓕᕆᔨᒃᑯᑦ 2007-08 ᐊᕐᕌᒍᐊᓂ. 
 
ᑮᓇᐅᔭᓕᕆᔨᒃᑯᑦ ᐱᓕᕆᕝᕕᖓᑦᑕ 
ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖏᑦ 
ᓇᓗᓇᐃᖅᓯᓯᒪᓚᐅᖅᑐᑦ ᓯᕗᓪᓕᐅᑎᓯᒪᔭᖏᓐᓂᒃ 
“ᐱᔭᕇᖅᑕᐅᖁᓪᓗᒍ ᐸᕐᓇᐃᓂᐅᔪᖅ 
ᕿᒥᕐᕈᓇᖕᓂᖅᓴᕐᒧᑦ ᐃᒥᐊᓗᓕᕆᓂᕐᒧᑦ ᒪᓕᒐᕐᒥᒃ, 
ᐱᖃᓯᐅᑎᓪᓗᒍ ᑐᓴᕋᓱᐊᕐᓂᕐᒧᑦ ᐸᕐᓇᐅᑎᐅᔪᖅ.”  
 
ᑲᑎᒪᔨᑦ ᐃᓕᓴᖅᓯᕗᑦ ᐱᔾᔪᑎᐅᔪᖅ 
ᐃᒥᐊᓗᒃᑖᕐᓂᕐᒧᑦ ᐱᔭᕐᓂᖏᒻᒪᑦ ᐊᒻᒪ 
ᐊᐃᕙᐅᑕᐅᕙᒡᖢᓂ, ᐊᒻᒪ ᐊᔾᔨᒌᓐᖏᑦᑐᓂᒃ 
ᐃᓱᒪᖃᐅᕐᒪᑕ ᐃᒥᐊᓗᒃᑖᖃᑦᑕᕆᐊᖃᕐᒪᖔᑕ 
ᐃᒥᐊᓗᒃᑖᕆᐊᖃᖏᒻᒪᖔᑕᓗ ᓄᓇᓕᖕᓂ 
ᐊᔾᔨᒌᓐᖏᑦᑐᓂ. 
 
ᑲᑎᒪᔨᑦ ᖃᐅᔨᒪᖕᒥᔪᑦ ᐃᓱᒫᓗᒍᑕᐅᓂᖏᓐᓂᒃ 
ᓄᓇᓕᐅᔪᓂ ᐃᒥᐊᓗᖃᖃᑦᑕᕐᓂᖏᓐᓂ 
ᐃᒥᐊᓗᒍᓐᓇᖅᑐᓂ, ᑐᓗᖅᑕᕈᑎᐅᔪᑦ ᐃᒥᐊᓗᖕᒥᒃ 
ᓂᐅᕕᖃᑦᑕᖅᑐᑦ ᓚᐃᓴᓐᓯᖃᕋᑎᒃ ᓱᓕ 
ᐃᓱᒪᓗᒍᑕᐅᖏᓐᓇᖅᐳᑦ ᐅᓄᖅᓯᕙᓪᓕᐊᓂᖏᓐᓂᒃ. 
ᑲᑎᒪᔨᑦ ᓇᓗᓇᐃᖅᓯᓚᐅᖅᑐᑦ 
ᐊᑲᐅᓐᖏᓕᐅᕈᑎᖃᓕᕐᓂᖏᓐᓂᒃ ᑲᖏᖅᖠᓂᕐᒥ 
ᐊᒻᒪ ᐃᖃᓗᖕᓂ. ᒐᕙᒪᒃᑯᑦ ᓱᓕ ᐃᒥᐊᓗᒃᑖᕐᕕᖕᓂᒃ 
ᑎᒍᒥᐊᖅᓯᑎᓪᓗᒋᑦ ᓄᓇᓕᖕᓂ, 
ᓄᓇᓕᖕᓂᕐᒥᐅᑕᐅᔪᑦ ᑎᑭᓴᐃᔪᓐᓇᓐᖏᒻᒪᑕ 
ᓄᓇᖓᓐᓂᓐᖔᖅᑐᓂᑦ ᐃᒥᐊᓗᖕᓂᒃ. ᑕᒪᓐᓇᓗ 
ᕿᒥᕐᕈᓇᒃᑕᐅᔭᕆᐊᖃᓪᓚᕆᓕᖅᑐᖅ. 
 
ᑲᑎᒪᔨᕋᓛᑦ ᐃᑲᔪᖅᓯᕗᑦ ᐱᓕᕆᔭᐅᓇᓱᐊᖅᑐᓂᒃ 
ᓴᓐᖓᒃᑎᑉᐹᓪᓕᖁᓪᓗᒍ ᐱᓕᕆᖃᑎᒌᖕᓂᖓᑦ 
ᐱᓕᕆᕝᕕᖓᑦᑕ ᑮᓇᐅᔭᓕᕆᔨᒃᑯᑦ ᐊᒻᒪ ᐸᓖᓯᒃᑯᑦ 
ᑐᓴᒐᒃᓴᓂᒃ ᑐᓂᓯᖃᑦᑕᖁᔭᐅᓪᓗᑎᒃ 
ᐅᓇᑖᖃᖅᑎᓪᓗᒋᑦ ᒪᓕᒐᕐᓂᒃ ᓯᖁᒥᑦᓯᓪᓗᑎᒃ 
ᓂᐅᕕᐊᒃᓴᖃᖅᐸᒃᑐᑦ ᐃᒥᐊᓗᖕᓂᒃ ᐊᒻᒪ ᑕᐃᒃᑯᐊ 
ᑎᒍᔭᐅᓗᑎᒃ.  

ᑲᑎᒪᔨᐅᔪᑦ ᐃᑲᔪᖅᑐᐃᑦᓯᐊᖅᑐᑦ 
ᐋᖅᑭᒋᐊᕈᑎᒃᓴᖏᓐᓂᒃ ᐃᒥᐊᓗᓕᕆᓂᕐᒧᑦ ᒪᓕᒐᓂᒃ 
ᐊᒻᒪ ᓴᓐᖓᒃᑎᒋᐊᕐᓗᒋᑦ ᐊᑭᓕᐅᑎᐅᕙᒃᑐᑦ 
ᐱᕋᔭᒃᑐᓄᑦ ᐃᒥᐊᓗᖕᓂᒃ ᓂᐅᕐᕈᑎᖃᖅᐸᒃᑐᓄᑦ, 
ᐱᓗᐊᖅᑐᒥᒃ ᓂᐅᕐᕈᑎᖃᖅᐸᒃᑎᓪᓗᒋᑦ 
ᐅᑭᐅᑭᓗᐊᖅᑐᓄᑦ ᑮᓇᐅᔭᓕᐅᕈᑎᒋᒐᓱᐊᕐᖢᒍ. 
 
ᓄᓇᓕᖕᓂ ᓂᕈᐊᖅᑎᐅᔪᑦ ᓂᕈᐊᖅᓯᒪᓕᖅᑐᑦ 
ᐃᒥᐊᓗᓕᕆᔨᒃᑯᓐᓂᒃ ᑲᑎᒪᔨᓂᒃ ᓴᖅᑭᑦᑎᖁᓪᓗᒋᑦ, 
ᑲᑎᒪᔨᕋᓛᑦ ᐃᑲᔪᖅᑐᐃᕗᑦ ᐱᓕᕆᔭᐅᓇᓱᐊᖅᑐᓂᒃ 
ᐱᓕᕆᕝᕕᒃ ᐃᓕᓐᓂᐊᖅᑎᑦᓯᒐᓱᐊᕐᓗᓂ 
ᐃᑲᔪᖅᑐᐃᓪᓗᓂ ᑖᒃᑯᓄᖓ ᑎᒥᐅᔪᓂᒃ, 
ᐃᓕᓴᖅᓯᓯᓐᓈᖅᖢᑎᒃ ᑭᓐᖒᒪᒃᓯᕐᓂᖏᓐᓂᒃ 
ᕿᒥᕐᕈᔭᐅᔭᕆᐊᖃᕐᓂᖏᑦ ᐊᐅᓚᔾᔪᑎᓄᑦ 
ᑎᓕᔭᐅᓯᒪᔾᔪᑎᒋᔭᖏᑦ ᐃᔨᒋᓂᖅᓴᐅᖁᓪᓗᒋᑦ 
ᐃᒥᐊᓗᒃᑖᕋᓱᐊᖅᐸᒃᑐᓂᒃ ᓄᓇᓕᖕᓂ ᐊᒻᒪ 
ᐃᓅᓯᓕᕆᓂᒃᑯᑦ ᐱᔨᑦᓯᕐᓂᖅᓴᐅᖁᓪᓗᒋᑦ ᐊᓯᖏᑦ 
ᑎᒥᐅᔪᑦ. 
 
ᑲᑎᒪᔨᑦ ᓴᖅᑭᑦᑎᓚᐅᕐᒥᔪᑦ ᐱᔾᔪᑎᐅᔪᒥᒃ 
ᑐᓂᓯᖃᑦᑕᕐᓂᖅ ᑮᓇᐅᔭᓂᒃ ᐱᔭᐅᔪᓂᒃ 
ᒐᕙᒪᒃᑯᓐᓂᑦ ᐃᖅᑲᖅᑐᐃᕕᒃᑎᒍᑦ ᐊᑭᓕᕈᑕᐅᔪᓂᒃ 
ᐊᑐᖅᖢᒋᑦ ᐃᒥᐊᓗᓕᕆᓂᕐᒧᑦ ᒪᓕᒐᐃᑦ 
ᑐᓂᔭᐅᖃᑦᑕᖁᓪᓗᒋᑦ ᐃᒥᐊᓗᓗᐊᖅᐸᒃᑐᑦ 
ᐸᓂᖅᓯᖅᑕᐅᔾᔪᑎᖏᓐᓄᑦ ᐱᓕᕆᔾᔪᑕᐅᓗᑎᒃ. 
 
ᐃᒃᓯᕙᐅᑖᖅ, ᔫᓂ 4, 2008-ᖑᑎᓪᓗᒍ, ᓄᓇᕗᑦ 
ᒐᕙᒪᒃᑯᖏᑕ ᐊᕐᕌᒍᑕᒫᑦ ᐅᓂᒃᑳᓕᐊᖏᓐᓂ 
ᑐᓂᕐᕈᓯᐊᓄᑦ ᐊᒻᒪ ᐃᑲᔪᕈᓯᐊᓄᑦ ᓴᓇᔭᐅᕙᒃᑐᑦ 
ᐱᓕᕆᕝᕕᓕᒫᓄᑦ ᐊᕐᕌᒍᐊᓂ 2005-06 ᐊᒻᒪ 
2006-07 ᐊᕐᕌᒍᖏᓐᓄᑦ ᑐᕌᖓᔪᑦ 
ᓴᖅᑭᑕᐅᓚᐅᖅᑐᑦ ᒪᓕᒐᓕᐅᕐᕕᖕᒥ. ᑖᒃᑯᐊ 2006-
07 ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᑦ 
ᐅᖃᖅᓯᒪᓚᐅᖅᑐᑦ ᓄᓇᕗᑦ ᒐᕙᒪᒃᑯᖏᑦ 
ᑐᓂᓯᓚᐅᕐᓂᖏᓐᓂᒃ $242.9 ᒥᓕᐊᓐᓂᒃ 
ᑐᓂᕐᕈᓯᐊᓄᑦ ᐃᑲᔪᕈᓯᐊᓄᓪᓗ ᑕᐃᑦᓱᒪᓂ 
ᐊᕐᕌᒍᐊᓂ. ᑲᑎᓪᓗᒋᑦ 106-ᖑᔪᑦ ᑐᓂᕐᕈᓯᐊᑦ ᐊᒻᒪ 
388 ᐃᑲᔪᖅᑐᐃᓂᕐᒧᑦ ᑐᓂᔭᐅᓚᐅᖅᑐᑦ 2006-07-
ᒧᑦ. 
 
ᓄᓇᕗᑦ ᒐᕙᒪᒃᑯᖏᑕ ᐊᕐᕌᒍᑕᒫᖅᓯᐅᑎᑦ 
ᐅᓂᒃᑲᓕᐊᖏᑦ ᑐᓂᕐᕈᓯᐊᓄᑦ ᐃᑲᔪᕈᓯᐊᓄᓪᓗ 
2007-08 ᐊᒻᒪ 2008-09-ᒧᑦ ᑐᕌᖓᔪᑦ 
ᐊᕐᕌᒍᖏᓐᓄᑦ ᓱᓕ ᓴᖅᑭᑕᐅᓚᐅᓐᖏᑦᑐᑦ 
ᒪᓕᒐᓕᐅᕐᕕᖕᒥ. ᑲᑎᒪᔨᕋᓛᑦ ᓂᕆᐅᑦᓯᐊᖅᑐᑦ 
ᑖᒃᑯᓂᖓ ᐱᒻᒪᕆᐅᔪᓂᒃ ᐊᕐᕌᒍᑕᒫᖅᓯᐅᑎᓂᒃ 
ᐅᓂᒃᑳᓕᐊᓂᒃ ᓴᖅᑭᑕᐅᓂᐊᕐᓂᖏᓐᓂᒃ 
ᑭᖑᕙᖅᓯᒪᓐᖏᓪᓗᑎᒃ.  

ᑲᑎᒪᔨᕋᓛᑦ ᐊᑐᓕᖁᔭᓕᐅᕆᕗᑦ ᒥᓂᔅᑕᒧᑦ, 
ᐃᒃᓯᕙᐅᑕᐅᑎᓪᓗᒍ ᓄᓇᕗᑦ ᒐᕙᒪᒃᑯᖏᑕ 
ᑮᓇᐅᔭᓕᕆᓂᕐᒧᑦ ᑲᑎᒪᔨᖏᓐᓄᑦ, 
ᐃᓱᒪᒃᓴᖅᓯᐅᖁᔭᐅᓪᓗᓂ ᓴᖅᑭᑦᑎᔪᓐᓇᕐᒪᖔᑦ 
ᒐᕙᒪᒃᑯᓐᓄᓕᒫᖅ ᑐᕌᖓᔪᓂᒃ 
ᐋᖅᑭᒃᓯᒪᓂᐅᓂᐊᖅᑐᒥᒃ ᐆᒃᑐᕋᐃᖃᑦᑕᕐᓂᐊᕐᒪᑕ 
ᕿᒥᕐᕈᓇᒍᑕᐅᖃᑦᑕᕐᓂᐊᖅᑐᓂᒡᓗ 
ᓴᖅᑭᑉᐸᓪᓕᐊᔪᓂᒃ ᒐᕙᒪᒃᑯᑦ ᑐᓂᖃᑦᑕᖅᑕᖏᓐᓂᑦ 
ᑐᓂᕐᕈᑎᓄᑦ ᐊᒻᒪ ᐃᑲᔪᕈᑎᓄᑦ 
ᐊᑭᓕᐅᑎᒋᕙᒃᑕᖏᓐᓂᑦ. ᑖᓐᓇ 
ᐊᐅᓚᔾᔭᐃᒋᐊᕈᑎᐅᔪᖅ ᐃᑲᔪᖅᓯᖃᓯᐅᑎᔪᓐᓇᕋᔭᕐᒪᑦ 
ᒐᕙᒪᒃᑯᑦ ᖃᓄᐃᓕᖓᓕᕐᒪᖔᑕ “ᐅᓂᒃᑳᒧᑦ” 
ᐱᓕᕆᐊᖑᔪᒧᑦ. 
 

ᑕᐃᑦᓱᒪᓂ ᐅᑭᐊᒃᓵᖓᓂ 2007 ᒪᓕᒐᓕᐅᖅᑎᑦ 
ᑲᑎᒪᔨᖏᑦ ᑲᑎᒪᕐᔪᐊᖅᑎᓪᓗᒋᑦ, ᐱᖁᔨᕗᖔᕈᑎᒥᒃ 
ᐃᓗᓐᓴᖏᑦ ᐊᖏᖅᓯᓚᐅᖅᑐᑦ ᐱᔾᔪᑎᒋᓪᓗᒍ 
ᐅᑭᐅᖅᑕᖅᑐᒥᔾᔪᓯᐊᑦ ᐅᓄᖅᓯᒋᐊᖅᑕᖁᓪᓗᒋᑦ. 
ᐱᖁᔨᕗᖔᕈᑎ ᑐᒃᓯᕋᓚᐅᖅᑐᖅ ᑲᓇᑕᐅᑉ 
ᒐᕙᒪᒃᑯᖏᓐᓄᑦ “ᐅᓄᖅᓯᒋᐊᖁᓪᓗᒍ 
ᐅᑭᐅᖅᑕᖅᒥᐅᑕᐅᔾᔪᑎᖏᓐᓄᑦ ᑖᒃᓯᑎᒍᑦ 
ᐃᓚᓐᖓᖅᑎᕈᑎᐅᔪᖅ ᐊᒻᒪ ᓄᓇᖃᖅᑐᑦ ᑕᒪᒃᑯᐊ 
ᐋᖅᑭᒋᐊᖅᑕᐅᖁᓪᓗᒋᑦ ᑖᒃᓯᔭᕈᑎᒋᕙᒃᑕᖏᑦ 
ᐊᕐᕌᒍᑕᒫᓐ ᐱᖃᓯᐅᔾᔨᓕᕐᓂᐊᕐᒪᑕ 
ᐅᑭᐅᖅᑕᖅᑐᕐᒥᐅᑕᓗᓂ ᐊᑭᑐᓂᖓᓂᒃ 
ᐃᓅᒐᓱᐊᕐᓗᓂ.” 
 

2008-ᖑᑎᓪᓗᒍ ᒐᕙᒪᑐᖃᒃᑯᑦ 
ᑮᓇᐅᔭᖅᑐᕈᑎᒃᓴᖏᓐᓄᑦ ᐊᑐᕈᒫᖅᑐᑦ 
ᑐᓴᖅᑎᑦᑎᔾᔪᑕᐅᓚᐅᖅᑐᑦ 10 ᐳᓴᓐᑎᒥᒃ 
ᐊᑭᑦᑐᕆᐊᕐᓂᐊᓂᖓᓂᒃ 
ᐅᑭᐅᖅᑕᖅᑐᒥᐅᔾᔪᓯᐊᖑᕙᒃᑐᓄᑦ ᐃᓐᑲᒻ ᑖᒃᓯᓄᑦ 
ᐃᓚᓐᖓᖅᑎᕆᔾᔪᑎᑦ. ᑲᑎᒪᔨᕋᓛᑦ ᐊᔭᐅᖅᑐᐃᕗᑦ 
ᒥᓂᔅᑕᒥᒃ ᐊᔭᐃᖅᑐᐃᖁᓪᓗᒍ ᑲᓇᑕᐅᑉ 
ᒐᕙᒪᒃᑯᖏᓐᓂ ᒥᓂᔅᑕᐅᔪᓂᒃ ᓴᖅᑭᑦᑎᑲᓐᓂᖁᓪᓗᒋᑦ 
ᐱᕚᓪᓕᕈᑎᒃᓴᖏᓐᓂᒃ ᐅᑭᐅᖅᑕᖅᑐᕐᒥᔾᔪᓯᐊᑦ 
ᐃᓐᑲᒪᑖᒃᓯᓄᑦ ᐃᓚᓐᖓᖅᑎᕆᔾᔪᑎᑦ 
ᐅᓄᖅᓯᒋᐊᖅᑕᐅᖁᓪᓗᒋᑦ. 
 

ᓄᕕᐱᕆ 1, 2007-ᖑᑎᓪᓗᒍ, ᒪᓕᒐᖏᑦ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕆᓴᖓᑦᑕ ᒪᓕᒐᖓᑦ 
ᓴᖅᑭᑕᐅᓚᐅᖁᔭᐅᓪᓗᓂ ᐊᑭᑐᓗᐊᖏᑦᑐᒃᑯᑦ 
ᑮᓇᐅᔭᐃᑦ ᐊᑐᓕᖅᑎᑕᐅᓪᓗᓂ. 
ᐱᔾᔪᑎᒋᓚᐅᖅᑕᖓᑦ “ᐃᑲᔪᖅᑐᐃᔾᔪᑕᐅᓂᐊᕐᒪᑦ 
ᐆᒻᒪᖅᑯᑎᑦ ᐊᑭᖏᓐᓄᑦ ᐊᑭᑭᓐᓂᖅᓴᐅᓕᖁᓪᓗᒋᑦ.” 
 

ᒪᓕᒃᓗᒍ ᓄᓇᕗᑦ ᒐᕙᒪᒃᑯᑦ ᐆᒻᒪᖅᑯᑎᓄᑦ 
ᐅᐸᓗᖓᐃᔭᐅᑎᖓᑦ, ᐃᑯᒻᒪᑎᑦ, 
ᓴᖅᑭᑕᐅᓚᐅᖅᓯᒪᔪᖅ ᒪᓕᒐᓕᐅᖅᑎᑦ ᑲᑎᒪᑎᓪᓗᒋᑦ 
ᐅᑐᐱᕆ 30, 2007-ᖑᑎᓪᓗᒍ, ᑖᒃᑯᐊ ᑮᓇᐅᔭᐃᑦ 

ᒥᐊᓂᔭᐅᓪᓗᑎᒃ ᐱᓕᕆᕝᕕᖓᓐᓄᑦ 
ᑮᓇᐅᔭᓕᕆᔨᒃᑯᑦ. ᑭᓯᐊᓂᓕ ᐱᓕᕆᕝᕕᐅᑉ 2009-
2010-ᒧᑦ ᐱᓕᕆᐊᒃᓴᓄᑦ ᐸᕐᓇᐅᑎᖏᑦ 
ᑕᐃᓯᓯᒪᓐᖏᑦᓯᐊᖅᑐᑦ ᐊᑭᑭᓐᓂᖅᓴᒃᑯᑦ ᐆᒻᒪᖅᑯᑎᑦ 
ᐊᑭᖃᕐᓂᐊᕐᒪᑕ ᑮᓇᐅᔭᖁᑎᖏᓐᓂᒃ. ᑲᑎᒪᔨᕋᓛᑦ 
ᓂᕆᐅᑦᓯᐊᖅᑐᑦ ᒐᕙᒪᒃᑯᑦ ᑕᒪᑐᒧᖓ ᐸᕐᓇᐅᑎᒧᑦ 
ᓇᓗᓇᐃᖅᓯᑦᓯᐊᕐᓂᐊᓂᖏᓐᓂᒃ. 
 

ᓯᑎᐱᕆ 17, 2008-ᖑᑎᓪᓗᒍ, ᓄᓇᕗᑦ 
ᒐᕙᒪᒃᑯᖏᑕ ᓄᑖᖅ ᓇᖕᒥᓂᖃᖅᑐᓂᒃ 
ᐱᓕᕆᕝᕕᓕᖕᓂᒃ ᑕᐱᖃᕐᓗᑎᒃ 
ᐱᓕᕆᓂᐊᕐᓂᖏᓐᓄᑦ ᐊᑐᐊᒐᖅ ᓴᖅᑭᑕᐅᓚᐅᖅᑐᖅ 
ᒪᓕᒐᓕᐅᕐᕕᖕᒥ. ᐊᑐᐊᒐᖅ ᐅᖃᖅᓯᒪᓚᐅᖅᑐᖅ 
ᓄᓇᕗᑦ ᒐᕙᒪᒃᑯᖏᑦ “ᐅᒃᐱᕆᓱᖕᒪᑕ 
ᐃᑲᔪᕈᑎᒌᒡᓗᑎᒃ ᓴᓇᖃᑎᒌᒍᓐᓇᕐᒪᑕ 
ᐱᖁᑎᕐᔪᐊᓂᒃ ᑕᐱᖃᕐᓗᑎᒃ ᓇᖕᒥᓂᖅ 
ᐱᓕᕆᕝᕕᓕᖕᓂᒃ ᐊᑐᕈᓐᓇᖅᑐᖅ, 
ᓱᒃᑲᕚᓪᓕᖅᑎᑦᑎᔪᓐᓇᖅᑐᖅ ᐊᒻᒪ 
ᐊᑑᑎᖃᕈᓐᓇᖅᑐᖅ ᓄᓇᕗᒥᐅᑦ 
ᐱᔨᑦᓯᕈᑎᖃᖅᑎᓪᓗᒋᑦ.” 
 

ᑭᓯᐊᓂᓕ, ᐱᓕᕆᕝᕕᖓᑦᑕ ᑮᓇᐅᔭᓕᕆᔨᒃᑯᑦ 
2009-2010-ᒧᑦ ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖏᑦ 
ᑕᐃᓯᓯᒪᓐᖏᑦᓯᐊᖅᑐᑦ ᓄᓇᕗᑦ ᒐᕙᒪᒃᑯᖏᑕ 
ᓄᑖᖁᑎᖓᓐᓄᑦ ᓇᖕᒥᓂᓕᖕᓂᒃ ᑕᐱᖃᕐᓗᑎᒃ 
ᐱᓕᕆᖃᑎᒌᖕᓂᕐᒧᑦ ᐊᑐᐊᒐᕐᓂᒃ. ᑕᐃᑦᓱᒪᓂ 
ᒥᓂᔅᑕ ᓵᖓᓄᐊᖅᑎᓯᒪᓪᓗᒍ ᑲᑎᒪᔨᕋᓛᑦ, 
ᑲᑎᒪᔨᐅᔪᑦ ᐅᖃᐅᑎᔭᐅᓚᐅᖅᑐᑦ ᒐᕙᒪᒃᑯᑦ 
ᐃᓱᒪᒃᓴᖅᓯᐅᕈᑎᖃᕐᒪᑕ ᓱᓕ ᓇᖕᒥᓂᖃᖅᑐᓂᒃ 
ᒐᕙᒪᒃᑯᑦ ᑕᐱᖃᕐᓗᑎᒃ ᐱᓕᕆᔾᔪᓯᕆᓂᐊᖅᑕᖓᓐᓂᒃ 
ᐊᑭᑐᔪᓄᑦ ᐸᕐᓇᐅᑎᓕᐅᓕᖅᐸᑕ. 
 

ᔫᓂ 2008-ᖑᓕᖅᑎᓪᓗᒍ ᒪᓕᒐᓕᐅᖅᑎᑦ 
ᐊᓂᒍᖅᑎᑦᑎᓚᐅᖅᓯᒪᔪᑦ ᓄᓇᕗᒥ ᐊᐅᓪᓚᐅᔾᔨᔨᑦ 
ᒪᓕᒐᖅᑎᒍᑦ ᐊᑭᓖᑎᑕᐅᓂᖏᓐᓄᑦ ᓴᐳᒻᒥᒡᓯᕈᑎᓂᒃ 
ᑮᓇᐅᔭᓂᒃ ᒪᓕᒐᓂᒃ. ᑕᖅᑭᕐᒥ ᑕᕝᕙᓂᑦᓴᐃᓐᓇᖅ, 
ᒪᓕᒐᓕᐅᖅᑎᑦ ᑲᑎᒪᔨᖏᑦ ᐊᖏᖅᓯᓚᐅᖅᑐᑦ $4.0 
ᒥᓕᐊᓐᓂᒃ ᓴᖅᑭᑦᑎᔾᔪᑕᐅᓂᐊᖅᑐᒥᒃ ᓄᓇᕗᒥ 
ᐊᐅᓪᓚᐅᔾᔨᔨᑦ ᒪᓕᒐᖅᑎᒍᑦ ᐊᑭᓖᑎᑕᐅᓂᕐᒧᑦ 
ᑮᓇᐅᔭᖁᑎᓂᒃ, ᑖᒃᑯᐊ ᓴᖅᑭᑕᐅᓯᒪᔪᑦ ᐅᑎᖅᑕᖅᑐᑦ 
ᑮᓇᐅᔭᐃᑦ ᐃᑲᔪᖅᓯᔾᔪᑕᐅᓪᓗᑎᒃ ᐊᐅᓪᓚᐅᔾᔨᓄᑦ 
ᒐᕙᒪᒃᑯᑦ ᓯᓚᑖᒍᑦ ᒪᓕᒐᖅᑎᒍᑦ 
ᐊᑭᓖᑎᑕᐅᓇᓱᐊᖅᑎᓪᓗᒋᑦ. $1.0 ᒥᓕᐊᓐ 
ᑮᓇᐅᔭᐃᑦ ᑐᓂᔭᐅᓚᐅᖅᑐᑦ ᓄᓇᕗᑦ 
ᒐᕙᒪᒃᑯᖏᓐᓂᑦ ᐊᒻᒪ $3.0 ᒥᓕᐊᓐ ᑲᓇᑕᐅᑉ 
ᒐᕙᒪᒃᑯᖏᓐᓂᓐᖔᖅᑐᑦ ᓄᓇᓕᖕᓄᑦ 
ᐱᕙᓪᓕᐊᑎᑦᓯᕐᓂᒧᑦ ᐸᐸᑕᐅᔪᓂᑦ.  
 

ᑖᓐᓇ ᒪᓕᒐᖅ ᐊᑐᓕᖅᑎᑕᐅᓚᐅᖅᓯᒪᔪᖅ ᐅᑐᐱᕆ 
1, 2008-ᖑᑎᓪᓗᒍ. ᑭᓯᐊᓂᓕ ᐱᓕᕆᕝᕕᐅᑉ 



ᐊᐃᑉᐱᖅ, ᔫᓂ 9, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

2009-2010-ᒧᑦ ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖏᑦ 
ᑕᐃᓯᓯᒪᓐᖏᑦᓯᐊᖅᑐᑦ ᑖᒃᑯᓂᖓ ᑮᓇᐅᔭᓂᒃ. 
ᑕᐃᑦᓱᒪᓂ ᒥᓂᔅᑕ ᓵᖓᓄᐊᖅᑎᓪᓗᒍ ᑲᑎᒪᔨᕋᓛᑦ, 
ᑲᑎᒪᔨᕋᓛᑦ ᐅᖃᐅᑎᔭᐅᓚᐅᖅᓯᒪᔪᑦ ᐱᓕᕆᕝᕕᖓᑦ 
ᑮᓇᐅᔭᓕᕆᔨᒃᑯᑦ ᐃᖅᑲᓇᐃᔭᖃᑎᖃᕐᓂᖓᓐᓂᒃ 
ᐱᓕᕆᕝᕕᖓᓐᓂᒃ ᐱᕙᓪᓕᐊᔪᓕᕆᔨᒃᑯᑦ ᐊᒻᒪ 
ᐃᖏᕐᕋᔾᔪᑎᓕᕆᔨᒃᑯᑦ ᑲᔪᖏᖅᓴᐅᑎᓕᐅᖁᓪᓗᒋᑦ 
ᐊᒃᑐᐊᓂᖃᖅᑐᓂᒃ ᑖᒃᑯᓄᖓ ᑮᓇᐅᔭᓄᑦ. 
 
ᐋᖅᑭᒋᐊᕈᑎᑦ ᐊᓂᒍᖅᑎᑕᐅᓚᐅᖅᑐᑦ ᓄᓇᕗᒥ 
ᐃᖅᑲᓇᐃᔭᖅᑐᓄᑦ ᐊᑭᓕᖅᓯᔾᔪᑎᑦ ᑖᒃᓯᔭᕈᑎᖏᑦ 
2006-ᖑᑎᓪᓗᒍ ᐅᓄᖅᓯᒋᐊᖅᑕᖁᓪᓗᒋᑦ ᓄᓇᕗᑦ 
ᒐᕙᒪᒃᑯᖏᑕ ᑮᓇᐅᔾᔭᒃᓴᓄᑦ ᑖᒃᓯᔭᕈᑎᖏᑦ 2 
ᐳᓴᓐᑎᒥᒃ. ᑖᒃᑯᐊ ᑖᒃᓯᔭᕈᑕᐅᔪᑦ 
ᑮᓇᐅᔾᔭᒃᑖᕈᑕᐅᓚᐅᖅᑐᑦ $8,233,000-ᓂᒃ ᐊᕐᕌᒍ 
2006-07-ᒥ ᐊᒻᒪ $14,667,000-ᓂᒃ ᐊᕐᕌᒍᐊᓂ 
2007-08. ᒐᕙᒪᒃᑯᑦ ᒥᒃᓴᐅᓴᒃᓯᓯᒪᕗᑦ 
ᐊᑭᑦᑐᕆᐊᕐᓂᐊᓂᖓᓂᒃ $14.35 ᒥᓕᐊᓐᓂᒃ 
ᐊᕐᕌᒍᐊᓂ 2009-2010 ᑮᓇᐅᔾᔭᒃᓵᖑᔪᑦ 
ᑖᒃᓯᔭᖅᑕᐅᑎᓪᓗᒋᑦ.  
 
ᓇᓗᓇᐃᖅᓯᒪᑦᓯᐊᓐᖏᑦᑐᑦ ᖃᑦᓯ ᐳᓴᓐᑎᖓ 
ᑮᓇᐅᔾᔭᒃᓵᓂᑦ ᑖᒃᓯᔭᖅᑕᐅᔪᑦ ᐱᔭᐅᓐᓂᕐᒪᖔᑕ 
ᓇᓕᐊᖕᓂᑦ ᒐᕙᒪᐅᔪᓂᑦ ᐊᒻᒪ ᓇᖕᒥᓂᖅ 
ᐱᓕᕆᕝᕕᐊᖅᑐᓂᑦ. ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ 
ᒥᓂᔅᑕᒧᑦ ᐊᑐᖃᑦᑕᖁᓪᓗᒍ ᓴᖅᑭᑦᑎᓂᕐᒥᒃ 
ᐊᕐᕌᒍᑕᒫᑦ ᐅᓂᒃᑳᓕᐊᓂᒃ ᐊᐅᓚᑕᐅᓂᖓᓄᑦ 
ᑮᓇᐅᔾᔭᒃᓵᑦ ᑖᒃᓯᔭᐅᖅᑕᐅᓂᖓᓄᑦ ᒪᓕᒐᖏᑎᒍᑦ 
ᐱᖃᓯᐅᔾᔭᐅᖃᑦᑕᖁᓪᓗᒋᑦ ᑕᒪᒃᑯᓄᖓ ᐱᔾᔪᑎᐅᔪᑦ. 
 
ᑮᓇᐅᔭᓕᕆᔨᒃᑯᑦ ᐱᓕᕆᕝᕕᖓᑦ ᑲᒪᒋᔭᖃᖅᐳᖅ 
ᐊᐅᓚᑦᓯᓂᕐᒥᒃ ᓄᓇᕗᒥ ᑕᕝᕙᑭᑦ 
ᑖᒃᓯᔭᖅᑕᐅᓂᖏᓐᓄᑦ ᒪᓕᒐᖏᓐᓂᒃ. ᑖᒃᑯᐊ 
ᑖᒃᓯᔭᕈᑎᐅᔪᑦ ᑮᓇᐅᔾᔭᒍᑕᐅᓚᐅᖅᑐᑦ $9,547,000-
ᓂᒃ ᐊᕐᕌᒍᐊᓂ 2006-07 ᐊᒻᒪ $11,662,000-ᓂᒃ 
ᐊᕐᕌᒍᐊᓂ 2007-08. ᒐᕙᒪᒃᑯᑦ ᒥᒃᓴᐅᓴᒃᓯᓯᒪᔪᑦ 
ᑮᓇᐅᔾᔭᖕᓂᐊᕐᓂᖏᓐᓂᒃ $11.82 ᒥᓕᐊᓐᓂᒃ 
ᐊᕐᕌᒍᐊᓂ 2009-2010 ᑕᕝᕙᑮᑦ 
ᑖᒃᓯᔭᖅᑕᐅᓂᖏᓐᓂᑦ.  
 
ᓄᓇᕗᑦ ᑕᕝᕚᑭᑦ ᑖᒃᓯᔭᖅᑕᐅᓂᕆᔭᖓ 
ᖁᕝᕙᓯᖕᓂᖅᐹᖑᕗᖅ ᑲᓇᑕᒥ. ᑭᓯᐊᓂᓕ 
ᓇᓗᓇᐃᖅᓯᓯᒪᓐᖏᑦᑐᑦ 
ᐅᓄᕈᓐᓂᖅᑎᑦᑎᕙᓪᓕᐊᖕᒪᖔᑦ 
ᓯᒡᒐᓕᐊᖅᑐᖅᐸᒃᑐᓂᒃ ᓄᓇᕗᒥ. ᑖᓐᓇ ᐱᔾᔪᑎᐅᔪᖅ 
ᐃᑲᔪᖅᓯᔾᔪᑕᐅᔪᓐᓇᖅᑐᖅ ᕿᒥᕐᕈᓇᒃᑎᓪᓗᒋᑦ 
ᐱᓕᕆᕝᕕᖓᑦ ᑮᓇᐅᔭᓕᕆᔨᒃᑯᑦ ᐊᒻᒪ 

ᐱᓕᕆᕝᕕᖓᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ.  
 
ᑲᑎᒪᔨᕋᓛᑦ ᖃᐅᔨᒪᔪᑦ 
ᐋᓐᓂᐊᖅᑕᐅᖏᓕᖅᑎᑦᑎᕙᓪᓕᕐᓂᕐᒧᑦ 
ᐃᑲᔪᕈᑕᐅᓂᐊᕐᒪᑕ ᐊᑭᑦᑐᕆᐊᖅᑕᐅᑎᓪᓗᒋᑦ 
ᑕᕝᕙᑭᑦ ᑖᒃᓯᖏᑦ ᐊᒻᒪ ᐃᒡᓗᒋᖕᓂᖅᓴᐅᖁᓪᓗᒋᑦ 
ᒪᓕᒐᕐᓂᒃ ᓯᖁᒥᑦᑎᓪᓗᑎᒃ ᓂᐅᕐᕈᑎᖃᖅᐸᒃᑐᑦ 
ᓯᒡᒐᓕᐊᓂᒃ ᑕᐃᒪᓐᓇ ᐊᑭᑦᑐᕆᐊᖅᑎᓪᓗᒋᑦ 
ᑖᒃᓯᒋᔭᖏᑦ ᑕᕝᕙᑭᑦ ᐊᑭᑭᓐᓂᖅᓴᓂᒃ 
ᓂᐅᕕᕈᒪᓂᖅᓴᐅᕙᖕᒪᑕ. 
 
ᓄᓇᕗᑦ ᒐᕙᒪᒃᑯᖏᑕ ᓄᑖᖅ ᐅᖅᓱᐊᓗᖕᓄᑦ 
ᑖᒃᓯᓄᑦ ᐅᑎᖅᑐᒃᓴᐅᔪᓄᑦ ᐱᓕᕆᐊᖑᔪᖅ 
ᑐᓴᖅᑎᑦᑎᔾᔪᑕᐅᓚᐅᖅᑐᖅ 2006-ᖑᑎᓪᓗᒍ 
ᐊᑐᕈᒫᖅᑐᓂᒃ ᐅᖃᐅᓯᖃᖅᑎᓪᓗᒋᑦ. 
ᐱᒋᐊᖅᑎᑦᑎᔾᔪᑎᐅᔪᖅ ᐅᔭᕋᖕᓂᐊᖅᑎᑦ 
ᕿᓂᕐᓂᖅᓴᐅᖁᓪᓗᒋᑦ ᐊᒻᒪ ᐱᕙᓪᓕᐊᑎᑦᑎᓂᕐᒧᑦ 
ᑲᔪᖏᖅᓴᐅᑎᒋᔭᐅᓪᓗᑎᒃ, ᐊᒻᒪ ᐅᕐᓱᐊᓗᒃᑖᕈᑎᓄᑦ 
ᑖᒃᓯᔭᕈᑎᖏᑦ ᐅᑎᖅᑎᑦᑎᕝᕕᐅᔪᓐᓇᕐᓗᑎᒃ 
ᐊᖑᓇᓱᒃᑎᑦ ᐊᒻᒪ ᐊᐅᓪᓚᕈᔾᔨᔨᐅᔪᑦ.  
 
ᒫᑦᓯ 4, 2008-ᖑᑎᓪᓗᒍ, ᒥᓂᔅᑕᖓᑦ 
ᑮᓇᐅᔭᓕᕆᔨᒃᑯᑦ ᓴᖅᑭᑦᑎᓚᐅᖅᓯᒪᔪᖅ 
ᒪᓕᒐᓕᐅᕐᕕᖕᒧᑦ 2007-ᒥ ᐊᕐᕌᒍᑕᒫᖅᓯᐅᒻᒧᑦ 
ᐅᓂᒃᑳᓕᐊᓂᒃ ᐅᖅᓱᐊᓗᐃᑦ ᑖᒃᓯᔭᖅᑕᐅᓂᖏᓐᓄᑦ 
ᐅᑎᖅᑎᑦᑎᔾᔪᑎᓄᑦ ᐱᓕᕆᐊᓄᑦ. ᑲᑎᒪᔨᐅᔪᑦ 
ᓂᕆᐅᑦᓯᐊᖅᑐᑦ ᓴᖅᑭᑕᐅᓂᒃᓴᖓᓂᒃ 2008-ᒧᑦ 
ᐊᕐᕌᒍᑕᒫᖅᓯᐅᒻᒪᑦ ᐅᓂᒃᑳᓕᐊᖑᔪᒥᒃ. 
 
ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᑦ ᒪᑐᐃᖅᓯᕐᓂᕐᒧᑦ 
ᐅᖃᐅᓯᒃᓴᒃᑲ 2009-2010-ᒧᑦ ᐊᐅᓚᔾᔪᑎᒃᓴᓄᑦ 
ᐊᑐᕈᒫᖅᑐᓄᑦ ᐊᒻᒪ ᐱᓕᕆᐊᒃᓴᖏᓐᓄᑦ 
ᐸᕐᓇᐅᑎᖏᓐᓄᑦ ᑐᕌᖓᔪᑦ ᐱᓕᕆᕝᕕᖓᑦᑕ 
ᑮᓇᐅᔭᓕᕆᔨᒃᑯᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒫᓐᓇ ᐃᒥᑲᐃᓐᓇᓕᕆᑦ ᐃᕝᕕᑦ ᐃᒥᐅᑎᖓᓂᑦ.  
 
>>ᐃᓚᖅᑐᑦ 
 
ᖁᔭᓐᓇᒦᒃ. ᒥᔅᑕ ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒫᓐᓇ ᐱᖁᔨᕗᖓ 
ᓄᖅᑲᕆᐊᕈᒪᓕᖅᑐᖓ. ᖁᔭᓐᓇᒦᒻᒪᕆᐊᓗᒃ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᖅᑐᖃᕐᖓᑦ 
ᓇᑎᕐᒥ ᐊᒻᒪ ᐊᐃᕙᔾᔪᑕᐅᔪᓐᓇᓐᖏᑦᑐᖅ. 
ᓈᒻᒪᓴᖅᑐᑦ ᐱᖁᔨᕗᖔᕈᒻᒥᑦ. ᓈᒻᒪᓴᓐᖏᑦᑐᑦ. 
ᐱᖁᔨᕗᖔᕈᑦ ᑲᔪᓯᔪᖅ. ᓂᑯᕕᓐᓂᐊᓕᕋᒪ 
ᓄᖅᑲᕆᐊᕐᓂᐊᓕᕋᑦᑕ ᐅᖃᖅᑎᒧᑦ.  
 
ᐅᖃᖅᑎ: ᑲᑎᒪᔾᔪᑎᑦᑎᓐᓄᑦ ᐅᑎᕐᓗᑕ. 
ᑲᑎᒪᔾᔪᑎᒃᓴᖅ 21. ᐅᓂᒃᑳᖓᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ. ᒥᔅᑕ ᓂᖏᐅᖓᓐ.  
 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 
ᓂᖏᐅᖓᓐ (ᑐᓵᔨᑎᒍᑦ): ᐅᖃᖅᑏ, ᑲᑎᒪᔨᕋᓛᑎᑦ 
ᑲᒪᖅᑲᐅᒻᒪᑕ ᒪᓕᒐᒃᓴᖅ 1-ᒥᒃ ᐊᒻᒪᓗ ᒫᓐᓇ 
ᐅᓂᒃᑳᕈᒪᓕᖅᑐᑦ. ᐊᒻᒪᓗ, ᐅᖃᖅᑏ, ᐱᖁᔨᕗᖓ 
ᐅᓂᒃᑳᖓ ᑲᑎᒪᑐᐃᓐᓇᖅᑎᓪᓗᒋᑦ 
ᐊᖏᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 
ᐱᖁᔨᕗᖔᕈᒻᒥᑦ ᓴᖅᑭᓯᒪᔪᖃᕐᒪᑦ. ᐊᐃᐱᖅᑕᐅᕚ? 
ᒥᔅᑕ ᑯᓱᒐᖅ. ᑖᓐᓇ ᐱᖁᔨᕗᖔᕈᑦ ᓈᒻᒪᒻᒪᑦ. 
ᑖᔅᓱᒥᖓ ᐱᖁᔨᕗᖔᕈᒻᒥᑦ ᓈᒻᒪᓴᖅᑐᑦ ᐃᓵᓚᐅᕐᓕᑦ. 
ᓈᒻᒪᓴᓐᖏᑦᑐᕐᓕᑭᐊᑦ. ᐱᖁᔨᕗᖔᕈᑦ ᑲᔪᓯᔪᖅ.  
 
ᑲᑎᒪᔾᔪᑎᒃᓴᖅ 22. ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᒃᓴᖅ 23. 
ᑲᑎᒪᔾᔪᑎᒃᓴᑦ. (ᑐᓵᔨᑎᒍᑦ) ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᖅᑲᐃᑎᑦᑎᒋᐊᕐᓗᖓ ᖃᐅᑉᐸᑦ ᐅᓪᓛᒃᑯᑦ 
ᒪᓕᒐᓕᐅᖅᑎᑐᐃᓐᓇᐃᑉ 9:00-ᒨᖅᑲᑦ ᑲᑎᒪᓛᖅᑐᑦ 
ᓇᓄᕐᒥᑦ, ᑮᓇᐅᔭᓕᕆᔨᒃᑯᑦ ᒥᓂᔅᑕᖓ ᐱᖃᑕᐅᓗᓂ.  
 
ᔫᓂ 10-ᒥ ᑲᑎᒪᔾᔪᑎᒃᓴᐃᑦ: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑲᑎᒪᔨᕋᓛᓂᑦ ᐅᓂᒃᑳᑦ 

13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 2 

• ᒪᓕᒐᒃᓴᖅ 4 

• ᒪᓕᒐᒃᓴᖅ 5 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 1 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑎᑎᕋᖅᑎ. ᑕᐃᒪ 
ᑲᑎᒪᓂᖅ ᓄᖅᑲᖓᑲᐃᓐᓇᓕᕆᕗᖅ 
ᐱᖓᑦᓯᕈᕋᓱᓐᓂᖓᓂ, ᔫᓂ 10, 1:30-ᐸᑦ. 
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 17:51ᒥ



 

 

 


